
Asay gubaaˈe shiiquwaa yaanaadan shoobboosona






Asaa Haasayissanawu Maaddiyaabaa




BEEGOTTITE!




[image: Beegottite! Paydo 3 | Qaalaa Dummatettaa Xubiyaa Kanttiyoogaa]


Oyshaa: Issi issi asay Yesuusi saˈan tumuppe deˈidoogaa sirees; harati qassi i deˈidoogaa ammanoosona. Hara asati qassi hegaa erana danddayettenna yaagoosona. Ne qofay shin aybee?

Xuufiyaa Immiyoogaa: Ha Beegottite! maxeetee naqaashati hegaabaa ay yootiyaakko qonccissees.







TUMAA TAMAARISSITE




[image: Dooyettida Geeshsha Maxaafaa]


Oyshaa: Nuuni hayqqiyo wode waaniyoo?

Xiqisiyaa: Yoh 11:11-14

Tumaa: Issi uri hayqqiyo wode, deˈuwan deˈenna. Hegaa gishshawu, hayqqi simmin waananee giidi hirggana bessenna. Yesuusi hayquwaa xiskkuwaara geeddarssiis. I Alˈˈaazara hayquwaappe denttidoogaadan, nuuni siiqiyo hayqqida nu dabboti zaarettidi ha saˈan deˈana mala eta denttana.—Iyy 14:14.







GUBAAˈE SHIIQUWAWU SHOOBBIYO WORAQATAA (inv)




[image: Gubaaˈe SHiiquwawu SHoobbiyo Woraqataa]


Xuufiyaa Immiyoogaa: Geeshsha Maxaafaappe shiiqiya haasayaa miishsha qanxxennan ezggana mala nena shoobbanawu koyays. He haasayay shiiqiyoy nu heeran deˈiya, nu goyno soho gidida Kawotettaa Addaraashaana. [SHiiquwawu shoobbiyo woraqataa immada, Woggaa galla shiiqiyo saatiyaanne sohuwaa yoota; qassi dere haasayaa huuphe yohuwaa yoota.]

Oyshaa: Hagaappe kase Kawotettaa Addaraashaa ba eray? [Danddayettikko, Kawotettaa Addaraashan Oosettiyaabay Aybee? giya biiduwaa bessa.]







NEENI HAASAYISSANAWU QOPPIDOBAA XAAFA


Indonezhiyan Xoossay Yootiyoobaa Siya giyo brooshuriyaa michoti immoosona









^ (Yoh. 11:11-14) Yesuusi hegaa giidoogaappe guyyiyan, qassikka etau, “Nu dabboi Al77aazari xiskkiis; shin xiskkuwaappe a denttanau taani bais” yaagiis. 12 Erissiyo ashkkarati zaaridi, “Godau, i xiskkidabaa gidikko, denddana” yaagidosona. 13 Al77aazari haiqqidoogaa Yesuusi odiis; shin Al77aazari xiskkidi zin77idoogaa odiis giidi, eti qoppidosona. 14 Hegaa gishshau, Yesuusi geeshshidi eta, “Al77aazari haiqqiis.



^ (Iyy. 14:14) Issi asi haiqqikko, simmidi paxanee? Ta laamee yaana gakkanaashin, ha tugga wodiyaa ubbaa danddayan naagana.








Xiqimita 3-9

LEEMISO 1-6





	  Mazamure 37⁠nne Woosaa



	  Liqambbaree Koyro Haasayiyoobaa (3 daq. woy sima)










XOOSSAA QAALAN DEˈIYA ALˈˈOBAA


	  “Ne Polo Wozanan GODAA Ammanetta”: (10 daq.)

	[Leemiso Maxaafaa Erissuwaa giyo biiduwaa bessa.]



	Lee 3:1-4—Aggenna siiquwaa bessa qassi ammanetta (w00-AM 1/15 23-24)



	Lee 3:5-8—Yihoowan kumetta wozanan ammanetta (w00-AM 1/15 24)







	  Ayyaanaaban Alˈˈobaa Pilggiyoogaa: (8 daq.)

	Lee 1:7—“Aadhdhida eratettaassi doomettai GODAASSI yayyiyoogaa” gididoy ayba ogiyaanee? (w06-AM 9/15 17 ¶1; it-2 180)



	Lee 6:1-5—Bessenna ogiyan oosuwaara gayttidaagan qaalaa gelikko, nuuni oottana bessiya suurebay aybee? (w00-AM 9/15 25-26)



	Ha saaminttaa Geeshsha Maxaafaa nibaabiyaappe Yihoowabaa ay tamaariyaanaa?



	Ha saaminttaa Geeshsha Maxaafaa nibaabiyaappe taani haggaazuwan goˈettana danddayiyoobay aybee?







	  Geeshsha Maxaafaa Nibaabee: (4 daq. woy sima) Lee 6:20-35










MINNADA HAGGAAZA


	  Ha Aginan Asaa Haasayissanabaa Giigettite: (15 daq.) Tobbiyoogaa. Asaa Haasayissanawu Maaddiya biido ubbaa bessa; yaatada, ayfettiyaabaa zaaretta. Kumetta saˈan Woggaa galla shiiquwawu asaa shoobbiyo wode ishanttinne michontti minnidi oottanaadan minttetta.










KIRISTTAANETI DEˈIYO DEˈUWAA


	  Mazamure 16



	  Gubaaˈiyawu Koshshiyaabaa: (8 daq.) Woy qassi, Laytta Maxaafaappe tamaaridobaa tobbite (yb16 25-27)



	  Gubaaˈe SHiiquwaa Yiyaageetuyyo Loˈˈobaa Oottite (Lee 3:27): (7 daq.) Tobbiyoogaa. Qassi jw.org/wal saytiyan deˈiya, Kawotettaa Addaraashan Oosettiyaabay Aybee? giyo biiduwaa bessa. Yaatada, Xiqimita agina xallan gidennan, ubba wode issoy issuwaara siiqettiyoogan Kawotettaa Addaraashan ufayssiya hanotay deˈanaadan nuuni ubbay oottana danddayiyoobaa yootanaadan ezggiyaageeta oycha.



	  Gubaaˈiyaa Geeshsha Maxaafaa Xinaatiyaa: (30 daq.) kr shem. 2 ¶1-12



	  Zaaretti Simmidi Kaalliya Saaminttaagaa Erissiyoogaa (3 daq.)



	  Mazamure 143⁠nne Woosaa















^ (Lee. 3:1-4) Ta na7au, taani nena tamaarissiyoogaa dogoppa; ta azazotakka ne wozanan wotta. 2 Aissi giikko, eti ne bariyaa adussana; ishalo de7uwaakka neeyyo gujjana. 3 Aggenna siiqoinne tumatettai neeppe haakkoppona; eta ne qooriyan qachcha; ne wozanankka eta xaafa. 4 Yaatikko, neeni Xoossaanne asaa sinttan sabettananne nashettana.



^ (Lee. 3:5-8) Ne polo wozanan GODAA ammanetta; ne akeekan zemppoppa. 6 Neeni oottiyo ooso ubban a sinttaya; i nena likke ogiyaa kaalettana. 7 Nena ne huuphen aadhdhida eranchcha kessoppa; GODAASSI yayya; iitaappekka haakka. 8 Hegee ne bollaa payya Wottana; ne meqettaakka xallana.



^ (Lee. 1:7) Aadhdhida eratettaassi doomettai GODAASSI yayyiyoogaa; shin eeyyati aadhdhida eratettaanne seeraa karoosona.



^ (Lee. 6:1-5) Ta na7au, neeni miishsha tal77ida ne shooruwaassi waase gelidabaa gidikko, neeni erenna uraassi ne kushiyaa baqqada geppidabaa gidikko, 2 neeni geppido gefaa gitiyan gelidabaa gidikko, ne doonaappe kiyida qaalan oiqettidabaa gidikko, 3 simmi neeni ne shooruwaa kushiyan geladasa. Hegaa gishshau, ta na7au, hegaappe kiyanau koyikko, elle ne shooruwaa soo ba; baada waasetettaa i ne bollappe wottana mala, auddashada a woossa. 4 Hagaa oottennan de7aidda xiskkoppa; shemppuwaakka shemppoppa. 5 SHankkaappe genessiyaa kessa ekkiyoogaadan, gitiyaappe kafiyaa attiyoogaadan, ne huuphiyaa ashsha.



^ (Lee. 3:27) Neeyyo wolqqai de7ishin, metootidaagau lo77obaa oottiyoogaa aggoppa.








XOOSSAA QAALAN DEˈIYA ALˈˈOBAA | LEEMISO 1-6

“Ne Polo Wozanan GODAA Ammanetta”







[image: Beni wode deˈida issi bitanee woossees]


Yihooway nuuni kumetta wozanan ammanettana bessiyo Xoossa. A sunttaa birshshettay i qaalaa gelido ubbabaa polanawu ayyo wolqqay deˈiyoogaa ammanettanaadan oottees. Woosay an ammanettanawu keehi koshshiyaaba. Leemiso shemppo 3y nuuni Yihoowan ammanettikko, ‘i nuna likke ogiyaa kaalettiyoogan’ anjjanaagaa yootees.






Bana aadhida eranchadan qoppiya uri . . .


3:5-7

	  issibaa kuuyanaappe kase Yihooway kaalettanaadan oychennan bawu kuuyees



	  ba qofan woy alamiyaa qofan ammanettees










Yihoowa ammanettiya uri . . .


	  Geeshsha Maxaafaa xannaˈiyoogan, wotti denttidi qoppiyoogaaninne woossiyoogan Yihoowaara loytti dabbotees



	  issibaa kuuyiyo wode Geeshsha Maxaafan deˈiya maaraa kaallees











TAANI KUUYIYO OGIYAARA GAYTTIDAAGAN TA HANOTAA QONCCISSIYAAGEE AWUGEE?


	KOYRO: Tawu loˈˈo milatidabaa doorays


	NAAˈˈANTTO: Taani kuuyidobaa Yihooway anjjanaadan oychays




	KOYRO: Woossada qassi buzo xannaˈada Yihoowa kaaletuwaa koyays


	NAAˈˈANTTO: Geeshsha Maxaafaa maaraara maayiyaabaa kuuyays









^ (Lee. 3:5-7) Ne polo wozanan GODAA ammanetta; ne akeekan zemppoppa. 6 Neeni oottiyo ooso ubban a sinttaya; i nena likke ogiyaa kaalettana. 7 Nena ne huuphen aadhdhida eranchcha kessoppa; GODAASSI yayya; iitaappekka haakka.








Xiqimita 10-16

LEEMISO 7-11





	  Mazamure 32⁠nne Woosaa



	  Liqambbaree Koyro Haasayiyoobaa (3 daq. woy sima)










XOOSSAA QAALAN DEˈIYA ALˈˈOBAA


	  “Ne Wozanay Wora Simmoppo”: (10 daq.)

	Lee 7:6-12—Akeekay paccidoogeeti ayyaanaaban qohettoosona (w00-AM 11/15 29-30)



	Lee 7:13-23—Akeeki paccidobaa kuuyiyoogee keehi qohees (w00-AM 11/15 30-31)



	Lee 7:4, 5, 24-27—Aadhida eratettaynne akeekay nuna iitabaappe naagees (w00-AM 11/15 29, 31)







	  Ayyaanaaban Alˈˈobaa Pilggiyoogaa: (8 daq.)

	Lee 9:7-9—Nuuni zoriyaa siyiyoogee woy aggiyoogee nubaa ay qonccissii? (w01-AM 5/15 29-30)



	Lee 10:22—Ha wodiyan Yihooway nuna anjjiyo issi issi ogeti awugeetee? (w06-AM 5/15 26-30 ¶3-16)



	Ha saaminttaa Geeshsha Maxaafaa nibaabiyaappe Yihoowabaa ay tamaariyaanaa?



	Ha saaminttaa Geeshsha Maxaafaa nibaabiyaappe taani haggaazuwan goˈettana danddayiyoobay aybee?







	  Geeshsha Maxaafaa Nibaabee: (4 daq. woy sima) Lee 8:22–9:6










MINNADA HAGGAAZA


	  Koyro Haasayissiyo Wode: (2 daq. woy sima) g16.4 koyro sinttaa—I woy a Woggaa galla shiiquwaa shiiqanaadan shoobba.



	  Zaaretti Oychiyo Wode: (4 daq. woy sima) g16.4 koyro sinttaa—I woy a Woggaa galla shiiquwaa shiiqanaadan shoobba.



	  Geeshsha Maxaafaa Xannaˈissiyo Wode: (6 daq. woy sima) bh 176 ¶5-6 —Tamaaree shiiquwaa baanaadan shoobba.










KIRISTTAANETI DEˈIYO DEˈUWAA


	  Mazamure 52



	  Ne Laggeti Woygiyoonaa —Moobayliyaabaa (Lee 10:19): (15 daq.) Tobbiyoogaa. Ne Laggeti Woygiyoonaa —Moobayliyaabaa giyo biiduwaa bessiyoogan doomma. Hegaappe simmin, jw.org/am saytiyan deˈiya “Xuufiyaa Kiitaa Kiittiyoogaara Gayttidaagan Taani Erana Bessiyaabay Aybee?” giya huuphe yohuwaa tobbite. “Maaddiya Zoriyaa” giyaagaa garssan deˈiyaabaa qonccissa.



	  Gubaaˈiyaa Geeshsha Maxaafaa Xinaatiyaa: (30 daq.) kr shem. 2 ¶13-22



	  Zaaretti Simmidi Kaalliya Saaminttaagaa Erissiyoogaa (3 daq.)



	  Mazamure 152⁠nne Woosaa

Hassayissuwaa: Koyro muuziqaa sissite; hegaappe simmin asay ooratta mazamuriyaa yexxo.















^ (Lee. 7:6-12) Issi gallassi taani ta keettaa maskkootiyaara kare xeellaas; 7 xeellada wozanaa kunttibeenna wodalla naata be7aas. Eta giddoppe issoi keehi eeyya. 8 He wodallai ogiyaara biidi, issi shaaramuxa maccaasee keettaa mataara kanttiis; i soo efiya ogiyaakko pinnidi, i keettaa heeran hemettees. 9 He wode sa7ai qammanau lankkilankkees. 10 Hegaappe guyyiyan, maccaasiyaa a demmaasu. A shaaramuxa gidiyoogaa i maayoi erissees. A asaa cimmanau halchchada kiyaasu. 11 A xalanne yeelli bainna maccaasa; son woppu gaada uttukku. 12 A issitoo ogiyan, issitoo giyan, dabaaba ubban eqqada naagausu.



^ (Lee. 7:4, 5) Aadhdhida eratettaa ne michchidan, akeekaakka ne mata dabbodan xeella. 5 Eti nena shaaramuxiya maccaaseeppenne ba qaalan cimmiya azina machchippe naagana.



^ (Lee. 7:24-27) Ta na7au, ane ha77i siya; ta doonaappe kiyiya qaalaakka ezgga. 25 Ne qofai he maccaaseera booppo; i ogiyan gelada xayoppa. 26 A caddada olidoogeeti unddenna; a woridoogeetikka keehi daro. 27 I soi duufuwaakko efiya badaasa oge; he ogee duge haiquwaa geessuwau kaalettees.



^ (Lee. 9:7-9) Qilliicciya uraa seeriya asi bau cashshaa ekkees; iita uraa zoriyaageekka bau qohettees. 8 Qilliicciya uraa Zoroppa; zorikko i nena ixxana. Aadhdhida eranchcha uraa zora; zorikko i nena siiqana. 9 Aadhdhida eranchcha uraa tamaarissa; yaatikko, i kaseegaappekka aadhdhida eranchcha gidana. Xillo uraakka tamaarissa; yaatikko i eraa gujjana.



^ (Lee. 10:22) GODAA anjjoi dure kessees; i he duretettan meto walakkenna.



^ (Lee. 10:19) Daro haasayaa giddon nagari xayenna; shin ba doonaa shiishshi ekkiya uri aadhdhida eranchcha.








XOOSSAA QAALAN DEˈIYA ALˈˈOBAA | LEEMISO 7-11

Ne Wozanay Wora Simmoppo







[image: Yelagay shaaramuxa maccaasee soo xeellees]


Yihooway kessido maaray nuna iitabaappe naagees. SHin nuuni hegan goˈettanawu he zoriyaa nu wozanan wottana bessees. (Lee 7:3) Yihoowa ashkkaray ba wozanay wora simmanaadan oottikko, Seexaanay cimmiyo hiillan qohettana danddayees. Leemiso shemppo 7y ba wozanay cimmido yelagaabaa yootees. A balaappe nuuni ay tamaarana danddayiyoo?



	

[image: Ayfiyaa]


Beˈiyoogaa

7:10



	

[image: Issi maccaasiyaa issi bitaniyaa kushiyaa oyqqawusu]


Bochiyoogaa

7:13



	

[image: Oyttaanne woyniyaa]


Laacciyoogaa

7:14



	

[image: SHittuwaa xaaramusiyaa]


Singgiyoogaa

7:17



	

[image: Issi maccaasiyaa issi bitaniyawu saasukkada haasayawusu]


Siyiyoogaa

7:21





	  Seexaanay nu ichashu bessi bollati nuna nagarawu denttettanaadan oottidi Yihoowappe haassanawu malees



	  Aadhida eratettaynne akeekay nagaraa oottiyoogee kaalettiyo iitabaa qoppanaadaaninne ayyaanaaban qohiyaabaappe haakkanaadan maaddees













^ (Lee. 7:3) Hassayissiyaabaadan eta ne biradhdhetun qachcha; ne wozanankka xaafa.



^ (Lee. 7:10) Hegaappe guyyiyan, maccaasiyaa a demmaasu. A shaaramuxa gidiyoogaa i maayoi erissees. A asaa cimmanau halchchada kiyaasu.



^ (Lee. 7:13) A he na7aa qoommada yeraasu; a aifiyaa tishshi ootta xeellaidda hagaadan yaagaasu;



^ (Lee. 7:14) “Taani ta yarshshuwaa yarshshada, ta shiiquwaa ha77i gatta simmais.



^ (Lee. 7:17) Taani karbbiyaa, almmuniyaanne qarafaa geetettiya sawotuppe kessido shittuwaa ta hiixan caccafaas.



^ (Lee. 7:21) Yaagada ba mal77o haasayan a sheleeshshaasu; ba liiqo inxxarssan cimmaasu.








Xiqimita 17-23

LEEMISO 12-16





	  Mazamure 11⁠nne Woosaa



	  Liqambbaree Koyro Haasayiyoobaa (3 daq. woy sima)










XOOSSAA QAALAN DEˈIYA ALˈˈOBAA


	  “Aadhida Eratettay Worqqaappe Aadhees”: (10 daq.)

	Lee 16:16, 17—Aadhida erancha asi Xoossaa Qaalaa xannaˈeesinne oosuwan peeshshees (w07-AM 7/15 8)



	Lee 16:18, 19—Aadhida erancha asi otorettenna (w07-AM 7/15 8-9)



	Lee 16:20-24—Aadhida eratettay harata minttettiyaabaa haasayanaadan oottees (w07-AM 7/15 9-10)







	  Ayyaanaaban Alˈˈobaa Pilggiyoogaa: (8 daq.)

	Lee 15:15—Nu deˈuwan waanidi loytti ufayttana danddayiyoo? (g-AM 11/13 16)



	Lee 16:4, NW—Yihooway iitata “ba halchuwawu medhiis” gaana danddayiyoy ayba ogiyaanee? (w07-AM 5/15 18-19)



	Ha saaminttaa Geeshsha Maxaafaa nibaabiyaappe Yihoowabaa ay tamaariyaanaa?



	Ha saaminttaa Geeshsha Maxaafaa nibaabiyaappe taani haggaazuwan goˈettana danddayiyoobay aybee?







	  Geeshsha Maxaafaa Nibaabee: (4 daq. woy sima) Lee 15:18–16:6










MINNADA HAGGAAZA


	  Koyro Haasayissiyo Wode: (2 daq. woy sima) Yoh 11:11-14—Tumaa Tamaarissa. I woy a Woggaa galla shiiquwaa shiiqanaadan shoobba.



	  Zaaretti Oychiyo Wode: (4 daq. woy sima) Doo 3:1-6; Roo 5:12—Tumaa Tamaarissa. I woy a Woggaa galla shiiquwaa shiiqanaadan shoobba.



	  Geeshsha Maxaafaa Xannaˈissiyo Wode: (6 daq. woy sima) bh 191 ¶18-19—Tamaaree shiiquwaa baanaadan shoobba.










KIRISTTAANETI DEˈIYO DEˈUWAA


	  Mazamure 20



	  “SHiiquwan Waatidi Loˈˈo Qofaa Yootana Danddayiyoo?”: (15 daq.) Tobbiyoogaa. Yihoowa Dabbo Gida—SHiiquwan Ne Qofaa Yootanawu Giigetta giyo biiduwaa bessa. Yaatada, amarida naata madirakiyaakko xeesada kaallidi deˈiyaagaa oycha: Qofaa yootanawu giigettiyo wode oottana koshshiya oyddubay aybee? SHiiquwan qofaa yootanaadan shoobettana xayikkokka waanidi ufayttana danddayiyoo?



	  Gubaaˈiyaa Geeshsha Maxaafaa Xinaatiyaa: (30 daq.) kr shem. 2 ¶23-34



	  Zaaretti Simmidi Kaalliya Saaminttaagaa Erissiyoogaa (3 daq.)



	  Mazamure 28⁠nne Woosaa















^ (Lee. 16:16, 17) Aadhdhida eratettaa demmiyoogee worqqaa demmiyoogaappe keha; akeekaa demmiyoogee biraa demmiyoogaappekka aadhdhees. 17 Suureti biyo ogee iiti de7iyoosaappe haahuwaara kanttissees; ba hemetaa naagiya uri ba shemppuwaa naagees.



^ (Lee. 16:18, 19) Otoruwaa geeduwaa bashshai kaallees; ayyuwaa geeduwaakka kunddettai kaallees. 19 Ayyiyaageetuura zuppetidi, omooduwaa shaakki ekkanaappe ashkke gididi, hiyyeesidi de7iyoogee keha.



^ (Lee. 16:20-24) GODAA qaalaa loittidi ezggiya urau i oottiyoobai ubbai injjettana; GODAN ammanettiya uri anjjettidaagaa. 21 Ba qofan aadhdhida eranchcha gidida asi akeekanchcha geetettees; lo77o qaalai eratettaa gujjees. 22 Cincca urau eratettai de7o pultto mala; shin eeyyata seeriyoogee coo wode wurssiyoogaa. 23 Aadhdhida eranchcha asi haasayanaappe kasetidi qoppees; qoppidi asi ekkiyo haasayaa haasayees. 24 Lo77o qaalai eessaa ililuwaadan mal77ees; bollaakka maaddeesinne pattees.



^ (Lee. 15:15) Hiyyeesatu de7oi ubba gallassikka baaxe. SHin ufaittiya asati ubbatonkka bantta de7uwaa aloosona.



^ (Lee. 16:4) GODAI medhdhidobau ubbau a wurssettai de7ees; makkalanchchatu wurssettaikka bashshaa.



^ (Yoh. 11:11-14) Yesuusi hegaa giidoogaappe guyyiyan, qassikka etau, “Nu dabboi Al77aazari xiskkiis; shin xiskkuwaappe a denttanau taani bais” yaagiis. 12 Erissiyo ashkkarati zaaridi, “Godau, i xiskkidabaa gidikko, denddana” yaagidosona. 13 Al77aazari haiqqidoogaa Yesuusi odiis; shin Al77aazari xiskkidi zin77idoogaa odiis giidi, eti qoppidosona. 14 Hegaa gishshau, Yesuusi geeshshidi eta, “Al77aazari haiqqiis.



^ (watchtower Doo. 3:1-6) SHooshshai GODAI Xoossai medhdhido do7a ubbaappe aadhdhida genanchcha. Issi gallassi shooshshai he maccaasiyo, “Xoossai tumu inttena, Gannatiyan de7iya mitta teeraa ubbaappekka mooppite giidee?” yaagidi oichchiis. 2 Oichchin maccaasiyaa shooshshaayyo zaarada, “CHii, Xoossai hagaadan gibeenna; nuuni gannatiyan de7iya mittatu teeraa maanau danddayoos; shin Xoossai nuna, ‘Gannatiyaassi gidduwan de7iya mitta teeraa mooppite; bochchoppite; hinkkoode intte haiqqana’ giis” yaagaasu. 3  4 SHooshshai maccaasiyo, “CHii, intte ainnekka haiqqekketa; 5 Xoossai hegaa giidoogee, he mittaa teeraa intte miikko, intte aifee dooyettin, lo77uwaanne iitaa Xoossaadan intte eranaagaa i eriyo gishshaassa” yaagiis. 6 Maccaasiyaa he mittaa teerai maanau mal77iyaagaa, xeellanau lo77iyaagaa, qassi asi aadhdhida eratettaa demmanau amoyiyaagaa gidiyoogaa be7aasu; be7ada he mittaa teeraappe ekkada maasu; qassi banaara de7iya ba azinaayyookka hegaappe immin, ikka miis.



^ (Roo. 5:12) Hegaa gishshau, nagarai ha sa7aa issi asa baggaara geliis; he nagarai banaara haiquwaa ehiis; hegaa gaasuwan, asai ubbai nagara oottido gishshau, haiqoi asa zare ubbaa gakkiis.








XOOSSAA QAALAN DEˈIYA ALˈˈOBAA | LEEMISO 12-16

Aadhida Eratettay Worqqaappe Aadhees







[image: Worqqa santtiyaappekka deexxiya xaatta maxaafati deˈiyo meezaanaa]


Xoossay immiyo aadhida eratettay keehi alˈˈo gididoy aybissee? Aadhida eratettay deˈiyo uri iita ogiyaappe naagetteesinne deˈuwaa demmees. Hegee issi uri loˈˈo eeshshay deˈiyoogaa, qassi loˈˈobaa haasayiyaagaanne oottiyaagaa gidanaadan maaddees.






Aadhida eratettay issi uri otorettennaadan naagees


16:18, 19

	

[image: Otorettiya bitaniyaa]


  Aadhida erancha uri aadhida eratetta ubbawu Pulttoy Yihoowa gidiyoogaa akeekees



	  Nuuni ubbay, ubba qassi deˈuwan issi issi loˈˈobaa demmidaageetinne gita aawatettaa ekkidaageeti otorettennaadan naagettana bessees










Aadhida eratettay harata minttettiyaabaa haasayanaadan oottees


16:21-24

	

[image: Issi bitanee haasayees hinkkoy qassi siyees]


  Aadhida erancha asi haratuyyo deˈiya loˈˈo eeshsha akeekees; qassi etabaa loˈˈobaa haasayees



	  Aadhida eranchaa haasayay eessaadan malˈˈeesippe attin, siyiya ura qohenna











HAGAA EREETII?




[image: Eessaa]


Eessay sohuwaara bollan walahetteesinne wolqqaa immees. Eessay malˈˈiyo gishshawunne harggiyaappekka pattiyo gishshawu asay dosees.

Eessay bollawu maaddiyoogaadan, loˈˈo haasayaykka ayyaanaaban woppissees.







^ (Lee. 16:18, 19) Otoruwaa geeduwaa bashshai kaallees; ayyuwaa geeduwaakka kunddettai kaallees. 19 Ayyiyaageetuura zuppetidi, omooduwaa shaakki ekkanaappe ashkke gididi, hiyyeesidi de7iyoogee keha.



^ (Lee. 16:21-24) Ba qofan aadhdhida eranchcha gidida asi akeekanchcha geetettees; lo77o qaalai eratettaa gujjees. 22 Cincca urau eratettai de7o pultto mala; shin eeyyata seeriyoogee coo wode wurssiyoogaa. 23 Aadhdhida eranchcha asi haasayanaappe kasetidi qoppees; qoppidi asi ekkiyo haasayaa haasayees. 24 Lo77o qaalai eessaa ililuwaadan mal77ees; bollaakka maaddeesinne pattees.








KIRISTTAANETI DEˈIYO DEˈUWAA

SHiiquwan Waatidi Loˈˈo Qofaa Yootana Danddayiyoo?







[image: Naˈay Wochiyo Keelaa Xinaatiyaa wode kushiyaa kessees, michiya Wochiyo Keelaa Xinaatiyaa wode ba qofaa yootawusu]


Loˈˈo qofaa yootiyoogee gubaaˈiyaa minttettees. (Roo 14:19) Qassi he qofaa yootiya uraakka maaddees. (Lee 15:23, 28) Yaatiyo gishshawu, nuuni ubba gubaaˈe shiiquwankka baa giishin issitoo nu qofaa yootanawu baaxetana bessees. Nuuni kushiyaa dentto paydo ubban oyshettennan aggana danddayoos. Hegaa gishshawu, daro qofaa yootanawu giigettiyoogee loˈˈo.






Loˈˈo qofay . . .


	  qantta, qonccenne akeekanawu metennaagaa. Darotoo 30 sokonddiyan woy hegaappe guutta wodiyan yootana danddayettees



	  xuufiyaappe nabbabidi zaariyooba gidenna



	  hara uri zaariichidobaa coo zaarettiyooba gidenna










Koyro zaariyo wode . . .


	  qanttanne qoncce zaaruwaa yoota










Oyshay zaarettiichin, neeni . . .


	  shempponne paydo xallay odettido xiqisee qofaara waani maayettiyaakko qonccissa



	  hegee nu deˈuwaara waani gayttiyaakko yootana danddayaasa



	  odettida qofaa waati oosuwan peeshsha danddayiyaakko qonccissana danddayaasa



	  waanna qofaa loytti qonccissiya, deˈuwan hanidabaa yootana danddayaasa













^ (Roo. 14:19) Yaatikko, ane nuuni sarotetta ehiyaabaanne nuna issuwaa issuwaara minttettiyaabaa ubbaa koyoos.



^ (Lee. 15:23) Oishettidobaassi likke zaaruwaa zaariyoogee he uraa ufaissees; haasayaa likke wodiyan haasayiyoogee aiba lo77obee!



^ (Lee. 15:28) Xillo asi haasayanaappe kasetidi qoppees; shin iitatu inxxarssai palabaa pulttees.








Xiqimita 24-30

LEEMISO 17-21





	  Mazamure 39⁠nne Woosaa



	  Liqambbaree Koyro Haasayiyoobaa (3 daq. woy sima)










XOOSSAA QAALAN DEˈIYA ALˈˈOBAA


	  “Haratuura Saruwan Deˈite”: (10 daq.)

	Lee 19:11—Hanqqetissiyaabay merettiyo wode woppu ga (w14-AM 12/1 12-13)



	Lee 18:13, 17; 21:13—Hanotaabaa ubba wurssa eriyaakkonne shaakka era (w11 8/1 26 ¶11-14)



	Lee 17:9—Naaqettidobaa siiquwan atto ga (w11 8/1 27 ¶17)







	  Ayyaanaaban Alˈˈobaa Pilggiyoogaa: (8 daq.)

	Lee 17:5—Nuuni wodiyaa aattiyoobaa akeekan doorana koshshiyo issi gaasoy aybee? (w10 11/1 13 ¶17; w10 11/1 31 ¶15)



	Lee 20:25—Ha maaray aqo oyqqanawu qaalaa gelida uraa woy aqo oyqqida uraa waati maaddii? (w09 5/1 19-20 ¶12-13)



	Ha saaminttaa Geeshsha Maxaafaa nibaabiyaappe Yihoowabaa ay tamaariyaanaa?



	Ha saaminttaa Geeshsha Maxaafaa nibaabiyaappe taani haggaazuwan goˈettana danddayiyoobay aybee?







	  Geeshsha Maxaafaa Nibaabee: (4 daq. woy sima) Lee 18:14–19:10










MINNADA HAGGAAZA


	  Koyro Haasayissiyo Wode: (2 daq. woy sima) Gubaaˈe shiiquwawu shoobbiyo woraqataa imma. (inv)



	  Zaaretti Oychiyo Wode: (4 daq. woy sima) inv—Kawotettaa Addaraashan Oosettiyaabay Aybee? giyo biiduwaa erissiyoogan kuuya.



	  Geeshsha Maxaafaa Xannaˈissiyo Wode: (6 daq. woy sima) lv 57 ¶14-15—Tamaaree gubaaˈe shiiquwaa yiyo wode bessiyaagaadan maayana koshshiyoogaa akeekanaadan maadda.










KIRISTTAANETI DEˈIYO DEˈUWAA


	  Mazamure 35



	  Sarotettaa Medhiyoogee Anjjuwaa Demissees: (15 daq.) Tobbiyoogaa. Sarotettaa Medhiyoogee Anjjuwaa Demissees giyo biiduwaa bessa. Yaatada, kaallidi deˈiya oyshata oycha: Hara asaara deˈiya sarotettay moorettiyo wode oottana bessennabay aybee? Nuuni Leemiso 17:9⁠nne Maatiyoosa 5:23, 24 oosuwan peeshshiyoogan demmiyo anjjoy aybee?



	  Gubaaˈiyaa Geeshsha Maxaafaa Xinaatiyaa: (30 daq.) kr shem. 2 ¶35-40, “Xoossaa Kawotettay Neessi Beettiyaagaa Keena Qonccee?” giya saaxiniyaa, “Xoossaa Kawotettay Tumu Ayso” qassi “Kawotettay Eqqiyo Wodiyawu Giigettidosona” giya sanxxarazhiyaa



	  Zaaretti Simmidi Kaalliya Saaminttaagaa Erissiyoogaa (3 daq.)



	  Mazamure 144⁠nne Woosaa















^ (Lee. 19:11) Aawussi de7iya aadhdhida eratettai hanqquwaa mitissees; moorida urau atto giyoogeekka bonchchissees.



^ (Lee. 18:13) Siyennan de7iiddi zaariyoogee, hegee he uraayyo eeyyatettanne yeella.



^ (Lee. 18:17) Kasetidi daannan mootiya uri baarigaarai yiidi a oichchana gakkanaashin, ubbatonkka he urai xillo milatees.



^ (Lee. 21:13) Hiyyeesaa waasuwaa siyanaappe giidi, ba haittaa tucciya uri, ikka waassana; waassin alliyaabai xayana.



^ (Lee. 17:9) Naaqettidi ba naaquwaa genttiya urai siiquwaa koyees; shin yoho zaari zaaridi woociya urai, ammanettiya laggeta shaakkees.



^ (Lee. 17:5) Hiyyeesatu bolli qilliicciya asi eta medhdhida Xoossaa cayees; hara asa gakkiya metuwan ufaittiya asi qaxxayettennan attenna.



^ (Lee. 20:25) Issibaa eesotidi, “Hagaa taani Xoossaassi immaas” girggiyoogeenne guyyeppe zil77ettiyoogee, hegee asa oiqqiya pire.



^ (Lee. 17:9) Naaqettidi ba naaquwaa genttiya urai siiquwaa koyees; shin yoho zaari zaaridi woociya urai, ammanettiya laggeta shaakkees.



^ (Maa. 5:23, 24) Hegaa gishshau, neeni yarshshiyoosan yarshshishin, ne ishaa naaqqidobai neeyyo hegan hassayettikko, 24 ne yarshshuwaa he sohuwankka yeggabayada ba; kasetada ne ishaara sigettaichcha; hegaappe guyyiyan yaada, ne yarshshuwaa yarshsha.








XOOSSAA QAALAN DEˈIYA ALˈˈOBAA | LEEMISO 17-21

Haratuura Saruwan Deˈite







[image: Issi michiyaa hara micheera merettida metuwaa giigissanawunne sarotettaa medhanawu woossawusu, yaatada iira haasayawusu]


Yihoowa asaa giddon deˈiya sarotettay coo beettidaba gidenna. Hara uraara maayettennabay merettiyo wode, nuuyyo siyettiyaabay wolqqaama gidana danddayees; shin Xoossaa Qaalan deˈiya zoree hegaappekka wolqqaama.






Metoy merettiyo wode, ammanettida Kiristtaaneti saruwan deˈanawu . . .


19:11

	  woppu goosona





18:13, 17

	  issibaa zaaranaappe kase hegaara gayttida ubbabaa eranawu baaxetoosona





17:9

	  naaqettidobaa siiquwan atto goosona













^ (Lee. 19:11) Aawussi de7iya aadhdhida eratettai hanqquwaa mitissees; moorida urau atto giyoogeekka bonchchissees.



^ (Lee. 18:13) Siyennan de7iiddi zaariyoogee, hegee he uraayyo eeyyatettanne yeella.



^ (Lee. 18:17) Kasetidi daannan mootiya uri baarigaarai yiidi a oichchana gakkanaashin, ubbatonkka he urai xillo milatees.



^ (Lee. 17:9) Naaqettidi ba naaquwaa genttiya urai siiquwaa koyees; shin yoho zaari zaaridi woociya urai, ammanettiya laggeta shaakkees.








Xiqimita 31–Hidaare 6

LEEMISO 22-26





	  Mazamure 41⁠nne Woosaa



	  Liqambbaree Koyro Haasayiyoobaa (3 daq. woy sima)










XOOSSAA QAALAN DEˈIYA ALˈˈOBAA


	  “Intte Naˈay Waanidi Deˈana Bessiyaakko Tamaarissite”: (10 daq.)

	Lee 22:6; 23:24, 25—Geeshsha Maxaafaa maaran naata loohissiyoogee eti gastta asa gidiyo wode ufayttiyaageeta, injje deˈo deˈiyaageetanne aawatettaa ekkiyaageeta gidanaadan maaddees (w08-AM 4/1 16; w07-AM 6/1 31)



	Lee 22:15; 23:13, 14—So asaara gayttidaagan, ‘qayxxaare’ geetettidabay naata zoranawu woy seeranawu oottiyo ubbabaa bessees (w97-AM 10/15 32; it-2 818 ¶4)



	Lee 23:22—Gastta naati banttana yelidaageetu aadhida eratettan goˈettana danddayoosona (w04-AM 6/15 14 ¶1-3; w00-AM 6/15 21 ¶13)







	  Ayyaanaaban Alˈˈobaa Pilggiyoogaa: (8 daq.)

	Lee 24:16—Ha leemisoy nuuni deˈuwawu woxxiyo wottaa aggennaadan waati maaddii? (w13 3/15 4-5 ¶5-8)



	Lee 24:27—Ha leemisuwaa waati akeekana bessii? (w09 10/1 10 ¶1)



	Ha saaminttaa Geeshsha Maxaafaa nibaabiyaappe Yihoowabaa ay tamaariyaanaa?



	Ha saaminttaa Geeshsha Maxaafaa nibaabiyaappe taani haggaazuwan goˈettana danddayiyoobay aybee?







	  Geeshsha Maxaafaa Nibaabee: (4 daq. woy sima) Lee 22:1-21










MINNADA HAGGAAZA


	  Koyro Haasayissiyo Wode: (2 daq. woy sima) JW.ORG erissiyo karddiyaa—Haggaazuwaa kiyennan markkatta.



	  Zaaretti Oychiyo Wode: (4 daq. woy sima) JW.ORG erissiyo karddiyaa—Zaarettada oychanawu maaddiyaabaa ootta; qassi Geeshsha Maxaafaa Xannaˈana Koshshiyoy Aybissee? giyo biiduwaa erissiyoogan kuuya.



	  Geeshsha Maxaafaa Xannaˈissiyo Wode: (6 daq. woy sima) lv 179-181 ¶18-19










KIRISTTAANETI DEˈIYO DEˈUWAA


	  Mazamure 10



	  “JW.ORG Erissiyo Karddiyaa Loytti Goˈetteetii?”: (15 daq.) Tobbiyoogaa. Asaa haasayissanawu maaddiya biiduwaa bessa; yaatada, ayfettiyaabaa zaaretta. Ishanttinne michontti amarida erissiyo karddiyaa ubbatoo oyqqanaadan yoota.



	  Gubaaˈiyaa Geeshsha Maxaafaa Xinaatiyaa: (30 daq.) kr shem. 3 ¶1-12, qassi “SHaahuwaa 1—Kawotettaa Tumaaa—Ayyaanaabaa Qumaa Immiyoogaa”



	  Zaaretti Simmidi Kaalliya Saaminttaagaa Erissiyoogaa (3 daq.)



	  Mazamure 146⁠nne Woosaa

Hassayissuwaa: Koyro muuziqaa sissite; hegaappe simmin asay ooratta mazamuriyaa yexxo.















^ (Lee. 22:6) Na7i waanidi de7ana bessiyaakko tamaarissa; yaatikko, i cimidikka hegaa aggenna.



^ (Lee. 23:24, 25) Xillo na7aa aawai keehippe ufaittana; wozannaama na7aa yelida urikka an poccu gaana. 25 Ne aawainne ne aayyiyaa ufaittona; nena yelidaarakka poccu gu.



^ (Lee. 22:15) Na7a wozanaa azallatettai baqqi oiqqees; shin qaixaariyan qaxxayiyoogee appe haassees.



^ (Lee. 23:13, 14) Na7a seerennan aggoppa; neeni a qaixaariyan wadhdhikko, i haiqqenna. 14 Neeni a qaixaariyan wadhdhikko, a shemppuwaa haiquwaappe ashshaasa.



^ (Lee. 23:22) Nena yelida ne aawai odiyoobaa siya; ne aayyiyaakka ceeggido wode karoppa.



^ (Lee. 24:16) Xillo asi laapputoo kunddikkokka denddees; shin iitati metuwan xayana.



^ (Lee. 24:27) Kasetada ne gadiyaa ootta; kattaakka zera; hegaappe guyyiyan, ne keettaa keexxa.



^ (Maz. 146:1-10) GODAA galatite! Tanooshsho, GODAA galata! 2 Ta de7o laitta ubban taani GODAA galatana; taani de7ido keenan ubban ta Xoossaa sabbana. 3 Asi ashshanau danddayenna gishshau, asaa halaqatun ammanettoppite. 4 Eta shemppoi kiyiyo wode, eti biittau simmoosona; eta halchchoi ubbai he gallassikka atti aggees. 5 Yaaqooba Xoossai maaddiyo urainne GODAA ba Xoossaa baayyo ufaissa oottiya urai anjjettidaagaa. 6 Xoossai saluwaanne sa7aa, gita abbaanne a giddon de7iyaabaa ubbaa medhdhidaagaa; i merinaukka ammanettiyaagaa. 7 I naaqettidaageetau pirddiyaagaa; namisettidaageetau qumaa immiyaagaa. GODAI qashettidaageeta birshshees; 8 GODAI qooqeta xeelissees. GODAI kunddidaageeta denttees; GODAI xillota siiqees. 9 GODAI beteta naagees. Am77etanne aawai bainna naata maaddees; shin iitatu ogiyaa halissees. 10 GODAI merinau kawotees. Xiyoonee, ne Xoossai, yeletaappe yeletaa gakkanaassi; kawotana.








XOOSSAA QAALAN DEˈIYA ALˈˈOBAA | LEEMISO 22-26

Intte Naˈay Waanidi Deˈana Bessiyaakko Tamaarissite







[image: Aaway naˈaara urqqa miishshaa medhishin aayyiyaa ba naˈeeyyo xaatta maxaafaa nabbabawusu]


Leemiso maxaafay aawaanne aayyiyo maaddiyaabaa zorees. Puutiyaa sitti oottiyoogee a dichawu maaddiyoogaadan, naata loohissiyoogeekka eti diccidi Yihoowawu oottanaadan maaddees.

22:6

	

[image: Puutiyaa mittan qachiya bitaniyaa]


  Naata bessiyaagaadan loohissiyoogee daro wodiyaa ekkiyaabanne baaxeyiyaaba



	  Aawatinne aayeti loˈˈo leemiso gidana koshshees; qassi eti bantta naata loytti kaalettana, zorana, minttettananne seerana bessees





22:15

	  Seeray wozanaanne qofaa giigissanawu maaddiya loohisso



	  Naata dumma dumma ogiyan loohissana koshshees













^ (Lee. 22:6) Na7i waanidi de7ana bessiyaakko tamaarissa; yaatikko, i cimidikka hegaa aggenna.



^ (Lee. 22:15) Na7a wozanaa azallatettai baqqi oiqqees; shin qaixaariyan qaxxayiyoogee appe haassees.








KIRISTTAANETI DEˈIYO DEˈUWAA

JW.ORG Erissiyo Karddiyaa Loytti Goˈetteetii?







[image: Issi Yihoowa Markkay jw.org erissiyo karddiyaa issi bitaniyawu immees]


Iita waayee keehi matido gishshawu, nuuni eesuwan sabbakana koshshees. (Lee 24:11, 12, 20) Erissiyo karddiyaa goˈettidi asay Xoossaa Qaalaanne nu weyb saytiyaa eranaadan maaddana danddayoos. He karddiyan Geeshsha Maxaafaa Xannaˈana Koshshiyoy Aybissee? giyo biiduwaa beˈanawu maaddiya kooddee, qassi gujjidi eranawunne Geeshsha Maxaafaa xannaˈanawu oychanaadan minttettiya shoobee deˈees. Issi issi asay xuufiyaa ekkanawu koyennaba gidikkokka, nu weyb saytiyaa xomoosanawu koyees. He karddiyaa asawu immite. SHin he karddiyaa ekkanawu koyenna asawu immoppite.

Haggaazuwawu kiyennankka hagaadan giidi issi uraa haasayissiyoogaa doommana danddayeeta: “Taani neeyyo issibaa immana koyays. Ha karddee dumma dumma allaalliyaa xeelliyaagan daro qofaa qonccissiya, qassi daro biidoy deˈiyo issi weyb saytiyaa erissees.” (Yoh 4:7) He erissiyo karddee guutta gidiyo gishshawu, injjetiya hanota ubban asawu immanawu amaridaagaa ubbatoo oyqqana danddayeeta.

KAALLIDI DEˈIYA HANOTATUN ERISSIYO KARDDIYAA ASAWU IMMITE:


	  Haggaazuwaa kiyennan markkattiyo wode



	  Zalˈˈe heeran markkattiyo wode



	  Issi uri nuuni yootiyooba siyiyaaba gidikkokka xuufiyaa ekkanawu koyenna wode













[image: Dooyettida Geeshsha Maxaafaa bessiya jw.org erissiyo karddiyaa]




[image: jw.org erissiyo karddiyaa zokko baggaa]













^ (Lee. 24:11, 12) Haiqqanau bessennan, haiquwau pirddidi efiyoogeeta ashsha; worana haniyo wode co77u gaada xeelloppa. 12 Neeni, “Nuuni hagaa eribookko” yaagikko, wozanaa eriyaagee i be7ennee? Ne de7uwaa naagiyaagee erennee? Asa ubbau a oosuwaa oosuwaadan zaarennee?



^ (Lee. 24:20) Aissi giikko, iita urau sinttaara yaana kehi baawa; iitatu xomppeekka to7ana.



^ (Yoh. 4:7) Samaariyaa katamaa maccaasa issinniyaa haattaa duuqqanau yaasu; Yesuusi he maccaasiyo, “Tana haattaa ushsharkkii!” yaagiis.







1 2 3 4 5 6 7 8









^ (Lee. 1:1-6:35) Hageeti Israa7eela Kawuwaa Daawita na7aa Solomona leemisota. 2 Leemisoti asai aadhdhida eratettaa, seeraanne era haasayaa akeekanau maaddoosona. 3 Eti aadhdhida eratettan, de7ana de7uwaa, xillotettaa, suure pirddaanne suuretettaa tamaarissiyaageeta, 4 hiillaa erennaageeta erissiyaageeta, wodallatussi eratettaanne adussa qofaa immiyaageeta. 5 Aadhdhida eranchchati ha leemisota siyidi, eraa gujjoosona; akeekanchcha asatikka lo77o zoriyaa ekkoosona. 6 Hegaadan leemisotanne eta birshshettaa, aadhdhida eranchchatu haasayaanne eta qan77isheta akeekanau danddayettees. 7 Aadhdhida eratettaassi doomettai GODAASSI yayyiyoogaa; shin eeyyati aadhdhida eratettaanne seeraa karoosona. 8 Ta na7au, ne aawaa zoriyaa ezgga; ne aayyiyaa tamaarissiyoogaakka karoppa. 9 Hegee ne huuphiyau bonchcho kallachcha; ne qooriyaukka gozdda gidana. 10 Ta na7au, nena nagaranchchati balettikko, eeno gooppa. 11 Eti nena, “Nunaara hindda; asa woranau zuggidi naagoos; gaasoi xayikkonne xillota woranau qosetti uttoos; 12 Si7oolee mittiyoogaadan, nuunikka eta paxa de7ishin mittoos; nuuni eta ciimma ollan oliyo asatudan oottana. 13 Nuuni al77o miishsha ubbaa demmana; demmidi nu keettaa omooduwan kunttana; 14 nunaara zuppeta; demmidobaakka issippe shaakkana” yaagana. 15 Ta na7au, etaara ogiyaa hemettoppa; ne tohuwaa eta loossuwaa yettoppa. 16 Aissi giikko, eti iitabaa oottanau woxxoosona; asaa suuttaa gussanau jaamoosona. 17 Kafoi xeellishin, a oiqqanau gitiyaa yeggiyoogee ainne maaddenna. 18 SHin eti bantta suuttaa gussanau zuggoosona; bantta shemppuwaa woranau qosetti uttoosona. 19 Geniyan go77aa demmiya ubbatu wurssettai hegaa mala; he aawu shemppuwaa ekkees. 20 Aadhdhida eratettiyaa ogiyan xeesausu; dere gutaran ba qaalaa xoqqu oottada alaahausu. 21 Aadhdhida eratettiyaa asai shiiqiyo sohuwan eqqada xeesausu; katamaa geliyo penggiyan eqqada, hagaadan yaagada biddausu; 22 “Inttenoo, akeekai paccidoogeetoo, intte akeekaa pacaa aude gakkanaashin dosuuteetii? Qilliicciyaageetoo, qilliicciyoogan aude gakkanaashin ufaittuuteetii? Eeyyatoo, eratettaa aude gakkanaassi ixxuuteetii? 23 Ta seeran simmite; be7ite; taani ta eraa intte bolli gussana; ta qaalaakka inttena tamaarissana. 24 Taani xeesido wode, intte koyennan ixxideta; taani kushiyaa yeddinkka, ooninne akeekibeenna. 25 Ta zore ubbaa karideta; ta seeraakka ekkibeekketa. 26 Hegaa gishshau, inttena metoi gakkiyo wode, taani intte bolli miiccana; intte dagaman kokkoriyo wode, taani inttena qilliiccana. 27 Dagamai uushuwaadan intte bolli yiyo wode, metoi gotiyaadan intte bolli yiyo wode, tuggainne waayee intte bolli gakkiyo wode, taani inttena qilliiccana. 28 “He wode eti tana xeesana; shin taani koyikke; eti tana minttidi koyana; shin demmokkona. 29 Aissi giikko, eti eratettaa ixxidosona; GODAASSI yayyiyoogaa dooribookkona. 30 Ta zoriyaa ekkibookkona; ta seera ubbaakka karidosona. 31 Hegaa gishshau, eti bantta oottido oosuwaa aifiyaa maana; bantta halchchido halchchuwaa aifiyaakka kallana. 32 Akeekai paccidoogeeta aadhdhida eratettaappe haakkiyoogee worees; eeyyata shenehoo giyoogee xaissees. 33 SHin taani odiyoogaa siyiyaageeti ubbai woppu giidi, saro de7ana; metuwaa hirggaappekka shemppana” yaagausu. 
2 Ta na7au, neeni ta giyoogaa ekka; ta azazuwaakka ne giddon minjja. 2 Aadhdhida eratettaa ezgga; ne wozanaappe akeeka. 3 Eratettaa xeesa; akeekaassikka xoqqu oottada alaaha. 4 Asi biraa woikko qosido miishshaa koyiyoogaadan, neeni eratettaa koya. 5 He wode neeni GODAASSI yayyiyoogaa giyoogee aibakko akeekana; Xoossaakka loittada erana. 6 Aissi giikko, GODAI aadhdhida eratettaa immees; appe eratettainne akeekoi beettees. 7 I suuretussi maaddiya zoriyaa minjjees; boree bainnan hemettiyaageetassikka i gonddalle. 8 Tumaa pirddiyaageetu ogiyaa naagees; ba ammanettiyaageetu ogiyaakka naagees. 9 He wode neeni xillotettaa, suure pirddaa, suuretettaanne lo77o ooso ubbaa erana. 10 Aissi giikko, neeni aadhdhida eranchcha gidana; ne eratettaikka nena ufaissana. 11 Nena adussi qoppiyoogee naagana; akeekaikka nena saro ashshana. 12 Aadhdhida eratettai nena iita asatu balaappe naagana; geellabaa haasayiyaageetuppekka ashshana. 13 Eti nagaraa xuman de7anau, xillotettaa ogiyaa aggoosona. 14 Iitaa oottiyoogan ufaittoosona; geellaban hashshu goosona. 15 Eti oottiyoogee mirqqetta; eta de7oikka geella. 16 Aadhdhida eratettai shaaramuxa maccaaseeppenne sheleeshshiya qaalan haasayiya laggetteeppe nena ashshana. 17 A ba naatettaa azinaa aggaagausu; ba Xoossaa sinttan maacettido maachchaakka dogausu. 18 I soo biyoogee haiqqanau biyoogaa; ikko biyoogee haiqqida asai biidosaa kaalettees. 19 Ikko biya oonikka guyye simmenna; de7uwaa ogiyaakka demmenna. 20 Hegaa aggada, neeni lo77o asatu leemisuwaa kaalla; xillo asatu de7uwaakka qulla. 21 Aissi giikko, suure asatinne boree bainna asati biittan gam77idi de7ana. 22 SHin iitati biittaappe xoqollettana; ammanttennaageetikka shodettidi xayana. 
3 Ta na7au, taani nena tamaarissiyoogaa dogoppa; ta azazotakka ne wozanan wotta. 2 Aissi giikko, eti ne bariyaa adussana; ishalo de7uwaakka neeyyo gujjana. 3 Aggenna siiqoinne tumatettai neeppe haakkoppona; eta ne qooriyan qachcha; ne wozanankka eta xaafa. 4 Yaatikko, neeni Xoossaanne asaa sinttan sabettananne nashettana. 5 Ne polo wozanan GODAA ammanetta; ne akeekan zemppoppa. 6 Neeni oottiyo ooso ubban a sinttaya; i nena likke ogiyaa kaalettana. 7 Nena ne huuphen aadhdhida eranchcha kessoppa; GODAASSI yayya; iitaappekka haakka. 8 Hegee ne bollaa payya Wottana; ne meqettaakka xallana. 9 GODAA ne duretettan bonchcha; koiro aifida katta ubbaappekka xeeraa ayyo immiyoogan a bonchcha. 10 Yaatikko, ne gootaratun kattai kumana; ne baattaakka aife woine eessai kumidi palahana. 11 Ta na7au, GODAA seeraa karoppa; i nena qaxxayiyo wodekka lanccoppa. 12 Aissi giikko, aawai ba siiqiyo na7aa seeriyoogaadan, GODAI ba ufaittiyo uraa seerees. 13 Aadhdhida eratettaa demmiya urai, akeekaakka babaa oottiya urai anjjettidaagaa. 14 Aissi giikko, appe demmiyo go77ai biraappe demmiyo go77aappe aadhdhees; appe beettiya go77ai worqqaappe beettiya go77aappe kehees. 15 Aadhdhida eratettai inqquwaappe keehi al77o; neeni demmanau amottiyo ubbai aadhdhida eratettaara likkettenna. 16 Aadhdhida eratettai ne bariyaa adussees; i neeyyo duretettaanne bonchchuwaa gujjees. 17 A ogeti ufaissiya ogeta; a loosso ubbaikka saro. 18 I bana oiqqiyaageetussi de7o mitta; a mintti oiqqiya ubbatikka anjjettidaageeta. 19 GODAI ba aadhdhida eratettan sa7aa medhdhiis; ba akeekankka salota minttiis. 20 A eratettan shaafati goggoosona; shaaratuppekka irai bukkees. 21 Ta na7au, lo77o aadhdhida eratettaanne adussi qoppiyoogaa naaga; eti neeppe shaahettoppona. 22 Eti neeyyo de7o gidana; eti neeyyo ishalonne ufaissa de7uwaa immana. 23 He wode neeni ne ogiyan hirggi bainnan hemettana; ne tohoikka xubettenna. 24 Neeni zin77ido wode, yayyakka; zin77adakka mal77o xiskkuwaa xiskkana. 25 Akeekennan gakkiya bashshau, woikko iitati xayiyo xayuwau yayyakka. 26 Aissi giikko, GODAI neeyyo ammanettiyaagaa gidana; ne gedeekka piriyan oiqettennaadan, i nena naagana. 27 Neeyyo wolqqai de7ishin, metootidaagau lo77obaa oottiyoogaa aggoppa. 28 Ha77i neeyyo de7ishin, ne shooruwaayyo, “Simmada ya; taani neeyyo wontto immana” yaagoppa. 29 Nenan ammanettidi, ne matan de7ishin, ne shooruwaa bolli iitabaa oottanau halchchoppa. 30 Nena naaqqibeenna asa, coo mootoppa. 31 Sugetta oottiya asata qulloppa; eta iita oosuwaakka kaalloppa. 32 Aissi giikko, GODAI iitaa oottiyaageeta ixxees; shin suuretuyyo i ulottees. 33 GODAA qanggettai iitaa oottiyaageetu soona; shin a anjjoi suurebaa haniyaageetu soona. 34 Otorettidi qilliicciyaageeta GODAIKKA qilliiccees; shin banttana kaushshiyaageeta nashshees. 35 Aadhdhida eranchchati bonchchuwaa demmana; shin eeyyati kauyyana. 
4 Ta naatoo, intte aawaa zoriyaa siyite; loitti ezggite; yaatikko, intte akeekana. 2 Taani intteyyo lo77o timirttiyaa immiyo gishshau, ta timirttiyaa yeggoppite. 3 Taani ta huuphenkka ta aawaassi na7a; ta aayeessikka a siiqiyo mexi issi na7a. 4 Ta aawai tana tamaarissiiddi, hagaadan yaagiis; “Taani odiyoogee neeyyo gelo; ta azazuwaa naaga; yaatikko, neeni paxa de7ana. 5 Aadhdhida eratettaanne akeekaa demmanau minna; taani neeyyo odidobaa dogoppa; ta qaalaappe kiyoppa. 6 Aadhdhida eratettaayyo zokkuwaa zaaroppa; aissi giikko, i nena ashshana; a siiqa; siiqikko i nena naagana. 7 Aadhdhida eratettai ubbaappe aadhdhiyo gishshau, aadhdhida eratettaa demma. Akeekai ne aquwaa ubbaa wurssi ekkikkokka a demma. 8 Neeni a bonchcha; ikka nena xoqqu xoqqu oottana; neeni a oiqqikko, i nena bonchchana. 9 I ne huuphiyan sabaa akiliiliyaa wottana; bonchcho kallachchaakka immana” yaagiis. 10 Ta na7au, siya; taani giyoogaakka ekka; ne bareekka aduqqana. 11 Taani nena aadhdhida eratettaa ogiyaa kaalettana; suure loossuwaarakka efaana. 12 Neeni hemettiyo wode, ne hemettiyoosan xubbiyaabi de7enna; woxxikkokka xubettakka. 13 Tamaaridoogaa hassaya; timirttee neeyyo de7o gidido gishshau, loitta naaga; yeddoppa. 14 Nagaranchchatu ogiyaa yedhdhoppa; iita asatu ogiyankka hemettoppa; 15 appe haakka; an hemettoppa; appe guyye simma; yaatada ne ogiyan ba. 16 Aissi giikko, eti iitabaa oottana gakkanaashin xiskkanau danddayokkona; eti asa xubbennan eta xiskkoi efeenna. 17 Eti nagaraa oittadan moosona; sugettaa oosuwaakka ushshadan uyoosona. 18 Xillotu ogee gallassai seetana gakkanaashin, gujji gujji poo7iya maallado xalqqiyaa mala. 19 SHin nagaranchchatu ogee sakkana xumaa mala; eti aibin xubettiyaakkokka erokkona. 20 Ta na7au, taani ootiyoogaa siya; taani odiyoogaakka loittada ezgga. 21 Taani odidobati ne baazzaappe deshoppona; eta ne wozanan wotta. 22 Aissi giikko, etabai geliyo asau ubbau eti de7uwaa immoosona; eta bollaukka payyatettaa immoosona. 23 Ubbabaappekka ne wozanaa minttada naaga; aissi giikko, de7oi appe pulttees. 24 Ne doonaappe gene haasayaa digga; wordduwaa haasayiyaageetu achchappekka kichcha. 25 Sitti gaada sinttau xeella; ne aifee ne sinttan de7iyaabaa tishshi oottidi xeello. 26 Ne gediyaassi ogiyaa salallissa; suure oge xalaalan hemetta. 27 Suure ogiyaappe ushachchi haddirssi baqqoppa; ne tohoi iitasaa beennaadan naaga. 
5 Ta na7au, ta aadhdhida eratettaa ezgga; ne haittaa ta akeekaakko yegga. 2 Yaatikko, adussa qofai neessi de7ana; ne haasayaikka ne eratettaa qonccissana. 3 SHaaramuxa maccaasee inxxarssaappe eessaa ililoi xokkees; i haasayai zaitiyaappekka aadhdhi looxigees. 4 SHin a wurssettan godare uttaadan cammausu; naa77u baggan qanxxiya mashshadan qara; 5 i tohoti haiquwaakko duge boosona; i hemetai sitti oottidi, duufuwau efees. 6 A de7uwaa ogiyaa qoppukku; i ogeti geella; shin geella gidiyoogaakka a erukku. 7 Ta na7au, ha77ikka taani odiyoogaa siya; taani giyoogaappe kiyoppa. 8 SHaaramuxa maccaasee heeri booppa; i keettaa penggiyaakko shiiqoppa. 9 Hegee xayikko, neeni ne bonchchuwaa haratuyyo aattada immana. Neeni ne yelagatettan meqetti bainna asatu kushiyan haiqqana. 10 Ne aquwaa allaga asati ekkana. Ne daafurada shiishshidobai haraassa gidana. 11 Wurssettan ne ashoinne ne asatettai gilqqin, neeni oolana. 12 Qassi hagaadan yaagana; “Taani timirttiyaa aissi ixxidanaashsha! Ta wozanaikka seeraa aissi karideeshsha! 13 Taani tana tamaarissiyaageeti odidobaa ekkabeikke; tana zoriyaageetu zoriyaakka ezggabeikke. 14 Hegaa gishshau, taani deree shiiqido yaa7an, akeekennan kauyyanau de7ais” yaagana. 15 Neeni ne pulttuwaappe haattaa uya; ne keettaayee xalaalaa siiqa. 16 Ne pulttuwaa dabaaban, ne ollaa haattaakka dembban aissi gussai? 17 Eta neeni ne xalaalau buzotta; hara allaga uraara koxxoppa. 18 Ne pulttoi neeyyo anjjetto; yelagatettan neeni ekkido ne maccaaseera ufaitta. 19 Lo77iya gaareedaaninne ufaissiya genesseedan, i xanttai ubba wodekka nena alo; ubbatoo i siiqoi nena omooddo. 20 Ta na7au, shaaramuxa maccaasiyaa nena aibissi omooddai? Hara asa machchiyo aibissi qoommai? 21 Aissi giikko, asi oottiyoobaa ubbaa GODAI be7ees; i hemettiyo loosso ubbaa xeellees. 22 Nagaranchchaa i oottido nagarai oiqqees. A nagaraa gitee a qachchees. 23 I ba eeyyatettan haliis; ba huuphiyaa naagibeenna gishshau haiqqiis. 
6 Ta na7au, neeni miishsha tal77ida ne shooruwaassi waase gelidabaa gidikko, neeni erenna uraassi ne kushiyaa baqqada geppidabaa gidikko, 2 neeni geppido gefaa gitiyan gelidabaa gidikko, ne doonaappe kiyida qaalan oiqettidabaa gidikko, 3 simmi neeni ne shooruwaa kushiyan geladasa. Hegaa gishshau, ta na7au, hegaappe kiyanau koyikko, elle ne shooruwaa soo ba; baada waasetettaa i ne bollappe wottana mala, auddashada a woossa. 4 Hagaa oottennan de7aidda xiskkoppa; shemppuwaakka shemppoppa. 5 SHankkaappe genessiyaa kessa ekkiyoogaadan, gitiyaappe kafiyaa attiyoogaadan, ne huuphiyaa ashsha. 6 Inttenoo azallatoo, qaacotukko biite; biidi etappe tamaarite. Yaatidi aadhdhida eranchcha gidite. 7 Qaacota ootissanau azaziyaabi, halaqi woikko eta haariyaabi baawa; 8 shin banttau maanabaa bone minjjoosona; kattaa cakkiyo wodekka banttau koshshiya kattaa shiishshoosona. 9 Nenoo azallau, neeni aude gakkanaashin xiskkuutee? Ne xiskkuwaappekka aude dendduutee? 10 Neeni qassikka guuttaa zin77aasa; guuttaa xiskkaasa; kushiyaa shiishsha ekkada, guuttaa shemppaasa. 11 Yaatiyo wode hiyyeesatettai panggaadan, pacai ola miishshaa oiqqida asadan, ne bolli yaana. 12 Iita asinne hanttaara asi, yuuyi yuuyidi wordduwaa odees; 13 i ba aifiyan qim77otees; ba tohuwan bessees; ba biradhdhiyan malaatees. 14 A uluwan geellatettai de7ees; i iitabaa qoppees; ubbatookka i ooshshaa medhdhees. 15 Hegaa gaasuwan bashshai akeekennan a bolli yaana; i hassayennan meqqana; meqqidikkaa paxenna. 16 GODAI ixxiyo usuppun yohoti de7oosona; i shenetiyo yohoti ubba laappuna: 17 karidi xeelliya aifiyaa, worddotiya inxxarssaa, ashkke asata woriya kushiyaa, 18 iitabaa maqqiya wozanaa, iitabaakko eesotidi woxxiya tohuwaa, 19 wordduwaa bolli wordduwaa gujji gujjidi odiya worddo markkaa, ishatu giddon ooshshaa medhdhiya asa. 20 Ta na7au, ne aawaa azazuwaa pola; ne aayyiyaa nena tamaarissidoogaakka aggoppa; 21 eta ubbatoo ne wozanan oiqqa; ne qooriyankka qachcha. 22 Neeni hemettiyo wode, eti nena kaalettana; neeni zin77iyo wode, eti nena naagana; neeni beegottiyo wodekka, eti nena zorana. 23 Aissi giikko, ha azazoti xomppe; timirttetikka poo7o; qassi seeraikka de7uwaakko efiya oge. 24 Ha azazotinne timirtteti iita maccaarippenne azina machchi cimo inxxarssaappe nena naagana. 25 I puulaa ne wozanan qaaqqatoppa; i qim77otankka omoodettoppa. 26 Issi attumaasi issi oittaa immidi, shaaramuxa maaccaasa demmanau danddayees; shin azina machcho laggettiyoogee nena worissana. 27 Issi asi tamaa idimmin, a maayoi meetettennan attanau danddayii? 28 Issi asi tamaa bonqquwaa yedhdhi hemettin, a tohoi xuugettennan attanee? 29 Asa machcho laggettiya urai hegaakka mala; o bochchiya ubbai qaxxayettennan attenna. 30 Kaisoi namisettidi, baayyo maanau wuuqqikko, asai a karenna. 31 SHin i oiqettidabaa gidikko, laappun kushe qanxxana; ba son de7iya miishsha ubbaakka immana. 32 SHin maccaasaara shaaramuxiya asi wozana paca; he urai ba shemppuwaa bashshees. 33 Deshettiyoogeenne kauyyiyoogee a gakkida saama. A yeellai appe mulekka qucettenna. 34 Aissi giikko, maccaasee azinai mishettidi, hanqquwaa suullana; suullidi ba haluwaa kessiyo wode, au qarettenna. 35 I aiba afilaamakka ekkenna; ai keena imoikka a hanqquwaa doshissenna.



^ (Lee. 6:20-35) Ta na7au, ne aawaa azazuwaa pola; ne aayyiyaa nena tamaarissidoogaakka aggoppa; 21 eta ubbatoo ne wozanan oiqqa; ne qooriyankka qachcha. 22 Neeni hemettiyo wode, eti nena kaalettana; neeni zin77iyo wode, eti nena naagana; neeni beegottiyo wodekka, eti nena zorana. 23 Aissi giikko, ha azazoti xomppe; timirttetikka poo7o; qassi seeraikka de7uwaakko efiya oge. 24 Ha azazotinne timirtteti iita maccaarippenne azina machchi cimo inxxarssaappe nena naagana. 25 I puulaa ne wozanan qaaqqatoppa; i qim77otankka omoodettoppa. 26 Issi attumaasi issi oittaa immidi, shaaramuxa maaccaasa demmanau danddayees; shin azina machcho laggettiyoogee nena worissana. 27 Issi asi tamaa idimmin, a maayoi meetettennan attanau danddayii? 28 Issi asi tamaa bonqquwaa yedhdhi hemettin, a tohoi xuugettennan attanee? 29 Asa machcho laggettiya urai hegaakka mala; o bochchiya ubbai qaxxayettennan attenna. 30 Kaisoi namisettidi, baayyo maanau wuuqqikko, asai a karenna. 31 SHin i oiqettidabaa gidikko, laappun kushe qanxxana; ba son de7iya miishsha ubbaakka immana. 32 SHin maccaasaara shaaramuxiya asi wozana paca; he urai ba shemppuwaa bashshees. 33 Deshettiyoogeenne kauyyiyoogee a gakkida saama. A yeellai appe mulekka qucettenna. 34 Aissi giikko, maccaasee azinai mishettidi, hanqquwaa suullana; suullidi ba haluwaa kessiyo wode, au qarettenna. 35 I aiba afilaamakka ekkenna; ai keena imoikka a hanqquwaa doshissenna.



^ (Maz. 143:0-12) ... 143 Abeet GODAU, ta woosaa siya; ta watiwatuwaa ezgga. Neeni xillonne ammanettiyaagaa gidiyo gishshau, taayyo zaaruwaa imma. 2 Ne sinttan xillo gidana asi baawa; hegaa gishshau, tana ne ashkkaraa pirddau shiishshoppa. 3 Tana ta morkkee yedettidi, biittaara gatti kinchcherettiis; beni haiqqida asatudan tana xuman wottiis. 4 Hegaa gishshau, taani hitaas; ta wozanaikka yibbaatiis. 5 Taani beni wodeta hassayais; neeni oottido oosuwaa ubbaa zaara zaarada qoppaisinne ne kushee oottidobaa akeekais. 6 Taani ta kushiyaa neekko miccaas; mela biittai haattaa koyiyoogaadan; taani nena saamettais. 7 Abeet GODAU, taayyo zaaruwaa immanau ellella! Taani hitaas. Taani duge duufuwan geliya asatu mala gidennaadan, ne som77uwaa taappe genttoppa. 8 Taani nena ammanettiyo gishshau, maallado aggenna ne siiquwaabaa tana sissa. Taani ta shemppuwaappe nena woossiyo gishshau, taani baanau bessiya ogiyaa tana tamaarissa. 9 Abeet GODAU, taani neekko baqatido gishshau, tana ta morkketuppe ashsha. 10 Neeni ta Xoossaa gidiyo gishshau, taani ne sheniyaa oottana mala, tana tamaarissa; taayyo keha; tana salalla ogiyaa kaaletta. 11 Abeet GODAU, ne sunttaa gishshau, tana ashsha; ne xillotettan tana metuwaappe kessa. 12 Aggenna ne siiquwan ta morkketa wora; ta baarigaarata ubbaa xaissa; aissi giikko, taani ne ashkkaraa.






^ ***sn mazamure 37 Geeshsha Maxaafaa—Xoossaa Ayyaanan Xaafettidaagaa***


Mazamure 37

Geeshsha Maxaafaa—Xoossaa Ayyaanan Xaafettidaagaa


(2 Ximootiyoosa 3:16, 17)


1. Nu Xoossaa Qaalay nuuyyo,

Xuman kaalettiya pooˈo.

Kaallikko ammanettidi,

He tumay na-xa kessana.

2. I ayyaanan xaafettiis;

Nu oottanabaa yootees.

Siyanaadan Xoossaa seeraa

Ubbabaa zuu-qqanau maaddees.

3. Xoossay immido Qaalan

Xoossaa siiquwaa erida.

Nabbabikko ubba galla

Demissees e-raanne deˈuwaa.



(Maz. 119:105; Lee. 4:13kka xeella.)





^ (2 Xim. 3:16, 17)  17 Xoossaa maxaafa ubban Xoossaa Ayyaanai de7ees. Qassi he maxaafati Xoossau oottiya asi kumettanne lo77o ooso ubbau giigidaagaa gidana mala, tumatettaa tamaarissanau, balaa seeranau, mooruwaa suurissanaunne xillotetta de7uwau zoriyaa immanau maaddoosona.



^ (Maz. 119:105) Ne qaalai ta gediyaassi xomppe, ta ogiyaassikka poo7o.



^ (Lee. 4:1-27) Ta naatoo, intte aawaa zoriyaa siyite; loitti ezggite; yaatikko, intte akeekana. 2 Taani intteyyo lo77o timirttiyaa immiyo gishshau, ta timirttiyaa yeggoppite. 3 Taani ta huuphenkka ta aawaassi na7a; ta aayeessikka a siiqiyo mexi issi na7a. 4 Ta aawai tana tamaarissiiddi, hagaadan yaagiis; “Taani odiyoogee neeyyo gelo; ta azazuwaa naaga; yaatikko, neeni paxa de7ana. 5 Aadhdhida eratettaanne akeekaa demmanau minna; taani neeyyo odidobaa dogoppa; ta qaalaappe kiyoppa. 6 Aadhdhida eratettaayyo zokkuwaa zaaroppa; aissi giikko, i nena ashshana; a siiqa; siiqikko i nena naagana. 7 Aadhdhida eratettai ubbaappe aadhdhiyo gishshau, aadhdhida eratettaa demma. Akeekai ne aquwaa ubbaa wurssi ekkikkokka a demma. 8 Neeni a bonchcha; ikka nena xoqqu xoqqu oottana; neeni a oiqqikko, i nena bonchchana. 9 I ne huuphiyan sabaa akiliiliyaa wottana; bonchcho kallachchaakka immana” yaagiis. 10 Ta na7au, siya; taani giyoogaakka ekka; ne bareekka aduqqana. 11 Taani nena aadhdhida eratettaa ogiyaa kaalettana; suure loossuwaarakka efaana. 12 Neeni hemettiyo wode, ne hemettiyoosan xubbiyaabi de7enna; woxxikkokka xubettakka. 13 Tamaaridoogaa hassaya; timirttee neeyyo de7o gidido gishshau, loitta naaga; yeddoppa. 14 Nagaranchchatu ogiyaa yedhdhoppa; iita asatu ogiyankka hemettoppa; 15 appe haakka; an hemettoppa; appe guyye simma; yaatada ne ogiyan ba. 16 Aissi giikko, eti iitabaa oottana gakkanaashin xiskkanau danddayokkona; eti asa xubbennan eta xiskkoi efeenna. 17 Eti nagaraa oittadan moosona; sugettaa oosuwaakka ushshadan uyoosona. 18 Xillotu ogee gallassai seetana gakkanaashin, gujji gujji poo7iya maallado xalqqiyaa mala. 19 SHin nagaranchchatu ogee sakkana xumaa mala; eti aibin xubettiyaakkokka erokkona. 20 Ta na7au, taani ootiyoogaa siya; taani odiyoogaakka loittada ezgga. 21 Taani odidobati ne baazzaappe deshoppona; eta ne wozanan wotta. 22 Aissi giikko, etabai geliyo asau ubbau eti de7uwaa immoosona; eta bollaukka payyatettaa immoosona. 23 Ubbabaappekka ne wozanaa minttada naaga; aissi giikko, de7oi appe pulttees. 24 Ne doonaappe gene haasayaa digga; wordduwaa haasayiyaageetu achchappekka kichcha. 25 Sitti gaada sinttau xeella; ne aifee ne sinttan de7iyaabaa tishshi oottidi xeello. 26 Ne gediyaassi ogiyaa salallissa; suure oge xalaalan hemetta. 27 Suure ogiyaappe ushachchi haddirssi baqqoppa; ne tohoi iitasaa beennaadan naaga.









^ ***sn mazamure 16 Xoossaa Kawotettaakko Baqatite!***


Mazamure 16

Xoossaa Kawotettaakko Baqatite!


(Sofonaasa 2:3)


1. Xillotettaa, ashkketettaa Koyite;

Ashkketoo, Yihoowa loytti erite.

Yaatikko, a hanqquwaa gallassi geella

Attanaayyo danddayeeta.

(AZMAACHIYAA)

Xoossaa Kawotettau baqatite;

Xoossaa haaruwaa kaafite.

Yan Xoossaa naaguwaanne anjjuwaa demmeeta;

A azazuwaa polite.



2. Tumaanne pirddaa koyiyaageetoo, yiite;

Ayssi azzaneetiinne yeekkeetii?

Morkkeppe attanau Xoossaa koyite;

Kiristtoosau haarettite.

(AZMAACHIYAA)

Xoossaa Kawotettau baqatite;

Xoossaa haaruwaa kaafite.

Yan Xoossaa naaguwaanne anjjuwaa demmeeta;

A azazuwaa polite.



3. Xoqqu gi ufayssan pude xeellite;

Kawotettay matoogaa erite!

Yihoowa pooˈuwaakka ufayssan ekkite;

Xoossaa xalaalau yayyite!

(AZMAACHIYAA)

Xoossaa Kawotettau baqatite;

Xoossaa haaruwaa kaafite.

Yan Xoossaa naaguwaanne anjjuwaa demmeeta;

A azazuwaa polite.





(Maz. 59:16; Lee. 18:10; 1 Qor. 16:13kka xeella.)





^ (Sof. 2:3) Inttenoo, biittan de7iya ashkketoonne a azazuwaa oottiya ubbatoo, GODAA koyite; xillotettaa koyite; qassi ashkketettaakka koyite. Yaatikko, ooni erii, GODAA hanqquwaa gallassi intte qosettidi attanaakkonne.



^ (Maz. 59:16) SHin taani ne wolqqaa sabbana; maallado aggenna ne siiquwaabaa yexxana. Aissi giikko, neeni taayyo ta waayiyaa gallassi, taani baqata attiyoosaanne qosetta attiyoosaa gidadasa.



^ (Lee. 18:10) GODAA sunttai mino gimbbe mala; xillo asi yaa woxxidi saro attana.



^ (1 Qor. 16:1-24) Geeshshatussi miishshaa shiishshanau Galaatiyaa woosa keettatussi taani maacidoogaadan, inttekka qassi hegaadan oottite. 2 Intte taani yaa biyo wode, miishshaa shiishshenna mala, intte ubbai Woggaa gallassi gallassi, intte demmiyo keenaappe intte keettan dagayite. 3 Taani yaa gakkiyo wode, intte ammaniyo asa oona gidikkonne, intte immidoogaa gattana mala, dabddaabbiyaara eta Yerusalaame kiittana. 4 Qassi taani etaara baanau koshshikko, eti tanaara issippe baana. 5 Taani Maqidooniyaara aadhdhaidda, inttekko baana; aissi giikko, taani Maqidooniyaara aadhdhais. 6 Taani biyoosaa awa gidikkonne, ta buussan intte tana maaddana mala, intte matan amarida wodiyaa gam77ennan aggikke. Woikko balgguwaakka intte matan shaaccennan waayada aggana. 7 Aissi giikko, taani ha77i yaara aadhdhaidda oge tohuwaara inttena be7anau koyikke. Godai giikko, intte matan amarida wodiyaa takkanau qoppais. 8 SHin taani PHenxxaqosxxe giyo gallassai gakkanaassi Efisoonan gam77ana. 9 Taassi oosoi kumido aaho penggee yaani dooyettiis. Qassi taassi daro morkketi de7oosona 10 Ximootiyoosi inttekko yiikko, intte matan i yayyennan de7anaadan, a loitti wottite. Aissi giikko, ikka qassi Godaa oosuwaa oottees. 11 Hegaa gishshau, ooninne a karoppo. SHin i taakko saro simmana mala, a maaddidi sarotettan moissite. Aissi giikko, taani i ishanttuura simmanaagaa naaga uttaas. 12 SHin nu ishaa Aphiloosi hinkko ishanttuura inttekko baana mala, taani a mintta woossaas. SHin ha77i inttekko, baanau koyibeenna; baayyo injjetiyo wode inttekko baana. 13 Tishshi giite. Ammanuwan minnite. Xalite. Minnite. 14 Ooso ubbaa siiquwan oottite. 15  16 Ta ishatoo, Isxxifaanoosinne a so asai Giriiken koiro ammanidaageeta gidiyoogaanne geeshshatussi oottanau banttana immidoogaa intte ereeta. Inttekka eta mala asaassinne, etaara oottiya ubbaassi daafuriya ubbaassi haarettanaadan, taani inttena woossais. 17 Isxxifaanoosi, Parddonaaxisinne Akaiqoosi intte bainnasan tana boorasiyaa teqqido gishshau, eta yuussaa taani ufaittais. 18 Eti inttena ayyaanan minttettidoogaadan, tanakka ayyaanan minttettido gishshau, hegeeta mala asata dogoppite. 19 Isiyaa woosa keettaa asai inttena, “Saro saro” goosona. Aqiilinne PHirisqqila bantta soo shiiqiya woosa keettaa asaarakka intteyyo Godaa sarotaa wozanappe kiittoosona. 20 Ishantti ubbai inttessi sarotaa kiittoosona. Issoi issuwaa geeshsha yerettaa yerettidi sarotite. 21 Taani PHauloosi ha sarotaa ta kushiyan xaafaas. 22 Godaa Yesuus Kiristtoosa siiqenna asi de7ikko, i qanggettidaagaa gido. Nu Godau, haaya. 23 Godaa Yesuus Kiristtoosa aaro kehatettai inttenaara gido. 24 Kiristtoos Yesuusan de7iya inttenaara ubbaara ta siiqoi gido. Amin77i. 









^ ***kr sin. 13-16 Kawotettay Saluwan Eqqiis***


1, 2. Alamiyaa taarikiyan hanida ubbabaappe gitabay aybee, qassi hegaa asi beˈibeennaagee garamissiyaaba gidennay aybissee?

TAARIKEE keehi laamettanaadan oottiyaabay hanido wodiyan deˈiyoogee ay mala gidanaakko qoppa eray? Daro asay hegaadan qoppi erees. SHin ane hagaa qoppa: Neeni hegaa mala wodiyan deˈidaba gidiyaakko, hanotay laamettanaadan oottida waannatiyaabaa beˈikkiishsha? Beˈennan aggana danddayaasa. Kawotettay laamettanaadan oottidaba geetettidi taarikiyaa maxaafan xaafettiyaabay darotoo daro asay erennaba. Taarikee laamettanaadan oottiya darobay kawo keettan, zoreta keettan woykko sunttati oottiyoosan haniyaabaa. Gidoppe attin, hegaa malabay miilooniyan qoodettiya asaa deˈoy laamettanaadan oottees.

2 Alamiyaa taarikiyan hanida ubbabaappe aadhiya hanotay shin? He hanotay miilooniyan qoodettiya asaa deˈuwaa laammiis. SHin he hanotaa asi beˈibeenna. Nuuni yootiyoobay, ha iita alamiyaa mata wode xayssana Xoossaa Kawotettay, hegeekka daro wodiyawu naagiiddi takkido Masiyaa aysoy saluwan eqqido wodiyaabaa. (Daaneela 2:34, 35, 44, 45 nabbaba.) Hegee haniyo wode asay beˈibeenna gishshawu, Yihooway hegaa asaappe qottiis giidi nuuni qoppana koshshii? Woy qassi, i baassi ammanettiya asay hegawu kaseti giigettanaadan oottidee? Ane beˈoos.

‘Taani Kiittiyoogee Ta Biyo Ogiyaa Giigissana’

3-5. (a) Milkkiyaasa 3:1n ‘maachaa kiitaa ekkidi yiyaagaa’ geetettiday oonee? (b) ‘Maachaa kiitaa ekkidi yiyaagee’ beeta maqidasiyaa yaanaappe kase aybi hananee?

3 Yihooway ba asaa Mase Kawotettay eqqiyo wodiyawu giigissanawu beni halchiis. Leemisuwawu, Milkkiyaasa 3:1n deˈiya hiraagaa ane qoppa: “Be7ite, ta biyo ogiyaa giigissanaadan, taani kiittiyo asa kasetada yeddana; qassi intte koyiyo GODAIKKA intte qoppennan de7ishin, Beeta Maqidasiyaa puttu gaana. Intte naagiyo, ta maachchaa kiitaa ekkidi yiya ta kiittiyoogeekka yaana.”

4 Ha wodiyan, ‘GODAY’ Yihooway ba ayyaanaa beeta maqidasiyawu saˈaa dabaaban haggaaziyaageeta qoranawu yiidoy awudee? Yihooway ‘maachaa kiitaa ekkidi yiyaagaara’ yaanaagaa he hiraagay qonccissees. I oonee? Mase Kawuwaa Yesuus Kiristtoosappe attin hara oonanne gidenna! (Luq. 1:68-73) I ooratti sunttettida Kawo gidiyoogaadan, saˈan deˈiya Xoossaa asaa qorananne geeshshana.—1 PHe. 4:17.

5 SHin Milkkiyaasa 3:1n odettida, ‘kiitettida’ koyroogee oonee? Ha hiraagan leemisuwan odettidabay Mase Kawoy qoncciyo wodiyaappe kasetidi haniyaaba. Qassi 1914⁠ppe unddenna layttaa kasetidi Mase Kawoy baana ‘ogiyaa giigissida’ uri deˈii?

 6. Xoossaa asaa sinttappe yaanabawu giigissanawu koyro yiida, kasetidi odettida ‘kiitettidaagee’ oonee?

6 Ha maxaafan, he wodiyan deˈida Yihoowa asaa ufayssiya taarikiyaappe hagaa mala oyshatu zaaruwaa beˈana. Ha taarikee 19tta xeetu layttaa wurssettaa heeran, banttana Kiristtaane giya darotu giddoppe issi cita gidida ammanettida guutta asati tumu Kiristtaane gididi kiyidoogaa qonccissees. He citay guyyeppe Geeshsha Maxaafaa Tamaareta geetettiis. Eta giddon sintta xeera gididi kaalettiya Rasilinne ayyo mata laggeti kaseti odettida ‘kiitettidaagaa’ gididi oottidosona; eti Xoossaa asaa ayyaanaaban kaalettidosona, qassi sinttappe yaanabawu giigettanaadan eta maaddidosona. ‘Kiitettidaagee’ hegaadan oottido oyddu ogeta ane beˈoos.

Tumatettan Goynniyoogaa

7, 8. (a) SHemppoy ­hayqqenna giyo worddo ­timirttiyaa 19tta xeetu layttan qoncciyaa kessiyoogaa doommidaageeti oonee? (b) Rasilinne ayyo mata laggeti qoncciyaa kessido hara worddo timirtteti awugeetee?

7 Geeshsha Maxaafaa Tamaareti woossidosonanne xannaˈidosona; eti maayettidobaa xaafi oyqqidi, qoncce gidida tumu timirttiyaa attamissidosona. Banttana Kiristtaane giyaageeti daro xeetu layttawu ayyaanaabaa xuman goozettidi deˈidosona; eti tamaarissiyoobaappe darobay eeqaa goynuwaappe yiidaagaa. Hegawu issi waanna leemisoy shemppoy hayqqenna giyo timirttiyaa. Gidikkokka, Geeshsha Maxaafaa xannaˈiya amarida ashkke asati 19tta xeetu layttan he timirttiyaa pilggidi, hegee Geeshsha Maxaafaa qofa gidennaagaa akeekidosona. Heneri Girwi, Jorj Isttetiseninne Jorj Istorzi hegee Seexaanaa worddo timirtte gidiyoogaa xaafidosonanne xalan tamaarissidosona.* Eti oottidobay Rasilanne ayyo mata laggeta keehi maaddiis.

8 Qooday guutta gidido Geeshsha Maxaafaa Tamaareti shemppoy hayqqenna giyoogaara gayttida hara timirtteti, leemisuwawu, loˈˈo asay ubbay saluwaa bees, woykko iita asaa shemppuwaa Xoossay siˈooliyaa taman merinawu qaxxayees giyo timirttee kirqqi giya worddo timirtte gidiyoogaa akeekidosona. Rasilinne ayyo mata laggeti dumma dumma huuphe yohota, maxaafata, bukleeteta, trakttetanne sabbakidobaa xaafidi he worddo timirttiyaa xalan qoncciyaa kessidosona.

 9. Xiyoone Wochiyo Keelay Sillaasiyaa timirttee worddo gidiyoogaa waatidi qoncciyaa kessidee?

9 Hegaadankka, Geeshsha Maxaafaa Tamaareti daro asay ammaniyo Sillaasiyaa timirttee worddo gidiyoogaa qoncciyaa kessidosona. Xiyoone Wochiyo Keelay 1887n, “Yihooway nu Godaa Yesuusappe dumma gidiyoogaanne eta dabbotaabaa Geeshsha Maxaafay yootiyoobay keehippe qoncce” yaagiis. He maxeetee “heezzu Xoossati issuwaa, qassi issi Xoossay heezza giyo sillaasiyaa timirttee keehi erettidabanne daro asay ammaniyooba gidiyoogee” keehippe garamissiyaaba gidiyoogaa yootiis. Gujjidikka, hegaadan ammaniyoogee, morkkee balettiyo wode woosa keettay xiskkuwaa kayridoogaa bessiyoogaa yootiis.

10. Wochiyo Keelay 1914y dumma laytta gidiyoogaa waatidi qonccissidee?

10 Xiyoone Wochiyo Keelaanne Kiristtoosa Qonccettaa Awaajjiyaagaa giyo he maxeetiyaa waanna huuphe yohoy bessiyoogaadan Kiristtoosa qonccettaa xeelliyaagan odettida hiraagaa maxeetee loyttidi qonccissiis. He maxeetiyaa xaafida ayyaanan tiyettida ammanettidaageeti Daaneela hiraagan odettida “laappun laittai” Mase Kawotettaa xeelliyaagan Xoossaa halchoy polettiyo wodiyaa bessiyaaba gidiyoogaa akeekidosona. Eti he laappun layttay wuriyoy 1914na gidiyoogaa kasetidi 1870 heeran yootidosona. (Dane. 4:25; Luq. 21:24) He wode deˈida nu ishantti he layttan aybi hananaakko loytti akeekibeennaba gidikkokka, bantta eriyoobaa awaajjidosona; qassi hegee nunakka goˈˈiis.

11, 12. (a) Ishaa Raasili ba tamaarissidoban ooni bonchettanaadan koyidee? (b) Rasilinne a laggeti 1914⁠ppe unddenna layttaa kasetidi oottido oosoy ay keena goˈˈiyaabee?

11 Rasilikka ammanettida a laggetikka ha keehippe koshshiya ayyaanaabaa tumaa qonccissidoogaaninne eridoogan banttawu boncho koyibookkona. Rasili hegawu baappe kasetiyaageeta nashshiis. Ubbaappe aaruwan, Xoossaa Yihooway erana koshshiyaabaa bessiya wodiyan Ba asaa tamaarissido gishshawu, i a sabbiis. Yihooway Rasilinne a laggeti tumaa wordduwaappe shaakkanawu oottidobaa anjjidoogee qoncce. Guyyeppe eti banttana Kiristtaane giyaageetuppe shaahettidi keehi dummatidosona.

12 Ammanettida ha asati 1914⁠ppe unddenna wodiyaa kasetidi, Geeshsha Maxaafay tamaarissiyo tumaa yootanawu maalaalissiyaabaa oottidosona! Hidaare 1, 1917 Xiyoone Wochiyo Keelaanne Kiristtoosa Qonccettaa Awaajjiyaagaa giyo maxeetee hagaadan giis: “Ha wodiyan miilooniyan qoodettiya asay siˈooliyaa tamaanne hara worddo timirttiyaa gaasuwan yayyiyoogaappe naxa kiyiis . . . Oytamaappe dariya layttaa kasetidi, beetay denddiyoogaadan doommida tumay haˈˈikka gujjiiddi deˈees, qassi saˈaa ubbaa kumana gakkanaashin gujjana; morkketi tumay saˈa ubban gakkennaadan teqqanawu malana danddayoosona; shin hegee wolqqaama abbaa beetaa puxan teqqanawu maliyoogaa mala.”





^ MENT. 2 (Dane. 2:34, 35) Neeni ha misiliyaa xeellishin, issi shuchchai asa kushee bochchennan deriyaappe xoqolettidi, birataappenne urqqaappe merettida misiliyaa tohuwaa yachchatu bolli wodhdhidi gaacciis. 35 He wode biratai, urqqai, nahaase giyo biratai, birainne worqqai ubbai gaacettidi, boniyan audiyan de7iya suullaa mala gidiis; gidin aibanne ashshennan carkkoi pittidi efiis. SHin misiliyaa bolli wodhdhida shuchchai wogga dere kiyidi, biittaa sa7aa kumiis.



^ MENT. 2 (Dane. 2:44, 45) “He kawotu laittan, saluwaa Xoossai mulekka kunddenna, hara asaukka imettenna kawotettaa essana. He eqqida kawotettai he kawotettata ubbaa gaaceretti xaissana; shin i merinau eqqidi daana. 45 Asa kushee bochchennan deriyaappe xoqoletti wodhdhidi, birataappe, nahaasiyaappe, urqqaappe, biraappenne worqqaappe merettida misiliyaa gaacerettida shuchchaa birshshettai he kawotettaa. Gita Xoossai sinttanau hananabaa kawuwaa bessiis. Aimoikka tuma; birshshettaikka ammanettidaagaa” yaagidi zaariis.



^ (Mil. 3:1) Ubbaappe Wolqqaama GODAI hagaadan yaagees; “Be7ite, ta biyo ogiyaa giigissanaadan, taani kiittiyo asa kasetada yeddana; qassi intte koyiyo GODAIKKA intte qoppennan de7ishin, Beeta Maqidasiyaa puttu gaana. Intte naagiyo, ta maachchaa kiitaa ekkidi yiya ta kiittiyoogeekka yaana” yaagees.



^ MENT. 3 (Mil. 3:1) Ubbaappe Wolqqaama GODAI hagaadan yaagees; “Be7ite, ta biyo ogiyaa giigissanaadan, taani kiittiyo asa kasetada yeddana; qassi intte koyiyo GODAIKKA intte qoppennan de7ishin, Beeta Maqidasiyaa puttu gaana. Intte naagiyo, ta maachchaa kiitaa ekkidi yiya ta kiittiyoogeekka yaana” yaagees.



^ MENT. 4 (Luq. 1:68-73) “Ba asaa maaddanau yiidi, eta wozido gishshau, Godai Israa7eela Xoossai anjjetto. 69 Kaseesappe de7iya hananabaa yootiya geeshshatu doonan haasayidoogaadan, ba ashkkaraa Daawita zariyaappe denttidi, nuna ashshiya wolqqaamaa nuukko kiittiis. 70  71 Xoossai nu morkketuppenne nuna ixxiyaageetu ubbaa kushiyaappe nuna ashshees. 72 Hagaadan nu aawatussi maarotettaa immiis. Nu aawaa Abrahaamassi caaqqido caaquwaa geeshsha maachchaa qoppiis. 73 



^ MENT. 4 (1 PHe. 4:17) Aissi giikko, pirddai Xoossaa asaa bolli doomettiyo wodee gakkiis. Qassi he pirddai koiro nu bolli doomettiyaabaa gidikko, a wonggeliyaayyo azazettennaageetu wurssettai aiba gidanee?



^ MENT. 5 (Mil. 3:1) Ubbaappe Wolqqaama GODAI hagaadan yaagees; “Be7ite, ta biyo ogiyaa giigissanaadan, taani kiittiyo asa kasetada yeddana; qassi intte koyiyo GODAIKKA intte qoppennan de7ishin, Beeta Maqidasiyaa puttu gaana. Intte naagiyo, ta maachchaa kiitaa ekkidi yiya ta kiittiyoogeekka yaana” yaagees.



^ MENT. 10 (Dane. 4:25) Neeni asa giddoppe goodettada, bazzo do7atuura issippe de7ana. Neeni booradan maataa maananne saluwaappe wodhdhiya akkan ka77ana. Qassi Ubbaappe Xoqqiya Xoossai asaa naatu kawotetta ubbaa haariyoogaanne kawotettaa ba koyido urau immiyoogaa neeni erana gakkanaashin, laappun laittai ne bollan aadhdhana.



^ MENT. 10 (Luq. 21:24) Eti qara bisuwan qanxxettidi haiqqana; eti dere ubban omoodettana; Aihuda gidenna asai bantta wode polettana gakkanaashin, Yerusalaame katamaa yedhdhana.







^ MENT. 7 Girwabaa, Isttetisenabaanne Istorzabaa gujjada eranawu, Xoossaa Kawotettaabaa Awaajjiya Yihoowa Markkata (Inggilizettuwaa) giyo maxaafaa sinttaa 45-46 xeella.















^ (Lee. 1:1-6:35) Hageeti Israa7eela Kawuwaa Daawita na7aa Solomona leemisota. 2 Leemisoti asai aadhdhida eratettaa, seeraanne era haasayaa akeekanau maaddoosona. 3 Eti aadhdhida eratettan, de7ana de7uwaa, xillotettaa, suure pirddaanne suuretettaa tamaarissiyaageeta, 4 hiillaa erennaageeta erissiyaageeta, wodallatussi eratettaanne adussa qofaa immiyaageeta. 5 Aadhdhida eranchchati ha leemisota siyidi, eraa gujjoosona; akeekanchcha asatikka lo77o zoriyaa ekkoosona. 6 Hegaadan leemisotanne eta birshshettaa, aadhdhida eranchchatu haasayaanne eta qan77isheta akeekanau danddayettees. 7 Aadhdhida eratettaassi doomettai GODAASSI yayyiyoogaa; shin eeyyati aadhdhida eratettaanne seeraa karoosona. 8 Ta na7au, ne aawaa zoriyaa ezgga; ne aayyiyaa tamaarissiyoogaakka karoppa. 9 Hegee ne huuphiyau bonchcho kallachcha; ne qooriyaukka gozdda gidana. 10 Ta na7au, nena nagaranchchati balettikko, eeno gooppa. 11 Eti nena, “Nunaara hindda; asa woranau zuggidi naagoos; gaasoi xayikkonne xillota woranau qosetti uttoos; 12 Si7oolee mittiyoogaadan, nuunikka eta paxa de7ishin mittoos; nuuni eta ciimma ollan oliyo asatudan oottana. 13 Nuuni al77o miishsha ubbaa demmana; demmidi nu keettaa omooduwan kunttana; 14 nunaara zuppeta; demmidobaakka issippe shaakkana” yaagana. 15 Ta na7au, etaara ogiyaa hemettoppa; ne tohuwaa eta loossuwaa yettoppa. 16 Aissi giikko, eti iitabaa oottanau woxxoosona; asaa suuttaa gussanau jaamoosona. 17 Kafoi xeellishin, a oiqqanau gitiyaa yeggiyoogee ainne maaddenna. 18 SHin eti bantta suuttaa gussanau zuggoosona; bantta shemppuwaa woranau qosetti uttoosona. 19 Geniyan go77aa demmiya ubbatu wurssettai hegaa mala; he aawu shemppuwaa ekkees. 20 Aadhdhida eratettiyaa ogiyan xeesausu; dere gutaran ba qaalaa xoqqu oottada alaahausu. 21 Aadhdhida eratettiyaa asai shiiqiyo sohuwan eqqada xeesausu; katamaa geliyo penggiyan eqqada, hagaadan yaagada biddausu; 22 “Inttenoo, akeekai paccidoogeetoo, intte akeekaa pacaa aude gakkanaashin dosuuteetii? Qilliicciyaageetoo, qilliicciyoogan aude gakkanaashin ufaittuuteetii? Eeyyatoo, eratettaa aude gakkanaassi ixxuuteetii? 23 Ta seeran simmite; be7ite; taani ta eraa intte bolli gussana; ta qaalaakka inttena tamaarissana. 24 Taani xeesido wode, intte koyennan ixxideta; taani kushiyaa yeddinkka, ooninne akeekibeenna. 25 Ta zore ubbaa karideta; ta seeraakka ekkibeekketa. 26 Hegaa gishshau, inttena metoi gakkiyo wode, taani intte bolli miiccana; intte dagaman kokkoriyo wode, taani inttena qilliiccana. 27 Dagamai uushuwaadan intte bolli yiyo wode, metoi gotiyaadan intte bolli yiyo wode, tuggainne waayee intte bolli gakkiyo wode, taani inttena qilliiccana. 28 “He wode eti tana xeesana; shin taani koyikke; eti tana minttidi koyana; shin demmokkona. 29 Aissi giikko, eti eratettaa ixxidosona; GODAASSI yayyiyoogaa dooribookkona. 30 Ta zoriyaa ekkibookkona; ta seera ubbaakka karidosona. 31 Hegaa gishshau, eti bantta oottido oosuwaa aifiyaa maana; bantta halchchido halchchuwaa aifiyaakka kallana. 32 Akeekai paccidoogeeta aadhdhida eratettaappe haakkiyoogee worees; eeyyata shenehoo giyoogee xaissees. 33 SHin taani odiyoogaa siyiyaageeti ubbai woppu giidi, saro de7ana; metuwaa hirggaappekka shemppana” yaagausu. 
2 Ta na7au, neeni ta giyoogaa ekka; ta azazuwaakka ne giddon minjja. 2 Aadhdhida eratettaa ezgga; ne wozanaappe akeeka. 3 Eratettaa xeesa; akeekaassikka xoqqu oottada alaaha. 4 Asi biraa woikko qosido miishshaa koyiyoogaadan, neeni eratettaa koya. 5 He wode neeni GODAASSI yayyiyoogaa giyoogee aibakko akeekana; Xoossaakka loittada erana. 6 Aissi giikko, GODAI aadhdhida eratettaa immees; appe eratettainne akeekoi beettees. 7 I suuretussi maaddiya zoriyaa minjjees; boree bainnan hemettiyaageetassikka i gonddalle. 8 Tumaa pirddiyaageetu ogiyaa naagees; ba ammanettiyaageetu ogiyaakka naagees. 9 He wode neeni xillotettaa, suure pirddaa, suuretettaanne lo77o ooso ubbaa erana. 10 Aissi giikko, neeni aadhdhida eranchcha gidana; ne eratettaikka nena ufaissana. 11 Nena adussi qoppiyoogee naagana; akeekaikka nena saro ashshana. 12 Aadhdhida eratettai nena iita asatu balaappe naagana; geellabaa haasayiyaageetuppekka ashshana. 13 Eti nagaraa xuman de7anau, xillotettaa ogiyaa aggoosona. 14 Iitaa oottiyoogan ufaittoosona; geellaban hashshu goosona. 15 Eti oottiyoogee mirqqetta; eta de7oikka geella. 16 Aadhdhida eratettai shaaramuxa maccaaseeppenne sheleeshshiya qaalan haasayiya laggetteeppe nena ashshana. 17 A ba naatettaa azinaa aggaagausu; ba Xoossaa sinttan maacettido maachchaakka dogausu. 18 I soo biyoogee haiqqanau biyoogaa; ikko biyoogee haiqqida asai biidosaa kaalettees. 19 Ikko biya oonikka guyye simmenna; de7uwaa ogiyaakka demmenna. 20 Hegaa aggada, neeni lo77o asatu leemisuwaa kaalla; xillo asatu de7uwaakka qulla. 21 Aissi giikko, suure asatinne boree bainna asati biittan gam77idi de7ana. 22 SHin iitati biittaappe xoqollettana; ammanttennaageetikka shodettidi xayana. 
3 Ta na7au, taani nena tamaarissiyoogaa dogoppa; ta azazotakka ne wozanan wotta. 2 Aissi giikko, eti ne bariyaa adussana; ishalo de7uwaakka neeyyo gujjana. 3 Aggenna siiqoinne tumatettai neeppe haakkoppona; eta ne qooriyan qachcha; ne wozanankka eta xaafa. 4 Yaatikko, neeni Xoossaanne asaa sinttan sabettananne nashettana. 5 Ne polo wozanan GODAA ammanetta; ne akeekan zemppoppa. 6 Neeni oottiyo ooso ubban a sinttaya; i nena likke ogiyaa kaalettana. 7 Nena ne huuphen aadhdhida eranchcha kessoppa; GODAASSI yayya; iitaappekka haakka. 8 Hegee ne bollaa payya Wottana; ne meqettaakka xallana. 9 GODAA ne duretettan bonchcha; koiro aifida katta ubbaappekka xeeraa ayyo immiyoogan a bonchcha. 10 Yaatikko, ne gootaratun kattai kumana; ne baattaakka aife woine eessai kumidi palahana. 11 Ta na7au, GODAA seeraa karoppa; i nena qaxxayiyo wodekka lanccoppa. 12 Aissi giikko, aawai ba siiqiyo na7aa seeriyoogaadan, GODAI ba ufaittiyo uraa seerees. 13 Aadhdhida eratettaa demmiya urai, akeekaakka babaa oottiya urai anjjettidaagaa. 14 Aissi giikko, appe demmiyo go77ai biraappe demmiyo go77aappe aadhdhees; appe beettiya go77ai worqqaappe beettiya go77aappe kehees. 15 Aadhdhida eratettai inqquwaappe keehi al77o; neeni demmanau amottiyo ubbai aadhdhida eratettaara likkettenna. 16 Aadhdhida eratettai ne bariyaa adussees; i neeyyo duretettaanne bonchchuwaa gujjees. 17 A ogeti ufaissiya ogeta; a loosso ubbaikka saro. 18 I bana oiqqiyaageetussi de7o mitta; a mintti oiqqiya ubbatikka anjjettidaageeta. 19 GODAI ba aadhdhida eratettan sa7aa medhdhiis; ba akeekankka salota minttiis. 20 A eratettan shaafati goggoosona; shaaratuppekka irai bukkees. 21 Ta na7au, lo77o aadhdhida eratettaanne adussi qoppiyoogaa naaga; eti neeppe shaahettoppona. 22 Eti neeyyo de7o gidana; eti neeyyo ishalonne ufaissa de7uwaa immana. 23 He wode neeni ne ogiyan hirggi bainnan hemettana; ne tohoikka xubettenna. 24 Neeni zin77ido wode, yayyakka; zin77adakka mal77o xiskkuwaa xiskkana. 25 Akeekennan gakkiya bashshau, woikko iitati xayiyo xayuwau yayyakka. 26 Aissi giikko, GODAI neeyyo ammanettiyaagaa gidana; ne gedeekka piriyan oiqettennaadan, i nena naagana. 27 Neeyyo wolqqai de7ishin, metootidaagau lo77obaa oottiyoogaa aggoppa. 28 Ha77i neeyyo de7ishin, ne shooruwaayyo, “Simmada ya; taani neeyyo wontto immana” yaagoppa. 29 Nenan ammanettidi, ne matan de7ishin, ne shooruwaa bolli iitabaa oottanau halchchoppa. 30 Nena naaqqibeenna asa, coo mootoppa. 31 Sugetta oottiya asata qulloppa; eta iita oosuwaakka kaalloppa. 32 Aissi giikko, GODAI iitaa oottiyaageeta ixxees; shin suuretuyyo i ulottees. 33 GODAA qanggettai iitaa oottiyaageetu soona; shin a anjjoi suurebaa haniyaageetu soona. 34 Otorettidi qilliicciyaageeta GODAIKKA qilliiccees; shin banttana kaushshiyaageeta nashshees. 35 Aadhdhida eranchchati bonchchuwaa demmana; shin eeyyati kauyyana. 
4 Ta naatoo, intte aawaa zoriyaa siyite; loitti ezggite; yaatikko, intte akeekana. 2 Taani intteyyo lo77o timirttiyaa immiyo gishshau, ta timirttiyaa yeggoppite. 3 Taani ta huuphenkka ta aawaassi na7a; ta aayeessikka a siiqiyo mexi issi na7a. 4 Ta aawai tana tamaarissiiddi, hagaadan yaagiis; “Taani odiyoogee neeyyo gelo; ta azazuwaa naaga; yaatikko, neeni paxa de7ana. 5 Aadhdhida eratettaanne akeekaa demmanau minna; taani neeyyo odidobaa dogoppa; ta qaalaappe kiyoppa. 6 Aadhdhida eratettaayyo zokkuwaa zaaroppa; aissi giikko, i nena ashshana; a siiqa; siiqikko i nena naagana. 7 Aadhdhida eratettai ubbaappe aadhdhiyo gishshau, aadhdhida eratettaa demma. Akeekai ne aquwaa ubbaa wurssi ekkikkokka a demma. 8 Neeni a bonchcha; ikka nena xoqqu xoqqu oottana; neeni a oiqqikko, i nena bonchchana. 9 I ne huuphiyan sabaa akiliiliyaa wottana; bonchcho kallachchaakka immana” yaagiis. 10 Ta na7au, siya; taani giyoogaakka ekka; ne bareekka aduqqana. 11 Taani nena aadhdhida eratettaa ogiyaa kaalettana; suure loossuwaarakka efaana. 12 Neeni hemettiyo wode, ne hemettiyoosan xubbiyaabi de7enna; woxxikkokka xubettakka. 13 Tamaaridoogaa hassaya; timirttee neeyyo de7o gidido gishshau, loitta naaga; yeddoppa. 14 Nagaranchchatu ogiyaa yedhdhoppa; iita asatu ogiyankka hemettoppa; 15 appe haakka; an hemettoppa; appe guyye simma; yaatada ne ogiyan ba. 16 Aissi giikko, eti iitabaa oottana gakkanaashin xiskkanau danddayokkona; eti asa xubbennan eta xiskkoi efeenna. 17 Eti nagaraa oittadan moosona; sugettaa oosuwaakka ushshadan uyoosona. 18 Xillotu ogee gallassai seetana gakkanaashin, gujji gujji poo7iya maallado xalqqiyaa mala. 19 SHin nagaranchchatu ogee sakkana xumaa mala; eti aibin xubettiyaakkokka erokkona. 20 Ta na7au, taani ootiyoogaa siya; taani odiyoogaakka loittada ezgga. 21 Taani odidobati ne baazzaappe deshoppona; eta ne wozanan wotta. 22 Aissi giikko, etabai geliyo asau ubbau eti de7uwaa immoosona; eta bollaukka payyatettaa immoosona. 23 Ubbabaappekka ne wozanaa minttada naaga; aissi giikko, de7oi appe pulttees. 24 Ne doonaappe gene haasayaa digga; wordduwaa haasayiyaageetu achchappekka kichcha. 25 Sitti gaada sinttau xeella; ne aifee ne sinttan de7iyaabaa tishshi oottidi xeello. 26 Ne gediyaassi ogiyaa salallissa; suure oge xalaalan hemetta. 27 Suure ogiyaappe ushachchi haddirssi baqqoppa; ne tohoi iitasaa beennaadan naaga. 
5 Ta na7au, ta aadhdhida eratettaa ezgga; ne haittaa ta akeekaakko yegga. 2 Yaatikko, adussa qofai neessi de7ana; ne haasayaikka ne eratettaa qonccissana. 3 SHaaramuxa maccaasee inxxarssaappe eessaa ililoi xokkees; i haasayai zaitiyaappekka aadhdhi looxigees. 4 SHin a wurssettan godare uttaadan cammausu; naa77u baggan qanxxiya mashshadan qara; 5 i tohoti haiquwaakko duge boosona; i hemetai sitti oottidi, duufuwau efees. 6 A de7uwaa ogiyaa qoppukku; i ogeti geella; shin geella gidiyoogaakka a erukku. 7 Ta na7au, ha77ikka taani odiyoogaa siya; taani giyoogaappe kiyoppa. 8 SHaaramuxa maccaasee heeri booppa; i keettaa penggiyaakko shiiqoppa. 9 Hegee xayikko, neeni ne bonchchuwaa haratuyyo aattada immana. Neeni ne yelagatettan meqetti bainna asatu kushiyan haiqqana. 10 Ne aquwaa allaga asati ekkana. Ne daafurada shiishshidobai haraassa gidana. 11 Wurssettan ne ashoinne ne asatettai gilqqin, neeni oolana. 12 Qassi hagaadan yaagana; “Taani timirttiyaa aissi ixxidanaashsha! Ta wozanaikka seeraa aissi karideeshsha! 13 Taani tana tamaarissiyaageeti odidobaa ekkabeikke; tana zoriyaageetu zoriyaakka ezggabeikke. 14 Hegaa gishshau, taani deree shiiqido yaa7an, akeekennan kauyyanau de7ais” yaagana. 15 Neeni ne pulttuwaappe haattaa uya; ne keettaayee xalaalaa siiqa. 16 Ne pulttuwaa dabaaban, ne ollaa haattaakka dembban aissi gussai? 17 Eta neeni ne xalaalau buzotta; hara allaga uraara koxxoppa. 18 Ne pulttoi neeyyo anjjetto; yelagatettan neeni ekkido ne maccaaseera ufaitta. 19 Lo77iya gaareedaaninne ufaissiya genesseedan, i xanttai ubba wodekka nena alo; ubbatoo i siiqoi nena omooddo. 20 Ta na7au, shaaramuxa maccaasiyaa nena aibissi omooddai? Hara asa machchiyo aibissi qoommai? 21 Aissi giikko, asi oottiyoobaa ubbaa GODAI be7ees; i hemettiyo loosso ubbaa xeellees. 22 Nagaranchchaa i oottido nagarai oiqqees. A nagaraa gitee a qachchees. 23 I ba eeyyatettan haliis; ba huuphiyaa naagibeenna gishshau haiqqiis. 
6 Ta na7au, neeni miishsha tal77ida ne shooruwaassi waase gelidabaa gidikko, neeni erenna uraassi ne kushiyaa baqqada geppidabaa gidikko, 2 neeni geppido gefaa gitiyan gelidabaa gidikko, ne doonaappe kiyida qaalan oiqettidabaa gidikko, 3 simmi neeni ne shooruwaa kushiyan geladasa. Hegaa gishshau, ta na7au, hegaappe kiyanau koyikko, elle ne shooruwaa soo ba; baada waasetettaa i ne bollappe wottana mala, auddashada a woossa. 4 Hagaa oottennan de7aidda xiskkoppa; shemppuwaakka shemppoppa. 5 SHankkaappe genessiyaa kessa ekkiyoogaadan, gitiyaappe kafiyaa attiyoogaadan, ne huuphiyaa ashsha. 6 Inttenoo azallatoo, qaacotukko biite; biidi etappe tamaarite. Yaatidi aadhdhida eranchcha gidite. 7 Qaacota ootissanau azaziyaabi, halaqi woikko eta haariyaabi baawa; 8 shin banttau maanabaa bone minjjoosona; kattaa cakkiyo wodekka banttau koshshiya kattaa shiishshoosona. 9 Nenoo azallau, neeni aude gakkanaashin xiskkuutee? Ne xiskkuwaappekka aude dendduutee? 10 Neeni qassikka guuttaa zin77aasa; guuttaa xiskkaasa; kushiyaa shiishsha ekkada, guuttaa shemppaasa. 11 Yaatiyo wode hiyyeesatettai panggaadan, pacai ola miishshaa oiqqida asadan, ne bolli yaana. 12 Iita asinne hanttaara asi, yuuyi yuuyidi wordduwaa odees; 13 i ba aifiyan qim77otees; ba tohuwan bessees; ba biradhdhiyan malaatees. 14 A uluwan geellatettai de7ees; i iitabaa qoppees; ubbatookka i ooshshaa medhdhees. 15 Hegaa gaasuwan bashshai akeekennan a bolli yaana; i hassayennan meqqana; meqqidikkaa paxenna. 16 GODAI ixxiyo usuppun yohoti de7oosona; i shenetiyo yohoti ubba laappuna: 17 karidi xeelliya aifiyaa, worddotiya inxxarssaa, ashkke asata woriya kushiyaa, 18 iitabaa maqqiya wozanaa, iitabaakko eesotidi woxxiya tohuwaa, 19 wordduwaa bolli wordduwaa gujji gujjidi odiya worddo markkaa, ishatu giddon ooshshaa medhdhiya asa. 20 Ta na7au, ne aawaa azazuwaa pola; ne aayyiyaa nena tamaarissidoogaakka aggoppa; 21 eta ubbatoo ne wozanan oiqqa; ne qooriyankka qachcha. 22 Neeni hemettiyo wode, eti nena kaalettana; neeni zin77iyo wode, eti nena naagana; neeni beegottiyo wodekka, eti nena zorana. 23 Aissi giikko, ha azazoti xomppe; timirttetikka poo7o; qassi seeraikka de7uwaakko efiya oge. 24 Ha azazotinne timirtteti iita maccaarippenne azina machchi cimo inxxarssaappe nena naagana. 25 I puulaa ne wozanan qaaqqatoppa; i qim77otankka omoodettoppa. 26 Issi attumaasi issi oittaa immidi, shaaramuxa maaccaasa demmanau danddayees; shin azina machcho laggettiyoogee nena worissana. 27 Issi asi tamaa idimmin, a maayoi meetettennan attanau danddayii? 28 Issi asi tamaa bonqquwaa yedhdhi hemettin, a tohoi xuugettennan attanee? 29 Asa machcho laggettiya urai hegaakka mala; o bochchiya ubbai qaxxayettennan attenna. 30 Kaisoi namisettidi, baayyo maanau wuuqqikko, asai a karenna. 31 SHin i oiqettidabaa gidikko, laappun kushe qanxxana; ba son de7iya miishsha ubbaakka immana. 32 SHin maccaasaara shaaramuxiya asi wozana paca; he urai ba shemppuwaa bashshees. 33 Deshettiyoogeenne kauyyiyoogee a gakkida saama. A yeellai appe mulekka qucettenna. 34 Aissi giikko, maccaasee azinai mishettidi, hanqquwaa suullana; suullidi ba haluwaa kessiyo wode, au qarettenna. 35 I aiba afilaamakka ekkenna; ai keena imoikka a hanqquwaa doshissenna.









^ (Lee. 7:1-11:31) Ta na7au, ta qaalaa naaga; ta azazuwaakka baloppa. 2 Neeyyo paxa de7anau ta azaziyoogaa ootta; ta timirttiyaakka ne aifiyaa buluwaadan naaga. 3 Hassayissiyaabaadan eta ne biradhdhetun qachcha; ne wozanankka xaafa. 4 Aadhdhida eratettaa ne michchidan, akeekaakka ne mata dabbodan xeella. 5 Eti nena shaaramuxiya maccaaseeppenne ba qaalan cimmiya azina machchippe naagana. 6 Issi gallassi taani ta keettaa maskkootiyaara kare xeellaas; 7 xeellada wozanaa kunttibeenna wodalla naata be7aas. Eta giddoppe issoi keehi eeyya. 8 He wodallai ogiyaara biidi, issi shaaramuxa maccaasee keettaa mataara kanttiis; i soo efiya ogiyaakko pinnidi, i keettaa heeran hemettees. 9 He wode sa7ai qammanau lankkilankkees. 10 Hegaappe guyyiyan, maccaasiyaa a demmaasu. A shaaramuxa gidiyoogaa i maayoi erissees. A asaa cimmanau halchchada kiyaasu. 11 A xalanne yeelli bainna maccaasa; son woppu gaada uttukku. 12 A issitoo ogiyan, issitoo giyan, dabaaba ubban eqqada naagausu. 13 A he na7aa qoommada yeraasu; a aifiyaa tishshi ootta xeellaidda hagaadan yaagaasu; 14 “Taani ta yarshshuwaa yarshshada, ta shiiquwaa ha77i gatta simmais. 15 Yaatada nena xomoosanau kiyaas; nena keehi koyaas; ha77i simmi demmaas. 16 Taani Gibxxeppe yiida, alleequwaara de7iya anssollaakka ta hiixan yeggaas. 17 Taani karbbiyaa, almmuniyaanne qarafaa geetettiya sawotuppe kessido shittuwaa ta hiixan caccafaas. 18 Haaya; ane wonttana gakkanaashin siiquwaa aloos; qoomettidikka ufaittoos; 19 aissi giikko, ta keettaawai son de7enna; haahosaa manddara biis. 20 Biiddi miishshaa qarcciitaa kuntti ekkidi biido gishshau, aginai goobanan uttennan soo simmenna” yaagaasu. 21 Yaagada ba mal77o haasayan a sheleeshshaasu; ba liiqo inxxarssan cimmaasu. 22 Yaatin, sohuwaarakka i o kaallidi, bi aggiis. Boorai shukkiyoosaa laagettiyoogaadan, gaarai eesotidi piriyan geliyoogaadan, 23 gelin zubbee a wozanaa caddiyoogaadan haniis. Gitiyaa giddo gelida kafo milatiis. Hagee ubbai au a shemppuwaa maanau haniyoogaa eribeenna. 24 Ta na7au, ane ha77i siya; ta doonaappe kiyiya qaalaakka ezgga. 25 Ne qofai he maccaaseera booppo; i ogiyan gelada xayoppa. 26 A caddada olidoogeeti unddenna; a woridoogeetikka keehi daro. 27 I soi duufuwaakko efiya badaasa oge; he ogee duge haiquwaa geessuwau kaalettees. 
8 Siyite! Aadhdhida eratettiyaa xeesausu; akeekaikka ba qaalaa xoqqu oottidi alaahees. 2 Ogiyaa doonan de7iya keratu bollinne ogeti danttettiyoosan a eqqausu; 3 dirssaa penggiyaa lanqqen, katamaa geliyo penggen eqqada, ba qaalaa xoqqu oottada, hagaadan yaagausu; 4 “Inttenoo asatoo, taani inttena xeesais; taani asa ubbaa xeesais. 5 Inttenoo akeekai paccidoogeetoo, hayyuwaa demmanau tamaarite. Inttenoo eeyyatoo, akeekaa demmite. 6 Taani daro lo77obaa odiyo gishshau siyite; taani odiyoobai ubbai suurebaa. 7 Taani tumaa odais; worddobaa taani ixxais. 8 Taani haasayiyoobai ubbai tuma; geella woikko mirqqetta gidenna. 9 Akeeki de7iyo urau ta haasayai likke; erai de7iyoogeetau ta haasayai qoncce. 10 “Biraa aggidi, ta zoriyaa doorite; muruta worqqaakka aggidi, eratettaa doorite. 11 Aissi giikko taani, aadhdhida eratettiyaa, inqquwaa giyo daro al77o shuchchaappekka aadhdhais; neeni amottiyoobai ubbaikka tanaara laggetanau danddayenna. 12 “Taassi, aadhdhida eratetteessi akeekai de7ees; eratettaikka adussa qofaikka tanaara issippe de7oosona. 13 Godaassi yayyiyoogee iitatettaa ixxiyoogaa; taani otoruwaanne ayyuwaa ixxais; iitasaa efiya ogiyaanne worddo haasayaa dosikke. 14 Zoreenne lo77o erai taageeta; akeekainne wolqqainne taassi de7oosona. 15 Kawoti tanan kawotoosona; qassi haariyaageeti suure higgiyaa tanan kessoosona. 16 Halaqati taani maaddin, deriyaa haaroosona; sa7an dere haariya gita asata ubbaakka taani maaddais. 17 “Taani tana siiqiyaageeta siiqais; tana minttidi koyiyaageetikka demmana. 18 Duretettainne bonchchoi tanaara de7oosona; wurenna aqoinne injjee ta mataana. 19 Intte taappe demmiyo go77ai muruta worqqaappenne seerissi kessido biraappe aadhdhees. 20 Taani xillotettaa ogiyan hemettais; suure pirddaa loossuwaara kanttais. 21 Tana siiqiyaageetau taani aquwaa immana; eta keettaakka taani kunttana. 22 “GODAI tana ba ooso ubbaappe koiro medhdhiis; benippekka a oosuwau doomettai tana. 23 Beni wode, biittai sa7ai merettanaappe kase taani sunttettaas. 24 Gita abbati bainna wode, haattaa pulttoti xuuqqenna wode, he wode taani yelettaas. 25 Deretinne kerati bantta sohuwan merettanaappe kase taani yelettaas. 26 GODAI sa7aanne sa7an de7iya gadeta ubbaa medhdhanaappe kase, woikko issi kophphe gidiya koiro sophphee oosettanaappe kase taani yelettaas. 27 “GODAI salota miccido wodenne gita abbatuppe bollaara salo gufanttuwaa giigissido wode, taani yan de7ais. 28 GODAI shaarata bollan wottido wode, gita abbaa pulttota xuussido wode, 29 abbaa haattati banttau imettida zawaappe pinnidi, bollau aadhdhennaadan, i eta azazido wode, sa7aa baasuwaa i baasido wode, taani yan de7ais. 30 He wode taani a matan waanna oosanchcha; ubba gallassi taani a ufaissais; taukka a sinttan ufaittais. 31 I medhdhidobai ubbai, sa7aikka asaa naatikka tana ufaissoosona. 32 “Ha77ikka simmi ta naatoo, siyite; taani yootiyoogaadan oottiyaageeti anjjettidaageeta. 33 Ta timirttiyaa siyite; siyidi aadhdhida eranchcha gidite; siyidobaa shenehoo gooppite. 34 Taani yootiyoogaa siyiya urai, hachchi hachchi ta penggen beettiya urai, ta soo geliyoosankka naagiya urai anjjettidaagaa. 35 Tana demmiyaagee de7uwaa demmees; GODAAPPE i sabaa demmees. 36 SHin tana demmennan aggiya urai bana qohees; tana ixxiya ubbati, haiquwaa siiqoosona” yaagausu. 
9 Aadhdhida eratettiyaa ba keettaa keexxausu; keexxaidda he keettau laappun tuussata essaasu. 2 A ba giigissiyo gibiraayyo modhdho mehiyaa shukkaasu; woiniyaa eessaakka agada giigissaasu. Giigissada maaddaa sinttau aattaasu. 3 Yaatada asaa xeesanau ba ashkkarata kiittaasu. Kiittin ashkkarati katamaassi xoqqa sohuwan eqqidi, 4 “Inttenoo, eri paccidoogeetoo hagaa gelite!” yaagidosona. Eeyyatakka a hagaadan yaagaasu; 5 “Haa yiite; yiidi ta qumaa miite; taani agido woiniyaa eessaakka uyite! 6 Eeyyatettaa aggidi, shemppoora paxa de7ite; akeekaa ogiyan hemettite” yaagausu. 7 Qilliicciya uraa seeriya asi bau cashshaa ekkees; iita uraa zoriyaageekka bau qohettees. 8 Qilliicciya uraa Zoroppa; zorikko i nena ixxana. Aadhdhida eranchcha uraa zora; zorikko i nena siiqana. 9 Aadhdhida eranchcha uraa tamaarissa; yaatikko, i kaseegaappekka aadhdhida eranchcha gidana. Xillo uraakka tamaarissa; yaatikko i eraa gujjana. 10 Aadhdhida eratettaassi doomettai GODAASSI yayyiyoogaa; Geeshsha GODAA eriyoogee akeekiyoogaa. 11 Tanan aadhdhida eratettan laittai darana; ne bareekka aduqqana. 12 Neeni aadhdhida eranchcha gidikko, ne huuphiyau go7ettaasa. Neeni qilliicciyaagaa gidikkokka, ne huuphiyau qohettaasa. 13 Issi Eeyyo giyo maccaasiyaa wocama darausu; iyyo yeelli baawa; a ainne erukku. 14 A ba karen, woikko katamaassi xoqqa sohuwan oidiyan uttausu. 15 Uttada suure bantta ogiyaa oiqqidi biya asaa xeesausu; xeesada, 16 “Inttenoo, eri paccidoogeetoo, taakko haa yiite” yaagausu. Akeeki bainnaagaakka, 17 “Wuuqqidi uyiyo haattai mal77ees; geeman miyo qumaikka pashkkissees” yaagausu. 18 SHin haiqqida asai yan de7iyoogaa, i imattatikka hirkkin, duufo giddon de7iyoogaa i erenna. 
10 Hageeti Solomona leemisota. Aadhdhida eranchcha na7ai ba aawaa ufaissees; shin eeyya na7ai ba aayyiyo azzanissees. 2 Nagaran demmido miishshai go77enna; shin xillotettai haiquwaappe ashshees. 3 GODAI xillota namisissenna; shin nagaranchchatu amuwaa polissenna. 4 Azallatettai hiyyeesissees; shin minnidi oottiyoogee dureyees. 5 Aadhdhida eranchcha urai kattaa boniyan shiishshees; shin kattaa cakkiyo wode xiskkiya urai kauyyees. 6 Xillo asai anjjettees; shin nagaranchchaa doonai makkalaa genttees. 7 Xilluwaa sunttai anjjuwan xeesettiiddi, de7i aggees; shin nagaranchchatu sunttai sohuwaara dogettees. 8 Aadhdhida eranchchati azazidobaa oottoosona; shin eeyyatettan coo biddiyaageeti bashshau boosona. 9 Suure asi saro de7ees; shin geella urai ba mooruwan ohettees. 10 Geniiddi qim77otiya uri meto kessees; shin yayyennan seeriya uri sarotettaa medhdhees. 11 Xilluwaa haasayai de7uwaa pultto; shin nagaranchchaa haasayai makkalaa genttees. 12 Ixoi palamaa denttettees; shin siiqoi mooruwaa ubbaa qoodenna. 13 Wozannaama asai aadhdhida eran haasayees; shin eeyya urai xam77an shocettees. 14 Aadhdhida eranchchati eraa dagayoosona; shin eeyya haasayaa haasayiya urai bana bashshees. 15 Duriyaa miishshai direttida katamaadan, ba godaa naagees; shin hiyyeesatettai hiyyeesaa xaissees. 16 Xillo uraa a lo77o oosoi de7uwau kaalettees; shin iita uraa wurssettai qixaate. 17 Seerin eeniya urai de7uwaa ogiyan hemettees; shin seerin ixxiya urai balees. 18 Ixxiiddi ba ixxiyoogaa erissenna urai worddanchcha; zigirssaa laaliya uraikka eeyya. 19 Daro haasayaa giddon nagari xayenna; shin ba doonaa shiishshi ekkiya uri aadhdhida eranchcha. 20 Xilluwaa inxxarssai tigettida geeshsha biraa mala; shin iita uraa qofau gatee guutta. 21 Xillo uraa haasayai daro asaa go77ees; shin eeyyati bantta wozanaa pacan haiqqoosona. 22 GODAA anjjoi dure kessees; i he duretettan meto walakkenna. 23 Eeyya urau iitabaa oottiyoogee kaassa mala; shin wozannaama urai aadhdhida eratettan ufaittees. 24 Iita urai hirggidobai a bolli gakkana; shin xilloi amottidobai imettana. 25 Gotee denddidi aadhdhiichchiyo wode, nagaranchchati beettokkona; shin xilloti merinau minnidi de7ana. 26 Caalai achchaa zil77issiyoogaadaaninne cuwai aifiyaa poogiyoogaadan, azalla uraa kiittiyoogee yiilloyees. 27 GODAASSI yayyiyoogee bariyaa adussees; shin nagaranchcha uraa baree qaammees. 28 Xillo urai sinttaara ufaissai yaana giidi naagees; shin iita urai sinttaara yaana giidi naagiyoobi aibinne baawa. 29 GODAA ogee xillotussi baqati attiyo soho; shin iitaa oottiyaageetassi bashsha. 30 Xilloti mulekka xoqolettokkona; shin iitati biittaa bolli de7okkona. 31 Xillo asai aadhdhida eratettaa haasayees; shin geellabaa haasayiya inxxarssai qanxxettana. 32 Xillo asai bessiya haasayaa erees; shin iita asai geellaa haasayees. 
11 GODAI worddo meezaanaa ixxees; shin likke meezaanan ufaittees. 2 Otoroi yiyo wode kaushshatettai yees; shin ashkketettaara aadhdhida eratettai yees. 3 Xillota eta suuretettai kaalettees; shin ammanettennaageeta eta geellatettai xaissees. 4 Hanqquwaa gallassi duretettai go77enna; shin xillotettai haiquwaappe ashshees. 5 Boree bainna uraa ogiyaa a xillotettai sittissees; shin iita urai ba iitatettan kunddees. 6 Suureta eta xillotettai ashshees; shin ammanettennaageeta eta amoi pire gididi oiqqana. 7 Iita asi haiqqiyo wode, i naagiyo ufaissaikka aara issippe haiqqees; i ba wolqqan ceeqettiyoobai ubbikka xayees. 8 Xilloi metuwaappe attees; a gishshaa iitaa bolli metoi yees. 9 Xoossaa kaddida asi ba doonan asa xaissees; shin xilloti eran kessi ekkoosona. 10 Xilloti bonchchettiyo wode, katamai ufaittees; qassi iitati haiqqiyo wode. hashshu gees. 11 Xillotu anjjuwaa gaasuwan katamai diccees; shin iita uraa haasayai katamaa xaissees. 12 Ba shooruwaa kariya urau wozanai baawa; shin akeekanchcha urai co77u gees. 13 Zigirssanchcha asi xuuraa laalees; shin ammanettiya asi Xuuraa genttees. 14 Kaalettiyaabi xayikko, kawotettai kunddees; shin daro zoriyaageeti de7ikko, saroi de7ees. 15 Erenna urau waase gidiya asi tumuppe metootana; hegaappe waase gidennan ixxiyoogee lo77o. 16 Ulo keha maccaasiyaa bonchchettausu; shin meqettaa iita asai duretetta xalaalaa duretees. 17 Keha asi baassi lo77obaa oottees; shin meqettaa iita asi bana qohees. 18 Iita asi demmiyo miishshai cimo; shin xillotettaa zeriya uri tumu woituwaa cakkana. 19 Xillotettan minnidi de7iya uri paxa de7ana; shin iitatetaa kaalliya uri haiqqana. 20 GODAI iita qofai de7iyo asata ixxees; shin suure hemettiyaageetan ufaittees. 21 Iita asi qaxxayettanaagee attenna; shin xillotu zaree attana. 22 Adussa qofi bainna puulanchcha maccaasee puulai gudunttaa siiriyan aattido worqqaa alleequwaa mala. 23 Xillotu amuwaa poloi lo77o xalaala; shin iitatu amuwaa poloi hanqqo xalaala. 24 Issi issi asati bantta miishshaa asau coo kehoosona; shin eta aqoi yaa darees. Hara asati qassi bantta miishshau pala uuzettoosona; shin eta aqoi haa paccees. 25 Keha asi duretana; harata maaddiya asi maadettana. 26 Kattai al77in baizzanau minjjiya uraa asai qanggees. SHin ba kattaa asai koyiyo wode baizziya uraa anjjees. 27 Lo77obaa minttidi koyiya uri ufaissaa demmees; shin iitabaa koyiya uraa iitabai demmees. 28 Ba duretettan ammanettiya asi kunddana; shin xilloti balggo mittaadan daayana. 29 Ba so asaa balli cabbo denttiya uri go7ettanabi aibinne baawa. Eeyyatikka aadhdhida eranchchatuyyo ashkkara gidana. 30 Xillo asi de7o aifiyaa aifiya mitta mala; shemppo ashshiyaageeti aadhdhida eranchcha. 31 Xilloti sa7an bantta oosuwaa waagaa ekkiyaabaa gidikko, iitatinne nagaranchchati bantta oosuwaassi ekkana waagai waani daranddeeshsha!



^ (Lee. 7:13-23) A he na7aa qoommada yeraasu; a aifiyaa tishshi ootta xeellaidda hagaadan yaagaasu; 14 “Taani ta yarshshuwaa yarshshada, ta shiiquwaa ha77i gatta simmais. 15 Yaatada nena xomoosanau kiyaas; nena keehi koyaas; ha77i simmi demmaas. 16 Taani Gibxxeppe yiida, alleequwaara de7iya anssollaakka ta hiixan yeggaas. 17 Taani karbbiyaa, almmuniyaanne qarafaa geetettiya sawotuppe kessido shittuwaa ta hiixan caccafaas. 18 Haaya; ane wonttana gakkanaashin siiquwaa aloos; qoomettidikka ufaittoos; 19 aissi giikko, ta keettaawai son de7enna; haahosaa manddara biis. 20 Biiddi miishshaa qarcciitaa kuntti ekkidi biido gishshau, aginai goobanan uttennan soo simmenna” yaagaasu. 21 Yaagada ba mal77o haasayan a sheleeshshaasu; ba liiqo inxxarssan cimmaasu. 22 Yaatin, sohuwaarakka i o kaallidi, bi aggiis. Boorai shukkiyoosaa laagettiyoogaadan, gaarai eesotidi piriyan geliyoogaadan, 23 gelin zubbee a wozanaa caddiyoogaadan haniis. Gitiyaa giddo gelida kafo milatiis. Hagee ubbai au a shemppuwaa maanau haniyoogaa eribeenna.



^ (Lee. 8:22-9:6) “GODAI tana ba ooso ubbaappe koiro medhdhiis; benippekka a oosuwau doomettai tana. 23 Beni wode, biittai sa7ai merettanaappe kase taani sunttettaas. 24 Gita abbati bainna wode, haattaa pulttoti xuuqqenna wode, he wode taani yelettaas. 25 Deretinne kerati bantta sohuwan merettanaappe kase taani yelettaas. 26 GODAI sa7aanne sa7an de7iya gadeta ubbaa medhdhanaappe kase, woikko issi kophphe gidiya koiro sophphee oosettanaappe kase taani yelettaas. 27 “GODAI salota miccido wodenne gita abbatuppe bollaara salo gufanttuwaa giigissido wode, taani yan de7ais. 28 GODAI shaarata bollan wottido wode, gita abbaa pulttota xuussido wode, 29 abbaa haattati banttau imettida zawaappe pinnidi, bollau aadhdhennaadan, i eta azazido wode, sa7aa baasuwaa i baasido wode, taani yan de7ais. 30 He wode taani a matan waanna oosanchcha; ubba gallassi taani a ufaissais; taukka a sinttan ufaittais. 31 I medhdhidobai ubbai, sa7aikka asaa naatikka tana ufaissoosona. 32 “Ha77ikka simmi ta naatoo, siyite; taani yootiyoogaadan oottiyaageeti anjjettidaageeta. 33 Ta timirttiyaa siyite; siyidi aadhdhida eranchcha gidite; siyidobaa shenehoo gooppite. 34 Taani yootiyoogaa siyiya urai, hachchi hachchi ta penggen beettiya urai, ta soo geliyoosankka naagiya urai anjjettidaagaa. 35 Tana demmiyaagee de7uwaa demmees; GODAAPPE i sabaa demmees. 36 SHin tana demmennan aggiya urai bana qohees; tana ixxiya ubbati, haiquwaa siiqoosona” yaagausu. 
9 Aadhdhida eratettiyaa ba keettaa keexxausu; keexxaidda he keettau laappun tuussata essaasu. 2 A ba giigissiyo gibiraayyo modhdho mehiyaa shukkaasu; woiniyaa eessaakka agada giigissaasu. Giigissada maaddaa sinttau aattaasu. 3 Yaatada asaa xeesanau ba ashkkarata kiittaasu. Kiittin ashkkarati katamaassi xoqqa sohuwan eqqidi, 4 “Inttenoo, eri paccidoogeetoo hagaa gelite!” yaagidosona. Eeyyatakka a hagaadan yaagaasu; 5 “Haa yiite; yiidi ta qumaa miite; taani agido woiniyaa eessaakka uyite! 6 Eeyyatettaa aggidi, shemppoora paxa de7ite; akeekaa ogiyan hemettite” yaagausu.






^ ***sn mazamure 32 Qaaxxennan Minni Eqqite!***


Mazamure 32

Qaaxxennan Minni Eqqite!


(1 Qoronttoosa 15:58)


1. Asaa naati keehi hirggoosona.

Sinttappe yaanabau yayyoosona.

Ammanettidi Xoossau oottiiddi,

Minni eqqana bessees.

(AZIMAACHIYAA)

Alamiyaappe haakkanau,

Suuretettaa naaganau,

Xoossaa tuman diidi, nu minni eqqana.



2. Alamiyaa pireenne paacee dariis.

Suure qofay deˈikko eqettoos.

Xoossaa tumaa nu mintti oyqqikko,

I nuna loytti naagees.

(AZIMAACHIYAA)

Alamiyaappe haakkanau,

Suuretettaa naaganau,

Xoossaa tuman diidi, nu minni eqqana.



3. Xoossaayyo nu wozanappe goynnoos.

Godaa oosuwaa oottiyaageeta gidoos.

Ubbatoo mish’raachuwaa mintti yootoos.

Wurssettay matan yaana.

(AZMAACHIYAA)

Alamiyaappe haakkanau,

Suuretettaa naaganau,

Xoossaa tuman diidi, nu minni eqqana.





(Luq. 21:9; 1 PHe. 4:7kka xeella.)





^ (1 Qor. 15:58) Taani siiqiyo ta ishatoo, hegaa gishshau, qaaxxennan minnidi eqqite. Intte daafurai Godaa baggaara mela gidennaagaa eridi, ubba wode Godaa oosuwaa azallennan oottite.



^ (Luq. 21:9) Olanne ooshsha siyiyo wode dagammoppite; aissi giikko, hegaa mala yohoi koiroora hanana bessees; shin hegee wurssettai gakkana matiis giyoogaa gidenna” yaagiis.



^ (1 PHe. 4:1-19) Hegaa gishshau, Kiristtoosi ba ashuwan nuuyyo waayettido gishshau, inttekka he qofaa ola miishshadan oiqqidi, intte intteyyo minnite. Aissi giikko, ba ashuwan waayettida urai nagaraa oottiyoogaa aggiis. 2 Hagaappe sinttan, ha sa7an shemppoora de7anau attida wodiyan, Xoossai koyiyoogaadan de7anau bessiyoogaappe attin, asa amodan de7anau bessenna. 3 Aissi giikko, Aihuda gidenna asai oottanau dosiyoogaa intte oottiiddi, shaaramuxanau qaaqqatiyoogan, amuwan, mattuwan, yettan, ushshan, pokkiya eeqau goinniyoogan, de7ido kase aadhdhida wodee intteyyo gidana. 4 Aihuda gidenna asaara intte shori bainna oosuwaa issippe oottenna gishshau garamettidi, inttena cayoosona. 5 SHin eti paxa de7iya asaa bollinne haiqqida asaa bolli pirddanau giigi uttida Xoossau zaaruwaa immana. 6 Haiqqida asai ba asatettan asai pirddettiyoogaadan pirddettanaunne qassi ayyaanan Xoossai de7iyoogaadan de7anau, wonggeliyaa mishiraachchoi etayyo hegau odettiis. 7 Ubbabaukka wurssettai matattiis. Hegaa gishshau, Xoossaa woossanau wozanaa qofai de7iyoogeetudan, inttena naagitenne minnite. 8 Siiqoi daro nagaraa kammiyo gishshau, ubbabaappe aattidi issoi issuwaara wozanappe siiqettite. 9 Zuuzummennan issoi issuwaa imattatettan mokkite. 10 Intte huuphiyan huuphiyan Xoossaappe dumma dumma aaro kehatettaa ekkidoogaadankka, Xoossaa dumma imuwaa loitti gishiyaageetudan, issoi issuwau oottite. 11 Yesuus Kiristtoosa baggaara ubbaban Xoossai galatettana mala, ooninne yootiyaabaa gidikko, qaalaa Xoossaappe ekkidi yootiyoogaadan yooto. Qassi ooninne maaddiyaabaa gidikko, Xoossai ayyo immiyo wolqqan maaddo. Bonchchoinne godatettai Xoossaassi meri merinau gido. Amin77i. 12 Ta dabbotoo, intte giddon tamadan xuuggidi paacciya waayee yiyaagaa oorattabai haniyaabaadan garamettoppite. 13 SHin Kiristtoosa bonchchoi beettiyo wode intte ufaittana mala, aara waayettiyoogan ufaittite. 14 Asi inttena Kiristtoosa sunttaa gishshau boriyaabaa gidikko, intte anjjettidaageeta; aissi giikko, bonchcho Ayyaanai, Xoossaa Ayyaanai, intte bolli shemppana. 15 Intteppe ooninne shemppo woridabaadan, woi kaisodan, woi iitabaa oottida asadan, woi hara asa yohuwan gelidabaadan waayettoppo. 16 SHin ooninne Kiristtoosa ammaniyo gishshau waayettikko, Kiristtoosa sunttaa gishshau, Xoossaa galatanaappe attin, yeellatoppo. 17 Aissi giikko, pirddai Xoossaa asaa bolli doomettiyo wodee gakkiis. Qassi he pirddai koiro nu bolli doomettiyaabaa gidikko, a wonggeliyaayyo azazettennaageetu wurssettai aiba gidanee? 18 Xillo asi tuggan attiyaabaa gidikko, makkalanchchainne nagaranchchai yaatin waananee? 19 Hegaa gishshau qassi, Xoossai giidoogaadan waayettiyaageeti lo77obaa oottiiddi, bantta shemppuwaa hadaraa banttana medhdhida ammanettiya Xoossau immona.









^ ***bh sin. 176 Xinqqatiyaanne Xoossaara Ne Medhdhiyo Dabbotaa***

ERAANNE AMMANUWAA KOSHSHEES

 5. (a) Xammaqettiyo gidaa kunttanau ekkana koshshiya koyro tanggoy aybee? (b) Kiristtaane shiiqoti keehi koshshiyaaba gididoy aybissee?

5 Neeni koyro tangguwaa ekkiyoogaa doommadasa. Waatada? Geella Geeshsha Maxaafaa xannaˈanau giigida hanotaa kaallada Xoossaa Yihoowabaanne Yesuus Kiristtoosabaa eraa demmiyoogaana. (Yohaannisa 17:3) SHin erana bessiya darobi deˈees. Kiristtaaneti Xoossaa “sheniyaa eriyo eratettaa [“tumu eraa,” NW]” demmanau koyoosona. (Qolasiyaasa 1:9) Yihoowa Markkatu gubaaˈiyaa shiiqotun shiiqiyoogee hegau keehi maaddiyaaba. Hegaa mala shiiqotun shiiqiyoogee keehi koshshiyaaba. (Ibraawe 10:24, 25) SHiiqotun ubbatoo shiiqiyoogee Xoossaa eriyoogan neeni gujja gujja baanaadan maaddees.

 6. Neeni xammaqettiyo gidaa kunttanau Geeshsha Maxaafaa eraa ay keena demmana bessii?

6 Neeni xammaqettiyo gidaa kunttanu Geeshsha Maxaafan deˈiya ubbabaa erana koshshennaagee qoncce. Toophphiyaa biittan suntta gidida bitanee amaridaba erees; shin Geeshsha Maxaafan deˈiya harabata akeekanau ayyo maaduwaa koshshiis. (Oosuwaa 8:30, 31) Hegaadan, neenikka tamaaranabi darobi deˈees. Ubba neeni Xoossaabaa tamaarada wurssakka. (Eranchchaa 3:11) Gidikkonne, neeni xammaqettanaappe kase baa giishin, Geeshsha Maxaafaa baaso timirtteta erada ammananau bessees. (Ibraawe 5:12) Hegaa mala timirtteti, hayqqida asati deˈiyo tumu hanotaanne Xoossaa sunttaynne a Kawotettay keehi koshshiyoogaa erada ekkiyoogaa gujjoosona.



^ MENT. 5 (Yoh. 17:3) Asai nena issi Xoossaa gididaagaa erana malanne, qassi neeni kiittido Yesuus Kiristtoosa erana mala, hagee merinaa de7o.



^ MENT. 5 (Qol. 1:9) Hegaa gishshau, nuuni qassi hegaa siyido gallassaasappe doommidi, Xoossai intteyyo ba sheniyaa eriyo eratettaa, Xoossaa Ayyaanai immiyo aadhdhida eratettaaranne akeekaara issippe kunttidi immanaadan, ubba wode balennan Xoossaa woossoos.



^ MENT. 5 (Ibr. 10:24, 25) Issoi issuwaara waani siiqettanaakkonne qassi lo77o oosuwaa waati oottanaakko, issoi issuwau qoppoos. 25 Issooti issooti shiiquwaa meeze oottidi shiiqiyoogaadan, nuunikka issippe shiiqiyoogaa aggokko; shin Godaa gallassai matattiyoogaa intte be7iyo gishshau, issoi issuwaa minttettoos.



^ MENT. 6 (Oos. 8:30, 31) Yaagin Piliphphoosi woxxidi, hananabaa yootiya Isiyaasa maxaafaa mureessai nabbabishin siyidi a, “Neeni nabbabiyoogaa akeekai?” yaagiis. 31 Mureessai, “Tau odidi akeekissiya asi bainnan waanidi akeekettii?” yaagiis; qassi banaara gaariyan kiyidi uttana mala, Piliphphoosa woossiis.



^ MENT. 6 (Era. 3:11) Xoossai ubbabaa a wodiyan wodiyan loittidi oottiis. Xoossai asaa wozanan merinatettaa wottiis; hegaa gidikkonne, Xoossai oottidobaa ubbaa koiruwaappe wurssettai gakkanaashin, asai wurssidi eranau danddayenna.



^ MENT. 6 (Ibr. 5:12) Aissi giikko, intte ha wodiyan tamaarissiyaageeta gidanau bessikkokka, Xoossaa qaalaa koiro timirttiyaa inttena zaaretti tamaarissiya issi uraa koshshees; inttena uyiyo maatta koshsheesippe attin, mino quma koshshenna.









^ ***sn mazamure 52 Ne Wozanaa Naaga***


Mazamure 52

Ne Wozanaa Naaga


(Leemiso 4:23)


1. Wozanaa minttada naaga;

Nagaraappe haakka.

Xoossay wozanaa xeellidi,

Nu kilahuwaa pilggees.

Issi issitoo wozanay

Makkali wora bees.

Ne wozanaa mintta naaga;

Yihoowa ogiyaa kaalla.

2. Xoossaa koyanau wozanaa

Woossada giigissa.

Ubbatoo galata, sabba;

Koshshiyaabaa au yoota.

Yihooway nuna tamaar’ssiyoobay

Kaallana bessiyaaba.

Suure gido ne wozanay;

Ne Xoossaa ufayssa.

3. Wozanan tumubaa qoppa;

Iitabaappe haakka.

Ne wozanaa Xoossaa Qaalay,

Mintto; ooraxisso.

Yihooway banan zemppiyaageeta,

Siiqiyoogaa ammanoos.

Mer’nau ayyo dabbo gida;

Wozanappe goynna.



(Maz. 34:1; Pili. 4:8; 1 PHe. 3:4kka xeella.)





^ (Lee. 4:23) Ubbabaappekka ne wozanaa minttada naaga; aissi giikko, de7oi appe pulttees.



^ (Maz. 34:1) Taani GODAA ubba wode galatana; a galatai ai wodenne ta doonaappe paccenna.



^ (Pili. 4:8) Wurssettan, ta ishatoo, intte wozanan lo77obaanne galatissiyaabaa qoppite; tuma gidiyaabaa ubbaa, bonchchissiyaabaa ubbaa, mooro gidennabaa ubbaa, geeshshabaa ubbaa, siiqobaa ubbaa, lo77o haasaya gidiyaabaa ubbaa qoppite.



^ (1 PHe. 3:1-22)  2 Hegaadankka maccaasatoo, intte azinatuppe Xoossaa qaalau azazettenna issooti issooti de7ikkokka, intte palamettennan, eti intte yashshatettaanne intte geeshsha de7uwaa be7idi ammanana mala, etau haarettite. 3 Intte intte huuphe pixiyoogaaninne worqqa wottiyoogan woi lo77o maayo maayiyoogan intteyyo bolla baggaa loittoppite. 4 SHin intte wozana giddon de7iya lo77otettai Xoossaa sinttan intteyyo daro al77o gididi, xayenna ashkkenne woppu giida ayyaana gido. 5 Aissi giikko, hegaadan Xoossai immana giidoogaa ammanida geeshsha maccaasati beni wode bantta azinatuyyo haarettidi, banttana hegaadan daro loittidosona. 6 Hegaadan Saara Abrahaama, “Ta godau” yaagada xeesaidda, ayyo azazettaasu; inttekka issibaunne yayyennan lo77obaa oottikko, i naata. 7 Hegaadan azinatoo, intte maccaasati daafuranchcha mereta gidiyoogaa eridi, etaara issippe de7ite; intte woosai xubettenna mala, Xoossai immido de7uwaa aaro kehatettaa eti inttenaara issippe laattiyo gishshau, eta bonchchite. 8 Hegaappe aadhdhiyaabaa gidikko, ubbai issi qofan de7ite. Issoi issuwau qarettidi, ishanttudan siiqettite; qassi issoi issuwau kehiyaageetanne intte huuphiyaa kaushshiyaageeta gidite. 9 Iitaa gishshaa iitaa woi cashshaa gishshaa cashshaa zaaroppite; hegaa aggidi, Xoossai intteyyo anjjuwaa immanau inttena xeesido gishshau anjjite. 10 Aissi giikko, Xoossaa maxaafai hagaadan yaagees; “De7o dosiyainne lo77o wodiyaa be7anau koyiyai oona gidikkonne ba inxxarssan iitabaa haasayiyoogaanne worddo yootiyoogaa aggo. 11 Iitabaa oottiyoogaa aggidi, lo77obaa ootto; sarotettaakka keehi koyonne a kaallo. 12 Aissi giikko, Godaa aifee xillotukko xeellees; qassi i ubba wode eta woosaa ezggees. SHin Godai iitabaa oottiyaageeta ba hanqqo som77uwan xeellees” yaagees. 13 Intte lo77obaa oottanau amottikko, inttena qohanai oonee? 14 SHin harai atto, xillotettaa gishshau intte waayettikkokka, anjjettidaageeta. Asau yayyoppitenne hirggoppite. 15 SHin Kiristtoosa intte wozanan bonchchitenne a intte Goda oottite. Xoossai intteyyo immana giido inttenan de7iyaagau gaaso oichchiya ooyyoonne zaaro immanau ubba wode giigi uttite; shin hegaa ashkketettaaninne yashshatettan oottite. 16 Qassi Kiristtoosan intte de7iyo lo77o de7uwaa iitabaa oottidobaadan, inttena cayiya asai ba zigiriyooban yeellatana mala, inttena zoriya wozanai geeshsha gido. 17 Aissi giikko, Xoossai giidobaa gidikko, iitabaa oottido gishshau waayettiyoogaappe, lo77obaa oottido gishshau waayettiyoogee keha. 18 Aissi giikko, Kiristtoosi nuna Xoossaakko efaanau, baayyo xillo gidiiddi, makkalanchchatu gishshau, issitoo ubbaa nagarau haiqqiis; i ba asatettan haiqqiis; shin ayyaanan paxiis. 19 Qassi he Ayyaanan, qashuwan de7iya ayyaanatukko biidi, etayyo qaalaa yootiis. 20 He ayyaanati amarida hosppun asati haattan attido markkabiyaa Nohee keexxishin, Xoossai danddayidi gam77ido wode, Xoossaayyo azazettibeenna asaa ayyaanata. 21 Hegee xinqqatiyau leemiso gididi, inttena ha77i ashshees; lo77o zoriya wozanaappe Xoossaa woossiyoogaappe attin, bollaa qitaa meecciyoogaa gidenna; hegee inttena Yesuus Kiristtoosi haiquwaappe denddidoogan ashshees. 22 Saluwaa biidi Xoossaappe ushachcha baggan i uttidi, kiitanchcha ubbaa, maataara de7iyaageetanne wolqqaamata haarees.









^ ***kr sin. 16-19 Kawotettay Saluwan Eqqiis***


13, 14. (a) ‘Kiitettidaagee’ Mase Kawuwawu ogiyaa waati giigissidee? (b) Xeetaappe dariya layttappe kase deˈida nu ishanttuppe ay tamaarana danddayiyoo?

13 Ane hagaa qoppa: Asay Yesuusa a Aawaa Yihoowappe shaakkidi erana xayikko, Kiristtoosi qonccidi takkiyo wodiyaa doomettawu giigettana danddayii? Danddayennaagee qoncce! Woykko eti Kiristtoosa leemisuwaa kaalliya amarida asatu xallay mule hayqqennan deˈiyo alˈˈo imotaa ekkoosona giyoogaa aggidi asa ubbay he deˈuwaa demmees giyaakko giigettana danddayokkona; woy eti dendduwaa hidooti baynnan Xoossay asaa naata merinawu taman qaxxayees giidi qoppidaba gidiyaakko giigettana danddayokkona! ‘Kiitettidaagee’ Mase Kawuwawu ogiyaa giigissidoogee qoncce!

14 Qassi ha wodiyan nuuni shin? Xeetu layttappe kase deˈida nu ishanttubaappe ay tamaarana danddayiyoo? Nuuni etaagaadan Xoossaa Qaalaa minnidi nabbabiyaageetanne xannaˈiyaageeta gidana koshshees. (Yoh. 17:3) Miishshaa siiqiya ha alamiyaa asay ayyaanaaban keehippe qohettiiddi deˈiyo wodiyan, nuuni ayyaanaabaa qumaa maanawu kaseegaappe aaruwan koyiyaageeta gidoos!—1 Ximootiyoosa 4:15 nabbaba.

“Ta Asau, Ippe Kiyite”

15. Geeshsha Maxaafaa Tamaareti guyyeppe ay akeekidonaa? (Tohossa qofaakka xeella.)

15 Worddo haymaanootiyaappe kiyana bessiyoogaa Geeshsha Maxaafaa Tamaareti tamaarissidosona. Wochiyo Keelay 1879n ‘Baabiloone woosa keettaabaa’ yootiis. He maxeetee yootidoy phaaphaasetubee? Woy Roma Kaatolike Woosa Keettaabee? Daro layttawu Protesttantteti, Geeshsha Maxaafaa hiraagan odettida Baabiloona Roma Kaatolike Woosa Keettaa yaagidi tamaarissidosona. SHin banttana Kiristtaane giya haymaanooteti ubbay ha wodiyaa “Baabilooni” yara gidiyoogaa Geeshsha Maxaafaa Tamaareti guyyeppe akeekidosona. Ayssi giikko, eti ubbay qommoora beˈidoogaa mala worddo timirttiyaa tamaarissoosona.* Guyyeppe, nu xuufee Baabiloone woosa keettaa yara gidida, suure wozanay deˈiyoogeeti ay oottana koshshiyaakko kaseegaappe loyttidi qonccissiis.

16, 17. (a) Mileniyal Dawun SHaaho 3⁠ninne Wochiyo Keelan asay worddo haymaanootiyaappe kiyanaadan odettida zoree aybee? (b) Naagettanaadan beni wode odettida he zoriyaa asay loytti kaallennaadan oottidabay aybee? (Tohossa qofaa xeella.)

16 Leemisuwawu, 1891n Mileniyal Dawun SHaaho 3y, “Banttana Kiristtaane giya haymaanooteti ubbay ixettidaba” yaagidi, Xoossay ha wodiyaa Baabiloono ixxiyoogaa qonccissiis. Gujjidikka, “a tamaarissiyoonne meeze oottada kaalliyo worddoban ufayttenna” ubbay “ippe kiyanaadan yootiis.”

17 Ichashe 1900n, Wochiyo Keelay banttana Kiristtaane giya haymaanootiyaa mazggafaappe bantta sunttaa he wode gakkanaashin qucissibeennaageetanne, “Taani ufayttiyoy tumaana, qassi hara shiiquwaa issi issitoo bays” yaagidi bantta oottiyoobay likke gi qoppiyaageeta zoriis. He maxeetee hagaadan giis: “SHin issi issiban Baabiloonippe kiyidi issi issiban i giddon deˈiyoogee bessiyaabee? Xoossay nuuni hegaadan azazettanaadan koyii, . . . qassi hegee a ufayssiyaabee? Hegaadan gidennaagee qoncce. I [woosa keettaa yaray] he haymaanootiyaa yara gidiyo wode asaa sinttan maachaa maacettees, qassi kaalliyoogaa woy he haymaanootiyaa yara gidiyoogaa aggidoogaa asaa sinttan . . . yootana gakkanaashin ammanettidaagaa gididi he maachan koyettiya ubbabaa oottana koshshees.” Guyyeppe he yohuwaa xeelliyaagan kaseegaappe mino timirttee odettiis.* Yihoowa ashkkarati ubbaban worddo haymaanootiyaappe kiyana bessees.

18. Asay Gita Baabiloonippe kiyana koshshiyoy aybissee?

18 Gita Baabiloonippe kiyanaadan hegaadan ubbatoo odettennaba gidiyaakko, ayyaanan tiyettida giigetti uttida ashkkarati ooratti sunttettida Kawuwaa Kiristtoosawu ha saˈan deˈanee? Deˈennaagee qoncce; ayssi giikko, Yihoowayyo ‘ayyaanaaninne tumatettan goynnana’ danddayiyaageeti Baabilooni haaruwaappe naxa kiyida Kiristtaanetu xalaala. (Yoh. 4:24) Hegaadan ha wodiyan nuuni worddo haymaanootiyaappe naxa kiyidi deˈanawu murttidoo? “Ta asau, ippe kiyite” yaagiya azazuwaa ubbatoo azazettiyaageeta gidoos!—Ajjuutaa 18:4 nabbaba.

Goynnanawu SHiiqiyoogaa

19, 20. Xoossaa asay goynnanawu issippe ­shiiqanaadan Wochiyo Keelay waatidi minttettidee?

19 Geeshsha Maxaafaa Tamaareti danddayettiyo wode Kiristtaaneti goynnanawu issippe shiiqanaadan tamaarissidosona. Tumu Kiristtaaneti worddo haymaanootiyaappe kiyiyoogaa xallay gidenna. Tumu goynuwaa goynniyoogeekka keehippe koshshiyaaba. Wochiyo Keelay attamettiyoogaa doommoosappe he maxeetiyaa nabbabiyaageeti goynnanawu issippe shiiqanaadan minttettiiddi takkiis. Leemisuwawu, Isiine 1880n, Ishaa Rasili haasayaa shiishshanawu dumma dumma sohuwaa biidi shiiqido daro shiiqoy keehippe minttettiyaaba gidiyoogaa guyyeppe yootiis. Yaatidi, amaridaagaa sinttappe maxeetiyan kessanawu, nabbabiyaageeti hegaara gayttidaagan kaseegaappe loyttidi oottidobaa karddiyan xaafidi yeddanaadan minttettiis. I, “Goday inttena waatidi anjjidaakko, qassi intteegaadan mino ammanoy deˈiyoogeetuura intte ubbatoo shiiqiyaakkonne . . . nuuni ubbay eranawu koyoos” yaagidi, hegaadan oottidoy aybissakko qonccissiis.

20 “Issippe SHiiqiyoogaa” giya huuphe yohoy 1882n Wochiyo Keelan kiyiis. He huuphe yohuwan Kiristtaaneti “issoy issuwaappe tamaaranawunne issoy issuwaa minttettanawu” issippe shiiqanaadan zoree imettiis. He huuphe yohoy hagaadan giis: “Intte giddon tamaarida woy eray deˈiyo uri deˈin agginkka shiiqite. Ubbay ba Geeshsha Maxaafaa, woraqataa, irssaasiyaanne danddayettida keenan . . . issi qaalaa dumma dumma sohuwan beˈanawu maaddiyaabaa (Konkkorddans) ubbaa ekkidi shiiqo. Huuphe yohuwaa doorite; hegaa akeekanawu maaddanaadan Ayyaanaa demmanawu woossite; yaatidi, nabbabite, wotti dentti qoppitenne issi xiqisiyaa hara xiqisiyaara gatti xeellite; yaatiyoogee inttena tumawu kaalettana.”

21. Penssilveniyan, Alegeni giyo kataman deˈiya gubaaˈee shiiquwaanne heemmiyoogaa xeelliyaagan leemiso gidiyaabaa ay oottidee?

21 He wode Geeshsha Maxaafaa Tamaaretu waanna biiroy Amarkkan, Penssliveniyan, Alegeni giyo kataman deˈees. Eti Ibraawe 10:24, 25n deˈiya, ayyaanaa kaaletuwan xaafettida zoriyaa azazettidi yan issippe shiiqiyoogan loˈˈo leemiso gidiyaabaa oottidosona. (Nabbaba.) Guyyeppe, CHaarles Kapen geetettiya issi cima ishay naatettan he shiiquwan shiiqiyoogaa hassayidi hagaadan giis: “Dirijjitiyaa gita shiiquwaa addaraashaa godan xaafettida xiqisetuppe issuwaa hanno gakkanawu hassayays. ‘Inttena tamaarissiyaagee issuwaa xalaala; qassi intte ubbai ishantta.’ He xiqisiyaa ubbatoo hassayays; Yihoowa Markkatu giddon qeesetanne woosa keettan uttiya harata giyoobi baa.” (Maa. 23:8) Ishaa Kapeni shiiquwan goˈettidoogaanne minettidoogaa, qassi Ishaa Rasili gubaaˈiyaa yarata ubbaa heemmanawu minnidi oottidoogaakka hassayees.

22. Kiristtaaneti shiiquwaa shiiqanaadan imettida zoriyaa ammanettida asati waatidi kaallidonaa, qassi nuuni eta leemisuwaappe ay tamaariyoo?

22 Ammanettida asay odettidaagaadan oottiis; qassi bawu imettida zoriyaa kaalliis. Ohayon, Mishigaaneninne hara heeratun, qassi guyyeppe Huuphessa Amarkkan ubbasaaninne hara biittatun gubaaˈee eqqiis. Ane hagaa qoppa: Goynnanawu issippe shiiqanaadan ayyaanaa kaaletuwan odettida zoriyaa azazettanawu ammanettida asay loohibeennaba gidiyaakko, Kiristtoosi qoncciyo wodiyawu eti tumuppe giigettanee? Giigettennaagee qoncce! Ha wodiyan nuuni shin? Nuunikka issippe goynnanawunne issoy issuwaa ayyaanaaban minttettanawu, Kiristtaane shiiqota ubbatoo shiiqanawu murttana koshshees.





^ MENT. 14 (Yoh. 17:3) Asai nena issi Xoossaa gididaagaa erana malanne, qassi neeni kiittido Yesuus Kiristtoosa erana mala, hagee merinaa de7o.



^ MENT. 14 (1 Xim. 4:15) Ne dichchai asa ubbau qonccana mala, hegaa mintta qoppa. Hagaa ubba wode ootta.



^ MENT. 18 (Yoh. 4:24) Xoossai ayyaana; qassi au goinniyaageeti ayyaanaaninne tumatettan goinnanau bessees” yaagiis.



^ MENT. 18 (Ajj. 18:4) Hegaappe guyyiyan, taani saluwaappe hagaadan yaagiya hara cenggurssaa siyaas; “Ta asau, ippe kiyite! I nagaraa iira koxxoppite! I qixaatiyaa shaakkoppite.



^ MENT. 21 (Ibr. 10:24, 25) Issoi issuwaara waani siiqettanaakkonne qassi lo77o oosuwaa waati oottanaakko, issoi issuwau qoppoos. 25 Issooti issooti shiiquwaa meeze oottidi shiiqiyoogaadan, nuunikka issippe shiiqiyoogaa aggokko; shin Godaa gallassai matattiyoogaa intte be7iyo gishshau, issoi issuwaa minttettoos.



^ MENT. 21 (Maa. 23:8) “SHin inttena tamaarissiyaagee issuwaa xalaala gidido gishshaunne intte ubbai ishantta gidido gishshau, issoi issuwaa, ‘Tamaarissiyaagoo’ giidi xeesoppite.







^ MENT. 15 Alamiyaa dabbo gidida haymaanootetuppe shaahettana bessiyoogaa Geeshsha Maxaafaa Tamaareti akeekidaba gidikkokka, Geeshsha Maxaafaa Tamaare gidana xayikkonne wozuwan ammanoos giyaanne Xoossawu aqida giya asata eti daro layttawu Kiristtaane ishadan xeellidosona.


^ MENT. 17 Naagettanaadan beni wode odettida he zoriyaa asay loytti kaallennaadan oottida issibay, hegee odettido waannati Kiristtoosa amarida dorssaa wude gidida 144,000ta gidiyoogaa. Ajjuutaa 7:9,10n odettida “zawai bainna daro asaa” giddon banttana Kiristtaane giya woosa keettaa yara gidida daro asay deˈiyaabadan, qassi eti wurssettan Kiristtoosawu exatido gishshawu saluwan woytuwaa demmiya naaˈˈantto xekkan deˈiyaageeta giidi 1935⁠ppe kase qoppidoogaa nuuni shemppuwaa 5 n beˈana.






^ (Ajj. 7:9, 10) Hegaappe guyyiyan, zare ubbaappe, qommo ubbaappe, yara ubbaappenne dumma dumma biitta qaala ubbaappe ooninne qoodanau danddayenna zawai bainna daro asaa taani be7aas. He asai bootta maayuwaa maayidi, zambbaa haittaa ba kushiyan oiqqidi, kawotaa araataa sinttaaninne Dorssaa sinttan eqqiis. 10 Eti bantta qaalaa xoqqu oottidi, “Nu atotettaikka kawotaa araatan uttida nu Xoossaappenne Dorssaappe yees” yaagidosona.















^ (Lee. 7:1-11:31) Ta na7au, ta qaalaa naaga; ta azazuwaakka baloppa. 2 Neeyyo paxa de7anau ta azaziyoogaa ootta; ta timirttiyaakka ne aifiyaa buluwaadan naaga. 3 Hassayissiyaabaadan eta ne biradhdhetun qachcha; ne wozanankka xaafa. 4 Aadhdhida eratettaa ne michchidan, akeekaakka ne mata dabbodan xeella. 5 Eti nena shaaramuxiya maccaaseeppenne ba qaalan cimmiya azina machchippe naagana. 6 Issi gallassi taani ta keettaa maskkootiyaara kare xeellaas; 7 xeellada wozanaa kunttibeenna wodalla naata be7aas. Eta giddoppe issoi keehi eeyya. 8 He wodallai ogiyaara biidi, issi shaaramuxa maccaasee keettaa mataara kanttiis; i soo efiya ogiyaakko pinnidi, i keettaa heeran hemettees. 9 He wode sa7ai qammanau lankkilankkees. 10 Hegaappe guyyiyan, maccaasiyaa a demmaasu. A shaaramuxa gidiyoogaa i maayoi erissees. A asaa cimmanau halchchada kiyaasu. 11 A xalanne yeelli bainna maccaasa; son woppu gaada uttukku. 12 A issitoo ogiyan, issitoo giyan, dabaaba ubban eqqada naagausu. 13 A he na7aa qoommada yeraasu; a aifiyaa tishshi ootta xeellaidda hagaadan yaagaasu; 14 “Taani ta yarshshuwaa yarshshada, ta shiiquwaa ha77i gatta simmais. 15 Yaatada nena xomoosanau kiyaas; nena keehi koyaas; ha77i simmi demmaas. 16 Taani Gibxxeppe yiida, alleequwaara de7iya anssollaakka ta hiixan yeggaas. 17 Taani karbbiyaa, almmuniyaanne qarafaa geetettiya sawotuppe kessido shittuwaa ta hiixan caccafaas. 18 Haaya; ane wonttana gakkanaashin siiquwaa aloos; qoomettidikka ufaittoos; 19 aissi giikko, ta keettaawai son de7enna; haahosaa manddara biis. 20 Biiddi miishshaa qarcciitaa kuntti ekkidi biido gishshau, aginai goobanan uttennan soo simmenna” yaagaasu. 21 Yaagada ba mal77o haasayan a sheleeshshaasu; ba liiqo inxxarssan cimmaasu. 22 Yaatin, sohuwaarakka i o kaallidi, bi aggiis. Boorai shukkiyoosaa laagettiyoogaadan, gaarai eesotidi piriyan geliyoogaadan, 23 gelin zubbee a wozanaa caddiyoogaadan haniis. Gitiyaa giddo gelida kafo milatiis. Hagee ubbai au a shemppuwaa maanau haniyoogaa eribeenna. 24 Ta na7au, ane ha77i siya; ta doonaappe kiyiya qaalaakka ezgga. 25 Ne qofai he maccaaseera booppo; i ogiyan gelada xayoppa. 26 A caddada olidoogeeti unddenna; a woridoogeetikka keehi daro. 27 I soi duufuwaakko efiya badaasa oge; he ogee duge haiquwaa geessuwau kaalettees. 
8 Siyite! Aadhdhida eratettiyaa xeesausu; akeekaikka ba qaalaa xoqqu oottidi alaahees. 2 Ogiyaa doonan de7iya keratu bollinne ogeti danttettiyoosan a eqqausu; 3 dirssaa penggiyaa lanqqen, katamaa geliyo penggen eqqada, ba qaalaa xoqqu oottada, hagaadan yaagausu; 4 “Inttenoo asatoo, taani inttena xeesais; taani asa ubbaa xeesais. 5 Inttenoo akeekai paccidoogeetoo, hayyuwaa demmanau tamaarite. Inttenoo eeyyatoo, akeekaa demmite. 6 Taani daro lo77obaa odiyo gishshau siyite; taani odiyoobai ubbai suurebaa. 7 Taani tumaa odais; worddobaa taani ixxais. 8 Taani haasayiyoobai ubbai tuma; geella woikko mirqqetta gidenna. 9 Akeeki de7iyo urau ta haasayai likke; erai de7iyoogeetau ta haasayai qoncce. 10 “Biraa aggidi, ta zoriyaa doorite; muruta worqqaakka aggidi, eratettaa doorite. 11 Aissi giikko taani, aadhdhida eratettiyaa, inqquwaa giyo daro al77o shuchchaappekka aadhdhais; neeni amottiyoobai ubbaikka tanaara laggetanau danddayenna. 12 “Taassi, aadhdhida eratetteessi akeekai de7ees; eratettaikka adussa qofaikka tanaara issippe de7oosona. 13 Godaassi yayyiyoogee iitatettaa ixxiyoogaa; taani otoruwaanne ayyuwaa ixxais; iitasaa efiya ogiyaanne worddo haasayaa dosikke. 14 Zoreenne lo77o erai taageeta; akeekainne wolqqainne taassi de7oosona. 15 Kawoti tanan kawotoosona; qassi haariyaageeti suure higgiyaa tanan kessoosona. 16 Halaqati taani maaddin, deriyaa haaroosona; sa7an dere haariya gita asata ubbaakka taani maaddais. 17 “Taani tana siiqiyaageeta siiqais; tana minttidi koyiyaageetikka demmana. 18 Duretettainne bonchchoi tanaara de7oosona; wurenna aqoinne injjee ta mataana. 19 Intte taappe demmiyo go77ai muruta worqqaappenne seerissi kessido biraappe aadhdhees. 20 Taani xillotettaa ogiyan hemettais; suure pirddaa loossuwaara kanttais. 21 Tana siiqiyaageetau taani aquwaa immana; eta keettaakka taani kunttana. 22 “GODAI tana ba ooso ubbaappe koiro medhdhiis; benippekka a oosuwau doomettai tana. 23 Beni wode, biittai sa7ai merettanaappe kase taani sunttettaas. 24 Gita abbati bainna wode, haattaa pulttoti xuuqqenna wode, he wode taani yelettaas. 25 Deretinne kerati bantta sohuwan merettanaappe kase taani yelettaas. 26 GODAI sa7aanne sa7an de7iya gadeta ubbaa medhdhanaappe kase, woikko issi kophphe gidiya koiro sophphee oosettanaappe kase taani yelettaas. 27 “GODAI salota miccido wodenne gita abbatuppe bollaara salo gufanttuwaa giigissido wode, taani yan de7ais. 28 GODAI shaarata bollan wottido wode, gita abbaa pulttota xuussido wode, 29 abbaa haattati banttau imettida zawaappe pinnidi, bollau aadhdhennaadan, i eta azazido wode, sa7aa baasuwaa i baasido wode, taani yan de7ais. 30 He wode taani a matan waanna oosanchcha; ubba gallassi taani a ufaissais; taukka a sinttan ufaittais. 31 I medhdhidobai ubbai, sa7aikka asaa naatikka tana ufaissoosona. 32 “Ha77ikka simmi ta naatoo, siyite; taani yootiyoogaadan oottiyaageeti anjjettidaageeta. 33 Ta timirttiyaa siyite; siyidi aadhdhida eranchcha gidite; siyidobaa shenehoo gooppite. 34 Taani yootiyoogaa siyiya urai, hachchi hachchi ta penggen beettiya urai, ta soo geliyoosankka naagiya urai anjjettidaagaa. 35 Tana demmiyaagee de7uwaa demmees; GODAAPPE i sabaa demmees. 36 SHin tana demmennan aggiya urai bana qohees; tana ixxiya ubbati, haiquwaa siiqoosona” yaagausu. 
9 Aadhdhida eratettiyaa ba keettaa keexxausu; keexxaidda he keettau laappun tuussata essaasu. 2 A ba giigissiyo gibiraayyo modhdho mehiyaa shukkaasu; woiniyaa eessaakka agada giigissaasu. Giigissada maaddaa sinttau aattaasu. 3 Yaatada asaa xeesanau ba ashkkarata kiittaasu. Kiittin ashkkarati katamaassi xoqqa sohuwan eqqidi, 4 “Inttenoo, eri paccidoogeetoo hagaa gelite!” yaagidosona. Eeyyatakka a hagaadan yaagaasu; 5 “Haa yiite; yiidi ta qumaa miite; taani agido woiniyaa eessaakka uyite! 6 Eeyyatettaa aggidi, shemppoora paxa de7ite; akeekaa ogiyan hemettite” yaagausu. 7 Qilliicciya uraa seeriya asi bau cashshaa ekkees; iita uraa zoriyaageekka bau qohettees. 8 Qilliicciya uraa Zoroppa; zorikko i nena ixxana. Aadhdhida eranchcha uraa zora; zorikko i nena siiqana. 9 Aadhdhida eranchcha uraa tamaarissa; yaatikko, i kaseegaappekka aadhdhida eranchcha gidana. Xillo uraakka tamaarissa; yaatikko i eraa gujjana. 10 Aadhdhida eratettaassi doomettai GODAASSI yayyiyoogaa; Geeshsha GODAA eriyoogee akeekiyoogaa. 11 Tanan aadhdhida eratettan laittai darana; ne bareekka aduqqana. 12 Neeni aadhdhida eranchcha gidikko, ne huuphiyau go7ettaasa. Neeni qilliicciyaagaa gidikkokka, ne huuphiyau qohettaasa. 13 Issi Eeyyo giyo maccaasiyaa wocama darausu; iyyo yeelli baawa; a ainne erukku. 14 A ba karen, woikko katamaassi xoqqa sohuwan oidiyan uttausu. 15 Uttada suure bantta ogiyaa oiqqidi biya asaa xeesausu; xeesada, 16 “Inttenoo, eri paccidoogeetoo, taakko haa yiite” yaagausu. Akeeki bainnaagaakka, 17 “Wuuqqidi uyiyo haattai mal77ees; geeman miyo qumaikka pashkkissees” yaagausu. 18 SHin haiqqida asai yan de7iyoogaa, i imattatikka hirkkin, duufo giddon de7iyoogaa i erenna. 
10 Hageeti Solomona leemisota. Aadhdhida eranchcha na7ai ba aawaa ufaissees; shin eeyya na7ai ba aayyiyo azzanissees. 2 Nagaran demmido miishshai go77enna; shin xillotettai haiquwaappe ashshees. 3 GODAI xillota namisissenna; shin nagaranchchatu amuwaa polissenna. 4 Azallatettai hiyyeesissees; shin minnidi oottiyoogee dureyees. 5 Aadhdhida eranchcha urai kattaa boniyan shiishshees; shin kattaa cakkiyo wode xiskkiya urai kauyyees. 6 Xillo asai anjjettees; shin nagaranchchaa doonai makkalaa genttees. 7 Xilluwaa sunttai anjjuwan xeesettiiddi, de7i aggees; shin nagaranchchatu sunttai sohuwaara dogettees. 8 Aadhdhida eranchchati azazidobaa oottoosona; shin eeyyatettan coo biddiyaageeti bashshau boosona. 9 Suure asi saro de7ees; shin geella urai ba mooruwan ohettees. 10 Geniiddi qim77otiya uri meto kessees; shin yayyennan seeriya uri sarotettaa medhdhees. 11 Xilluwaa haasayai de7uwaa pultto; shin nagaranchchaa haasayai makkalaa genttees. 12 Ixoi palamaa denttettees; shin siiqoi mooruwaa ubbaa qoodenna. 13 Wozannaama asai aadhdhida eran haasayees; shin eeyya urai xam77an shocettees. 14 Aadhdhida eranchchati eraa dagayoosona; shin eeyya haasayaa haasayiya urai bana bashshees. 15 Duriyaa miishshai direttida katamaadan, ba godaa naagees; shin hiyyeesatettai hiyyeesaa xaissees. 16 Xillo uraa a lo77o oosoi de7uwau kaalettees; shin iita uraa wurssettai qixaate. 17 Seerin eeniya urai de7uwaa ogiyan hemettees; shin seerin ixxiya urai balees. 18 Ixxiiddi ba ixxiyoogaa erissenna urai worddanchcha; zigirssaa laaliya uraikka eeyya. 19 Daro haasayaa giddon nagari xayenna; shin ba doonaa shiishshi ekkiya uri aadhdhida eranchcha. 20 Xilluwaa inxxarssai tigettida geeshsha biraa mala; shin iita uraa qofau gatee guutta. 21 Xillo uraa haasayai daro asaa go77ees; shin eeyyati bantta wozanaa pacan haiqqoosona. 22 GODAA anjjoi dure kessees; i he duretettan meto walakkenna. 23 Eeyya urau iitabaa oottiyoogee kaassa mala; shin wozannaama urai aadhdhida eratettan ufaittees. 24 Iita urai hirggidobai a bolli gakkana; shin xilloi amottidobai imettana. 25 Gotee denddidi aadhdhiichchiyo wode, nagaranchchati beettokkona; shin xilloti merinau minnidi de7ana. 26 Caalai achchaa zil77issiyoogaadaaninne cuwai aifiyaa poogiyoogaadan, azalla uraa kiittiyoogee yiilloyees. 27 GODAASSI yayyiyoogee bariyaa adussees; shin nagaranchcha uraa baree qaammees. 28 Xillo urai sinttaara ufaissai yaana giidi naagees; shin iita urai sinttaara yaana giidi naagiyoobi aibinne baawa. 29 GODAA ogee xillotussi baqati attiyo soho; shin iitaa oottiyaageetassi bashsha. 30 Xilloti mulekka xoqolettokkona; shin iitati biittaa bolli de7okkona. 31 Xillo asai aadhdhida eratettaa haasayees; shin geellabaa haasayiya inxxarssai qanxxettana. 32 Xillo asai bessiya haasayaa erees; shin iita asai geellaa haasayees. 
11 GODAI worddo meezaanaa ixxees; shin likke meezaanan ufaittees. 2 Otoroi yiyo wode kaushshatettai yees; shin ashkketettaara aadhdhida eratettai yees. 3 Xillota eta suuretettai kaalettees; shin ammanettennaageeta eta geellatettai xaissees. 4 Hanqquwaa gallassi duretettai go77enna; shin xillotettai haiquwaappe ashshees. 5 Boree bainna uraa ogiyaa a xillotettai sittissees; shin iita urai ba iitatettan kunddees. 6 Suureta eta xillotettai ashshees; shin ammanettennaageeta eta amoi pire gididi oiqqana. 7 Iita asi haiqqiyo wode, i naagiyo ufaissaikka aara issippe haiqqees; i ba wolqqan ceeqettiyoobai ubbikka xayees. 8 Xilloi metuwaappe attees; a gishshaa iitaa bolli metoi yees. 9 Xoossaa kaddida asi ba doonan asa xaissees; shin xilloti eran kessi ekkoosona. 10 Xilloti bonchchettiyo wode, katamai ufaittees; qassi iitati haiqqiyo wode. hashshu gees. 11 Xillotu anjjuwaa gaasuwan katamai diccees; shin iita uraa haasayai katamaa xaissees. 12 Ba shooruwaa kariya urau wozanai baawa; shin akeekanchcha urai co77u gees. 13 Zigirssanchcha asi xuuraa laalees; shin ammanettiya asi Xuuraa genttees. 14 Kaalettiyaabi xayikko, kawotettai kunddees; shin daro zoriyaageeti de7ikko, saroi de7ees. 15 Erenna urau waase gidiya asi tumuppe metootana; hegaappe waase gidennan ixxiyoogee lo77o. 16 Ulo keha maccaasiyaa bonchchettausu; shin meqettaa iita asai duretetta xalaalaa duretees. 17 Keha asi baassi lo77obaa oottees; shin meqettaa iita asi bana qohees. 18 Iita asi demmiyo miishshai cimo; shin xillotettaa zeriya uri tumu woituwaa cakkana. 19 Xillotettan minnidi de7iya uri paxa de7ana; shin iitatetaa kaalliya uri haiqqana. 20 GODAI iita qofai de7iyo asata ixxees; shin suure hemettiyaageetan ufaittees. 21 Iita asi qaxxayettanaagee attenna; shin xillotu zaree attana. 22 Adussa qofi bainna puulanchcha maccaasee puulai gudunttaa siiriyan aattido worqqaa alleequwaa mala. 23 Xillotu amuwaa poloi lo77o xalaala; shin iitatu amuwaa poloi hanqqo xalaala. 24 Issi issi asati bantta miishshaa asau coo kehoosona; shin eta aqoi yaa darees. Hara asati qassi bantta miishshau pala uuzettoosona; shin eta aqoi haa paccees. 25 Keha asi duretana; harata maaddiya asi maadettana. 26 Kattai al77in baizzanau minjjiya uraa asai qanggees. SHin ba kattaa asai koyiyo wode baizziya uraa anjjees. 27 Lo77obaa minttidi koyiya uri ufaissaa demmees; shin iitabaa koyiya uraa iitabai demmees. 28 Ba duretettan ammanettiya asi kunddana; shin xilloti balggo mittaadan daayana. 29 Ba so asaa balli cabbo denttiya uri go7ettanabi aibinne baawa. Eeyyatikka aadhdhida eranchchatuyyo ashkkara gidana. 30 Xillo asi de7o aifiyaa aifiya mitta mala; shemppo ashshiyaageeti aadhdhida eranchcha. 31 Xilloti sa7an bantta oosuwaa waagaa ekkiyaabaa gidikko, iitatinne nagaranchchati bantta oosuwaassi ekkana waagai waani daranddeeshsha!









^ (Lee. 12:1-16:33) Seeriyoogaa dosiya uri eratettaa dosees; shin seeraa ixxiya uri damma. 2 Lo77o asi GODAAPPE sabaa demmees; shin GODAI genanchchata pirddees. 3 Asa iitatettai minttidi essenna; shin xillotu xaphoi qaaxxenna. 4 Wozannaama maccaasiyaa ba keettaawau kallachcha mala; shin ba keettaawaa kaushshiya maccaasiyaa a meqettaa miya ajaajje mala. 5 Xillotu qofai suure; shin iitatu zoree cimo. 6 Iitatu haasayai asa woranaassa; shin xillotu haasayai eta ashshees. 7 Iita asati kunddana; etau zerettikka attenna; shin xillotu zerettai minnidi de7ana. 8 Asi ba aadhdhida eratettaa keenaa galatettees; shin geella qofai de7iyo asi karettees. 9 Dure asa milatidi, metuwan de7iya asaappe coo asa milatidi, oottiiddi ba de7uwaa sugiya asi keha. 10 Xillo asi ba mehiyaassi qarettees; shin iita asa kehatettau meqetti baawa. 11 Ba biittaa mintti oottiya urai kattaa kallees; shin pattennabaa yedettiya uri akeekai paccidoogaa. 12 Iitati nagaranchcha asatu omooduwaa ekkanau amottoosona; shin xillotu xaphoi daayidi de7ana. 13 Iita asa a doonaappe kiyida haasayai pire gididi oiqqees; shin xilloi metuwaappe kessi ekkees. 14 Asi ba doonaappe kiyiya qaalan lo77obaa kallees; ba oottido oosuwaa waagaakka ekkees. 15 Eeyya asi biyo buussai au a huuphen likke milatees; shin aadhdhida eranchcha asi zoriyaa siyees. 16 Eeyya uraa hanqqoi sohuwaara erettees; shin cincca asi cashshaa wudenna. 17 Tumaa haasayiya asi suurebaa yootees; shin worddo markkai wordduwaa yootees. 18 Akeekennan haasayiyo haasayai cuphedan caddees; shin aadhdhida eranchchaa inxxarssai pattees. 19 Worddo haasayi guutta wodiyaassa; shin tuma haasayi merinau de7ana. 20 Iitaa qoppiyaageetu wozanan genee de7ees; shin sarobaa zorettiyaageetu wozanan ufaissai kumees. 21 Xillota metoi gakkenna; shin iitatussi metoppe attin, harabi de7enna. 22 GODAI worddanchchata ixxees; shin tumanchcha asatun i ufaittees. 23 Cincca asi ba eraa qottees; shin eeyyati bantta eeyyatettaa yootoosona. 24 Minnidi oottiya uri deriyaa haarees; shin azalai haarettees. 25 Hirggiyoogee asa ufaissaa diggees; shin shonggaara de7iya haasayai a ufaissees. 26 Xillo asi ba shooruwaa zoridi, suure ogiyaa kaalettees; shin iitatu ogee tumaappe haassees. 27 Azalla asi shankkatidi ehiido ashuwaa kattenna; shin asau aqoi minnidi oottiyoogaa. 28 Xillotettaa ogiyan de7oi de7ees; he ogiyan haiqoi baawa. 
13 Eranchcha na7ai ba aawaa seeraa siyees; shin qilliicciyaagee seeraa siyenna. 2 Asi ba doonaappe kiyiya qaalan lo77obaa ekkees; shin ammanttennaageeti makkalabaa amottoosona. 3 Ba doonaa naagiya urai ba shemppuwaa naagees; shin eesuwan haasayiya urai bana xaissees. 4 Azallai amottees; amottikkonne aibanne demmenna; shin minnidi oottiyaageeti kallana. 5 Xillo asati worddo haasayaa ixxoosona. SHin iita asatu haasayai yeellayeesinne kaushshees. 6 Suure de7uwaa de7iya uraa a xillotettai naagees; shin nagaranchchaa a nagarai onggees. 7 Bana dure milatissiya asi de7ees; shin au aibinne baawa; harai qassi bana hiyyeesa milatissiyaagee de7ees; shin au daro aqoi de7ees. 8 Asi ba miishshan ba shemppuwaa wozanau danddayees; shin hiyyeesaa yashissiyaabi baawa. 9 Xillotussi ubbatoo poo7o; shin iitatu xomppee to7ana. 10 Otoroi ooshshaa yelees; shin zoriyaa ekkiyaageeti aadhdhida eranchcha. 11 Daafuri bainnan demmido miishshai eesuwan xayees; shin minni oottidi demmido aqoi, dari daridi bees. 12 Koyiyoobai polettennan gam77iyoogee azzanissees; shin amottidobai polettiyoogee ufaissees. 13 Zore kariya uri meton gelees; shin azazuwaa bonchchiya uri saruwan de7ana. 14 Aadhdhida eranchchai immiyo timirttee de7o pultto; hegee asi haiquwaa piriyaappe kessi ekkanau maaddees. 15 Akeeki de7iyo uri bonchchettees; shin ammanettennan aggiyoogee bashshau efees. 16 Cincca asai ubbai eran oottees; shin eeyyai ba eeyyatettaa qonccissees. 17 Iita asati kiitettidi, meton geloosona; shin ammanttiya asati kiitettidi, sarotettaa ehoosona. 18 Seeraa ixxiya asi hiyyeeseesinne yeellatees; shin seerin siyiya urai bonchchettees. 19 Amottidobaa demmiyoogee keehi ufaissees; shin iitati iitaappe haakkanau koyokkona. 20 Aadhdhida eranchcha asatuura hemettiya asi aadhdhida eranchcha gidees; shin eeyya asatuura hemettiya asi metuwan gelees. 21 Nagaranchchata iita qaadai kaallees; shin xilloti lo77o oosuwaa woituwaa ekkana. 22 Lo77o asi ba naatu naata laatissees; shin nagaranchchaa aqoi xilluwaassi dagattees. 23 Hiyyeesaa goshshai daro kattaa aifanau danddayees; shin suure pirddai paccidoogaa gaasuwan xayees. 24 Qaixaariyan wadhdhanau qarettiya uri ba na7aa ixxees; shin ba na7aa siiqiya uri minnidi seerees. 25 Xilloi a uloi kallana gakkanaassi mees; shin nagaranchchai namisettees. 
14 Aadhdhida eranchcha maccaasiyaa ba keettaa keexxausu; shin eeyyiyaa ba keettaa ba kushiyan qolausu. 2 Suure hemettiya asi GODAASSI yayyees; shin ba ogiyaa geellayiya asi GODAA karees. 3 Eeyyaa haasayai a zokkuwaassi gatimaa ehees; shin aadhdhida eranchchatu inxxarssai eta naagees. 4 Boorati bainnasan gootarai mela de7ees; shin neeyyo goyiyo wolqqaama boorati de7ikko, ne gootaran kattai kumees. 5 Ammanettiya markkai ubbaton tumaa odees; shin worddo markkai worddo xalaalaa haasayees. 6 Qilliicciyaagee aadhdhida eratettaa koyees; shin demmenna; akeekai de7iyo asi eratettaa demmanaagee a waayissenna. 7 Eeyya asappe haakka; aissi giikko, neeni a haasayaappe era demmakka. 8 Cincca asi ba oottiyoogaa eriyo gishshau, aadhdhida eranchcha gidees; shin eeyya asi ainne erennankka eriyaabaa milatiyo gishshau eeyya gidees. 9 Eeyyati nagaraa oottidi, azzaniyoogaa gishshaa qilliiccoosona; shin suureti bantta nagara atto geetettanau koyoosona. 10 Ba wozanaa azzanuwaa aawu erees; a ufaissaakka ooninne aara koxxenna. 11 Iitatu keettai qolettana; shin suuretu keettai minnidi de7ana. 12 Asaassi likke milatiya ogee de7ees; shin bin, a wurssettai haiquwan kessi yeggees. 13 Miichchankka wozanai azzani erees; ufaissaa wurssettaikka azzano gidanau danddayees. 14 Iita asi ba iita oosuwaa waagaa ekkana; lo77o asikka ba lo77o oosuwaa waagaa ekkana. 15 Eeyya asi ubbabaa ammanees; shin cinccai akeekidi tanggees. 16 Aadhdhida eranchcha asi yayyees; iitaappekka haakkees; shin eeyyai banan ammanettidi otorettees. 17 Elle hanqqettiya asati eeyya ooso ottoosona. SHin cinccati danddayanchcha. 18 Eeyyati bantta azallatettaa waagaa ekkoosona; shin cinccati eratettaa kallachchaadan goxxoosona. 19 Iita asati lo77o asatu sinttan hokkidi maarotaa woossoosona. Nagaranchchatikka xillotu penggiyan hokkoosona. 20 Hiyyeesai ba shooruwankka dosettenna; shin duretussi daro laggeti de7oosona. 21 Ba shoorowaa kariya asi nagaraa oottees; shin hiyyeesaa maaddiyaageeti anjjettidaageeta. 22 Iitabaa maqettiyaageeti baloosona gidokkonaa? SHin lo77obaa oottanau halchchiyaageeti tumatettaanne aggenna siiquwaa demmoosona. 23 Minnidi oottidoban ubban go77ai de7ees; shin coo mela haasayai hiyeesatetta xalaalaa ehees. 24 Aadhdhida eranchchatussi eta duretettai etau kallachcha; shin eeyyati bantta eeyyatettaa gujji gujjidi eeyyoosona. 25 Tumu markkai shemppuwaa ashshees; shin worddo markkai kashi erikke gees. 26 GODAASSI yayyiya urau mino qatoi de7ees. I a naatussikka baqatidi attiyo soho gidana. 27 GODAASSI yayyiyoogee de7oi kiyiyo pultoo; hegaa gishshau, neeni haiquwaappe kessa ekkanau koyikko, GODAASSI yayya. 28 Kawuwaa gitatettai i haariyo asaa coratettaana; shin haariyo asi xayikko, ikka pattenna. 29 Danddayanchcha asaassi gita akeekai de7ees; shin elle hanqqettiya asi ba eeyyatettaa qonccissees. 30 Woppu giida wozanai bollaa payya wottees; shin qanaatee bollau ajaajje harggiyaa mala. 31 Hiyyeesata toochchiya asi eta Medhdhidaagaa cayees; shin metootanchchatussi kehiya asi Xoossaa bonchchees. 32 Iitati bantta iita oosuwan kunddana; shin xilloti bantta suuretettan naagettana. 33 Akeekanchcha asaa wozanan aadhdhida eratettai kumiis; shin eeyyati aadhdhida eratettaabaa aibanne erokkona. 34 Xillotettai issi kawotettaa asaa xoqqu xoqqu oottees; shin nagarai ai asanne kaushshees. 35 Kawoi eranchcha ashkkaran ufaittees; shin yeellayiya oosuwaa oottiya ashkkaraa hanqqettees. 
15 Liiqo haasayai hanqquwaa zarbbissees; shin porddolla qaalai hanqquwaa denttettees. 2 Aadhdhida eranchchaa inxxarssai eraa puulayees eeyyatu doonai eeyyatettaa xuuqqees. 3 GODAA aifeti ubbasaa xeelloosona; iitaa oottiyaageetakka lo77uwaa oottiyaageetakka be7oosona. 4 SHonggaara de7iya lo77o haasayai de7o mittaa mala; shin geella haasayai ayyaanaa kinchchees. 5 Eeyya asi ba aawaa seeraa karees; shin ba aawaa zoriyaa ekkiya asi eranchcha. 6 Xillo uraa keettan daro miishshai de7ees; shin iitaassi geliya miishshai metuwaa ehees. 7 Aadhdhida eranchchatu doonai eraa zerees; shin eeyyatu wozanai hegaa mala gidenna. 8 GODAI iitatu yarshshuwaa shenetees; shin suuretu woosai a ufaissees. 9 GODAI iita asatu hemetaa shenetees; shin xillotettaa kaalliyaageeta i siiqees. 10 Likke ogiyaa aggida asa iita boshai naagees; seeriyoogaa ixxiya asi haiqqees. 11 Harai attin, duufoikka bashshaikka GODAA sinttan qoncciyan beettoosona. Yaatin, asa wozanaa qofai waani appe geemmanee? 12 Qilliicciya asi seeriyoogaa dosenna; aadhdhida eranchchatuppekka zore oichchenna. 13 Wozanai ufaittin, som77oi poo7ees; shin wozani azzanikko, he aawu siiddees. 14 Akeekiya wozanai de7iyo asi eratettaa koyees; shin eeyyati bantta eeyyatettan ufaittoosona. 15 Hiyyeesatu de7oi ubba gallassikka baaxe. SHin ufaittiya asati ubbatonkka bantta de7uwaa aloosona. 16 Ooshshai de7iyo gita aquwaappe GODAA yashshatettai de7iyo guuttabai keha. 17 Ooshshai de7iyoosan modhdho ashuwaa maanaappe siiqoi de7iyoosan santtaa miyoogee keha. 18 Hanqqettiya asi ooshshaa kessees; shin hanqqettanau eesotenna asi ooshshaa irxxissees. 19 Azalla uraassi metoi a oge ubban aguntta dirssa mala; shin suure uraa ogee badaasa. 20 Eranchcha na7ai ba aawaa ufaissees; shin eeyya na7ai ba aayyiyo karees. 21 Wozani bainna asi ba eeyatettan ufaittees; shin wozannaama asi likkebaa oottees. 22 Zoretai xayikko, halchchidobai halettees; daro zoriyaageeti de7iyoosan halchchidobai polettees. 23 Oishettidobaassi likke zaaruwaa zaariyoogee he uraa ufaissees; haasayaa likke wodiyan haasayiyoogee aiba lo77obee! 24 Aadhdhida eranchchai bollau kaalettiya de7uwaa ogiyan hemetteesippe attin, duge duufuwau wottiya ogiyan hemettenna. 25 GODAI otoranchchatu keettaa qolana; shin am77ee aquwaa naagees. 26 GODAI iitatu qofaa shenetees; shin geeshsha qaalai a ufaissees. 27 Wordduwan woriyaa demmanau jaamiya asi ba so asaa bolli metuwaa ehees; shin mattaayiyaa ixxiya asi paxa de7ana. 28 Xillo asi haasayanaappe kasetidi qoppees; shin iitatu inxxarssai palabaa pulttees. 29 GODAI iitatuppe haakkees; shin xillotu woosaa siyees. 30 Pashkkidi xeelliyo xeelai wozanaa ufaissees; mishiraachcho odoikka bollaa pattees. 31 De7uwaa immiya zoriyaa siyiya asi aadhdhida eranchchatuura issippe de7ana. 32 Seeraa ixxiya asi bana qohees; shin seeraa ekkiya asi akeekaa demmees. 33 GODAASSI yayyiyoogee asa aadhdhida eratettaa tamaarissees; bonchchettana koyida asi koiro bana kaushshanau koshshees. 
16 Asi ba wozanan halchchees; shin likke zaaroi GODAAPPE beettees. 2 Asi oottiyo ooso ubbai au likke milatees; shin GODAI koiro denddo qofaa yiggi xeellees. 3 Ne oottiyoobaa ubbaa hadaraa GODAAYYO imma; yaatikko, neeni halchchidobai polettana. 4 GODAI medhdhidobau ubbau a wurssettai de7ees; makkalanchchatu wurssettaikka bashshaa. 5 GODAI otorettiya ubbaa shenetees; eti qaxxayettennan attokkona. 6 Aggenna siiquwaaninne ammanettiyoogan nagarai atto geetettees; asi GODAAYYO yayyiyoogan iitabaa oottennan naagettees. 7 Asa hemeti GODAA ufaissiyaabaa gidikko, he aawu ba morkketu addiniitaarakka saro de7anaadan, GODAI oottees. 8 Xillotettan beettiya guuttabai wordduwan demmiyo daro woriyaappe keha. 9 Asi ba wozanan ba oottanabaa halchchees; shin halchchoi GODAI maaddin polettees. 10 Kawoi Xoossaappe ekkido maatan pirddees; pirddiiddi i balenna. 11 Yiggiyo meezaanatinne makkiyo miishshati ammanttiyaageeta gidanaadan, GODAI koyees; baizziyooban ubban genee de7ennaadan koyees. 12 Kawoti mooro oosuwaa shenetoosona; aissi giikko, eta kawotaa araatai xillotettan eqqees. 13 Kawoti xillo inxxarssan ufaittoosona; tumaa haasayiyaageetakka dosoosona. 14 Kawuwaa hanqqoi haiquwaa kiitanchchaa mala; shin aadhdhida eranchcha asi hanqquwaa irxxissanau auddashees. 15 Kawuwaa som77oi pashkkikko, hegee simmi de7o. I nashshiyoogee badhdheesaa iraa ehiya shaaraa mala. 16 Aadhdhida eratettaa demmiyoogee worqqaa demmiyoogaappe keha; akeekaa demmiyoogee biraa demmiyoogaappekka aadhdhees. 17 Suureti biyo ogee iiti de7iyoosaappe haahuwaara kanttissees; ba hemetaa naagiya uri ba shemppuwaa naagees. 18 Otoruwaa geeduwaa bashshai kaallees; ayyuwaa geeduwaakka kunddettai kaallees. 19 Ayyiyaageetuura zuppetidi, omooduwaa shaakki ekkanaappe ashkke gididi, hiyyeesidi de7iyoogee keha. 20 GODAA qaalaa loittidi ezggiya urau i oottiyoobai ubbai injjettana; GODAN ammanettiya uri anjjettidaagaa. 21 Ba qofan aadhdhida eranchcha gidida asi akeekanchcha geetettees; lo77o qaalai eratettaa gujjees. 22 Cincca urau eratettai de7o pultto mala; shin eeyyata seeriyoogee coo wode wurssiyoogaa. 23 Aadhdhida eranchcha asi haasayanaappe kasetidi qoppees; qoppidi asi ekkiyo haasayaa haasayees. 24 Lo77o qaalai eessaa ililuwaadan mal77ees; bollaakka maaddeesinne pattees. 25 Asaassi suure milatiya ogee de7ees; shin wurssettan haiquwau gattees. 26 Namisainne metoi asi minnidi oottanaadan giddoosona. 27 Iita asi iitabaa halchchees; a haasayaikka xuuggiya tamaa mala. 28 Geella asi ooshshaa denttees; zigirssanchcha asi ammanettiya laggeta shaakkees. 29 Gene asi ba shooruwaa cimmees; lo77o gidenna ogiyau i a kaalettees. 30 Ba aifiyaa qim77otiya asi geellabaa qoppees; ba menttershshaa saxxidi manddiya asi iitabaa polees. 31 Puulummida huuphee bonchcho kallachcha; hegeekka beettiyoi xillo de7uwaa de7iina. 32 Wolqqaama asa gidiyoogaappe, hanqqettanau eesotenna asa gidiyoogee lo77o; daro katamata olidi oiqqiyoogaappe, asi ba huuphiyaa haariyoogee aadhdhees. 33 Asi saamaa yeggees; shin GODAI ubbabaa battees.



^ (Lee. 15:18-16:6) Hanqqettiya asi ooshshaa kessees; shin hanqqettanau eesotenna asi ooshshaa irxxissees. 19 Azalla uraassi metoi a oge ubban aguntta dirssa mala; shin suure uraa ogee badaasa. 20 Eranchcha na7ai ba aawaa ufaissees; shin eeyya na7ai ba aayyiyo karees. 21 Wozani bainna asi ba eeyatettan ufaittees; shin wozannaama asi likkebaa oottees. 22 Zoretai xayikko, halchchidobai halettees; daro zoriyaageeti de7iyoosan halchchidobai polettees. 23 Oishettidobaassi likke zaaruwaa zaariyoogee he uraa ufaissees; haasayaa likke wodiyan haasayiyoogee aiba lo77obee! 24 Aadhdhida eranchchai bollau kaalettiya de7uwaa ogiyan hemetteesippe attin, duge duufuwau wottiya ogiyan hemettenna. 25 GODAI otoranchchatu keettaa qolana; shin am77ee aquwaa naagees. 26 GODAI iitatu qofaa shenetees; shin geeshsha qaalai a ufaissees. 27 Wordduwan woriyaa demmanau jaamiya asi ba so asaa bolli metuwaa ehees; shin mattaayiyaa ixxiya asi paxa de7ana. 28 Xillo asi haasayanaappe kasetidi qoppees; shin iitatu inxxarssai palabaa pulttees. 29 GODAI iitatuppe haakkees; shin xillotu woosaa siyees. 30 Pashkkidi xeelliyo xeelai wozanaa ufaissees; mishiraachcho odoikka bollaa pattees. 31 De7uwaa immiya zoriyaa siyiya asi aadhdhida eranchchatuura issippe de7ana. 32 Seeraa ixxiya asi bana qohees; shin seeraa ekkiya asi akeekaa demmees. 33 GODAASSI yayyiyoogee asa aadhdhida eratettaa tamaarissees; bonchchettana koyida asi koiro bana kaushshanau koshshees. 
16 Asi ba wozanan halchchees; shin likke zaaroi GODAAPPE beettees. 2 Asi oottiyo ooso ubbai au likke milatees; shin GODAI koiro denddo qofaa yiggi xeellees. 3 Ne oottiyoobaa ubbaa hadaraa GODAAYYO imma; yaatikko, neeni halchchidobai polettana. 4 GODAI medhdhidobau ubbau a wurssettai de7ees; makkalanchchatu wurssettaikka bashshaa. 5 GODAI otorettiya ubbaa shenetees; eti qaxxayettennan attokkona. 6 Aggenna siiquwaaninne ammanettiyoogan nagarai atto geetettees; asi GODAAYYO yayyiyoogan iitabaa oottennan naagettees.






^ ***sn mazamure 11 Yihoowa Wozanaa Ufayssiyoogaa***


Mazamure 11

Yihoowa Wozanaa Ufayssiyoogaa


(Leemisuwaa 27:11)


1. Eratettan niyo oottanau,

Gita Xoossau, nu geppida.

Hegan, ne siiqo wozanaa,

Eroos, nu ufayssanaagaa.

2. Ammanettida ashkkaray,

Ne gitatettaa awaajjees;

Koshshiya wodiyan nuna mizees;

Ne sheniyaa polanau maaddees.

3. Ne ayyaanaa nuussi imma;

Ammanettidi daanaadan,

Ayfidi, bonchissiya ayfiyaa,

Nena nu ufayssanaadan.



(Maa. 24:45-47; Luq. 11:13; 22:42kka xeella.)





^ (Maa. 24:45-47) “Yaatin, ba so asau qumaa koshshiyo wodiyan immana mala, a godai sunttido ammanettida wozannaama ashkkari oonee? 46 I hegaadan oottishin, a godai yiidi demmiyo ashkkarai anjjettidaagaa. 47 Taani intteyyo tumaa odais; godai he ashkkaraa babaa ubbaa bolli sunttana.



^ (Luq. 11:13) Intte iita gidiiddi, intte naatussi lo77obaa immiyoogaa erikko, yaatin saluwan de7iya Aawai bana woossiyaageetussi Geeshsha Ayyaanaa waati darissidi immanddeeshsha?” yaagiis.









^ ***bh sin. 191-192 Xoossaa Siiquwan Deˈa***

18. Nuuni tumu Kiristtaanetuura issippe Yihoowassi goynnana koshshiyoy aybissee?

18 Yihooway, nuuni tumu Kiristtaanetuura issippetettan assi goynnanaadan koyees. A Qaalay: “Issoy issuwaara waani siiqettanaakkonne qassi loˈˈo oosuwaa waati oottanaakko, issoy issuwau qoppoos. Issooti issooti shiiquwaa aggiyoogaa meeze oottidoogaadan, nuuni issippe shiiqiyoogaa aggokko; shin wurssettay matattiyoogaa intte beˈiyo gishshau, issoy issuwaa minttettoos” yaagiyoy hegaassa. (Ibraawe 10:24, 25, NW) Nu mala ammaniyaageetuura Kiristtaane shiiqotun shiiqiyo wode, nu siiqo Xoossaa sabbiyoonne assi goynniyo keehippe loˈˈo injjiyaa demmoos. Qassi issoy issuwaa loˈˈobau denttettoosinne minttettoos.

19. Kiristtaane gubaaˈiyan deˈiya siiquwaa minttanau ay oottana danddayiyoo?

19 Nuuni Yihoowassi goynniya haratuura issippe gidiyo wode, gubaaˈiyaa giddon deˈiya siiquwaanne dabbotaa minttoos. Nuussi deˈiya loˈˈo eeshshaa Yihooway xeelliyoogaadan, nuunikka haratu loˈˈo eeshshaa xeelliyoogee koshshiyaaba. Nenaara ammaniyaageetuppe polotettaa naagoppa. Ubbatikka dumma dumma ayyaana dichchaa xekkan deˈiyoogaanne nuuni ubbay balaa oottana danddayiyoogaa hassaya. (Qolasiyaasa 3:13) Yihoowa wozanappe siiqiyaageetuura deˈiya mata dabbotaa minttanau baaxeta. Hegaadan oottiyoogan, neeni ayyaanan dichchaa bessiyoogaa akeekaasa. Ee, ne ayyaana ishanttuuranne michchenttuura Yihoowassi goynniyoogee, Xoossaa siiquwan deˈanaadan nena maaddees. Assi ammanettidi goynniiddi, a siiquwan deˈiyaageeta Yihooway ayba ogiyan anjjii?



^ MENT. 18 (Ibr. 10:24, 25) Issoi issuwaara waani siiqettanaakkonne qassi lo77o oosuwaa waati oottanaakko, issoi issuwau qoppoos. 25 Issooti issooti shiiquwaa meeze oottidi shiiqiyoogaadan, nuunikka issippe shiiqiyoogaa aggokko; shin Godaa gallassai matattiyoogaa intte be7iyo gishshau, issoi issuwaa minttettoos.



^ MENT. 19 (Qol. 3:13) Issoi issuwaabaa, danddayite; ooninne ba laggiyaa bolli hanqqettidobai de7ikko, issoi issuwau atto yaago. Kiristtoosi intteyyo atto giidoogaadan, inttekka atto giite.









^ ***sn mazamure 20 Nu SHiiquwaa Anjja***


Mazamure 20

Nu SHiiquwaa Anjja


(Ibraawe 10:24, 25)


1. Issippe shiiqiyoode anjja;

Yihoowau nena nu woossoos.

Nu shiiquwau nena galatoos;

Ayyaanaa imma nuussi.

2. Geeshsha goynuwau nuna maadda;

Ne qaalaa nunan kuntta.

Markkattanaassi loohissa;

Nuna siiquwau denttetta.

3. Siiqo Aawau shiiquwaa anjja;

Saruwaanne siiquwaa imma.

Nu haasayaynne nu oosoy,

Ne haaruwaa xoqqu ootto.



(Maz. 22:22; 34:3; Isi. 50:4kka xeella.)





^ (Ibr. 10:24, 25) Issoi issuwaara waani siiqettanaakkonne qassi lo77o oosuwaa waati oottanaakko, issoi issuwau qoppoos. 25 Issooti issooti shiiquwaa meeze oottidi shiiqiyoogaadan, nuunikka issippe shiiqiyoogaa aggokko; shin Godaa gallassai matattiyoogaa intte be7iyo gishshau, issoi issuwaa minttettoos.



^ (Maz. 22:22) Taani ne sunttaa ta ishanttussi yootana; maabaraa shiiquwankka nena galatana.



^ (Maz. 34:3) Tanaara gididi, GODAA gitayite. Ane issippe a sunttaa xoqqu xoqqu oottoos.



^ (Isi. 50:1-11) GODAI hagaadan yaagees; “Taani intte aayyiyo yeddido paramai awan de7ii? Woikko oossi inttena taani baizzidanaa? Be7ite, intte nagaraa gishshau, intte baizettideta; intte mooruwaa gishshau, intte aayyiyaa yedettaasu. 2 Taani yiido wode, aibissi hegan asi xayidee? Taani xeesido wode, ‘Yee!’ gaanau aibissi asi hegan de7ibeennee? Taani inttena wozanau ta kushee qantteeyye? Woikko inttena ashshanau taayyo wolqqi baaweeyye? Be7ite, taani seerada abbaa melissais. SHaafatakka bazzo oottais. Etan de7iya moleti haattai xayin wooqqoosona; saamoi worin haiqqoosona. 3 Taani salota karettabaa maizzais; waaruwaakka eti kamettiyoobaa oottais” yaagees. 4 Daafuridaagaa taani qaalan waatada minttettanaakko erana mala, Ubbaa Haariya GODAI taayyo tamaarida inxxarssaa immiis. I tana maallado maallado beegottidi, taani tamaariya asadan siyanaadan, ta haittaa ezggissees. 5 Ubbaa Haariya GODAI ta haittaa dooyiis; taanikka makkalanchcha gidabeikke; guyyekka simmabeikke. 6 Taani ta zokkuwaa shociyaageetussi, ta gacuwaakka buuchchaa shoddiyaageetussi aattada immaas. Ta som77uwaa kaushshaappenne cuchchaa cushettiyoosaappe genttabeikke. 7 Ubbaa Haariya GODAI tana maaddiyo gishshau, taani yeellatabeikke; hegaa gishshau, taani ta som77uwaa salo giyo shuchchaadan oottaas. Taani yeellatennan attanaagaakka erais. 8 Tana shatinttiyaagee matan de7ees; yaatin, tana mootiyaagee oonee? Ane issippe tanaara eqqo! Ta baarigaarai oonee? Ane tanaara gaitto! 9 Be7ite, Ubbaa Haariya GODAI tana maaddees; yaatin, tana mooranchcha gaanai oonee? Be7ite, eti ubbaikka maayuwaadan ceeggi wurana; bil77ai eta maana. 10 Intte giddoppe GODAASSI yayyiyaageenne a ashkkaraa qaalaassi azazettiyaagee oonee? Xuman hemettiyaageenne poo7oi bainnaagee i oonee? He urai GODAA sunttan ammanetto; ba Xoossankka zemppo. 11 Be7ite, inttenoo tamaa eettiya ubbatoo, yiichcha xomppiyaa lacuwaa intteyyo shiishshiyaageetoo, intte eettido tamaa poo7uwan hemettite! Intte yiicido xomppiyaa lacuwaa poo7uwan simerettite! Intte ta kushiyaappe ekkanau de7iyoobi hagaa: Intte hanttaara seelan zin77ana.









^ ***kr sin. 21-23 Kawotettay Saluwan Eqqiis***


Mishettidi Sabbakiyoogaa

23. Ayyaanan tiyettida ubbay tumaa sabbakana bessiyoogaa Wochiyo Keelay waati qonccissidee?

23 Geeshsha Maxaafaa Tamaareti ayyaanan tiyettida ubbati tumaa sabbakiyaageeta gidana bessiyoogaa tamaarissidosona. Wochiyo Keelay 1885n, “Ayyaanan tiyettidaageeti ubbay sabbakanawu tiyettidoogaa (Isi. 61:1) woykko haggaazanawu xeesettidoogaa nuuni dogana koshshenna” yaagiis. Qassi 1888n issi Wochiyo Keelay, “Nuussi imettida oosoy qoncce . . . Nuuni issiban gaasoyidi hegaa oottennan aggikko, ayyanan tiyettana bessenna azalla ashkkarata gidiyoogee qoncce” yaagiis.

24, 25. (a)Rasilinne ayyo mata laggeti asay sabbakanaadan minttettiyoogaappe harabaa ay oottidonaa? (b) Kumetta wodiyaa haggaaziya issi ishay ‘kaamee keehi darenna’ wode i oottidobaa woygidee?

24 Ishaa Rasilinne ayyo mata laggeti oottidobay sabbakanaadan asaa minttettiyoogaa xalla gidenna. Guyyeppe Zi Old Tiˈoloji Kuwartterli geetettida, Baybl Istudenttis Trakt giyo trakttiyaa eti attamissiyoogaa doommidosona. Wochiyo Keelaa nabbabiyaageeti asawu coo immanaadan ha trakttee etawu imettiis.

Nuuni, ‘Sabbakiyo oosuwaa ta de’uwan xoqqu oottada xeelliyaanaa?’ giidi oychana bessees



25 Issoti issoti kumetta wodiyaa haggaazoosona. Qommoora abay odettido CHaarles Kapeni hegeetuppe issuwaa. I guyyeppe hagaadan giis: “Taani Penssilveniyan haggaazo moottaa gattanawu Yunaytid Istteetis Gaverment Jiolojikal Sarvey giyo dirijjitee giigissido karttaa goˈettaas. He karttay ubba awuraajjan deˈiya ogiyaa ubbaa bessiyo gishshawu, ubbasaa tohuwan baanawu maaddees. Issi issitoo Isttadiis in zi Iskkiripchers giyo maxaafata oychidaageetussi gattanawu heezzu gallassaa hemetta simmada, he asawu efaanawu para gaariyaa keraa ekkays. Darotoo goshshanchatu son aqays. He wode kaamee keehi daro gidenna.”

26. (a) Xoossaa asay Kiristtoosa haaruwawu giigettanawu sabbakana koshshidoy aybissee? (b) Nuna woygiya oyshata oychana koshshii?

26 He wode hegaadan sabbakanawu mishettananne xalana koshshiyoogee qoncce. Sabbakiyoogee keehi koshshiyoogaa tamaarennaakko, tumu Kiristtaaneti Kiristtoosi kawotiyo wodiyawu giigettana danddayiyoonaa? Giigettennaagee qoncce! He oosoy Kiristtoosi qoncciyoogaa erissiya waannaba. (Maa. 24:14) He wode, Xoossaa asay shemppo ashshiya ha oosuwaa bantta deˈuwan kaseyanawu giigettana koshshees. Ha wodiyan nuuni, ‘Ta deˈuwan sabbakiyo oosuwaa kaseyiyaanaa? He oosuwaa loytta oottanawu issi issibaa aggabayiyaanaa?’ yaagidi nuna oychana koshshees.

Xoossaa Kawotettay Eqqiis!

27, 28. Kiitettida Yohaannisi ajjuutan ay beˈidee, qassi Kawotettay eqqido wode Seexaanaynne daydanttati ay oottidonaa?

27 Wurssettan, keehi dumma layttay, 1914y gakkiis. Ha shemppuwaa doomettan qonccidaagaadan, saluwan hanida gitabaa ay asinne beˈibeenna. Gidikkokka, kiitettida Yohaannisi he hanotawu leemiso gidida ajjuutaa beˈiis. Ane hagaa qoppa: Yohaannisi saluwan ‘wolqqaama malaataa’ beˈiis. Xoossay saluwan deˈiya ayyaana meretata daraajjayido dirijjitiyaa leemiso gidida “mishiriyaa” shahaarada attuma naˈaa yelaasu. He naˈan leemisettidaagee mata wode “asaa ubbaa birata xam77an [haaranaagee]” odettiis. SHin naˈay yeletti simmidi “Xoossaakkonne a araataakko, pude eesuwan ehettiis.” Saluwan, “Xoossaa atotettai ha77i yiis. Xoossai bau Kawo gidiyoogaadankka ba wolqqaa bessiis; a Kiristtoosi ba maataa bessiis” yaagiya wolqqaama cenggurssay siyettiis.—Ajj. 12:1, 5, 10.

28 Yohaannisi ajjuutan beˈidoy Mase Kawotettay eqqiyoogaa gidiyoogee qoncce. He hanotay keehippe maalaalissiyaaba; shin hegan ufayttibeennaageeti deˈoosona. Mikaaˈeeli woy Kiristtoosi kaalettiyo ammanettida kiitanchatuura Seexaanaynne daydanttati olettidosona. Hegee ay kaalettidee? Geeshsha Maxaafay, “Gita miimminttee, xalahe halaqaa woikko Seexaanaa giyoogee, beni shooshshai, sa7a ubbaa balettiyaagee olettiis; i ba kiitanchchatuura issippe duge sa7au olettiis” yaagees.—Ajj. 12:7, 9.

29, 30. Mase Kawotettay eqqi simmin hanotay (a) saˈan, (b) saluwan kaseegaappe waanidi ­laamettidee?

29 Geeshsha Maxaafaa Tamaareti 1914⁠ppe daro layttaa kasetidi, waayiyaa wodee he laytti doommanaagaa yootidosona. SHin hegee eti giidoogaadan waanidi polettanaakko eribookkona. Yohaannisi beˈido ajjuutan, “Sa7aunne abbau aayye7ana! Aissi giikko, xalahe halaqai baayyo guutta wodee attidoogaa eriyo gishshau, wolqqaama hanqquwaara duge inttekko wodhdhiis” geetettidaagaadan, Seexaanay hegaappe simmin asaa naata keehi qohiyoogaa doommana. (Ajj. 12:12) Koyro alamiyaa olay 1914n denddin, Kiristtoosi kawo gididi qonccidoogaa malaatay alame yuushuwan polettiyoogaa doommiis. Ha alamiyaa ‘wurssetta gallassay’ he wode doommiis.—2 Xim. 3:1.

30 Gidoppe attin, saluwan deˈiyaageeti ufayttidosona. Seexaanaynne daydanttati merinawu duge olettidosona. Yohaannisi, “Saluwaunne salo giddon de7iyaageetoo, ufaittite” yaagidi xaafiis. (Ajj. 12:12) Saloy geeyin Yesuusi Kawo gididi araatan uttido gishshawu, Mase Kawotettay saˈan deˈiya Xoossaa asaa maaddanawu giigettiis. He Kawotettay ay oottanee? Ha shemppuwaa doomettan nuuni beˈidoogaadan, “maachchaa kiitaa ekkidi yiya” Kiristtoosi saˈan deˈiya Xoossaa ashkkarata koyro geeshshana. He wode hananabay aybee?

Paacciyo Wodiyaa

31. Geeyiyo wodiyaabaa Milkkiyaasi kasetidi woygidee, qassi he hiraagay waanidi polettiyoogaa doommidee? (Tohossa qofaakka xeella.)

31 Geeyiyoogee deexxiyaaba gidiyoogaa Milkkiyaasi kasetidi yootiis. Hagaadan giis: “I biraanne worqqaa seerissidi geeshshiya tamaa malanne maayuwaa meecciyo saamunaa mala gidiyo gishshau, i yiyo gallassi danddayanai oonee?” (Mil. 3:2) Ha qaalay giidoogaadan polettiis! Ha saˈan deˈiya Xoossaa asaa 1914⁠ppe doommidi bolli bollan gita paaceenne metoy gakkiis. Koyro Alamiyaa Olay teeqqido wode Geeshsha Maxaafaa Tamaaretuppe darota wolqqaama yedetay gakkiis; qassi daroti qashettidosona.*

32. Xoossaa asaa giddon 1916⁠ppe simmin denddida metoy aybee?

32 Dirijjitiyaa giddonkka wolqqaama metoy merettiis. Ishaa Rasilawu layttay 64 gidido wode 1916n i hayqqin, Xoossaa asaappe daroti dagammidosona. I hayqqin issoti issoti leemiso gidiya ura keehippe xoqqu oottidi xeelliyoogee qoncciis. Ishaa Rasili hegaa mala bonchuwaa koyennaba gidikkokka, daroti goynniyoogaa keenaa a keehi xoqqu xoqqu oottidosona. Daroti i hayqqin tumay gujji gujji qoncciyoogee attiis giidi qoppidosona; qassi oosuwaa aggennan oottanawu baaxetiyoogaa issoti issoti keehippe eqettidosona. He qofay kaddiyaageeti denddanaadan oottin dirijjitee shaahettiis.

33. Naagidobay polettennan attidoogan Xoossaa asay waanidi paacettidee?

33 Paace gidida harabay qoppidobay polettennan attidoogaa. Ayhuda gidenna asaa wodee 1914n wuriyoogaa Wochiyo Keelay geeshshidi yootidaba gidikkonne, he laytti aybi hananaakko ishantti akeekibookkona. (Luq. 21:24) Eti Kiristtoosi bullachiyooro geetettida ayyaanan tiyettidaageeta i 1914n banaara haaranaadan saluwaa efaana giidi qoppidosona. Eti qoppidoogaadan hanibeenna. Wochiyo Keelay, 1917 wurssettaa heeran, 40 layttaa takkiya cahaa wodee 1918n Hosppuniyaa heeran wuranaagaa yootiis. SHin sabbakiyo oosoy wuribeenna. He wodee aadhi simmin he oosoy yaa gujjiis. He maxeetee cahaa wodee wuridaba gidikkokka, poshiluwaa qoriyo wodee wuribeennaagaa yootiis. SHin daroti hidootaa qanxxido gishshawu, Yihoowayyo oottiyoogaa aggibayidosona.

34. Hirgganaadan oottiya ayba paacee 1918n gakkidee, qassi banttana Kiristtaane giyaageeti Xoossaa asay ‘hayqqidabadan’ qoppidoy aybissee?

34 Wolqqaama paacee 1918n gakkiis. Rasilappe simmin a sohuwan sintta xeera gididi Xoossaa asaa kaalettiya Razerfordi, aawatettay deˈiyo hara laappun ishanttuura qashettiis. Amarkkan, Jorjjiyaa giyoosan Atlantta kataman pederaale qasho keettan daro layttaa qashettanaadan bessenna pirdday eta bolli pirddettiis. Amarida wodiyawu Xoossaa asaa oosoy attidaba milatiis. Banttana Kiristtaane giyaageetu qeesetuppe daroti hegan ufayttidosona. “Kaalettiyaageeti” qashettidoogee, Birukiliinen deˈiya Geeshsha Maxaafaa Tamaaretu waanna biiroy gorddettidoogeenne sabbakennaadan Amarkkaaninne Awurooppan yedetay gakkidoogee, eti he iita Geeshsha Maxaafaa Tamaareti “hayqqidosona,” hagaappe sinttan hirggissiyaaba gidokkona giidi qoppanaadan oottiis. (Ajj. 11:3, 7-10) Eti qoppidobay likke gidenna.





^ MENT. 23 (Isi. 61:1) Ubbaa Haariya GODAA Ayyaanai ta bollan de7ees; aissi giikko, qohettidaageetussi lo77o mishiraachchuwaa yootana mala, GODAI tana tiyiis. I tana wozanai meqqidoogeetussi koolettiyoogaanne omoodettidaageetussi omooduwaappe kiyiyoogaa awaajjana malanne qashettidaageetussi birshshettiyoogaa awaajjana mala kiittiis.



^ MENT. 26 (Maa. 24:14) Asa ubbau markka gidana mala, kawotettaa wonggeliyaa mishiraachchoi sa7a ubban odettana; hegaappe guyyiyan, wurssettai gakkana.



^ MENT. 27 (Ajj. 12:1) Hegaappe guyyiyan, saluwan wolqqaama malaatai beettiis. Awaa maayida issi mishiriyaa, aginaa bolli eqqidaara, tammanne naa77u xoolintte akiliiliyaa ba huuphiyan wottidaara hegan de7ausu.



^ MENT. 27 (Ajj. 12:5) Mishiriyaa attuma na7aa, Aihuda gidenna asaa ubbaa birata xam77an haaranaagaa yelaasu. SHin na7ai Xoossaakkonne a araataakko, pude eesuwan ehettiis.



^ MENT. 27 (Ajj. 12:10) Hegaappe guyyiyan, taani saluwaappe hagaadan yaagiya cenggurssaa siyaas; “Xoossaa atotettai ha77i yiis. Xoossai bau Kawo gidiyoogaadankka ba wolqqaa bessiis; a Kiristtoosi ba maataa bessiis. Aissi giikko, qamminne gallassi Xoossaa sinttan eqqidi, nu ishantta mootiyaagee saluwaappe duge olettiis.



^ MENT. 28 (Ajj. 12:7) Hegaappe guyyiyan, saluwan olai denddiis. Mikaa7eeli ba kiitanchchatuura issippe miimminttiyaara olettiis; miimmintteekka ba kiitanchchatuura gididi, zaarettidi olettiis.



^ MENT. 28 (Ajj. 12:9) Gita miimminttee, xalahe halaqaa woikko Seexaanaa giyoogee, beni shooshshai, sa7a ubbaa balettiyaagee olettiis; i ba kiitanchchatuura issippe duge sa7au olettiis.



^ MENT. 29 (Ajj. 12:12) Hegaa gishshau, saluwaunne salo giddon de7iyaageetoo, ufaittite. SHin sa7aunne abbau aayye7ana! Aissi giikko, xalahe halaqai baayyo guutta wodee attidoogaa eriyo gishshau, wolqqaama hanqquwaara duge inttekko wodhdhiis” yaagiis.



^ MENT. 29 (2 Xim. 3:1) SHin wurssetta gallassi waissiya wodee yaanaagaa akeeka.



^ MENT. 30 (Ajj. 12:12) Hegaa gishshau, saluwaunne salo giddon de7iyaageetoo, ufaittite. SHin sa7aunne abbau aayye7ana! Aissi giikko, xalahe halaqai baayyo guutta wodee attidoogaa eriyo gishshau, wolqqaama hanqquwaara duge inttekko wodhdhiis” yaagiis.



^ MENT. 31 (Mil. 3:2) SHin i biraanne worqqaa seerissidi geeshshiya tamaa malanne maayuwaa meecciyo saamunaa mala gidiyo gishshau, i yiyo gallassi danddayanai oonee? Qassi i qoncciyo wode asinttan eqqanau danddayiyai oonee?



^ MENT. 33 (Luq. 21:24) Eti qara bisuwan qanxxettidi haiqqana; eti dere ubban omoodettana; Aihuda gidenna asai bantta wode polettana gakkanaashin, Yerusalaame katamaa yedhdhana.



^ MENT. 34 (Ajj. 11:3) Taani waaruwaa maayida ta naa77u markkata kiittana; eti issi sha7anne naa77u xeetanne usuppun tammu gallassan Xoossaa kiitaa yootana” yaagiis.



^ MENT. 34 (Ajj. 11:7-10) Eti bantta markkatettaa wurssidoogaappe guyyiyan, ciimma ollaappe pude kiyiya do7ai etaara olettana. He do7ai eta xoonidi worana. 8 Eta Godai masqqaliyaa bollan misimaariyan xishettidi kaqettido katamaa wogga ogiyan eta ahai zin77ana. He katamai leemisuwan Sadooma woi Gibxxe geetettidi xeesettees. 9 Qassi yara ubbaappe, qommo ubbaappe, dumma dumma biittaa qaalaappenne zare ubbaappe yiida asai eta ahaa heezzu gallassanne baggaa be7ana. Ahai moogettenna mala, he asai diggana. 10 Sa7an de7iya asai ha hananabaa yootiya naa77u asatu haiquwan ufaittana. Asai eta haiquwaa Masqqaladan bonchchana; issoi issuwaayyo immiyoobaakka kiittana. Aissi giikko, sa7an de7iya asaa eti daro metoyidosona.







^ MENT. 31 Kanaadan, Inggilizen, Jarmaneeninne Amarkkan olaa wode gakkida dumma dumma yedetaabay Masqqala aginan 1920n dumma giigida Zi Golden Eej (haˈˈi Beegottite!) geetettiya maxeetiyan kiyiis; hegaappe amaridaagee keehippe daganttiyaaba. SHin koyro alamiyaa olaappe unddenna layttaappe kase hegaa mala yedetay darenna.









^ ***sn mazamure 28 Ooratta Mazamuriyaa***


Mazamure 28

Ooratta Mazamuriyaa


(Mazamure 98)


1. Xoossau yexxite; Ooratta sabaa maz’muriyaa.

Oottoobaa yootite, Oottanau diyoobaakka.

I xooniya Xoossaa; A wolqqaa gishshau sabbite.

I suure pirddan, Xillotettan pirddees.

(AZMAACHIYAA)

Ye-xxi-te!

Ooratta maz’muriyaa!

Ye-xxi-te!

Yihooway nuussi Kawuwaa.



2. Xoossau, nu Kawuwau, Keehi ufaytti yexxite!

A sunttaa sabbite; ufayssan yexxite.

Daro asaara, Godau xoqqissi yexxite.

Malkkatan, xurumbban, Diittan a sabbite.

(AZMAACHIYAA)

Ye-xxi-te!

Ooratta maz’muriyaa!

Ye-xxi-te!

Yihooway nuussi Kawuwaa.



3. Gita abbaynne An deˈiya ubbay sabbite.

Saa meretatuura, Keehi hombbocite.

Saˈay ufaytto; SHaafati kushiyaa baqqona.

Dereenne zanggaaray, Keray ubbay sabbo.

(AZMAACHIYAA)

Ye-xxi-te!

Ooratta maz’muriyaa!

Ye-xxi-te!

Yihooway nuussi Kawuwaa.





(Maz. 96:1; 149:1; Isi. 42:10kka xeella.)





^ (Maz. 98:0-9) ... 98 GODAAYYO ooratta yettaa yexxite; aissi giikko, i maalaalissiyaabaa oottiis. A ushachcha kusheenne a geeshsha qesee ayyo xoonuwaa immiis. 2 GODAI ba xoonuwaa erissiis; i ashshiyoogaa kawotettatau qonccissiis. 3 I Israa7eela so asaa siiqiyoogaanne etau ammanettiyoogaa hassayiis. Sa7aa gaxaa gakkanaassi de7iya asai ubbai nu Xoossaa xoonuwaa be7iis. 4 Sa7aa bollan de7iya asau ubbau, GODAAYYO ufaissan yexxite; qaalaa xoqqu oottidi, ufaissa sabaa sabbite. 5 Diittaa GODAAYYO diixxite; diittaaninne yettan GODAA sabbite. 6 Xurumbbaanne malkkataa punniiddi, ufaissan GODAA nu kawuwaa sinttan hombbocite. 7 Abbainne abbaa giddon kumidabai ubbai guummo. Sa7ainne sa7aa bollan de7iya ubbai yexxo. 8 SHaafati issippe bantta kushiyaa baqqona. Qeeri dereti GODAA sinttan issippe ufaissan yexxona. Aissi giikko, i sa7aa bollan daannatanau yees. I ha sa7aa bolli xillotettan asaa bollikka suuretettan daannatana. 9 ...



^ (Maz. 96:1) GODAASSI ooratta yettaa yexxite; sa7an de7iya asau, ubbai GODAASSI yexxite.



^ (Maz. 149:1) GODAA galatite! GODAAYYO ooratta yettaa yexxite! Ammaniyaageetu yaa7an a sabbite!



^ (Isi. 42:1-25) Taani kaafada oikkido ta ashkkarai, ta shemppoi an ufaittiyoogee, taani dooridoogee hageeho. Taani ta Ayyaanaa a bolli wottaas; i kawotettatussi suure pirddaa ehaana. 2 I waassenna; woi ba qaalaa xoqqissenna; woi qassi ba qaalaa ogiyan sissenna. 3 Dinccettida shombboquwaa i menttenna; qassi lii7attidi eexxiya muqaaddaakka i toissenna. I ammanettidi, suure pirddaa ehaana. 4 I biittan suure pirddaa essennan de7iiddi aggenna; woikko guyye geenna. Abbaa doona biittatun de7iya asai ubbai a higgiyaa siyanau naagees. 5 Xoossai GODAI, salota medhdhidi miccidaagee, sa7aanne sa7aappe kiyiyaabaa ubbaa oottidaagee, sa7an de7iya asau shemppuwaa immiyaagee, an hemettiya ubbau de7uwaa immiyaagee hagaadan yaagees; 6  7 Taani GODAA; taani nena xillotettan xeesaas; taani ne kushiyaa oiqqada, nena naagana. Neeni qooqiyaa aifiyaa dooyana mala, omoodettidaageeta omooduwaa keettaappe kessana mala, xuman de7iyaageetakka qasho keettaappe kessana mala, taani nena kawotettatussi poo7o oottada, qassi asaassikka maachcha oottada immana. 8 Taani GODAA; hegee ta sunttaa. Ta bonchchuwaa taani harau immikke; ta galataakka masettidi giigida misiletussi immikke. 9 Be7ite, kase taani yootidobati ubbai polettidosona. Ha77i qassi taani oorattabaa awaajjais; eti hananaappe kasetada taani intteyyo yootais” yaagees. 10 GODAASSI ooratta mazamuriyaa yexxite; biittaa gaxaappe doommidi, a galataa yootite. Abbaa bollan biyaageetinne an kumida ubbaikka ane waassona. Abbaa doona biittatinne etan de7iya ubbaikka yexxona. 11 Bazzoinne bazzon de7iya katamati, qassi Qeedaare asai de7iyo moottatikka bantta qaalaa xoqqu oottona. Selaa7a giyo kataman de7iyaageetikka deriyaa huuphiyaappe bantta ililssaa sissona. 12 Eti bonchchuwaa GODAU immona; a galataakka gaxa biittatun awaajjona. 13 GODAI mino asadan kiyana; olanchcha asadan, i ba hanqquwaa denttana. I waassana; ba qaalaakka xoqqu oottidi alaahana. I mino gidiyoogaa ba morkketa bessana. 14 GODAI hagaadan yaagees; “Adussa wodeesappe taani saruwan takkaas; co77u gaada danddayaas. Ha77i maaretai oikkido maccaaseedan, taani waassana; tookka tookkada shemppananne peenuqana. 15 Taani deretanne kerata laalana; etan mokkidabaa ubbaa melissana. SHaafata haruuro kessana; deelletakka melissana. 16 “Taani qooqeta eti erenna ogiyaara ehaana; eti erenna loossuwaarakka kaalettana. Eta sinttan de7iya xumaa poo7uwau laammana; kirttaakirtto sohuwaakka salallissana. Hageeta taani etau oottana; taani eta mulekka aggikke. 17 SHin massidi giigissido misiletun ammanettiyaageeti, qassi seerissidi giigissido misileta, ‘Intte nu xoossata’ yaagiyaageeti guyye simmana. Eti muleerakka yeellatana” yaagees. 18 GODAI hagaadan yaagees; “Inttenoo tulletoo, siyite; inttenoo qooqetoo, intte be7ana mala xeellite. 19 Ta ashkkaraappe hara qooqee oonee? Taani kiittiyo uraappe hara tullee oonee? GODAASSI dummatida uraadan, woikko GODAA ashkkaraadan qooqee oonee? 20 Darobaa xeellaasa; shin akeekakka. Ne haittatikka dooya; shin siyakka” yaagees. 21 GODAI ba xillotettaa gishshau, ba higgiyaa gitayanaunne bonchchanau dosiis. 22 SHin hagee asai bonqqettiisinne wotti ekettiis. Eti ubbaikka diizzan ohettidi, qasho keettan qosettidosona. Eti bonqqettidosona; shin eta ashshiyaabi baawa. Qassi omoodettidosona; shin ooninne, “Zaarite” yaagiyaabi baawa. 23 Intte giddoppe hagaa siyanai oonee? Qassi sinttappe yaana wodiyaabaa ezgganai oonee? 24 Yaaqooba omooddiyaagau, Israa7eela bonqqiyaagau aattidi immidai oonee? A bollan nuuni nagaraa oottido, a ogiyan eti beennan ixxidonne a higgiyaukka eti azazettennan ixxido GODAA gidenneeyye? 25 Hegaa gishshau, i eta bolli ba hanqquwaa suuluwaanne yashshiya olaa gussiis; i eta yuushuwan tamaa eettiis, shin eti eribookkona; i eta xuuggiis; shin eti akeekibookkona.















^ (Lee. 12:1-16:33) Seeriyoogaa dosiya uri eratettaa dosees; shin seeraa ixxiya uri damma. 2 Lo77o asi GODAAPPE sabaa demmees; shin GODAI genanchchata pirddees. 3 Asa iitatettai minttidi essenna; shin xillotu xaphoi qaaxxenna. 4 Wozannaama maccaasiyaa ba keettaawau kallachcha mala; shin ba keettaawaa kaushshiya maccaasiyaa a meqettaa miya ajaajje mala. 5 Xillotu qofai suure; shin iitatu zoree cimo. 6 Iitatu haasayai asa woranaassa; shin xillotu haasayai eta ashshees. 7 Iita asati kunddana; etau zerettikka attenna; shin xillotu zerettai minnidi de7ana. 8 Asi ba aadhdhida eratettaa keenaa galatettees; shin geella qofai de7iyo asi karettees. 9 Dure asa milatidi, metuwan de7iya asaappe coo asa milatidi, oottiiddi ba de7uwaa sugiya asi keha. 10 Xillo asi ba mehiyaassi qarettees; shin iita asa kehatettau meqetti baawa. 11 Ba biittaa mintti oottiya urai kattaa kallees; shin pattennabaa yedettiya uri akeekai paccidoogaa. 12 Iitati nagaranchcha asatu omooduwaa ekkanau amottoosona; shin xillotu xaphoi daayidi de7ana. 13 Iita asa a doonaappe kiyida haasayai pire gididi oiqqees; shin xilloi metuwaappe kessi ekkees. 14 Asi ba doonaappe kiyiya qaalan lo77obaa kallees; ba oottido oosuwaa waagaakka ekkees. 15 Eeyya asi biyo buussai au a huuphen likke milatees; shin aadhdhida eranchcha asi zoriyaa siyees. 16 Eeyya uraa hanqqoi sohuwaara erettees; shin cincca asi cashshaa wudenna. 17 Tumaa haasayiya asi suurebaa yootees; shin worddo markkai wordduwaa yootees. 18 Akeekennan haasayiyo haasayai cuphedan caddees; shin aadhdhida eranchchaa inxxarssai pattees. 19 Worddo haasayi guutta wodiyaassa; shin tuma haasayi merinau de7ana. 20 Iitaa qoppiyaageetu wozanan genee de7ees; shin sarobaa zorettiyaageetu wozanan ufaissai kumees. 21 Xillota metoi gakkenna; shin iitatussi metoppe attin, harabi de7enna. 22 GODAI worddanchchata ixxees; shin tumanchcha asatun i ufaittees. 23 Cincca asi ba eraa qottees; shin eeyyati bantta eeyyatettaa yootoosona. 24 Minnidi oottiya uri deriyaa haarees; shin azalai haarettees. 25 Hirggiyoogee asa ufaissaa diggees; shin shonggaara de7iya haasayai a ufaissees. 26 Xillo asi ba shooruwaa zoridi, suure ogiyaa kaalettees; shin iitatu ogee tumaappe haassees. 27 Azalla asi shankkatidi ehiido ashuwaa kattenna; shin asau aqoi minnidi oottiyoogaa. 28 Xillotettaa ogiyan de7oi de7ees; he ogiyan haiqoi baawa. 
13 Eranchcha na7ai ba aawaa seeraa siyees; shin qilliicciyaagee seeraa siyenna. 2 Asi ba doonaappe kiyiya qaalan lo77obaa ekkees; shin ammanttennaageeti makkalabaa amottoosona. 3 Ba doonaa naagiya urai ba shemppuwaa naagees; shin eesuwan haasayiya urai bana xaissees. 4 Azallai amottees; amottikkonne aibanne demmenna; shin minnidi oottiyaageeti kallana. 5 Xillo asati worddo haasayaa ixxoosona. SHin iita asatu haasayai yeellayeesinne kaushshees. 6 Suure de7uwaa de7iya uraa a xillotettai naagees; shin nagaranchchaa a nagarai onggees. 7 Bana dure milatissiya asi de7ees; shin au aibinne baawa; harai qassi bana hiyyeesa milatissiyaagee de7ees; shin au daro aqoi de7ees. 8 Asi ba miishshan ba shemppuwaa wozanau danddayees; shin hiyyeesaa yashissiyaabi baawa. 9 Xillotussi ubbatoo poo7o; shin iitatu xomppee to7ana. 10 Otoroi ooshshaa yelees; shin zoriyaa ekkiyaageeti aadhdhida eranchcha. 11 Daafuri bainnan demmido miishshai eesuwan xayees; shin minni oottidi demmido aqoi, dari daridi bees. 12 Koyiyoobai polettennan gam77iyoogee azzanissees; shin amottidobai polettiyoogee ufaissees. 13 Zore kariya uri meton gelees; shin azazuwaa bonchchiya uri saruwan de7ana. 14 Aadhdhida eranchchai immiyo timirttee de7o pultto; hegee asi haiquwaa piriyaappe kessi ekkanau maaddees. 15 Akeeki de7iyo uri bonchchettees; shin ammanettennan aggiyoogee bashshau efees. 16 Cincca asai ubbai eran oottees; shin eeyyai ba eeyyatettaa qonccissees. 17 Iita asati kiitettidi, meton geloosona; shin ammanttiya asati kiitettidi, sarotettaa ehoosona. 18 Seeraa ixxiya asi hiyyeeseesinne yeellatees; shin seerin siyiya urai bonchchettees. 19 Amottidobaa demmiyoogee keehi ufaissees; shin iitati iitaappe haakkanau koyokkona. 20 Aadhdhida eranchcha asatuura hemettiya asi aadhdhida eranchcha gidees; shin eeyya asatuura hemettiya asi metuwan gelees. 21 Nagaranchchata iita qaadai kaallees; shin xilloti lo77o oosuwaa woituwaa ekkana. 22 Lo77o asi ba naatu naata laatissees; shin nagaranchchaa aqoi xilluwaassi dagattees. 23 Hiyyeesaa goshshai daro kattaa aifanau danddayees; shin suure pirddai paccidoogaa gaasuwan xayees. 24 Qaixaariyan wadhdhanau qarettiya uri ba na7aa ixxees; shin ba na7aa siiqiya uri minnidi seerees. 25 Xilloi a uloi kallana gakkanaassi mees; shin nagaranchchai namisettees. 
14 Aadhdhida eranchcha maccaasiyaa ba keettaa keexxausu; shin eeyyiyaa ba keettaa ba kushiyan qolausu. 2 Suure hemettiya asi GODAASSI yayyees; shin ba ogiyaa geellayiya asi GODAA karees. 3 Eeyyaa haasayai a zokkuwaassi gatimaa ehees; shin aadhdhida eranchchatu inxxarssai eta naagees. 4 Boorati bainnasan gootarai mela de7ees; shin neeyyo goyiyo wolqqaama boorati de7ikko, ne gootaran kattai kumees. 5 Ammanettiya markkai ubbaton tumaa odees; shin worddo markkai worddo xalaalaa haasayees. 6 Qilliicciyaagee aadhdhida eratettaa koyees; shin demmenna; akeekai de7iyo asi eratettaa demmanaagee a waayissenna. 7 Eeyya asappe haakka; aissi giikko, neeni a haasayaappe era demmakka. 8 Cincca asi ba oottiyoogaa eriyo gishshau, aadhdhida eranchcha gidees; shin eeyya asi ainne erennankka eriyaabaa milatiyo gishshau eeyya gidees. 9 Eeyyati nagaraa oottidi, azzaniyoogaa gishshaa qilliiccoosona; shin suureti bantta nagara atto geetettanau koyoosona. 10 Ba wozanaa azzanuwaa aawu erees; a ufaissaakka ooninne aara koxxenna. 11 Iitatu keettai qolettana; shin suuretu keettai minnidi de7ana. 12 Asaassi likke milatiya ogee de7ees; shin bin, a wurssettai haiquwan kessi yeggees. 13 Miichchankka wozanai azzani erees; ufaissaa wurssettaikka azzano gidanau danddayees. 14 Iita asi ba iita oosuwaa waagaa ekkana; lo77o asikka ba lo77o oosuwaa waagaa ekkana. 15 Eeyya asi ubbabaa ammanees; shin cinccai akeekidi tanggees. 16 Aadhdhida eranchcha asi yayyees; iitaappekka haakkees; shin eeyyai banan ammanettidi otorettees. 17 Elle hanqqettiya asati eeyya ooso ottoosona. SHin cinccati danddayanchcha. 18 Eeyyati bantta azallatettaa waagaa ekkoosona; shin cinccati eratettaa kallachchaadan goxxoosona. 19 Iita asati lo77o asatu sinttan hokkidi maarotaa woossoosona. Nagaranchchatikka xillotu penggiyan hokkoosona. 20 Hiyyeesai ba shooruwankka dosettenna; shin duretussi daro laggeti de7oosona. 21 Ba shoorowaa kariya asi nagaraa oottees; shin hiyyeesaa maaddiyaageeti anjjettidaageeta. 22 Iitabaa maqettiyaageeti baloosona gidokkonaa? SHin lo77obaa oottanau halchchiyaageeti tumatettaanne aggenna siiquwaa demmoosona. 23 Minnidi oottidoban ubban go77ai de7ees; shin coo mela haasayai hiyeesatetta xalaalaa ehees. 24 Aadhdhida eranchchatussi eta duretettai etau kallachcha; shin eeyyati bantta eeyyatettaa gujji gujjidi eeyyoosona. 25 Tumu markkai shemppuwaa ashshees; shin worddo markkai kashi erikke gees. 26 GODAASSI yayyiya urau mino qatoi de7ees. I a naatussikka baqatidi attiyo soho gidana. 27 GODAASSI yayyiyoogee de7oi kiyiyo pultoo; hegaa gishshau, neeni haiquwaappe kessa ekkanau koyikko, GODAASSI yayya. 28 Kawuwaa gitatettai i haariyo asaa coratettaana; shin haariyo asi xayikko, ikka pattenna. 29 Danddayanchcha asaassi gita akeekai de7ees; shin elle hanqqettiya asi ba eeyyatettaa qonccissees. 30 Woppu giida wozanai bollaa payya wottees; shin qanaatee bollau ajaajje harggiyaa mala. 31 Hiyyeesata toochchiya asi eta Medhdhidaagaa cayees; shin metootanchchatussi kehiya asi Xoossaa bonchchees. 32 Iitati bantta iita oosuwan kunddana; shin xilloti bantta suuretettan naagettana. 33 Akeekanchcha asaa wozanan aadhdhida eratettai kumiis; shin eeyyati aadhdhida eratettaabaa aibanne erokkona. 34 Xillotettai issi kawotettaa asaa xoqqu xoqqu oottees; shin nagarai ai asanne kaushshees. 35 Kawoi eranchcha ashkkaran ufaittees; shin yeellayiya oosuwaa oottiya ashkkaraa hanqqettees. 
15 Liiqo haasayai hanqquwaa zarbbissees; shin porddolla qaalai hanqquwaa denttettees. 2 Aadhdhida eranchchaa inxxarssai eraa puulayees eeyyatu doonai eeyyatettaa xuuqqees. 3 GODAA aifeti ubbasaa xeelloosona; iitaa oottiyaageetakka lo77uwaa oottiyaageetakka be7oosona. 4 SHonggaara de7iya lo77o haasayai de7o mittaa mala; shin geella haasayai ayyaanaa kinchchees. 5 Eeyya asi ba aawaa seeraa karees; shin ba aawaa zoriyaa ekkiya asi eranchcha. 6 Xillo uraa keettan daro miishshai de7ees; shin iitaassi geliya miishshai metuwaa ehees. 7 Aadhdhida eranchchatu doonai eraa zerees; shin eeyyatu wozanai hegaa mala gidenna. 8 GODAI iitatu yarshshuwaa shenetees; shin suuretu woosai a ufaissees. 9 GODAI iita asatu hemetaa shenetees; shin xillotettaa kaalliyaageeta i siiqees. 10 Likke ogiyaa aggida asa iita boshai naagees; seeriyoogaa ixxiya asi haiqqees. 11 Harai attin, duufoikka bashshaikka GODAA sinttan qoncciyan beettoosona. Yaatin, asa wozanaa qofai waani appe geemmanee? 12 Qilliicciya asi seeriyoogaa dosenna; aadhdhida eranchchatuppekka zore oichchenna. 13 Wozanai ufaittin, som77oi poo7ees; shin wozani azzanikko, he aawu siiddees. 14 Akeekiya wozanai de7iyo asi eratettaa koyees; shin eeyyati bantta eeyyatettan ufaittoosona. 15 Hiyyeesatu de7oi ubba gallassikka baaxe. SHin ufaittiya asati ubbatonkka bantta de7uwaa aloosona. 16 Ooshshai de7iyo gita aquwaappe GODAA yashshatettai de7iyo guuttabai keha. 17 Ooshshai de7iyoosan modhdho ashuwaa maanaappe siiqoi de7iyoosan santtaa miyoogee keha. 18 Hanqqettiya asi ooshshaa kessees; shin hanqqettanau eesotenna asi ooshshaa irxxissees. 19 Azalla uraassi metoi a oge ubban aguntta dirssa mala; shin suure uraa ogee badaasa. 20 Eranchcha na7ai ba aawaa ufaissees; shin eeyya na7ai ba aayyiyo karees. 21 Wozani bainna asi ba eeyatettan ufaittees; shin wozannaama asi likkebaa oottees. 22 Zoretai xayikko, halchchidobai halettees; daro zoriyaageeti de7iyoosan halchchidobai polettees. 23 Oishettidobaassi likke zaaruwaa zaariyoogee he uraa ufaissees; haasayaa likke wodiyan haasayiyoogee aiba lo77obee! 24 Aadhdhida eranchchai bollau kaalettiya de7uwaa ogiyan hemetteesippe attin, duge duufuwau wottiya ogiyan hemettenna. 25 GODAI otoranchchatu keettaa qolana; shin am77ee aquwaa naagees. 26 GODAI iitatu qofaa shenetees; shin geeshsha qaalai a ufaissees. 27 Wordduwan woriyaa demmanau jaamiya asi ba so asaa bolli metuwaa ehees; shin mattaayiyaa ixxiya asi paxa de7ana. 28 Xillo asi haasayanaappe kasetidi qoppees; shin iitatu inxxarssai palabaa pulttees. 29 GODAI iitatuppe haakkees; shin xillotu woosaa siyees. 30 Pashkkidi xeelliyo xeelai wozanaa ufaissees; mishiraachcho odoikka bollaa pattees. 31 De7uwaa immiya zoriyaa siyiya asi aadhdhida eranchchatuura issippe de7ana. 32 Seeraa ixxiya asi bana qohees; shin seeraa ekkiya asi akeekaa demmees. 33 GODAASSI yayyiyoogee asa aadhdhida eratettaa tamaarissees; bonchchettana koyida asi koiro bana kaushshanau koshshees. 
16 Asi ba wozanan halchchees; shin likke zaaroi GODAAPPE beettees. 2 Asi oottiyo ooso ubbai au likke milatees; shin GODAI koiro denddo qofaa yiggi xeellees. 3 Ne oottiyoobaa ubbaa hadaraa GODAAYYO imma; yaatikko, neeni halchchidobai polettana. 4 GODAI medhdhidobau ubbau a wurssettai de7ees; makkalanchchatu wurssettaikka bashshaa. 5 GODAI otorettiya ubbaa shenetees; eti qaxxayettennan attokkona. 6 Aggenna siiquwaaninne ammanettiyoogan nagarai atto geetettees; asi GODAAYYO yayyiyoogan iitabaa oottennan naagettees. 7 Asa hemeti GODAA ufaissiyaabaa gidikko, he aawu ba morkketu addiniitaarakka saro de7anaadan, GODAI oottees. 8 Xillotettan beettiya guuttabai wordduwan demmiyo daro woriyaappe keha. 9 Asi ba wozanan ba oottanabaa halchchees; shin halchchoi GODAI maaddin polettees. 10 Kawoi Xoossaappe ekkido maatan pirddees; pirddiiddi i balenna. 11 Yiggiyo meezaanatinne makkiyo miishshati ammanttiyaageeta gidanaadan, GODAI koyees; baizziyooban ubban genee de7ennaadan koyees. 12 Kawoti mooro oosuwaa shenetoosona; aissi giikko, eta kawotaa araatai xillotettan eqqees. 13 Kawoti xillo inxxarssan ufaittoosona; tumaa haasayiyaageetakka dosoosona. 14 Kawuwaa hanqqoi haiquwaa kiitanchchaa mala; shin aadhdhida eranchcha asi hanqquwaa irxxissanau auddashees. 15 Kawuwaa som77oi pashkkikko, hegee simmi de7o. I nashshiyoogee badhdheesaa iraa ehiya shaaraa mala. 16 Aadhdhida eratettaa demmiyoogee worqqaa demmiyoogaappe keha; akeekaa demmiyoogee biraa demmiyoogaappekka aadhdhees. 17 Suureti biyo ogee iiti de7iyoosaappe haahuwaara kanttissees; ba hemetaa naagiya uri ba shemppuwaa naagees. 18 Otoruwaa geeduwaa bashshai kaallees; ayyuwaa geeduwaakka kunddettai kaallees. 19 Ayyiyaageetuura zuppetidi, omooduwaa shaakki ekkanaappe ashkke gididi, hiyyeesidi de7iyoogee keha. 20 GODAA qaalaa loittidi ezggiya urau i oottiyoobai ubbai injjettana; GODAN ammanettiya uri anjjettidaagaa. 21 Ba qofan aadhdhida eranchcha gidida asi akeekanchcha geetettees; lo77o qaalai eratettaa gujjees. 22 Cincca urau eratettai de7o pultto mala; shin eeyyata seeriyoogee coo wode wurssiyoogaa. 23 Aadhdhida eranchcha asi haasayanaappe kasetidi qoppees; qoppidi asi ekkiyo haasayaa haasayees. 24 Lo77o qaalai eessaa ililuwaadan mal77ees; bollaakka maaddeesinne pattees. 25 Asaassi suure milatiya ogee de7ees; shin wurssettan haiquwau gattees. 26 Namisainne metoi asi minnidi oottanaadan giddoosona. 27 Iita asi iitabaa halchchees; a haasayaikka xuuggiya tamaa mala. 28 Geella asi ooshshaa denttees; zigirssanchcha asi ammanettiya laggeta shaakkees. 29 Gene asi ba shooruwaa cimmees; lo77o gidenna ogiyau i a kaalettees. 30 Ba aifiyaa qim77otiya asi geellabaa qoppees; ba menttershshaa saxxidi manddiya asi iitabaa polees. 31 Puulummida huuphee bonchcho kallachcha; hegeekka beettiyoi xillo de7uwaa de7iina. 32 Wolqqaama asa gidiyoogaappe, hanqqettanau eesotenna asa gidiyoogee lo77o; daro katamata olidi oiqqiyoogaappe, asi ba huuphiyaa haariyoogee aadhdhees. 33 Asi saamaa yeggees; shin GODAI ubbabaa battees.












^ (Lee. 17:1-21:31) Ooshshai de7iyoosan de7iya gita gibiraappe saroinne wopai de7iyoosan mela oittaa poquwaa miyoogee keha. 2 Cincca ashkkarai ba godaa na7aa pattenna laafaa haarees; yaatidi ishanttuura issippe laattees. 3 Worqqainne birai taman paacettiyoogaadan, GODAI asaa wozanaa paaccees. 4 Iita asi iita uraa haasayaa siyees; worddanchchaikka genanchchaa oduwaa ezggees. 5 Hiyyeesatu bolli qilliicciya asi eta medhdhida Xoossaa cayees; hara asa gakkiya metuwan ufaittiya asi qaxxayettennan attenna. 6 Naatu naati cimida asatuyyo kallachcha; aawati bantta naatuyyo bonchcho. 7 Daro lo77o haasayai eeyya uraassi giigenna; hegaappekka aaruwaa worddo haasayai deriyaa haariyaagaassi giigenna. 8 Mattaayee bana immiyaagau dumma wolqqa mala; simmido soho ubbai ayyo injjetees. 9 Naaqettidi ba naaquwaa genttiya urai siiquwaa koyees; shin yoho zaari zaaridi woociya urai, ammanettiya laggeta shaakkees. 10 Eeyyai xeetuton lissuwan shocin eriyoogaappe akeeki de7iyo asi coo seerin eriyoogee aadhdhees. 11 Iita asi makkalabaa xalaalaa koyees; hegaa gishshau, meqetti bainna daanni a bolli kiitettana. 12 Eeyyatetti oiqqido uraara gaittiyoogaappe marata bonqqi ekkirggido maaheera gaittiyoogee keha. 13 Lo77o oottidoogaa kushiyaa iitaa zaariya uraayyo iitai a sooppe mulek kichchenna. 14 Ooshshai doommiiddi, zeeruwaa xuussiya haattaa mala; hegaa gishshau, ooshshaappe kasetada palamaa aggaaga. 15 Nagaranchchaa xillissiyoogeenne xilluwaa bolli pirddiyoogee eti naa77aikka GODAA sheneyiya ooso. 16 Akeekiya wozani au bainnaashin, eeyyaa kushiyan aadhdhida eratettaa shammiyo miishshai aibissi de7ii? 17 Laggee mule wodekka siiqees; ishaikka metuwaa wode maaddanaassi yelettees. 18 Akeekai paccido asi erenna uraa acuwaa qanxxanau waase gelees, 19 Ooshshaa dosiya asi nagaraa dosees; ubbatoo ceeqettiya asi bashshaa ba bolli xeesees. 20 Geella qofai de7iyo asi lo77obaa demmenna; shikkaalobaa haasayiya asikka metuwan gelees. 21 Azalia na7aa yelida aawi azzanees; eeyya na7aa aawau ufaissi baawa. 22 Wozani ufaittiyoogee asassi lo77o xale; shin kayyottiyoogee asau wolqqaa xaissees. 23 Iita daannai pirddaa geellayanau geeman mattaayiyaa ekkees, 24 Akeekai de7iyo uri aadhdhida eratettaa sinttan wottidi bees; shin eeyyaa aifee biittaa sa7aa xanxaa yuuyidi xeellees. 25 Azalla na7ai ba aawaa azzanissees; bana yelida aayyiyookka zil77issees. 26 Xillo asa qaxxayiyoogee, suure asakka a suuretettaa gishshau dechchiyoogee lo77o gidenna. 27 Amarida qaala haasayiya asi eranchcha; woppa ayyaani de7iyo asikka akeekanchcha. 28 Eeyya uri co77u giikkonne ba doonaa barikko, eranchcha milatees. 
18 SHaahettanau koyiya asi ba amuwaa kaallees; lo77o era ubbaakka phalqqees. 2 Eeyyai ba qofaa qonccissanaagaa xalaalaa dosiyoogaappe attin, hara asappe era ekkanau dosenna. 3 Iitatettai yiyo wode, karee, kaushshinne yeelli a kaallidi yi bayoosona. 4 Asaa doonaappe kiyiya haasayai ciimmaa haattaa mala; aadhdhida eratettaa pulttoikka goggiya haattaa mala. 5 Mooranchchaa maaddidi, xilluwaa pirddaa geellayiyoogee lo77o gidenna. 6 Eeyya asi ba haasayan ooshshaa denttees; a doonaappe kiyiya qaalai a, warissees. 7 Eeyya asi, haasayiiddi bana qohees; haasayai gite gididi, a oiqqees. 8 Zigirssanchchaa qaalai mal77o qumaa mala; ufaissiiddi duge ganjjiyaa gakkees. 9 Ba oottiyo oosuwan azalliya asi bashshiya urappe ainne dummatenna. 10 GODAA sunttai mino gimbbe mala; xillo asi yaa woxxidi saro attana. 11 SHin dure asatussi eta duretettai yuushoi gimbbettido katamaa mala; eta qofan eta duretettai mino dirssaadan eta naagiyaabaa milatees. 12 Asi kunddanaappe kase a wozanai otorettees; bonchchettiyoogaappekka ba huuphiyaa ziqqi oottiyoogee sinttatees. 13 Siyennan de7iiddi zaariyoogee, hegee he uraayyo eeyyatettanne yeella. 14 Asa ayyaani harggiyaa danddayanaadan maaddees; shin ayyaanai meqerettiichchikko, a ooni danddayanee? 15 Akeekanchcha asati tamaaranau keehi koyoosona; aadhdhida eri de7iyoobaakka ezggoosona. 16 Immiyoobi immiyaagau ogiyaa dooyees; gita asaarakka erissees. 17 Kasetidi daannan mootiya uri baarigaarai yiidi a oichchana gakkanaashin, ubbatonkka he urai xillo milatees. 18 Saamaa yeggiyoogee palamaa teqqees; naa77u wolqqaama baarigaaratakka shaakkees. 19 Naaqettida ishaara giiganaagee gimbbettida katamaa omooddanaagaappekka aadhdhi waayissees; penggiyaa gorddiyo birata hiraquwaadan, palamai dabbota shaakkees. 20 Ba doonan haasayidobaappe asi ba ganjjiyaa kunttees: ba inxxarssaappe kiyidaban kallees. 21 Neeni haasayidoogee nena wottees woikko worees; hegaa gishshau, neeni ne haasayaa gaasuwan yiyaabaa ekkanau de7aasa. 22 Machcho demmida asi lo77obaa demmiis; he urai GODANKKA nashettees. 23 Hiyyeesa asi auddashidi haasayees; shin duree phenqqeshidi zaarees. 24 Daro laggee de7iyo asi xayana; shin ishappe aadhdhidi ammanttiya laggee de7ees. 
19 Worddo haasayaa haasayiya eeyyaappe ba de7on boree bainna hiyyeesa asi keha. 2 Eri bainna minotai lo77o gidenna; hemettiiddi eesotiya uraikka wora bees. 3 Issi issi asai ba eeyyatettan ba de7uwaa bashshees; yaatidi qassi GODAA bolli yiillotees. 4 Duretettai daro laggeta gujjees; shin hiyyeesatettai de7iya laggetakka duuttees. 5 Worddo markki qaxxayettennan atteenna; wordduwaa haasayiyaageetikka kessi ekkokkona. 6 Daro asai daannaa sinttaa koyees; coo immiya uraara asi ubbi dabbotees. 7 Hiyyeesa asa a ishantti ubbai ixxoosona; hegaappekka aaruwaa a laggeti appe haakkoosona; i eta auddashidi kaallinkka, eti a gatti oittokkona. 8 Aadhdhida eratettaa demmiyaagee bana siiqees; akeekaa qoraphphiyaagee lo77obaa demmees. 9 Worddo markki qaxxayettennan attenna; wordduwaa haasayiyaageekka xayana. 10 Azalla uraassi ishalo de7oi bessenna; hegaappekka aillee halaqata haariyoogee iitaa darees. 11 Aawussi de7iya aadhdhida eratettai hanqquwaa mitissees; moorida urau atto giyoogeekka bonchchissees. 12 Kawuwaa hanqqoi gaammuwaa gudettaa mala; shin a nashettai maataa aacissiyaa akkaa mala. 13 Eeyya na7ai ba aawaa xaissees; ooshshanchcha machchiyaakka keetti ubbaton aattiyo aato mala. 14 Issi asi keettaanne aquwaa ba aawappe laattanau danddayees; shin akeekanchcha machchiyo GODAI immees. 15 Coo zolppattiya uraayyo xiskkoi yees; ooso ottenna asi namisettees. 16 Azazuwaa naagidi oottiya asi, ba shemppuwaa naagees; shin shenehoo giya asi haiqqees. 17 Hiyyeesaassi kehiya asi GODAASSI tal77ees; GODAI he lo77o oosuwaa acuwaaa qanxxees. 18 Simmiyo menttoi de7ishin ne naata seera; seerana xayikko, neeni eta bashshadasa. 19 Hanqquwaa suulliya asi ba waagaa ekko; a aggaaga; neeni a ashshiyaabaa gidikko, haranttuwaakka neeni a hegaadan oottanaagee attenna. 20 Zoriyaa siya; timirttiyaakka ekka. Yaatikko, neeni wurssettan aadhdhida eranchcha gidana. 21 Asai darobaa halchchees; shin GODAI giidobai polettees. 22 Asappe koyettiyaagee aggenna siiquwaa; worddanchcha gidanaappe hiyyeesa gidiyoogee keha. 23 GODAASSI yayyiyoogee de7uwau kaalettees; assi yayyiya asi kallidi de7ees; iitabikka a bochchenna. 24 Issi issi asai daro azalla; woxiyan tushkkido buddeenaakka pude baaranau waayettees. 25 Neeni qilliicciyaagaa shocikko, akeekai paccidoogee cinccatettaa tamaarana; akeekanchcha asa neeni seerikko, i eratettaa demmana. 26 Ba aawaa bonqqiya na7ai, ba aayyiyookka sooppe kessidi yedettiya na7ai, he na7ai yeellaanne kaushshaa ehiya na7a. 27 Ta na7au, neeni zoriyaa siyiyoogaa aggidabaa gidikko, erau zokkuwaa zaaradasa. 28 Worddo markkai suure pirddaa bolli qilliiccees; iita asaa doonai iitatettaa gubbidi mittees. 29 Qilliicciyaageetussi pirddai, eeyyatussikka warai koshshees. 
20 Daro mattoyiya ushshaa uyiyoogee daro bidisseesinne ooshshees; mattottiya asi wozani paccido asa. 2 Kawo hanqqoi gaammuwaa gudettaa mala; a yiilloyiya asi ba shemppuwaa bolli pirddees. 3 Palamaappe gaxan de7iyoogee aawussi bonchcho; shin eeyya asi ubbi ooyettanau eesotees. 4 Azalla goshshanchchai wodiyaa naagidi goyenna; hegaa gishshau, kattaa cakkiyo wode i woossees; shin aibakka demmenna. 5 Asaa wozanaa halchchoi ciimma ollaa giddon de7iya haattaa mala; shin wozannaama asi hegaa duuqqidi kessees. 6 Daro asati bantta kehatettaa yootoosona; shin tumu ammanettiya asa demmanai oonee? 7 Xillo asi boree bainna de7uwaa de7ees; a kaallidi, a naatikka anjjettidaageeta. 8 Kawoi pirddanau ba kawotaa araatan uttido wode, iita ubbaa ba aifiyan harqqidi kessees. 9 “Ta wozanaa geeshshaas; tanan nagarikka baawa” yaaganau danddayiya asi de7aneeshsha? 10 GODAI worddo meezaanan yiggiyaageetanne likke gidennaban makkiyaageeta ixxees. 11 Na7i geeshshanne suure gidiyoogee i oottiyo oosuwan erettees. 12 Siyiya haittaanne xeelliya aifiyaanne, eta naa77aakka GODAI medhdhiis. 13 Xiskkon ne wodiyaa wurssoppa; wurssikko neeni hiyyeesana. Beegotta; yaatikko, neeni kattaa kallana. 14 SHammiya asi, “Qohees! Qohees!” yaagees; shin biidoogaappe guyyiyan, “Hiraisuwan shammaas” yaagiiddi ceeqettees. 15 Erai kumido haasayai worqqaappekka inqquwaa giyo daro al77o shuchchaappekka aadhdhida al77obaa. 16 Erenna asau waase geliya uraa maayuwaa qaari ekkite; imatta asau waase geliya uraa maayuwaa oiqqite. 17 Wordduwan demmido kattai asa mal77ees; shin aqi kiyiiddi doonaa giddon shaahetaadan hanees 18 Zoriyaa ekkada ne halchchiyoobaa halchcha; zore ekkennan de7aidda olau booppa. 19 Zigirssanchcha asi xuuraa genttenna; hegaa gishshau, odanchcha uraara gaittoppa. 20 Asi ba aawaa woikko ba aayyiyo cayikko, a de7uwaa xomppe sakkana xuman to7ana. 21 Koiroora eesuwan shiiqida aqoi wurssettan anjjettenna. 22 Neeyyo iitaa oottida urau, taanikka ayyo iitaa oottana gooppa; GODAN ammanettada naaga; i nena ashshana. 23 GODAI naa77u qommo meezaanata shenetees; worddo meezaanatikka a ufaissokkona. 24 Asai baanau bessiya ogiyaa GODAI kaalettees; yaatin, asi ba de7uwan baana ogiyaa waatidi akeekanau danddayii? 25 Issibaa eesotidi, “Hagaa taani Xoossaassi immaas” girggiyoogeenne guyyeppe zil77ettiyoogee, hegee asa oiqqiya pire. 26 Aadhdhida eranchcha kawoi makkalanchchata shaakkidi erees; i etau qarettennan qaxxayees. 27 Asaa ayyaanai GODAAYYO xomppe; hegaa gishshau, i nu giddo asatetta ubbaa pilggi xeellees. 28 Aggenna siiqoinne ammanettiyoogee kawuwaa naagoosona; a kawotaa araatai aggenna siiquwan minnees. 29 Yelagatu bonchchoi eta wolqqaa; cimatuyyookka eta puulunttai etau bonchcho. 30 Mino qixaatee iitatettaa shoddees; wadhdhiyoogee iita wozanaa laammanau danddayees. 
21 Kawuwaa wozanai GODAA kushiyaana; i a wozanaa goggiya haattaa zaariyoogaadan, ba koyidosaa zaarees. 2 Asi oottiyoobai ubbai aawussi likke milatees; shin GODAI a wozanaa qofaa paaccees. 3 Yarshshuwaa yarshshiyoogaappekka aattidi, xillobaanne suurebaa oottiyoogaa GODAI dosees. 4 Iitati otorettiyoogaaninne ayyiyoogan erettoosona; hegeekka nagara. 5 Mino oosanchchaa halchchoi dureyees; shin eesotiya ubbai hiyyeesana. 6 Worddotidi dagayido aqoi penttuwaa suuluwaadan xayees; hegaa koyiyaageeti haiquwaa koyoosona. 7 Iitati suurebaa oottanau ixxiyo gishshau, eta makkala oosoi eta ekkidi bees. 8 Mooranchchati geella ogiyan hemettoosona; shin geeshshati suurebaa oottoosona. 9 Ooyettiya machcheera issi keettan de7iyoogaappe he keettaa shakkuwan de7iyoogee keha. 10 Iitati iitabaa oottanau amottoosona; bantta shoorotussi qarettokkona. 11 Qilliicciyaagee qaxxayettido wode, wozani paccido urai aadhdhida eraa tamaarees; qassi wozannaama urai tamaaridi, eraa demmees. 12 Xillo Xoossai iitatu son oosettiyaabaa ubbaa be7ees; eta aatti yeggidi xaissees. 13 Hiyyeesaa waasuwaa siyanaappe giidi, ba haittaa tucciya uri, ikka waassana; waassin alliyaabai xayana. 14 Geeman immiyo imoi hanqquwaa doshissees. Afala giddoora immido mattaayee suulo anqquwaa irxxissees. 15 Suure pirddai pirddettido wode, hegee xilluwaassi ufaissa; shin iitaa oottiyaageetussi dagama. 16 Akeeka ogiyaappe haddirida uraa haiqoi naagees. 17 Aaro injjiyan de7ana giya urai manqqees; woine eessanne zaite dosiya asi duretenna. 18 Issi issiton Xoossaasata ashshanau iita asati qaxxayettoosona; ammanettenna asatikka suure asatu gishshaa qaxxayettoosona. 19 Ooyettiyanne yiillotiya machcheera de7anaappe bazzon de7iyoogee keha. 20 Wozannaama uraa son mal77o qumainne oissai minjjettees; shin eeyya asi bau de7iyaabaa ubbaa mirggees. 21 Xillotettaanne aggenna siiquwaa koyiya uraa baree aduqqees; qassi he urai xillotettaanne bonchchuwaa demmees. 22 Wozannaama asi wolqqaama olanchchati de7iyo katamaa olidi oiqqees; oiqqidi eti ammanettido mino qatuwaakka laalees. 23 Ba doonaanne ba inxxarssaa naagiya asi bana metuwaappe naagees. 24 Otorettiyanne ayyiya asi qilliicciyaagaa geetettees; i otoranchcha gidido gishshau, asau qoppenna. 25 Azallaa amoi worees; aissi giikko i oottanau koyenna. 26 Azallai gallassa kumettaa darobaa demmanau amottees; shin xilloi bau ashshennan immees. 27 GODAI iitatu yarshshuwaa shenetees; hegaappekka eti au iita qofan shiishshiyo yarshshuwaa aatti shenetees. 28 Worddo markkai xayana; shin qoppidi akeekan haasayiya uraa haasayai ehettana. 29 Iita asi taagaa xalaalai likke gees; shin suure asi yuushshi qoppees. 30 Asi ba aadhdhida eratettan, akeekaaninne zoriyan GODAARA eqettanau danddayenna. 31 Olaayyo paraa kooranau danddayettees; shin olaa xoonissiyaagee GODAA.



^ (Lee. 18:14-19:10) Asa ayyaani harggiyaa danddayanaadan maaddees; shin ayyaanai meqerettiichchikko, a ooni danddayanee? 15 Akeekanchcha asati tamaaranau keehi koyoosona; aadhdhida eri de7iyoobaakka ezggoosona. 16 Immiyoobi immiyaagau ogiyaa dooyees; gita asaarakka erissees. 17 Kasetidi daannan mootiya uri baarigaarai yiidi a oichchana gakkanaashin, ubbatonkka he urai xillo milatees. 18 Saamaa yeggiyoogee palamaa teqqees; naa77u wolqqaama baarigaaratakka shaakkees. 19 Naaqettida ishaara giiganaagee gimbbettida katamaa omooddanaagaappekka aadhdhi waayissees; penggiyaa gorddiyo birata hiraquwaadan, palamai dabbota shaakkees. 20 Ba doonan haasayidobaappe asi ba ganjjiyaa kunttees: ba inxxarssaappe kiyidaban kallees. 21 Neeni haasayidoogee nena wottees woikko worees; hegaa gishshau, neeni ne haasayaa gaasuwan yiyaabaa ekkanau de7aasa. 22 Machcho demmida asi lo77obaa demmiis; he urai GODANKKA nashettees. 23 Hiyyeesa asi auddashidi haasayees; shin duree phenqqeshidi zaarees. 24 Daro laggee de7iyo asi xayana; shin ishappe aadhdhidi ammanttiya laggee de7ees. 
19 Worddo haasayaa haasayiya eeyyaappe ba de7on boree bainna hiyyeesa asi keha. 2 Eri bainna minotai lo77o gidenna; hemettiiddi eesotiya uraikka wora bees. 3 Issi issi asai ba eeyyatettan ba de7uwaa bashshees; yaatidi qassi GODAA bolli yiillotees. 4 Duretettai daro laggeta gujjees; shin hiyyeesatettai de7iya laggetakka duuttees. 5 Worddo markki qaxxayettennan atteenna; wordduwaa haasayiyaageetikka kessi ekkokkona. 6 Daro asai daannaa sinttaa koyees; coo immiya uraara asi ubbi dabbotees. 7 Hiyyeesa asa a ishantti ubbai ixxoosona; hegaappekka aaruwaa a laggeti appe haakkoosona; i eta auddashidi kaallinkka, eti a gatti oittokkona. 8 Aadhdhida eratettaa demmiyaagee bana siiqees; akeekaa qoraphphiyaagee lo77obaa demmees. 9 Worddo markki qaxxayettennan attenna; wordduwaa haasayiyaageekka xayana. 10 Azalla uraassi ishalo de7oi bessenna; hegaappekka aillee halaqata haariyoogee iitaa darees.



^ (Maz. 144:0-15) ... 144 GODAI, ta wogga zaallai galatetto! I ta kushiyaa olau, ta biradhdhetakka toorau loohissees. 2 I tana siiqiya Xoossaanne ta qatuwaa; i ta miixaanne tana ashshiyaagaa. I ta gonddalliyaanne taani baqatada attiyo soho. Kawotettata i taayyo haarissiyaagaa. 3 Abeet GODAU, neeni ayyo qoppiyoogee asi aibee? Neeni saaphoyiyoogee asa na7i aibee? 4 Asi issiton carkkiya carkko mala; a gallassatikka aadhdhiya kuwaa mala. 5 Abeet GODAU, ne saluwaa phalqqada duge wodhdha! Wogga dereta bochcha; etinne cuwattona! 6 Wolqqanttaa yeddada ne morkketa laala! Ne wonddafiyaa zubbiyaa yeddada eta yedetta! 7 Bollaara ne kushiyaa duge yeddada, tana ciimma haattatuppe goochchada kessa; allaga asatu kushiyaappe tana wotta ekka. 8 Eti tumaa haasayana giidi caaqqidikka, wordduwaa haasayoosona. 9 Abeet Xoossau, taani neeyyo ooratta yettaa yexxana; tammu baqettan waaxettida diittaa neeyyo diixxana. 10 Kawotussi xoonuwaa immaasa; ne ashkkaraa Daawita ashshaasa. 11 Tana pala bisuwaappe ashsha; allaga asatu kushiyaappe tana wotta ekka. Eti tumaa haasayana giidi caaqqidikka, wordduwaa haasayoosona. 12 Nu attuma naati bantta yelagatettan dalqqidalqqidi, dicciya mittaa mala gidona. Nu macca naatikka kawo keettaa zoozziyan alleequwau essido tuuqe mala gidona. 13 Nu gootarati daro dumma dumma qommo kattan kumona; nu dembbatun de7iya dorssati sha7aa, tammu sha7aa yelona. 14 Nu miizzati modhdhona; eti aucayennan yelettidi corattona. Nu ogetun dagama waasoi siyettoppo. 15 Ha yohoi tumu haniyo asati anjjettidaageeta. Eta Xoossai GODAA gidiyo asati anjjettidaageeta.






^ ***sn mazamure 39 Nu Sarotettaa***


Mazamure 39

Nu Sarotettaa


(Yohaannisa 14:27)


1. Sarotettaa immiyaagaa

Yihoowa Sabbite.

Xayssees i ola ubbaa;

Saruwaa demissees.

Saruwaa ehiya a Naˈay,

Ashkkeenne kehay,

Gita olan xooniyoode,

Saruwaa demmana.

2. Nuuni hanqquwaa aggida;

Ooshshaa cashida.

Ooso miishshau laammida;

Tooraanne bisuwaa.

He saruwan daanau nuuni,

Maarana koshshees.

Sarotettaa eridi,

Hegaadan deˈoos.

3. Xillotettan yiya ayfiyaa

Saruwaa bessana;

Xoossaappe bettiya saruwaa

Woosan demmida.

A haaroy polo saruwaa

Demissanaashin,

Wozanappe baaxetoos,

Deˈanau saruwan.



(Maz. 46:9; Isi. 2:4; Yaaq. 3:17, 18kka xeella.)





^ (Yoh. 14:27) “Taani sarotettaa inttenaara wottais; ta sarotettaa intteyyo immais. Taani sa7ai immiyo sarotettaa malaa immikke. Intte hirggoppitenne yayyoppite.



^ (Maz. 46:9) I sa7aa gaxaa gakkanaassi de7iya olaa teqqees; wonddafiyaa menttees; tooraa kinchchees; gonddalliyaakka taman xuuggees.



^ (Isi. 2:4) Kawotettatuppenne kawotettatuppe gidduwan i pirddananne daro asatu palamaa shaakkana. Eti bantta bisuwaa marasha, bantta tooraakka baaca kessanau qoxxana. Kawotettai kawotettaa bolli bisuwaa denttenna. Hegaappe guyyiyan eti mulekka olaa timirttiyaa tamaarokkona.



^ (Yaaq. 3:17) SHin bollappe yiya aadhdhida eratettai ubbaappe kase geeshsha. Qassi sarotetta, ashkkenne ero giyaagaa; qassi maarotettinne lo77o aifee kumidoogaa. Sireenne lo77o milatiya iitatetti bainnaagaa.









^ ***w11 8/1 sin. 26 Sarotettaa Koyite***

Gubaaˈiyaa Cimati Maaddiyo Ogiyaa

11. Issi Kiristtaanee ba mala Kiristtaaniyaara merettida metuwaa yootiyo wode gubaaˈe cimay ay oottana koshshii?

11 Issi Kiristtaanee ba soo asaara woykko ba mala Kiristtaaniyaara merettida metuwaa gubaaˈiyaa cimau yootanau koyiyo wode cimay waatana koshshii? Leemiso 21:13y, “Hiyyeesaa waasuwaa siyanaappe giidi, ba haittaa tucciya uri, ikka waassana; waassin alliyaabai xayana” yaagees. Issi cimay ‘ba hayttaa tuccana koshshennaagee’ erettidaagaa. SHin hara leemisoy, “Kasetidi daannan mootiya uri baarigaarai yiidi a oichchana gakkanaashin, ubbatonkka he urai xillo milatees” yaagees. (Lee. 18:17) Cimay kehatettan siyana koshshiyaaba gidikkokka, naaqettidoogaa yootida uraa bagga gidennaadan naagettana koshshees. Cimay he yohuwaa siyidoogaappe guyyiyan, he uri bana naaqqiis giyo uraara he allaalliyaabaa haasayidaakkonne oychana danddayees. He cimay, naaqettida uray sarotettaa gishshau kaallana koshshiyo Geeshsha Maxaafaa zoriyaakka yootana danddayees.

12. Issi uray maganniyo wode hegaa siyosaara pirddiyoogee iita gidiyoogaa qonccissiya leemisota yoota.

12 Ooshshay merettiyo wode issi baggaa xallaa siyosaara pirddiyoogee iita gidiyoogaa Geeshsha Maxaafan deˈiya heezzu leemisoti qonccissoosona. PHoxiifaari ba maccaasiyaa, Yooseefi banaara wolqqan zinˈˈanau koyiis gaada yootidobaa ammaniis. PHooxiifaari keehippe yiillotidi, Yooseefa qasho keettan yeggiis. (Doo. 39:19, 20) Kawuwaa Daawiti, Xiibi ba goday Mafibosheeti Daawita morkketuura exatiis giidi yootidobaa ammaniis. Daawiti sohuwaara, “Be7a! Mafibosheetayyo de7iyaabai ubbai ha77i neessa” yaagiis. (2 Sam. 16:4; 19:25-27) Ayhudati Yerusalaame gimbbiyaa gimbbiyoy Parsse kawuwaa bolli makkalanaassa giidi Ayhudatu morkketi Kawuwaa Arxxekssiisau yootidosona. Kawoy he wordduwaa ammanidi, Yerusalaamen gimbbiyo gimbbiyaa teqissiis. Hegaa gishshau, Ayhudati Xoossaa beeta maqidasiyaa keexxiyoogaa aggidosona. (Izi. 4:11-13, 23, 24) Gubaaˈiyaa cimati, issi allaalliyaa eesotidi kuuyennaadan PHauloosi Ximootiyoosa zorido zoriyaa eratettan kaalloosona.—1 Ximootiyoosa 5:21 nabbaba.

13, 14. (a) Ooyettida naaˈˈu asata xeelliyaagan nuuni erennabay aybee? (b) Cimati suure daannatanaadan aybi maaddii?

13 Ooyettida naaˈˈu asatu qofaa akeeki simmidikka, “Ooninne baayyo aibakko eriyaabaa milatikko, i biron eranau bessiyoogaa eriichchibeenna” yaagiya Geeshsha Maxaafaa zoriyaa hassayana koshshees. (1 Qor. 8:2) Eti ooyettanaadan oottidabaa ubbaa wurssi eriyoo? He ooyettida asatubaa shin wurssi eriyoo? Cimati hegaa mala yohuwaa daannatiyo wode, wordduwaaninne balettiya qofan cimettennaadan keehi naagettana koshshees. Xoossay sunttido Daannay, Yesuus Kiristtoosi xilluwan pirddees. I, “ba aifee be7idoban coo pirddenna; woikko ba haittai siyidoban coo kuuyenna.” (Isi. 11:3, 4) Hegaappe dumma ogiyan, Yesuusi Yihoowa ayyaanaa kaaletuwaa kaallees. Gubaaˈiyaa cimatikka hegaadan Xoossaa ayyaanaa kaaletuwaa kaallana bessees.

14 Cimati Kiristtaanetu giddon merettida ooshshaa daannatanaappe kase, Yihoowa geeshsha ayyaanaa demmanau woossana koshshees; qassi eti Geeshsha Maxaafaanne ‘ammanettida wozannaama ashkkaray’ giigissiyo xuufeta goˈettiyoogan Yihoowa ayyaanay banttana kaalettanaadan paqqadana koshshees.—Maa. 24:45.



^ MENT. 11 (Lee. 21:13) Hiyyeesaa waasuwaa siyanaappe giidi, ba haittaa tucciya uri, ikka waassana; waassin alliyaabai xayana.



^ MENT. 11 (Lee. 18:17) Kasetidi daannan mootiya uri baarigaarai yiidi a oichchana gakkanaashin, ubbatonkka he urai xillo milatees.



^ MENT. 12 (2 Sam. 16:4) Kawoi Xiiba, “Be7a! Mafibosheetayyo de7iyaabai ubbai ha77i neessa” yaagiis. Yaagin Xiibi, “Eeno ta godau kawuwau! Taani biittan gufannais; nena ufaissiyaabaa oottana” yaagiis.



^ MENT. 12 (2 Sam. 19:25-27) Mafibosheeti kawuwaara gaittanau Yerusalaameppe yiido wode, kawoi a, “Mafibosheetaa, neeni tanaara aissi babeikkii?” yaagidi oichchiis. 26 Oichchin i, “Ta godau kawuwau, taani ne ashkkarai sila gidiyo gishshau, ‘Taani toggada kawuwaara baanaadan ta hariyaa koora’ yaagaas. SHin ta ashkkarai Xiibi tana cimmiis; 27 cimmidi tana ne ashkkaraa ta godaassi kawuwaassi zigiriis. Neeni ta godai kawoi Xoossaa kiitanchchaa mala; hegaa gishshau, nena ufaissiyaabaa ootta.



^ MENT. 12 (Izi. 4:11-13) Eti ayyo kiittido dabddaabbee hagaadan yaagees; “Kawuwaa Arxxekssiisau, Efiraaxiisa SHaafaappe Arggo Bagga Biittan de7iya ne ashkkaratuppe: 12 “Kawuwau, ne matappe haa nuukko yiida Aihudati Yerusalaame biidi, he makkalanchchanne iita katamaa zaaridi keexxiiddi de7iyoogaa era. A gimbbiyaa ooraxissoosona; a xaphuwaakka bottokonoosona. 13 Qassi kawuwau, ha katamai keexettiyaabaa gidikkonne a gimbbiyaakka ooraxissiyaabaa gidikko, hegaappe guyyiyan, eti giiraanne qaraxaa qanxxennaagaa era. Hegaappe denddidaagan kawo keettau geliya miishshai paca gidana.



^ MENT. 12 (Izi. 4:23, 24) Kawuwaa Arxxekssiisa dabddaabbee Rehuumassi, xaafiyaa SHimshshaayassinne eta yara gidiya ubbatussi nabbabettido wode, Yerusalaamen de7iya Aihuda asatukko eesotiiddi biidi, eti keexxiyoogaa wolqqan teqqidosona. 24 Teqqin Yerusalaamen de7iya Xoossaa Beeta Maqidasiyaa oosoi Daariyoosi kawotido naa77antto laittai gakkanaashin, eqqosan atti aggiis.



^ MENT. 12 (1 Xim. 5:21) Neeni ainne asa som77o xeellennan, issuwaa issuwaappe dummayennan ha azazuwaa naagana mala, Xoossaanne Godaa Yesuus Kiristtoosa doorettida kiitanchchatu sinttan nena taani zorais.



^ MENT. 13 (1 Qor. 8:2) Ooninne baayyo aibakko eriyaabaa milatikko, i biron eranau bessiyoogaa eriichchibeenna.



^ MENT. 13 (Isi. 11:3, 4) GODAAYYO yayyiyoogan i ufaittees; ba aifee be7idoban coo pirddenna; woikko ba haittai siyidoban coo kuuyenna. 4 SHin hiyyeesatuyyo i xilluwan pirddana; sa7an de7iya metootanchchatu yohuwaakka i suuretettan kuuyana. I ba inxxarssaa gatiman sa7aa shocana; ba doonaa shemppuwan iitata worana.



^ MENT. 14 (Maa. 24:45) “Yaatin, ba so asau qumaa koshshiyo wodiyan immana mala, a godai sunttido ammanettida wozannaama ashkkari oonee?









^ ***w11 8/1 sin. 27 Sarotettaa Koyite***

17. Sarotettay deˈanaadan ubba Kiristtaaneti ay oottana koshshii?

17 Ishatu giddon merettiya metoy darotoo deexo nagara gidenna. Hegaa gishshau, haratu balaa siiquwan aggiyoogee daro loˈˈo. Xoossaa Qaalay, “Naaqettidi ba naaquwaa genttiya urai siiquwaa koyees; shin yoho zaari zaaridi woociya urai, ammanettiya laggeta shaakkees” yaagees. (Lee. 17:9) Ha zoriyaa kaalliyoogee gubaaˈiyan sarotettay deˈanaadaaninne nuuyyo Yihoowaara loˈˈo dabbotay deˈanaadan maaddees.—Maa. 6:14, 15.



^ MENT. 17 (Lee. 17:9) Naaqettidi ba naaquwaa genttiya urai siiquwaa koyees; shin yoho zaari zaaridi woociya urai, ammanettiya laggeta shaakkees.



^ MENT. 17 (Maa. 6:14, 15) “Intte inttena naaqqida hara asaa naaquwaa atto giikko, saluwan de7iya intte Aawaikka intteyyo atto gaana. 15 SHin intte inttena naaqqida hara asaa naaquwaa atto gaana xayikko, intte Aawaikka intte naaquwaa atto geenna.









^ ***w10 11/1 sin. 13 Yelagatoo—Xoossaa Qaalaa Kaaletuwaa Kaallite***

17. Wodiyaa aattiyoobaa dooriyo wode inttena oychana danddayiyo oyshati awugeetee?

17 Intte intterkka deˈiyo wode Yihoowau ammanettidi deˈanau, “iitaa kehaa shaakkanau . . . akeekaa abbiyaa” dichanaunne suure gidiyoogaa intte eriyoobaa oottidi ‘goˈettiyoogan’ he abbiyaa loohissana bessees. (Ibr. 5:14, NW) Leemisuwau, intte siyiyo muuziqaa, beˈiyo pilmiyaa woy goˈettiyo Intternneetiyaa dooriyo wode, suure gididaabaa dooranaadaaninne iita gididabaa agganaadan kaallidi deˈiya oyshati inttena maaddana. Ane ha oyshata inttena oychite: ‘Hagee taani “hara asa gakkiya metuwan” wozanappe qarettanaadan oottiiyye woy ufayttanaadan oottii? (Lee. 17:5) ‘Hegee taani ‘loˈˈobaa dosanaadan’ oottiiyye woy ‘iitabaa ixxanau’ metootanaadan oottii?’ (Amo. 5:15) Intte intterkka deˈiyo wode oottiyoobay intte xoqqu oottidi xeelliyoobaa qonccissees.—Luq. 6:45.



^ MENT. 17 (Ibr. 5:14) SHin mino qumai iitaa kehaa de7uwaa daruwan shaakkida wozannaama asaassa.



^ MENT. 17 (Lee. 17:5) Hiyyeesatu bolli qilliicciya asi eta medhdhida Xoossaa cayees; hara asa gakkiya metuwan ufaittiya asi qaxxayettennan attenna.



^ MENT. 17 (Amo. 5:15) Iitabaa ixxite. Lo77obaa dosite. Pirddaa gutarankka suure pirddaa pirddite. Yaatikko, ooni erii, GODAI, Ubbaappe Wolqqaama Xoossai Yooseefa zerettatuppe attida amaridaageetussi qarettanaakkonne.



^ MENT. 17 (Luq. 6:45) Lo77o asi ba wozana giddon de7iya lo77o minjjaappe lo77obaa kessees; qassi iita asi ba iita minjjaappe iitabaa kessees; aissi giikko, asa dooni a wozanan kumidabaappe haasayees.









^ ***w10 11/1 sin. 31 Nuuni Suuretettan Hemettana Koshshees!***

15. Nuna ixxiya uraa metoy gakkiyo wode ufayttiyoogee bala gididoy aybissee?

15 Suure asa gidida Iyyoobi, a ixxiya uraa bolli metoy gakkiyo wode mule ufayttibeenna. Guyyeppe xaafettida issi leemisoy, “Ne morkkee kunddiyo wode ufaittoppa; i xubettiyo wodekka, ‘Hashshu!’ gooppa. Neeni ufaittikko, GODAI hegaa be7⁠idi ufaittenna; a hanqqettiyoogaakka aggiigana” yaagidi yootees. (Lee. 24:17, 18) Yihooway nu wozanan deˈiyaaba beˈana danddayiyo gishshau, issi ura metuwan nu wozanan ufayttikko i erees; qassi hegaa malaban i ufayttenna. (Lee. 17:5) Xoossay, “Taani etau haluwaa kessananne kushiyaa zaarana” yaagiyo gishshau, nuuyyookka hegaadan oottana danddayees.—Zaa. 32:35.



^ MENT. 15 (Lee. 24:17, 18) Ne morkkee kunddiyo wode ufaittoppa; i xubettiyo wodekka, “Hashshu!” gooppa. 18 Neeni ufaittikko, GODAI hegaa be7idi ufaittenna; a hanqqettiyoogaakka aggiigana.



^ MENT. 15 (Lee. 17:5) Hiyyeesatu bolli qilliicciya asi eta medhdhida Xoossaa cayees; hara asa gakkiya metuwan ufaittiya asi qaxxayettennan attenna.



^ MENT. 15 (Zaa. 32:35) Eta bashshaa gallassai matattiis; eta bolli gakkanabai eesotees. He wode eta gedee xubettana. Taani etau haluwaa kessananne kushiyaa zaarana’ yaagiis.









^ ***w09 5/1 sin. 19-20 Yelagatoo Intte Dichay Qonccidi Beettanaadan Oottite***

Ufayssiya Aqo Duussau Giigettiyoogaa

12. Ekkanau woy gelanau koyiya Kiristtaaneti, Leemiso 20:25n deˈiya baaso siraataa oosuwan peeshshana koshshiyoy aybissee?

12 Issi issi yelagati ufayssaa xayiyo wode, baddotettay siyettiyo wode, deˈoy salettiyo wodenne so giddon metoy merettiyo wode hegaappe shemppanau giidi ekkanau woy gelanau dirbboosona. Gidoppe attin, ekkiyo woy geliyo wode maacettiyo maachay deexoba. Beni wode issoti issoti yuushshi qoppennan eesotidi Xoossaassi qaalaa gelidosona. (Leemiso 20:25 nabbaba.) Yelagati issi issitoo aqo deˈuwan etappe koyettiyaabay aybakko loytti qoppokkona. Guyyeppe eti qoppidobaappe aadhiya darobay koshshiyoogaa akeekoosona.

13. Ekkanau woy gelanau qoppiyaageeti woygiya oyshata qoppana koshshii? Eta maaddiya ayba zoree deˈii?

13 Yaatiyo gishshau, ekkanaappe woy gelanaappe kase kaallidi deˈiyaagaadan nena oycha: ‘Taani ekkanau woy gelanau koyiyoy aybissee? Taani appe woy ippe ay demmanee? Ha aawu woy aaya taassi haniya asee? Taani ta aawatettaa kiyanau giigidanaa?’ Ha yohuwaa xeelliyaagan intte loyttidi pilgganau maaddanaadan ‘ammanettida wozannaama ashkkaray’ aaho qofaa oyqqida xuufeta giigissiis.* (Maatiyoosa 24:45-47) Hegaa mala xuufeta Yihooway neeyyo immido zoredan xeella. He xuufiyan deˈiya qofaa loytta akeekada oosuwan peeshsha. “Wozani bainna baqulodan woi paradan” hanoppa. (Mazamure 32:8, 9) Aqo deˈoy kaalettiyoobaa akeekiyoogan wozannaama gida. Macho oychanau giigidaba gidikko, “geeshshatettan leemiso gida” giyaagaa ubbatoo hassaya.—1 Ximootiyoosa 4:12.



^ (Lee. 20:25) Issibaa eesotidi, “Hagaa taani Xoossaassi immaas” girggiyoogeenne guyyeppe zil77ettiyoogee, hegee asa oiqqiya pire.



^ MENT. 12 (Lee. 20:25) Issibaa eesotidi, “Hagaa taani Xoossaassi immaas” girggiyoogeenne guyyeppe zil77ettiyoogee, hegee asa oiqqiya pire.



^ MENT. 13 (Maa. 24:45-47) “Yaatin, ba so asau qumaa koshshiyo wodiyan immana mala, a godai sunttido ammanettida wozannaama ashkkari oonee? 46 I hegaadan oottishin, a godai yiidi demmiyo ashkkarai anjjettidaagaa. 47 Taani intteyyo tumaa odais; godai he ashkkaraa babaa ubbaa bolli sunttana.



^ MENT. 13 (Maz. 32:8, 9) GODAI, “Taani nena erissananne neeni baanau bessiya ogiyaa nena tamaarissana; taani nena zorananne naagana. 9 Bixaalaaninne puluwan ohettennan azazettenna, wozani bainna baqulodan woi paradan intte hanoppite” yaagees.



^ MENT. 13 (1 Xim. 4:12) Neeni yelaga gidiyo gishshau, nena ooninne karoppo. SHin ammaniyaageetuyyo haasayan, hanotettan, siiquwan, ammanuwaaninne geeshshatettan leemiso gida.







^ MENT. 13 “Ha Aawu woy Aaya Taassi Haniya Asee?” Yelagati Oychiyo Oyshaa—Oosuwan Peˈiya Zaaruwaa, Paydo 2 geetettiya maxaafan; “Aqo Laggiyaa Dooranau Maaddiya Xoossaa Kaaletuwaa,” Wochiyo Keelaa Uddufune 15, 2001n; “Panttatettan Aqo Deˈuwaa Doommiyoogee Ay Keena Eratettee?” Beegottite! Masqqalaa 22, 1983n.







^ ***lv sin. 57-58 Alamiyaappe SHaahettidi Deˈiyo Ogiyaa***

14. Nu eqotaanne geeshshatettaa xeelliyaagan, nuna nu huuphe ayba oyshata oychana koshshii?

14 Nuuni haggaazuwau kiyiyo wode woykko Kiristtaane shiiquwan beettiyo wode, nu maayoy, nu alleeqettiyoobaynne nu geeshshatettay ubba keehi xoqqu ootti xeelliyooba. Nena ne huuphe kaalliyaagaadan oycha: ‘Ta eqotaynne ta huuphe geeshshatettay asay tana bessenna ogiyan xeelanaadan oottii? Harata yiilloyii? Ha hanotaara gayttidaagan taayyo deˈiya maataa gubaaˈiyan deˈiya oosuwau gidaa kunttiyoogaappe aadhidi keehi koshshiyaabadan qoppiyaanaa?’—Mazamure 68:6; Piliphphisiyuusa 4:5; 1 PHeexiroosa 5:6.

15. Maayiyoobaa, alleeqettiyoobaanne geeshshatettaa xeelliyaagan yaata yaatoppa giya wogay Xoossaa Qaalan deˈennay aybissee?

15 Maayuwaa, alleeqettiyoobaanne geeshshatettaa xeelliyaagan Kiristtaaneta yaatite yaatoppite yaagiya wogay Geeshsha Maxaafan deˈenna. Nu koyidoogaa dooriyo laˈatettaa woykko nu qoppiyo abbiyaa goˈettiyoogaa diggiyo koshshi Yihoowayyo baawa. Hegaappe, i nuuni Geeshsha Maxaafaa baaso siraataa akeekiyaanne “oosuwan peeshshiyoogan iitaa kehaa shaakkanau bantta akeekaa abbiyaa loohissida” wozannaama asa gidanaadan koyees. (Ibraawe 5:14, NW) Ubbaappe aaruwan Yihooway koyiyoy nuuni siiquwan, hegeekka Xoossaasinne nu shooruwaassi deˈiya siiquwan kaaletettanaadaana. (Marqqoosa 12:30, 31) He zawaa kanttennan, keehi daro qommo alleeqettiyoobaynne maayiyobay deˈees. Yihoowa asay saˈaa yuushuwan awaaninne gidin issippe corattidi shiiqiyo wode, eti maayiyo dumma dumma qommo maayoy hegau naqaasha gidiyaaba bessana danddayees.



^ MENT. 14 (Maz. 68:6) Xoossai barkka de7iyaageetussi keetta asaa immees. Qasho keettan de7iyaageeta birshshidi, eta ufaissan wottees. SHin makkalanchchati melida biittan de7oosona.



^ MENT. 14 (Pili. 4:5) Asai ubbai intte ashkketettaa ero; Godai matan yaana.



^ MENT. 14 (1 PHe. 5:6) Xoossai ba lo77o wodiyan inttena xoqqu oottana mala, wolqqaama Xoossaa kushiyaappe garssaara inttena toochchite.



^ MENT. 15 (Ibr. 5:14) SHin mino qumai iitaa kehaa de7uwaa daruwan shaakkida wozannaama asaassa.



^ MENT. 15 (Mar. 12:30, 31) Intte Godaa intte Xoossaa intte kumetta wozanaappe, intte kumetta shemppuwaappe, intte kumetta qofaappe, intte kumetta wolqqaappe siiqite” yaagees. 31 Qassi azazo ubbaappe aadhdhiya naa77antto azazoi hagaa; ‘Neeni ne shooruwaa ne huuphedan siiqa’ giyaagaa; hageetuppe aadhdhiya hara azazoi baawa” yaagiis.









^ ***sn mazamure 35 Xoossaa A Danddayau Galatiyoogaa***


Mazamure 35

Xoossaa A Danddayau Galatiyoogaa


(2 PHeexiroosa 3:15)


1. Gita Yihoowau, ne wolqqay daro;

Xillotettaa ne dosaasa.

Iitatettay daridoogee,

Nena azzanttiyoogaa eroos.

Asay nena gamˈˈaasa gees shin,

Matan iitatettaa xayssaasa.

Ammanetti nena naagoos;

Ne genccaunne pirddau galatoos.

2. Issi shaˈu layttay ne xeelan,

Aadhida gallassaa mala.

Ne gita gallassay matiis;

Hegee gamˈˈennan gakkana.

Nagaranchatun azzanaasa;

SHin simmiyo wode ufayttaasa.

Sinttanaabaa nu hidootoos;

Wozanappe ne sunttaa sabboos.



(Luq. 15:7; 2 PHe. 3:8, 9kka xeella.)





^ (2 PHe. 3:15) Godaa danddayai atotettaa gidiyoogaa intte wozanan qoppite; hegaadan qassi nu siiqo ishai PHauloosi, Xoossai bau immido aadhdhida eratettan intteyyo xaafiis.



^ (Luq. 15:7) ‘Taani intteyyo odiyoogee aibee giikko, hegaadan nagaraappe simmana koshshenna uddufun tammanne uddufun xillotun ufaittanaappe ba nagaraappe simmiya issi nagaranchchan saluwan de7iyaageeti ufaittana.



^ (2 PHe. 3:8) SHin ta siiqotoo, ha issi yohiyo dogoppite; Godaa matan, issi gallassai sha7u gallassa mala gidiyoogaanne, qassi sha7u gallassai issi gallassa mala gidiyoogaa dogoppite.









^ ***kr sin. 23-25 Kawotettay Saluwan Eqqiis***


Zaarettidi Minnido Wodiyaa

35. Yesuusi bana kaalliyaageeta metoy gakkanaadan paqqadidoy aybissee, qassi eta maaddanawu ay oottidee?

35 Yesuusi ‘biraa geeshshiyaagaadan’ uttido gishshawu Yihooway ba asaa bolli he metoy gakkanaadan paqqadidoogaa tumaa morkketi eribookkona. (Mil. 3:3) Ammanettidaageeti geeyi giigidi, Kawuwaa oosuwawu awudeegaappenne aaruwan giigettidi he tama mala paaciyaappe kiyanaagaa Yihoowaynne a Naˈay eroosona. Xoossaa ayyaanay Xoossaa asaa morkkiyaageeti danddayettenna giidi qoppidobaa oottidoogee 1919 doomettan erettiis. Ammanettidaageeti zaarettidi minnidosona! (Ajj. 11:11) He wode, Kiristtoosi wurssetta gallassaa malaataappe waannatiyaagaa polidoogee qoncce. I koshshiyo wodiyan ba asawu ayyaanaabaa qumaa immiyoogan sintta xeera gididi oottiya ayyaanan tiyettida amarida attuma asata ‘ammanettida wozannaama ashkkara’ oottidi sunttiis.—Maa. 24:45-47.

36. Xoossaa asay ayyaanaaban zaarettidi minnidoogaa bessiyaabay aybee?

36 Ishaa Razerfordinne a laggeti Laappune 26, 1919n qasho keettaappe kiyidosona. Kaalliya Masqqala aginan gita shiiquwaa giigissanawu sohuwaara halchidosona. Zi Golden Eej giyo hara maxeetiyaa giigissanawukka halchidosona. Wochiyo Keelaa mala gidida he maxeetee haggaazuwan goˈettanawu giigiis.* Haˈˈi Kiristtaanetu Deˈuwaanne Haggaazuwaa Xannaˈiyo Xuufiyaa geetettiya Buuletin giyo xuufee koyro kiyidoy he layttaana. He xuufee koyroppekka doommidi ubbatoo haggaazuwawu minttettees. Sooppe soo biidi asaa haasayissiyoogee 1919⁠ppe doommidi haggaazuwan waannatiya ooso gidiis.

37. Issoti issoti 1919⁠ppe simmin waanidi ammanettennaageeta gididonaa?

37 Sabbakiyoogee Kiristtoosa ashkkarata geeshshiis; ayssi giikko, eta giddon deˈiya otorettiyaageeti bantta huuphiyaa kawushshidi he oosuwaa oottanawu koyibookkona. He oosuwaa oottanawu koyibeennaageeti ammanettidaageetuppe shaahettidosona. Ammanettibeenna amaridaageeti 1919⁠ppe simmin lanccidi sunttaa mooriyoogaa doommidosona; ubba Yihoowawu ammanettida ashkkarata yedettiyaageetuura exatidosona.

38. Kiristtoosa kaalliya ha saˈan deˈiyaageeti oottidobaynne xoonidobay nuussi qonccissiyoobay aybee?

38 Gidoppe attin, yedetay deˈishinkka, Kiristtoosa kaalliya saˈan deˈiyaageeti ayyaanaaban ubbatoo ishalidosonanne duretidosona. He wodeppe doommidi eti oottidonne xoonido ubbabay Xoossaa Kawotettay haariiddi deˈiyoogaa nuuni ammananaadan oottiyaaba. Nagarancha gidida amarida asati Seexaanaanne ha iita alamiyaa darotoo xoonidoy, Xoossay ba Naˈaa baggaaranne Mase Kawotettaa baggaara maaddidonne anjjido gishshataassa!—Isiyaasa 54:17 nabbaba.

39, 40. (a) Ha maxaafay qonccissiyo issi issibay aybee? (b) Ha maxaafaa xannaˈiyoogee nena waatidi maaddana danddayii?

39 Xoossaa Kawotettay saluwan eqqoosappe doommidi deˈiya xeetu layttan saˈan oottidobaa kaalliya shemppotun beˈana. Ha maxaafaa shaahoti Xoossaa Kawotettay ha saˈan oottiyoobaara gayttidaagan issoy haraagaappe dummatiyaabaa qonccissoosona. Ubba shemppotun deˈiya zaarettanawu giigida saaxinee Xoossaa Kawotettay nuussi beettiyaagaa keena qonccekkonne akeekanaadan maaddees. Xoossaa Kawotettay iitata xayssanawunne saˈaa gannate oottanawu matan yiyo wode ay oottanaakko wurssetta shemppotun beˈana. Ha maxaafaa xannaˈiyoogan neeni waana goˈettanee?

40 Seexaanay neeni Xoossaa Kawotettan ammaniyoogaa agganaadan koyees. SHin neeni naagettanawunne minna eqqanawu ammanuwan minnanaadan Yihooway koyees. (Efi. 6:16) Yaatiyo gishshawu, neeni ha xuufiyaa wozanappe xannaˈanaadan zoroos. ‘Xoossaa Kawotettay tawu beettiyaagaa keena qonccee?’ yaagada ubbatoo nena oycha. Neeyyo he Kawotettay ha wodiyan beettiyaagaa keena qoncce gidikko, i haariiddi deˈiya tumu Kawotetta gidiyoogaa asay ubbay beˈiyo wodiyan, neenikka Kawotettawu ammanettada wozanappe exatiyaagaa gidada yan deˈana danddayaasa!





^ MENT. 35 (Mil. 3:3) biraanne worqqaa geeshshiyaagaadaaninne tigiyaagaadan uttidi, Leewa zareta geeshshana; eti GODAASSI likke yarshshuwaa yarshshana gakkanaashin, i eta geeshshana.



^ MENT. 35 (Ajj. 11:11) Heezzu gallassaappenne baggaappe guyyiyan, de7o ayyaanai Xoossaa matappe yiidi, etan geliis; gelin eti denddi eqqidosona. Eta be7ida ubbai iita yashsha yayyiis.



^ MENT. 35 (Maa. 24:45-47) “Yaatin, ba so asau qumaa koshshiyo wodiyan immana mala, a godai sunttido ammanettida wozannaama ashkkari oonee? 46 I hegaadan oottishin, a godai yiidi demmiyo ashkkarai anjjettidaagaa. 47 Taani intteyyo tumaa odais; godai he ashkkaraa babaa ubbaa bolli sunttana.



^ MENT. 38 (Isi. 54:17) Nena qohanau oottido ai miishshinne nena qohidi kantti kiyenna. Nena mootiya inxxarssa ubbau gidiya zaaruwaa neeni immana. GODAA ashkkaratu laatai hagaa; eta taani shatinttana” yaagees. GODAI hegaa yootees.



^ MENT. 40 (Efi. 6:16) He ubbaappe aattidi, xalahe halaqai dafidi yeddiyo wonddafiyaa tama ubbaa toissanau, ammanuwaa ubba wode gonddalledan oiqqite







^ MENT. 36 Daro layttawu Wochiyo Keelaa maxeetee maaddanawu giigido waannati amarida dorssaa wudiyaa yarata.









^ ***kr shem. 2 Kawotettay Saluwan Eqqiis***

Xoossaa Kawotettay Neessi Beettiyaagaa Keena Qonccee?


	            Tumuppe Yesuusa kaalliyaageeti Kawotettay eqqiyo wodiyawu giigettanaadan maaddiday oonee?



	            Tumu Kiristtaaneti Xoossaa Kawotettaa haaruwawu giigettidoy ayba ogetuunee?



	            Kawotettay tumu ayso gidiyoogaa bessiyaabay aybee? (“Xoossaa Kawotettay Tumu Ayso” giya saaxiniyaa xeella.)



	            Neeni Kawotettawu exatiyoogan, xeetu layttappe kase ammanettidi Kiristtoosa kaallida asatu leemisuwaa ha wodiyan waatada kaallana danddayay?














^ ***kr sin. 26-27 Kawotettay Saluwan Eqqiis***

XOOSSAA KAWOTETTAY—TUMU AYSO


Xoossaa Kawotettay tumu aysoo? Xoossaa Kawotettaara gayttida amaridabaa ane qoppa. ‘Kawotettaara gayttida ha ubbabay i ha sa’an de’iya kawotettaadan tumu ayso gidiyoogaanne ay kawotettaappenne keehi xoqqa gidiyoogaa bessennee?’ yaagada nena oycha.

	HAARIYAAGAA

Yesuus Kiristtoosi 1914n kawotiis; i Xoossaa Yihoowa sinttan ba huuphiyaa kawushshiya, wolqqaama, suure pirddiya, aadhida eranchanne qarettiya Kawo. (Isi. 9:6, 7; 11:1-3) I haariya nagarancha asatuugaadan ba maataa bessenna ogiyan go’ettenna; woy sohuwaara yiillotiya parllaamaa asati woykko banttabaa xallay polettanaadan koyiya asatinne citati i ba qofaa laammanaadan oottokkona.



	HIGGIYAA KESSIYOONNE PIRDDIYO MAATAY DE’IYOOGEETA

Yesuusi sa’an de’ido de’oynne i oottidobay bali baynna higge gidida “Kiristtoosa higgiyau” baaso gidiis.—Gal. 6:2; 1 PHe. 2:21.

Yihooway ubbabaa pirddanaadan ba Na’aa sunttiis, qassi Yesuusi ay asinne oottana danddayenna hanotan he oosuwaa bali baynnan polees.—Yoh. 5:22.



	AYSSIYAAGEETA

Yesuusi haariyo suure haaruwan aara issippe sa’aa haarana 144,000ti de’oosona. A haaruwawu waanna halchoy asaa naata Xoossaara sigettiyoogaa gidiyo gishshawu, aara haaranaageetikka hegaa polanawu qeese gididi oottana.—Ajj. 14:1; 20:6.



	OLANCHATA

Yesuusi Yihoowa olancha gidida wolqqaama kiitanchata keehi darota Kaalettiyaagaa gidiyo gishshawu, hanno gakkanawu de’ida ubbaappe wolqqaama wotaaddarata azazees. Mata wode he olanchati iitatettaa ubbaa xayssanawu olettana.—Maz. 45:1, 3-5; Ajj. 19:11, 14-16.



	KAWOTETTAA ARAATAY DE’IYO SOHUWAA

Yesuusa araatay saluwan a Aawaa miyyiyan de’ees. Saloy Yihooway “de7iyo geeshshanne bonchcho” soho. (Isi. 63:15) Hegee tumuppe de’iya sohoo? Ee, saluwan de’iyaabay xayenna gishshawu, hegee ha sa’an de’iya waanna katamaa woy kawo keettaa awugaappenne aaruwan tumuppe de’iya soho.—Maa. 6:20.



	SA’AN AYSSIYO HEERAA

Ha wodiyan Yesuusawu haarettiyaageeti, ubba biittan biittaa higgiyaa naagidi de’iya kare biittaa asaa mala. Yihooway etawu ayyaanaaban biittaa, hegeekka eti Kawuwaa sheniyaa poliyo oosuwaa immiis. (Isi. 60:2; 66:8) Mata wode kumetta sa’ay Yesuusa Kawotettay haariyo heera gidana.—Maz. 72:8.



	KAWOTETTAY OOTTIYOOBAA

Xoossaa Kawotettay ha ubbabaanne hara anjjuwaa ehaanawu Xoossay gelido qaalaa mata wode polana.—Maz. 72:16; Isi. 2:3; 33:24; 35:6; 65:21.

	PAYYATETTAA



	KEETTAA



	OOSUWAA



	QUMAA



	TIMIRTTIYAA







	AMMANETTIDI HAARETTIYA ASAA

Geeshsha Maxaafay, “Kawuwaa gitatettai i haariyo asaa coratettaana; shin haariyo asi xayikko, ikka pattenna” yaagees. (Lee. 14:28) Kawotettawu ammanettidi haarettiyaageetu qooday 7,500,000⁠ppe darees.—Maz. 72:8; Isi. 60:22











^ (Isi. 9:6, 7) Na7i nuuyyo yelettiis! Attuma na7i nuuyyo imettiis! Kawotettai a hashiyan wodhdhana; a sunttai, “Maalaalissiyaabaa Zoriyaagaa, Wolqqaama Xoossaa, Merinaa Aawaa, Sarotettaa Halaqaa” geetettana. 7 A kawotettaa daruwaunne a sarotettau zawai de7enna; hachchippe doommidi, merinaa gakkanaassi, suure pirddaaninne xillotettan minttanaunne essanau Daawita kawotaa araataaninne a kawotettan i kawotana; Ubbaappe Wolqqaama GODAA mishoi hegaa polana.



^ (Isi. 11:1-3) Daawita aawaa Isseya zaree mittaa durumaa mala gidana; durumai aaciyoogaadan, Daawita zaretu giddoppe marai (issi kawoi) kiyana. 2 GODAA Ayyaanai, aadhdhida eratettaanne akeekaa Ayyaanai, zoriyaanne wolqqaa Ayyaanai, eratettaanne GODAAYYO yayyiyo Ayyaanai a bolli shemppana. 3 GODAAYYO yayyiyoogan i ufaittees; ba aifee be7idoban coo pirddenna; woikko ba haittai siyidoban coo kuuyenna.



^ (Gal. 6:2) Issoi issuwaa toohuwaa tookkite; hegaa oottiyoogan Kiristtoosa higgiyau azazetteeta.



^ (1 PHe. 2:21) Xoossai inttena xeesidoogee hegaa gishshassa; aissi giikko, Kiristtoosi intteyyo waayettiis; intte a kaallana mala, intteyyo leemiso gidiis.



^ (Yoh. 5:22) 



^ (Ajj. 14:1) Hegaappe guyyiyan, taani be7aas. Be7ite, Dorssai Xiyoone Deriyaa bolli eqqiis. A sunttainne a Aawaa sunttai som77uwan xaafettido, issi xeetanne oitamanne oiddu sha7u asati aara issippe de7oosona.



^ (Ajj. 20:6) Koiro dendduwan denddidaageeti anjjettidaageetanne geeshshata. Eta bolli naa77antto haiquwau wolqqi baawa. Eti Xoossaassinne Kiristtoosassi qeeseta gidana; eti aara issippe sha7u laittau haarana.



^ (Maz. 45:1) Taani ha yettaa kawuwaassi xaafiyo wode, ta wozanai lo77o qofaa pulttees; ta inxxarssai lo77o xaafiya asa biiriyaa mala.



^ (Maz. 45:3-5) Wolqqaama kawuwau, ne bisuwaa ne xeessan gixxa; bonchchoinne gitatettai nebaa. 4 Ne tumatettaa, ashkketettaanne xillotettaa gishshaa olettada xoonanau, ne gitatettaa bessaidda, piriixa. Ne ushachcha kushee maalaalissiyaabaa besso. 5 Ne zubbeti qara; eti ne morkketu wozana aifiyaa caddona. Kawotettati ne gediyan kunddona.



^ (Ajj. 19:11) Yaatin, saloi dooyettidaagaa taani be7aas. Hegan bootta parai de7ees; he paraa toggidaagaa Ammanettiyaagaanne Tumanchchaa giidi xeegettees. Toggidaagee xillotettan pirddeesinne ba olaakka olettees.



^ (Ajj. 19:14-16) Saluwaa wotaaddarati bootta geeshsha liinuwaa giyo kiriyan dadettida maayuwaa maayidi, bootta parata toggidi, a geeduwaa kaalloosona. 15 Asa zareta i dechchana qara bisoi a doonaappe kiyees. Birata dullan asaa i haarana. Ubbaappe Wolqqaama Xoossaa hanqquwaa eessai buulettiyoosan woine aifiyaa i gum77ana. 16 A maayuwaa bollinne a wodiraa bolli, “Kawotu Kawuwaanne godatu Godaa” yaagiya sunttai xaafetti uttiis.



^ (Isi. 63:15) Abeet GODAU, saluwaara duge xeella; xeellada neeni de7iyo geeshshanne bonchcho gidida sohuwaara be7a. Neeni mishettiyo mishoinne ne wolqqai anee? Ne wozanai nuna laamotiyo laamotainne ne qaretai nuuppe haakkiis.



^ (Maa. 6:20) SHin bil77inne qunoi bashshennasan, kaisoikka bookkidi wuuqqennasan intte huuphessi saluwan miishsha dagayite.



^ (Isi. 60:2) Be7a, xumai sa7aa kamana; sakkana xumaikka asaa bollan wodhdhana. SHin GODAI ne bolli denddana; a bonchchoikka ne bolli poo7ana.



^ (Isi. 66:8) Hagaa malabaa oonee siyidai? Qassi hagaa malabaa oonee be7idai? Issi biittaa asai pexi issi gallassi yelettanau danddayiiyye? Woikko kawotettai issi kuttan yelettii? Yerusalaama bannakkosaarakka, issi kuttan ba naata yelaagaasu.



^ (Maz. 72:8) Abbaappe abbaa gakkanaassi, qassi Efiraaxiisa SHaafaappe sa7aa gaxaa gakkanaassi i haaro.



^ (Maz. 72:16) Biittan daro kattai mokko; dereti kattan kamettona. Biittai Liibaanoosa deree mokkiyoogaadan kattaa mokko; maatai dembbaa kumiyoogaadan asai katamaa kumo.



^ (Isi. 2:3) Daro asai yiidi, “Haayite! GODAA deriyaa, Yaaqooba Xoossaa Beeta Maqidasiyaa ane pude kiyoos. I koyiyoogaadan nuuni baana mala, i nuna ba ogiyaa tamaarissana” yaagana. Aissi giikko, higgee Xiyooneppe, GODAA qaalaikka Yerusalaameppe kiyana.



^ (Isi. 33:24) Xiyoonen de7iya ooninne, “Taani harggais” yaagenna; yan de7iya asaa nagarai atto geetettana.



^ (Isi. 35:6) Wobbeti genessadan guppana; duudetikka ufaissan yexxana; bazzon haattai melosan pulttoi xuuqqana.



^ (Isi. 65:21) He wodetun asati keettata keexxidi, etan de7ana; woiniyaa turatakka tokkidi, eta aifiyaa maana.



^ (Lee. 14:28) Kawuwaa gitatettai i haariyo asaa coratettaana; shin haariyo asi xayikko, ikka pattenna.



^ (Maz. 72:8) Abbaappe abbaa gakkanaassi, qassi Efiraaxiisa SHaafaappe sa7aa gaxaa gakkanaassi i haaro.



^ (Isi. 60:22) Intte giddon issi keettan de7iya qoodan guutta asata taani sha7issana; ubbaappe qoodan guuxxiyaageetakka gita kawotetta oottana. Taani GODAA; wodee gakkiyo wode, taani hagaa eesuwan polana” yaagees.









^ ***kr sin. 28-29 Kawotettay Saluwan Eqqiis***

KAWOTETTAY EQQIYO WODIYAWU GIIGETTIDOSONA


Ane 1914 gakkanaashin deˈiya unddenna layttan hanida issi issibaa beˈa. Xoossaa asay Mase Kawotettay eqqiyo wodiyawu giigettanaadan he hanotati waatidi maaddidaakko akeekana danddayaasa

	1800 heeraa

Heneri Girwi, Jorj Isttetiseninne Jorj Istorzi asaa shemppoy hayqqenna giyo timirttiyaa pilggidi, hegee worddo gidiyoogaa qoncciyaa kessidosona



	1868 woy 1869

Rasili banttana Kiristtaane giya haymaanooteti tamaarissiyoobaa loytti pilggidi, eti Geeshsha Maxaafaa qofaa geellayidi tamaarissiyoogaa akeekiis; i Adventtistte woosa keettaa sabaakee Jonas Wendali tamaarissiyoobaa siyi simmin, a ‘ammanoy shuggidaagee’ minniis



	1870

Ishaa Rasilinne harati xannaˈana qofaa giigissidi citan Geeshsha Maxaafaa xannaˈiyoogaa doommidosona



	1870-1875

SHemppuwaa, wozuwaanne Kiristtoosi zaarettidi yiyo hanotaa xeelliyaagan tumay keehi qoncciis



	1876

Rasili xaafin Baybil Egzaaminer giyo xuufiyan kiyida huuphe yohoy Ayhuda gidenna asaa wodee 1914n polettanaagaa qonccissiis



	1877

Zi Objekt end Maner of Awur Lordis Ritern giyo xuufee Kiristtoosi qoncciyo wodiyaabaa tumaa erissanawu attamettiis



	1879

Xiyoone Wochiyo Keelaanne Kiristtoosa Qonccettaa Awaajjiyaagaa giyo koyro maxeetee attamettiis

Banttana Kiristtaane giya haymaanooteti Gita Baabilooni yara gidiyoogaa ishantti akeekidosona



	1880

Ishaa Rasili xinaate citaa xomoosanawunne minttettanawu huuphessa arshsho bagga Amarkkaa biis



	1881

Wochiyo Keelaa nabbabiyaageeti asawu coo immanaadan daro sinttay deˈiyo (issotu issotu sinttay 100⁠ppe daro) traktteti attamettidosona

Asay ubbay Godaa Kahuwaa bonchanawu Penssilveniyan, Alegeni kataman shiiqanaadan Wochiyo Keelay shoobbiis

Kumetta wode haggaazoy doommiis

“1,000 Sabaaketi Koshshoosona” giya, “Sabbakanawu Tiyettiyoogaa” giyaanne hegaa mala hara huuphe yohoti haggaazanaadan minttettidosona

Ubbatoo shiiqenna Kiristtaaneti shiiqanaadan zoree imettiis



	1882

Sillaasiyaa timirttee worddo gidiyoogaa qonccissiya huuphe yohoy kiyiis



	1885

Wochiyo Keelaa xuufeti ichashu ano biittan deˈiya asawu gakkidosona



	1886

Zi Divayin Pilan of zi Eejs giyo maxaafay kiyiis; hegee Isttedis in zi Iskkiripchers geetettida maxaafatuppe koyroogaa

Wochiyo Keelaa nabbabiyaageeti Godaa Kahuwaa bonchi simmidi heezzu gallassawu gita shiiquwaa shiiqanaadan shoobettidosona; layttan layttan gita shiiquwaa shiiqiyoogee he wode doommiis



	1889

Penssilveniyan, Alegeni kataman Baybil Hawus giyo keettay keexettiis



	1890

Wachi Tawer Sosayti giyo maabaray Rozerhams Niwu Testtament giyo maxaafaa issi dirijjitiyan attamissiis



	1891

Rasili “Tumaa aassiyo” ogiyaa koyanawu Amarkkaappe denddidi haaho biitti biyoogaa doommido laytta



	1894

Tawer Trakt Sosayti geetettiya maabaraappe kiitettida yuuyidi xomoosiyaageeti gubaaˈeta xomoosanawunne minttettanawu biidosona



	1895

Wochiyo Keelay ammanettida issoti issoti Geeshsha Maxaafaa xannaˈanawu “Dawun Serkils” geetettiya shiiquwaa shiiqiyoogaa yootiis;



	1896

Rasili Wat Sey zi Iskkiripchers Abawut Hel? geetettiya bukleetiyaa attamissiis



	1900

Inggilizen, Londdene kataman koyro macara biiroy eqqiis

Sabbakiyo oosoy 28 biittaa gakkiis



	1903

Woggaa gallassi woosa keettaa heeran ogiyan asawu trakttiyaa coo immiyoogee attin, zamachan sooppe

soo biyoogaa doommidosona Rasila sibikatee ubbatoo gaazeexan kiyiyoogaa doommiis



	1909

Wachi Tawer Sosaytiyaa waanna biiruwaa Niwu Yorke kataman, Birukiliine giyoosaa laammidosona



	1910

Geeshsha Maxaafaa Tamaareti Internaashinal Baybl Isttudentis Asoosiyeshin geetettidi xeegettidosona



	1911-1912

Rasilinne a laggeti usuppunati CHaynan, Hindden, Jaappaanen Pilippinsseeninne hara biittatun ‘Kiristtaane haymaanootiyaabaanne abaa ay hidootanaakko’ xomoosanawu alame yuushuwan 56,000 kilo meetire gidiyaagaa manddaridosona



	1914

“Meretaa Pooto Diraamaa” koyro Ichashe 11n Niwu Yorke kataman, issi aginappe simmin hara ichashu kataman bessidosona. He layttaa wurssettan Huuphessa Amarkkan, Awurooppan, Awusttiraaliyaninne Niwu Ziilanden 9,000,000 gidiya asay beiis

Xiqimitan Rasili Beeteele keettaa asawu, “Ayhuda gidenna asaa wodee polettiis; eta kawotettatu wodeekka wuriis” yaagiis. I gujjidi, “Nuna sinttappe naagiyaabaa erokko” yaagidoogaa, hwode yan deiya issi michiyaa yootaasu




















^ (Lee. 17:1-21:31) Ooshshai de7iyoosan de7iya gita gibiraappe saroinne wopai de7iyoosan mela oittaa poquwaa miyoogee keha. 2 Cincca ashkkarai ba godaa na7aa pattenna laafaa haarees; yaatidi ishanttuura issippe laattees. 3 Worqqainne birai taman paacettiyoogaadan, GODAI asaa wozanaa paaccees. 4 Iita asi iita uraa haasayaa siyees; worddanchchaikka genanchchaa oduwaa ezggees. 5 Hiyyeesatu bolli qilliicciya asi eta medhdhida Xoossaa cayees; hara asa gakkiya metuwan ufaittiya asi qaxxayettennan attenna. 6 Naatu naati cimida asatuyyo kallachcha; aawati bantta naatuyyo bonchcho. 7 Daro lo77o haasayai eeyya uraassi giigenna; hegaappekka aaruwaa worddo haasayai deriyaa haariyaagaassi giigenna. 8 Mattaayee bana immiyaagau dumma wolqqa mala; simmido soho ubbai ayyo injjetees. 9 Naaqettidi ba naaquwaa genttiya urai siiquwaa koyees; shin yoho zaari zaaridi woociya urai, ammanettiya laggeta shaakkees. 10 Eeyyai xeetuton lissuwan shocin eriyoogaappe akeeki de7iyo asi coo seerin eriyoogee aadhdhees. 11 Iita asi makkalabaa xalaalaa koyees; hegaa gishshau, meqetti bainna daanni a bolli kiitettana. 12 Eeyyatetti oiqqido uraara gaittiyoogaappe marata bonqqi ekkirggido maaheera gaittiyoogee keha. 13 Lo77o oottidoogaa kushiyaa iitaa zaariya uraayyo iitai a sooppe mulek kichchenna. 14 Ooshshai doommiiddi, zeeruwaa xuussiya haattaa mala; hegaa gishshau, ooshshaappe kasetada palamaa aggaaga. 15 Nagaranchchaa xillissiyoogeenne xilluwaa bolli pirddiyoogee eti naa77aikka GODAA sheneyiya ooso. 16 Akeekiya wozani au bainnaashin, eeyyaa kushiyan aadhdhida eratettaa shammiyo miishshai aibissi de7ii? 17 Laggee mule wodekka siiqees; ishaikka metuwaa wode maaddanaassi yelettees. 18 Akeekai paccido asi erenna uraa acuwaa qanxxanau waase gelees, 19 Ooshshaa dosiya asi nagaraa dosees; ubbatoo ceeqettiya asi bashshaa ba bolli xeesees. 20 Geella qofai de7iyo asi lo77obaa demmenna; shikkaalobaa haasayiya asikka metuwan gelees. 21 Azalia na7aa yelida aawi azzanees; eeyya na7aa aawau ufaissi baawa. 22 Wozani ufaittiyoogee asassi lo77o xale; shin kayyottiyoogee asau wolqqaa xaissees. 23 Iita daannai pirddaa geellayanau geeman mattaayiyaa ekkees, 24 Akeekai de7iyo uri aadhdhida eratettaa sinttan wottidi bees; shin eeyyaa aifee biittaa sa7aa xanxaa yuuyidi xeellees. 25 Azalla na7ai ba aawaa azzanissees; bana yelida aayyiyookka zil77issees. 26 Xillo asa qaxxayiyoogee, suure asakka a suuretettaa gishshau dechchiyoogee lo77o gidenna. 27 Amarida qaala haasayiya asi eranchcha; woppa ayyaani de7iyo asikka akeekanchcha. 28 Eeyya uri co77u giikkonne ba doonaa barikko, eranchcha milatees. 
18 SHaahettanau koyiya asi ba amuwaa kaallees; lo77o era ubbaakka phalqqees. 2 Eeyyai ba qofaa qonccissanaagaa xalaalaa dosiyoogaappe attin, hara asappe era ekkanau dosenna. 3 Iitatettai yiyo wode, karee, kaushshinne yeelli a kaallidi yi bayoosona. 4 Asaa doonaappe kiyiya haasayai ciimmaa haattaa mala; aadhdhida eratettaa pulttoikka goggiya haattaa mala. 5 Mooranchchaa maaddidi, xilluwaa pirddaa geellayiyoogee lo77o gidenna. 6 Eeyya asi ba haasayan ooshshaa denttees; a doonaappe kiyiya qaalai a, warissees. 7 Eeyya asi, haasayiiddi bana qohees; haasayai gite gididi, a oiqqees. 8 Zigirssanchchaa qaalai mal77o qumaa mala; ufaissiiddi duge ganjjiyaa gakkees. 9 Ba oottiyo oosuwan azalliya asi bashshiya urappe ainne dummatenna. 10 GODAA sunttai mino gimbbe mala; xillo asi yaa woxxidi saro attana. 11 SHin dure asatussi eta duretettai yuushoi gimbbettido katamaa mala; eta qofan eta duretettai mino dirssaadan eta naagiyaabaa milatees. 12 Asi kunddanaappe kase a wozanai otorettees; bonchchettiyoogaappekka ba huuphiyaa ziqqi oottiyoogee sinttatees. 13 Siyennan de7iiddi zaariyoogee, hegee he uraayyo eeyyatettanne yeella. 14 Asa ayyaani harggiyaa danddayanaadan maaddees; shin ayyaanai meqerettiichchikko, a ooni danddayanee? 15 Akeekanchcha asati tamaaranau keehi koyoosona; aadhdhida eri de7iyoobaakka ezggoosona. 16 Immiyoobi immiyaagau ogiyaa dooyees; gita asaarakka erissees. 17 Kasetidi daannan mootiya uri baarigaarai yiidi a oichchana gakkanaashin, ubbatonkka he urai xillo milatees. 18 Saamaa yeggiyoogee palamaa teqqees; naa77u wolqqaama baarigaaratakka shaakkees. 19 Naaqettida ishaara giiganaagee gimbbettida katamaa omooddanaagaappekka aadhdhi waayissees; penggiyaa gorddiyo birata hiraquwaadan, palamai dabbota shaakkees. 20 Ba doonan haasayidobaappe asi ba ganjjiyaa kunttees: ba inxxarssaappe kiyidaban kallees. 21 Neeni haasayidoogee nena wottees woikko worees; hegaa gishshau, neeni ne haasayaa gaasuwan yiyaabaa ekkanau de7aasa. 22 Machcho demmida asi lo77obaa demmiis; he urai GODANKKA nashettees. 23 Hiyyeesa asi auddashidi haasayees; shin duree phenqqeshidi zaarees. 24 Daro laggee de7iyo asi xayana; shin ishappe aadhdhidi ammanttiya laggee de7ees. 
19 Worddo haasayaa haasayiya eeyyaappe ba de7on boree bainna hiyyeesa asi keha. 2 Eri bainna minotai lo77o gidenna; hemettiiddi eesotiya uraikka wora bees. 3 Issi issi asai ba eeyyatettan ba de7uwaa bashshees; yaatidi qassi GODAA bolli yiillotees. 4 Duretettai daro laggeta gujjees; shin hiyyeesatettai de7iya laggetakka duuttees. 5 Worddo markki qaxxayettennan atteenna; wordduwaa haasayiyaageetikka kessi ekkokkona. 6 Daro asai daannaa sinttaa koyees; coo immiya uraara asi ubbi dabbotees. 7 Hiyyeesa asa a ishantti ubbai ixxoosona; hegaappekka aaruwaa a laggeti appe haakkoosona; i eta auddashidi kaallinkka, eti a gatti oittokkona. 8 Aadhdhida eratettaa demmiyaagee bana siiqees; akeekaa qoraphphiyaagee lo77obaa demmees. 9 Worddo markki qaxxayettennan attenna; wordduwaa haasayiyaageekka xayana. 10 Azalla uraassi ishalo de7oi bessenna; hegaappekka aillee halaqata haariyoogee iitaa darees. 11 Aawussi de7iya aadhdhida eratettai hanqquwaa mitissees; moorida urau atto giyoogeekka bonchchissees. 12 Kawuwaa hanqqoi gaammuwaa gudettaa mala; shin a nashettai maataa aacissiyaa akkaa mala. 13 Eeyya na7ai ba aawaa xaissees; ooshshanchcha machchiyaakka keetti ubbaton aattiyo aato mala. 14 Issi asi keettaanne aquwaa ba aawappe laattanau danddayees; shin akeekanchcha machchiyo GODAI immees. 15 Coo zolppattiya uraayyo xiskkoi yees; ooso ottenna asi namisettees. 16 Azazuwaa naagidi oottiya asi, ba shemppuwaa naagees; shin shenehoo giya asi haiqqees. 17 Hiyyeesaassi kehiya asi GODAASSI tal77ees; GODAI he lo77o oosuwaa acuwaaa qanxxees. 18 Simmiyo menttoi de7ishin ne naata seera; seerana xayikko, neeni eta bashshadasa. 19 Hanqquwaa suulliya asi ba waagaa ekko; a aggaaga; neeni a ashshiyaabaa gidikko, haranttuwaakka neeni a hegaadan oottanaagee attenna. 20 Zoriyaa siya; timirttiyaakka ekka. Yaatikko, neeni wurssettan aadhdhida eranchcha gidana. 21 Asai darobaa halchchees; shin GODAI giidobai polettees. 22 Asappe koyettiyaagee aggenna siiquwaa; worddanchcha gidanaappe hiyyeesa gidiyoogee keha. 23 GODAASSI yayyiyoogee de7uwau kaalettees; assi yayyiya asi kallidi de7ees; iitabikka a bochchenna. 24 Issi issi asai daro azalla; woxiyan tushkkido buddeenaakka pude baaranau waayettees. 25 Neeni qilliicciyaagaa shocikko, akeekai paccidoogee cinccatettaa tamaarana; akeekanchcha asa neeni seerikko, i eratettaa demmana. 26 Ba aawaa bonqqiya na7ai, ba aayyiyookka sooppe kessidi yedettiya na7ai, he na7ai yeellaanne kaushshaa ehiya na7a. 27 Ta na7au, neeni zoriyaa siyiyoogaa aggidabaa gidikko, erau zokkuwaa zaaradasa. 28 Worddo markkai suure pirddaa bolli qilliiccees; iita asaa doonai iitatettaa gubbidi mittees. 29 Qilliicciyaageetussi pirddai, eeyyatussikka warai koshshees. 
20 Daro mattoyiya ushshaa uyiyoogee daro bidisseesinne ooshshees; mattottiya asi wozani paccido asa. 2 Kawo hanqqoi gaammuwaa gudettaa mala; a yiilloyiya asi ba shemppuwaa bolli pirddees. 3 Palamaappe gaxan de7iyoogee aawussi bonchcho; shin eeyya asi ubbi ooyettanau eesotees. 4 Azalla goshshanchchai wodiyaa naagidi goyenna; hegaa gishshau, kattaa cakkiyo wode i woossees; shin aibakka demmenna. 5 Asaa wozanaa halchchoi ciimma ollaa giddon de7iya haattaa mala; shin wozannaama asi hegaa duuqqidi kessees. 6 Daro asati bantta kehatettaa yootoosona; shin tumu ammanettiya asa demmanai oonee? 7 Xillo asi boree bainna de7uwaa de7ees; a kaallidi, a naatikka anjjettidaageeta. 8 Kawoi pirddanau ba kawotaa araatan uttido wode, iita ubbaa ba aifiyan harqqidi kessees. 9 “Ta wozanaa geeshshaas; tanan nagarikka baawa” yaaganau danddayiya asi de7aneeshsha? 10 GODAI worddo meezaanan yiggiyaageetanne likke gidennaban makkiyaageeta ixxees. 11 Na7i geeshshanne suure gidiyoogee i oottiyo oosuwan erettees. 12 Siyiya haittaanne xeelliya aifiyaanne, eta naa77aakka GODAI medhdhiis. 13 Xiskkon ne wodiyaa wurssoppa; wurssikko neeni hiyyeesana. Beegotta; yaatikko, neeni kattaa kallana. 14 SHammiya asi, “Qohees! Qohees!” yaagees; shin biidoogaappe guyyiyan, “Hiraisuwan shammaas” yaagiiddi ceeqettees. 15 Erai kumido haasayai worqqaappekka inqquwaa giyo daro al77o shuchchaappekka aadhdhida al77obaa. 16 Erenna asau waase geliya uraa maayuwaa qaari ekkite; imatta asau waase geliya uraa maayuwaa oiqqite. 17 Wordduwan demmido kattai asa mal77ees; shin aqi kiyiiddi doonaa giddon shaahetaadan hanees 18 Zoriyaa ekkada ne halchchiyoobaa halchcha; zore ekkennan de7aidda olau booppa. 19 Zigirssanchcha asi xuuraa genttenna; hegaa gishshau, odanchcha uraara gaittoppa. 20 Asi ba aawaa woikko ba aayyiyo cayikko, a de7uwaa xomppe sakkana xuman to7ana. 21 Koiroora eesuwan shiiqida aqoi wurssettan anjjettenna. 22 Neeyyo iitaa oottida urau, taanikka ayyo iitaa oottana gooppa; GODAN ammanettada naaga; i nena ashshana. 23 GODAI naa77u qommo meezaanata shenetees; worddo meezaanatikka a ufaissokkona. 24 Asai baanau bessiya ogiyaa GODAI kaalettees; yaatin, asi ba de7uwan baana ogiyaa waatidi akeekanau danddayii? 25 Issibaa eesotidi, “Hagaa taani Xoossaassi immaas” girggiyoogeenne guyyeppe zil77ettiyoogee, hegee asa oiqqiya pire. 26 Aadhdhida eranchcha kawoi makkalanchchata shaakkidi erees; i etau qarettennan qaxxayees. 27 Asaa ayyaanai GODAAYYO xomppe; hegaa gishshau, i nu giddo asatetta ubbaa pilggi xeellees. 28 Aggenna siiqoinne ammanettiyoogee kawuwaa naagoosona; a kawotaa araatai aggenna siiquwan minnees. 29 Yelagatu bonchchoi eta wolqqaa; cimatuyyookka eta puulunttai etau bonchcho. 30 Mino qixaatee iitatettaa shoddees; wadhdhiyoogee iita wozanaa laammanau danddayees. 
21 Kawuwaa wozanai GODAA kushiyaana; i a wozanaa goggiya haattaa zaariyoogaadan, ba koyidosaa zaarees. 2 Asi oottiyoobai ubbai aawussi likke milatees; shin GODAI a wozanaa qofaa paaccees. 3 Yarshshuwaa yarshshiyoogaappekka aattidi, xillobaanne suurebaa oottiyoogaa GODAI dosees. 4 Iitati otorettiyoogaaninne ayyiyoogan erettoosona; hegeekka nagara. 5 Mino oosanchchaa halchchoi dureyees; shin eesotiya ubbai hiyyeesana. 6 Worddotidi dagayido aqoi penttuwaa suuluwaadan xayees; hegaa koyiyaageeti haiquwaa koyoosona. 7 Iitati suurebaa oottanau ixxiyo gishshau, eta makkala oosoi eta ekkidi bees. 8 Mooranchchati geella ogiyan hemettoosona; shin geeshshati suurebaa oottoosona. 9 Ooyettiya machcheera issi keettan de7iyoogaappe he keettaa shakkuwan de7iyoogee keha. 10 Iitati iitabaa oottanau amottoosona; bantta shoorotussi qarettokkona. 11 Qilliicciyaagee qaxxayettido wode, wozani paccido urai aadhdhida eraa tamaarees; qassi wozannaama urai tamaaridi, eraa demmees. 12 Xillo Xoossai iitatu son oosettiyaabaa ubbaa be7ees; eta aatti yeggidi xaissees. 13 Hiyyeesaa waasuwaa siyanaappe giidi, ba haittaa tucciya uri, ikka waassana; waassin alliyaabai xayana. 14 Geeman immiyo imoi hanqquwaa doshissees. Afala giddoora immido mattaayee suulo anqquwaa irxxissees. 15 Suure pirddai pirddettido wode, hegee xilluwaassi ufaissa; shin iitaa oottiyaageetussi dagama. 16 Akeeka ogiyaappe haddirida uraa haiqoi naagees. 17 Aaro injjiyan de7ana giya urai manqqees; woine eessanne zaite dosiya asi duretenna. 18 Issi issiton Xoossaasata ashshanau iita asati qaxxayettoosona; ammanettenna asatikka suure asatu gishshaa qaxxayettoosona. 19 Ooyettiyanne yiillotiya machcheera de7anaappe bazzon de7iyoogee keha. 20 Wozannaama uraa son mal77o qumainne oissai minjjettees; shin eeyya asi bau de7iyaabaa ubbaa mirggees. 21 Xillotettaanne aggenna siiquwaa koyiya uraa baree aduqqees; qassi he urai xillotettaanne bonchchuwaa demmees. 22 Wozannaama asi wolqqaama olanchchati de7iyo katamaa olidi oiqqees; oiqqidi eti ammanettido mino qatuwaakka laalees. 23 Ba doonaanne ba inxxarssaa naagiya asi bana metuwaappe naagees. 24 Otorettiyanne ayyiya asi qilliicciyaagaa geetettees; i otoranchcha gidido gishshau, asau qoppenna. 25 Azallaa amoi worees; aissi giikko i oottanau koyenna. 26 Azallai gallassa kumettaa darobaa demmanau amottees; shin xilloi bau ashshennan immees. 27 GODAI iitatu yarshshuwaa shenetees; hegaappekka eti au iita qofan shiishshiyo yarshshuwaa aatti shenetees. 28 Worddo markkai xayana; shin qoppidi akeekan haasayiya uraa haasayai ehettana. 29 Iita asi taagaa xalaalai likke gees; shin suure asi yuushshi qoppees. 30 Asi ba aadhdhida eratettan, akeekaaninne zoriyan GODAARA eqettanau danddayenna. 31 Olaayyo paraa kooranau danddayettees; shin olaa xoonissiyaagee GODAA.









^ (Lee. 22:1-26:28) Lo77o sunttai daro duretettaappe aadhdhees; sabettiyoogeekka biraappenne worqqaappe aadhdhees. 2 Duriyaanne manqquwaa ubbaakka GODAI medhdhiis; hegan eti naa77aikka lagge. 3 Cincca asi iitaa be7idi, qosetti aattees; shin akeeki paccido asi metuwan gelidi qohettees. 4 Neeni ashkke gidikkonne GODAASSI yayyikko, duretettaa, bonchchuwaanne de7uwaa demmana. 5 Iita uraa ogiyan agunttainne piree de7ees; shin bana naagiya asi etappe haakkees. 6 Na7i waanidi de7ana bessiyaakko tamaarissa; yaatikko, i cimidikka hegaa aggenna. 7 Duree hiyyeesaa haarees; tal77i ekkidaagee tal77iyau immidaagau aille gidees. 8 Nagaraa zeriya urai waayiyaa cakkees; harata i tuggayiyo tuggaikka attees. 9 Keha asi ba qumaappe hiyyeesau coo immiyo gishshau anjjettana. 10 Qilliicciya asa diggarggikko, palamai, ooshshainne cashshai kichchana. 11 Neeni wozanaa geeshshatettaanne keha haasayaa dosikko, kawoi nenaara dabbotees. 12 GODAI tumaa naagees; shin worddanchchatu qaalaa i aatti yeggees. 13 Azalia asi, “Taani kare kiyikko, gaammoi tana maana; tana ogiyan asi worana” yaagees. 14 SHaaramuxa maccaasee doonai ciimma ollaa mala; GODAI hanqqettido uri a giddon kunddees. 15 Na7a wozanaa azallatettai baqqi oiqqees; shin qaixaariyan qaxxayiyoogee appe haassees. 16 Baayyo aquwaa gujjana giidi, hiyyeesaa naaqqiyaageenne duriyaassi imuwaa immiyaagee naa77aikka hiyyeesana. 17 Ne haittaa haa yeggada, aadhdhida eranchchai odiyoobaa siya; ne wozanaakka ta eraakko zaara. 18 Aissi giikko, eta ne wozanan wottikkonne ne doonankka eta ubbaa hassayikko, neeni ufaittana. 19 Ne ammanoi GODAN gidana mala, taani nena - ee nena - hachchi tamaarissaas. 20 Taani neessi zoreenne eratettai de7iyo hasttamu leemisota xaafoohoo! 21 Nena kiittidaagaayyo neeni likke zawaa zaarana mala, taani nena tumatettaa tamaarissaas. 22 Hiyyeesatussi aibinne bainna gishshau, etabaa bonqqoppa; shilootankka metootanchchatu maataa xaissoppa. 23 Aissi giikko, GODAI eta gishshaa mootettana; eta bonqqidaageetakka i bonqqana. 24 Hanqqettiya uraara laggetoppa; hanqqettanau eesotiya uraarakka zuppetoppa. 25 Neeni a hanuwaa meezetikko, guyyeppe agganau danddayakka. 26 Asassi aco ta qanxxana gaada waase geloppa. 27 Neeni qanxxiyoobi xayikko, ne zin77iyo hiixai attennan, neessi de7iyaabai ubbai ekettana. 28 Ne maizza aawati tokkido beni zawaa shoddoppa. 29 Ba oosuwaa cinccatettan oottiya asa be7adii? kawotussi ootteesippe attin, coo asatussi oottenna. 
23 Neeni deriyaa haariyaagaara qumaa maanau uttido wode, ne sinttan de7iyaagaa loittada akeeka. 2 Neeni daro yora asa gidikko, naagetta. 3 I nena paaccanau danddayiyo gishshau, aadhdhida mal77o qumau yiiqetoppa. 4 Duretanau daafuroppa; hegaa mala keesiyaa agganau cincca gida. 5 Hegaa mala duretettai neeni xeellishin xayana; qefiyaa kessidi argganttaagaadan, saluwaa paallana. 6 Uuziyaa qumaa mooppa; a mal77o qumaakka maanau amottoppa. 7 Milatissanau i nena, “Ma; uya” yaageesippe attin, a wozanai nenaara de7enna. 8 Neeni miido qiiba qumaa cooyana; ne galataikka hada gidana. 9 Eeyyaassi payyabaa haasayoppa; aissi giikko, ne aadhdhida era haasayaa i karana. 10 Beni zawaa shoddoppa; qassi aawi bainna naatu gadiyaa zawaa sugoppa; 11 aissi giikko, eta ashshiya GODAI mino; i eta gishshaa nenaara mootettana. 12 Ne asttamaaree neessi odiyoogaa ezgga; ne haittaakka eraa qaalaakko yegga. 13 Na7a seerennan aggoppa; neeni a qaixaariyan wadhdhikko, i haiqqenna. 14 Neeni a qaixaariyan wadhdhikko, a shemppuwaa haiquwaappe ashshaasa. 15 Ta na7au, neeni aadhdhida eranchcha gidikko, ta wozanaikka ufaittana; 16 ne inxxarssai suurebaa haasayiyo wode, ta wozanai ufaittees. 17 Nagaranchchata qanaatoppa; shin ubbatoo GODAASSI yayyiyoogaa aggoppa. 18 Yaanikko neeyyo sinttanau sa7i kehana; sinttappe yaana kehikka neeyyo xayenna. 19 Ta na7au, siya; wozannaama gida; ne wozanaa suure ogiyan wotta. 20 Daro woine eessaa uyiyaageetuuranne ashuwaa muussau yaaretiyaageetuura zuppetoppa; 21 aissi giikko, mattottiyaageetinne yoranchchati manqqana; xiskkuwaa daroi asaa wurida curqqaa maizissees. 22 Nena yelida ne aawai odiyoobaa siya; ne aayyiyaakka ceeggido wode karoppa. 23 Tumaa, aadhdhida eratettaa, timirttiyaanne akeekaa shammappe attin, mulekka baizzoppa. 24 Xillo na7aa aawai keehippe ufaittana; wozannaama na7aa yelida urikka an poccu gaana. 25 Ne aawainne ne aayyiyaa ufaittona; nena yelidaarakka poccu gu. 26 Ta na7au, ta zoriyaa ezgga; taani haniyoogaadan hana. 27 Aissi giikko, shaaramuxiya maccaasiyaa ciimma ollaa mala; laggettuwaa oiqqiya machchiyaakka un77o ollaa mala. 28 A panggadan zuggada naagausu; ammanettenna attumaasaa asaa giddon darissausu. 29 “Woo!” giyo waasoi oossee? Azzanoi oossee? Ooshshi oossee? Zuuzuntti oossee? Gaasoi bainnan masunxxiyai oonee? Aifee zo77iyoi oossee? 30 Woine eessaa uyiiddi gam77iyaageetussa gidennee? Walahettida woine eessaa uyi uyi be7iyaageetussa gidennee? 31 Woine eessai zo77ido wode, a merai birilliyaa giddon phooliyo wode, uyishin yalalattiiddi geliyo wode, a xeelloppa. 32 Wurssettan i shooshshadan dukkees; mulumuqqe shooshshadankka ba yiishshaa yiishshees. 33 Ne aifee be7i erennabaa be7ana; ne wozanaikka suure qoppanaunne haasayanau danddayenna. 34 Neeni abbaa giddon dambbalai qaattiyo markkabiyaa xeeran zin77ida uraa mala gidana. 35 Neeni, “Eti tana dechchidosona; shin taani qohettabeikke. Eti tana wadhdhidosona; shin tau erettibeenna. Hara ushshaa uyanau taani aude denddanddinaashsha?” yaagana. 
24 Ta na7au, iita asatu mala gidarkkinaashsha gooppa; etaara dabbotanaukka amottoppa; 2 aissi giikko, eti ubbatoo makkalabaa maqettoosona; bantta inxxarssan genebaa haasayoosona. 3 Keettai aadhdhida eratettan keexettees; akeekankka minnees. 4 Erai de7ikko, qol77oi al77obaaninne lo77oban ubban kumees. 5 Wozannaama urau gita wolqqai de7ees; eranchcha asikka minotettaa gujjees. 6 Neeni olau kiyanaappe kasetada halchchuwaa halchchana koshshees; daro zoriyaageetu zoriyan xoonoi beettees. 7 Eeyyai aadhdhida eratettaa akeekanau danddayenna; au yaa7ankka odiyoobi aibinne baawa. 8 Iitaa oottanau halchchiya urai genanchcha geetettana. 9 Eeyyatettaa qofai nagara; asai qilliicciyaagaa ixxees. 10 Neeni metuwaa gallassi laafikko, ne wolqqai guutta giyoogaa. 11 Haiqqanau bessennan, haiquwau pirddidi efiyoogeeta ashsha; worana haniyo wode co77u gaada xeelloppa. 12 Neeni, “Nuuni hagaa eribookko” yaagikko, wozanaa eriyaagee i be7ennee? Ne de7uwaa naagiyaagee erennee? Asa ubbau a oosuwaa oosuwaadan zaarennee? 13 Ta na7au, eessaa ma; eessai lo77o. Eessaa ililoi manggaagan mal77ees. 14 Aadhdhida eratettaikka hegaa mala; i ne shemppuwau mal77o gidiyoogaa era. Neeni a demmiyaabaa gidikko, sinttaara yaana kehai neessa; neeni ekkana gaada ufaissan naagiyoobaikka xayenna. 15 Xilluwaa keettaanne aquwaa bonqqanau qoppiya iita asadan hanoppa. 16 Xillo asi laapputoo kunddikkokka denddees; shin iitati metuwan xayana. 17 Ne morkkee kunddiyo wode ufaittoppa; i xubettiyo wodekka, “Hashshu!” gooppa. 18 Neeni ufaittikko, GODAI hegaa be7idi ufaittenna; a hanqqettiyoogaakka aggiigana. 19 Iitaa oottiyaageetu gishshau hirggoppa; eta mala gidarkkinaashsha gooppa. 20 Aissi giikko, iita urau sinttaara yaana kehi baawa; iitatu xomppeekka to7ana. 21 Ta na7au, GODAAYYOONNE kawuwaayyo yayya; etayyo makkaliyaageetuurakka zuppetoppa. 22 Aissi giikko, hegaa mala asata qoppenna metoi gakkees; kawuwappenne GODAAPPE yaana metuwaa oonee eriyai? 23 Aadhdhida eranchchati gujjidikka hagaadan yaagidosona: Pirddidi maaddiyoogee lo77o gidenna. 24 Mooranchchaa, “Neeni moorabaakka” yaagiya daannaa asai qanggana; kawotettatikka a ixxana. 25 Mooranchchaa qaxxayiyaageeti keehi nashettananne anjjettana. 26 Suure zaaruwaa zaariyoogee dabbotau malaata mala. 27 Kasetada ne gadiyaa ootta; kattaakka zera; hegaappe guyyiyan, ne keettaa keexxa. 28 Ne shooruwaa bolli gaasoi bainnan markkattoppa; ne doonankka cimmoppa. 29 “I tau oottidoogaadan, taani au oottana; taani au a oosuwaa kushiyaa zaarana” yaagoppa. 30 Taani issi gallassi, issi azallanne akeekai paccido bitaniyaa gaden de7iya woiniyaa turaa giddoora kanttaas. 31 Kanttiyo wode, agunttainne sharafai goozi wottiis; yuushuwan de7iya shuchchaa gimbbeekka qolettiichchiis. 32 Taani a be7ido wode, qoppaas; taani be7idoogaappe timirttiyaa tamaaraas. 33 Neeni guuttaa liphphi ga; guuttaa xiskka; ne kushiyaakka shiishshada guuttaa shemppa ekka. 34 Hegaappe guyyiyan, hiyyeesatettai panggadan yaana; pacaikka ola miishshaa oiqqida asadan puttu gaana. 
25 Hageetikka qassi, Yihudaa Kawuwaa Hizqqiyaasa asati duuqqidi xaafido Solomona leemisota. 2 Xuuraa genttiyoogee Xoossaayyo bonchcho; xuuraa pilggidi kessiyoogee qassi kawotuyyo bonchcho. 3 Salotu xoqqatettaanne sa7aa ciimmatettaa asi gakkennaagaadan, kawotu qofaakka asi eranau danddayenna. 4 Biraappe shiyaa diggargga; hegaappe guyyiyan wogaacee qoxxidi lo77obaa kessana. 5 Kawuwaa sinttappe iitata diggargga; yaatikko, a kawotaa araatai xillotettan minni eqqana. 6 Kawuwaa sintti aadhdhiyo wode ceeqettoppa; gita asatuppe gidduwan soho koyoppa. 7 Neeppe gitatiya asassi sohuwaa immanau halaqai nena denttin kauyyiyoogaappe, halaqai nena, “Hagaakko xoqqu ga” giyoogee neeyyo keha. 8 Ne aifiyan be7idobaa markkattanau dabaabaa baanau eesotoppa; aissi giikko, neeni markkatta simmin, hara asi ne markkatettai bala gidiyoogaa qonccissikko, neeni yeellatana. 9 Neeppenne ne shooruwaappe gidduwan palami merettikko, aara haasayada ne palamaa wurssa. Hara asa xuuraa qonccissoppa. 10 Hegee xayikko, neeni odiyoogaa siyida asi nena kaushshana; hegan ne sunttai naa77antto simmennaadan moorettana. 11 Koshshiyo wodiyan haasayettida likke qaalai biraa bolli tigido worqqaa alleequwaa mala. 12 Ezggiya uraa eranchcha asi zoriyo zoree haittan wottido worqqaa woikko geeshsha worqqaappe oottido alleequwaa mala. 13 Kattaa cakkiyo boniyan irxxa haattai uyin aliyoogaadan, kiittin ammanettiya asi bana kiittiyaageeta ufaissees. 14 Immennabaa “Immana” yaagiiddi ceeqettiya asi iri bainna shaaraanne carkkuwaa mala. 15 Danddayanchcha asi deriyaa haariyaagau odidi maizzees; liiqo qaalai meqettaa kanttidi gelees. 16 Eessaa demmikko, kallana gakkanaashin ma; shin darissikko, neeni cooyana. 17 Nena uufidi ixxennaadan, ne shooruwaa soo ubbaton booppa. 18 Ba shooruwaa bolli wordduwan markkattiya asi dullai, bisoinne qara zubbee asa qohiyoogaa keenaa qohees. 19 Metuwaa wode ammanettenna uran zemppiyoogee qaaxxiya achchan coommiyoogaanne silida tohuwan hemettiyoogaa mala. 20 Azzani uttida asassi yettaa yexxiyoogee meego gallassi maayuwaa qaariyoogaanne masunttaa bolli caalabaa tigiyoobaa mala. 21 Ne morkkee namisettikko, miza; saamettikko, ushsha. 22 Aissi giikko, neeni hegaa oottiyoogee a huuphiyan tamaa bonqquwaa kaashidi qoliyoogaa mala. GODAIKKA neeyyo woitana. 23 Huuphessa bagga carkkoi iraa ehiyoogaadan, zigirssai hanqquwaa ehees. 24 Ooyettiya maccaaseera issi keettan de7anaappe son shakkuwaa huuphiyan de7iyoogee keha. 25 Daafurida uri irxxa haattaa uyidi aliyoogaadan, haaho biittaappe yiya lo77o odoi ufaissees. 26 Iita uraa eeshshaa tamaariya xillo asi bulqqotida pulttuwaanne moorettida olla haattaa mala. 27 Daro eessaa miyoogee lo77o gidenna; hegaadankka, ba bonchcho koyiyoogee bonchchissenna. 28 Ba huuphiyaa naagenna asi dirssai meqqido katamaa mala. 
26 Boniyan shachchai, kattaa cakkiyo wodiyankka irai koshshennaagaadan, eeyyau bonchchoi koshshenna. 2 Kafoti yaanne haanne paallidi, asa qohennaagaadan, gaasoi bainnan qanggiyo qanggetti asa gakkenna. 3 Parau lissuwaa, hariyau poxooruwaa koshshiyoogaadan, azallaa zokkuwau waraa koshshees. 4 Eeyya urau a eeyyatettaadan zaaroppa; zaarikko neenikka a mala gidana. 5 Eeyya urau a eyyatettaadan zaara; hinna xayikko, i bana eranchchadan qoodana. 6 Eeyya asa bolli kiitaa kiittiyoogee ba tohuwaa qanxxiyoogaanne woriyaabaa uyiyoogaa mala. 7 Eeyya uraa leemisoi wobbe uraa tohuwaa mala maaddenna. 8 Eeyya uraa bonchchiya asi shuchchaa yambbarshshaa bolli qachchi wottidi yambbariya asa mala. 9 Eeyya uraa leemisoi mattottida asi ba kushiyaa caddida agunttaa kessanau baaxetiyoogaa mala. 10 Eeyya asa woikko bau ogiyaara kanttiya asa oosossi qaxariya asi demmido asa ubbaa coo dukkiya wonddafiyaasa mala. 11 Kanai ba cooshshaa guyye simmidi miyoogaadan, eeyyai ba eeyyatettaa oosuwaa zaari zaari oottees. 12 Barkka bana, “Taani aadhdhida eranchchaa” giya asa be7adii? Appe eeyya urau sinttanaa lo77o qaadai de7ees. 13 Azallai, “Ogiyan gaammoi de7ees; yashshiya gaammoi aaho ogiyan yuuyees” yaagees. 14 Penggee ba maaxafiyan yaanne haanne qaaxxiyoogaadan, azallaikka ba hiixan yaanne haanne aadhdhi wodhdhees. 15 Issi issi asati daro azalla; eti harai attin, woxiyan tushkkido buddeenaakka pude baaranau daafuroosona. 16 Azalla asi markkaara odiya laappun eranchchatuppekka bana aadhdhida eranchcha giidi qoppees. 17 Bana gattiyaabi bainnasan palamau aadhdhiya asi ogiyaara biya kanaa haittaa oiqqiya asa mala. 18  19 Ba shooruwaa cimmidi, “Taani kaassau oottaas” yaagiya asi, gooyidi tamaa xiifaa oliya, woikko woriya zubbiyaa dukkiya asa mala. 20 Mittai wurikko, tamai to7ees; zigiriyaabi xayikko, ooshshai attees. 21 Xiixinttai bonqquwaa darissiyoogaadaaninne mittai tamaa darissiyoogaadan, amalanchcha asi ooshshaa darissees. 22 Zigirssanchchaa qaalai mal77o qumaa mala; ufaissiiddi duge ganjjiyaa gakkees. 23 Wozanan iitabai de7ishin, ba inxxarssan cimo qaalaa haasayiya asi biran sheeshshido urqqa miishshaa mala. 24 Lo77o milatiya iita asi ba Wozanan de7iya iitatettaa ba nasho haasayan genttees. 25 A wozanan laappun tunatettai kumi uttido gishshau, i lo77o qaalaa haasayikkokka a ammanoppa. 26 Ba morkketettaa i genttikkokka, i oottiyo iitatettai yaa7an qonccana. 27 Haratussi ollaa bookkiya uri he ollan bau kunddana; haratu bolli shuchchaa gonddorssiya uraa bolli he shuchchai simmidi gonddorettana. 28 Worddotiya inxxarssai ba qohido asata ixxees; sheleeshsho haasayai bashshaa ehaanaappe attin, harabaa eheenna.



^ (Lee. 22:1-21) Lo77o sunttai daro duretettaappe aadhdhees; sabettiyoogeekka biraappenne worqqaappe aadhdhees. 2 Duriyaanne manqquwaa ubbaakka GODAI medhdhiis; hegan eti naa77aikka lagge. 3 Cincca asi iitaa be7idi, qosetti aattees; shin akeeki paccido asi metuwan gelidi qohettees. 4 Neeni ashkke gidikkonne GODAASSI yayyikko, duretettaa, bonchchuwaanne de7uwaa demmana. 5 Iita uraa ogiyan agunttainne piree de7ees; shin bana naagiya asi etappe haakkees. 6 Na7i waanidi de7ana bessiyaakko tamaarissa; yaatikko, i cimidikka hegaa aggenna. 7 Duree hiyyeesaa haarees; tal77i ekkidaagee tal77iyau immidaagau aille gidees. 8 Nagaraa zeriya urai waayiyaa cakkees; harata i tuggayiyo tuggaikka attees. 9 Keha asi ba qumaappe hiyyeesau coo immiyo gishshau anjjettana. 10 Qilliicciya asa diggarggikko, palamai, ooshshainne cashshai kichchana. 11 Neeni wozanaa geeshshatettaanne keha haasayaa dosikko, kawoi nenaara dabbotees. 12 GODAI tumaa naagees; shin worddanchchatu qaalaa i aatti yeggees. 13 Azalia asi, “Taani kare kiyikko, gaammoi tana maana; tana ogiyan asi worana” yaagees. 14 SHaaramuxa maccaasee doonai ciimma ollaa mala; GODAI hanqqettido uri a giddon kunddees. 15 Na7a wozanaa azallatettai baqqi oiqqees; shin qaixaariyan qaxxayiyoogee appe haassees. 16 Baayyo aquwaa gujjana giidi, hiyyeesaa naaqqiyaageenne duriyaassi imuwaa immiyaagee naa77aikka hiyyeesana. 17 Ne haittaa haa yeggada, aadhdhida eranchchai odiyoobaa siya; ne wozanaakka ta eraakko zaara. 18 Aissi giikko, eta ne wozanan wottikkonne ne doonankka eta ubbaa hassayikko, neeni ufaittana. 19 Ne ammanoi GODAN gidana mala, taani nena - ee nena - hachchi tamaarissaas. 20 Taani neessi zoreenne eratettai de7iyo hasttamu leemisota xaafoohoo! 21 Nena kiittidaagaayyo neeni likke zawaa zaarana mala, taani nena tumatettaa tamaarissaas.






^ ***sn mazamure 41 Yelagatettan Yihoowayyo Goynna***


Mazamure 41

Yelagatettan Yihoowayyo Goynna


(Eranchaa 12:1)


1. Yelagati Xoossaassi buqura;

Nu siiqotoo, i siiqees inttena.

Siiqo ayfiyaani xeellees inttena;

So asaanne ishanttu baggaara.

2. Intte aawaanne aayyiyo bonchite;

Etaara mule ooyettoppite.

Intte nashettikko, Xoossan asan,

Yelagatettan ufayssan daana.

3. Ubbatoo intte Xoossaa qoppite

Tumaa kaseppe aaruwan siiqite.

Xoossaassi geppiyoogan intte huuphiyaa,

Yihoowa wozanappe ufaysseeta.



(Maz. 71:17; Zil. 3:27; Efi. 6:1-3kka xeella.)





^ (Maz. 71:17) Abeet Xoossau, neeni ta yelagatettaappe doommada tana tamaarissadasa. Ha77i gakkanaassi taani ne garamissiya oosuwaabaa yootais.



^ (Zil. 3:27) Good it is for a man to carry the yoke during his youth.




^ (Efi. 6:1) Naatoo, inttena yelidaageetuyyo Godan azazettite; aissi giikko, hagee oottanau bessiyaabaa.









^ ***w13 3/15 sin. 4-5 Yihoowa Siiqiyaageeta ‘Aybinne Xubbenna’***


XUBETTIKKOKKA WOXXIYOOGAA AGGOPPA

5, 6. (a) Issi Kiristtaaniyaa ‘aybinne xubbana danddayennay’ ayba ogiyaanee, qassi i denddanaadan aybi maaddii? (b) Issoti issoti xubettidi denddennay aybissee?

5 Ayyaanaaban issi hanotaa qonccissanau “xubettiyoogaa” giya qaalaakka “kunddiyoogaa” giya qaalaakka goˈettennan aggakka. Geeshsha Maxaafan deˈiya he qaalatussi ubbatoo gidana xayikkonne, birshshettay issi mala gidana danddayees. Leemisuwau, Leemiso 24:16n deˈiya qofaa akeeka. He xiqisee, “Xillo asi laapputoo kunddikkokka denddees; shin iitati [xubettidi] metuwan xayana” yaagees.

6 Yihoowan ammanettiyaageeti xubettana, woy qassi moorobaa oottidi woykko metuwan kunddana danddayikkokka, eti denddana danddayenna hanotan hegee gakkanaadan Yihooway paqqadenna. Yihooway nuuni ‘denddidi,’ ubbatoo ayyo wozanappe aqana mala maaddanaagaa ammanettoos. Hegee Yihoowa wozanappe siiqiya ubbaa keehi minttettiyaaba! Iitati denddanau hegaadan koyokkona. He asati Xoossaa geeshsha ayyaanaynne a asay banttana maaddana mala koyokkona. SHin, Yihoowa ‘higgiyaa siiqiyaageeti’ deˈuwau woxxiyo wottaa muleera agganaadan oottana danddayiya xubee baawa.—Mazamure 119:165 nabbaba.

7, 8. Issi uri ‘kunddidikka’ Xoossan nashettana danddayiyoy ayba ogiyaanee?

7 Issi issitoo asay nagaraa oottiyoy daafurancha gidiyo gishshataassa. Issi uri zaaretti zaarettidi issi nagaraa oottanau danddayees. SHin, i kunddidosaappe ubbatoo ‘denddikko,’ giishin ba nagaraappe wozanappe simmidi suurebaa oottanau baaxetikko, Yihooway a xillo asadan xeellees. Xoossay beni wode Israaˈeelata oyqqido ogiyaappe hegaa akeekana danddayoos. (Isi. 41:9, 10) Qommoora beˈido Leemiso 24:16y mintti yootiyoy nuuni mooriyoogaa gidennan, Yihooway maaddin nuuni denddiyoogaa. (Isiyaasa 55:7 nabbaba.) Xoossaa Yihoowaynne Yesuus Kiristtoosi nuuni kunddikkonne ‘denddanaagaa’ ammanettiyo gishshau, nuna kehatettan maaddoosona.—Maz. 86:5; Yoh. 5:19.

8 Maaraatone wottaa woxxiya uri xubettidi woy kunddidikka eesuwan denddikko, wodee wuriichennan woxxidi wurssana danddayees. Nuuni merinaa deˈuwaa demmanau woxxiyo wottay wurana ‘gallassaynne saatee’ awudekko erokko. (Maa. 24:36) SHin, nuuni xubettenna mala baaxetikko, aggennan woxxananne woxxidi wurssana danddayoos. Yaatin, nuuni xubettennan aggana danddayiyoy ayba ogiyaanee?





^ MENT. 5 (Lee. 24:16) Xillo asi laapputoo kunddikkokka denddees; shin iitati metuwan xayana.



^ MENT. 6 (Maz. 119:165) Ne higgiyaa siiqiyaageetau kumetta sarotettai de7ees; eta mulekka aibinne xubettanau danddayenna.



^ MENT. 7 (Isi. 41:9, 10) taani nena biittaa gaxaappe ekkada, qassi wurssetta haahosaappe xeegada, ‘Neeni ta ashkkaraa’ yaagidoogoo, taani nena dooraas; qassi taani nena olikke. 10 Taani nenaara de7iyo gishshau yayyoppa; taani ne Xoossaa gidiyo gishshau dagammoppa. Taani nena minttana; qassi taani nena maaddana. Taani nena ta xooniya ushachcha kushiyan kaafada oiqqana.



^ MENT. 7 (Lee. 24:16) Xillo asi laapputoo kunddikkokka denddees; shin iitati metuwan xayana.



^ MENT. 7 (Isi. 55:7) GODAI beettiyo wode a koyite; matan de7iyo wode a xeesite. ‘Iitai ba oosuwaa, nagaranchchaikka ba qofaa aggo; GODAAKKO i simmo. Simmin i a maarana. I nu Xoossaakko simmo. Simmin i ayyo coo atto gaana.



^ MENT. 7 (Maz. 86:5) Abeet Godau, neeni kehanne atto giyaagaa; nena xeegiya ubbaayyo aggenna ne siiqoi dariyoogaa.



^ MENT. 7 (Yoh. 5:19) Yesuusi zaaridi etau, “Taani intteyyo tumaa odais; Na7ai barkka ainne oottenna. I ba Aawai oottishin be7iyoogaa xalaalaa oottees; Aawai oottiyoogaa Na7aikka oottees.



^ MENT. 8 (Maa. 24:36) “SHin he gallassaanne he saatiyaa Aawaa xalaalaappe attin, harai atto saluwan de7iya kiitanchchata gidin, woi tana Na7aa gidinkka ooninne eriyaabi baawa.









^ ***w09 10/1 sin. 10 Nabbabiyaageetu Oyshaa***

Nabbabiyaageetu Oyshaa

Leemiso 24:27ppe ay timirtte demmiyoo?

Leemiso maxaafaa xaafidaagee issi yelagaa zoriiddi: “Kasetada ne gadiyaa ootta; kattaakka zera; hegaappe guyyiyan, ne keettaa keexxa” yaagiis. Geeshsha ayyaanaa kaaletuwan xaafettida ha leemisuwan deˈiya qofay aybee? Issi asi machidi ba keettaa ayssiyoogaa doommanaappe kase, hegee kaalettiyo aawatettau bessiyaagaadan giigettana koshshiyoogaa yootees.

Kase, ha xiqisee issi issitoo issi azinay woy aaway ba oosuwaa oottiyoogaa xalla gidennan, leemisuwau, ba keettaa asau ayyaanaaban kaaletuwaa immiyoogan eta minttettana koshshiyoogaa malaatiyaabadan qoncciis. He qofay tumanne Geeshsha Maxaafay yootiyoobaara moggiyaaba gidikkonne, ha xiqisiyan qonccida waannabay hegaa milatenna. Aybissi? Naaˈˈu gaasota akeeka.

Koyruwan, ha xiqisee kase deˈiya so asaa minttettiyoogaa yootenna. SHin hegau sitta birshshettay keettaa keexxiyoogaa malaatees. “Keexxa” yaagiya qaalay leemiso hanotan machidi naata yeliyoogaakka malaatana danddayees.

Naaˈˈanttuwan, “Hagaa ootta simmada hegaa ootta” giyoogaa mala hanotan, issibaa ootti simmidi harabaa oottiyoogaakka qonccissees. Yaatiyo gishshau, he leemisoy ayyaanaabaappe ashuwaabaa kaseyiyoogaa yootii? Hegaa yootennaagee qoncce!

Beni wode, issi asi ‘ba keettaa keexxanau’ woykko machidi ba keettaa ayssanau koyikko, ‘Taani ta macheeyyoonne geella guyyeppe yelettana naatuyyo koshshiyaabaa kunttanaunne eta kaafanau giigettidanaa?’ yaagidi bana oychana koshshees. I machanaappe kase, ba gadiyaa oottanaunne kattaa zeranau koshshees. Yaatiyo gishshau, Tudeys Inglish Vershin giyo Geeshsha Maxaafaa birshshettay ha xiqisiyaa: “Ne gadiyaa giigissada deˈuwau koshshiyaabaa demmanaagaa ammanettennan deˈaydda, ne keettaa keexxoppanne aqo oyqqoppa” yaagees. He baaso siraatay ha wodiyankka oottii?

Ee. Machanau koyiya asi he aawatettau bessiyaagaadan giigettana koshshees. Abbee deˈiyaaba gidikko, i oottana koshshees. Issi asi ba keettaa asau minnidi oottiyoy, ashuwau koshshiyaabaa xallaassa gidennaagee tuma. Ba soo asau ashuwaaban, ayyaanaabaaninne qofan koshshiyaabaa kunttenna uri ammanenna asaappekka aadhida iita gidiyoogaa Xoossaa Qaalay yootees! (1 Ximootiyoosa 5:8) Hegaa gishshau, issi yelagay machanaunne ba keettaa ayssanau giigettiyo wode: ‘So asau ashuwaaban koshshiyaabaa kunttanau giigettidanaa? Keetta asaa ayyaanaaban kaalettanau giigettidanaa? Ta macheeranne ta naatuura ubbatoo Geeshsha Maxaafaa xannaˈiyo aawatettaa kiyana danddayiyaanaa?’ yaagiyaagaa mala oyshaa bana oychana koshshees. Ha keehippe koshshiya aawatettaa xeelliyaagan, Xoossaa Qaalay minttidi yootees.—Zaarettido Wogaa 6:6-8; Efisoona 6:4.

Hegaa gishshau, machana koyiya issi yelagay Leemiso 24:27n deˈiya baaso siraataa akeekan qoppana koshshees. Hegaadankka, issi yelagiyaa machonne aayo gidiyo aawatettau giigidaakkonne bana oychana koshshees. Yelaga azinaynne machiyaakka naata yelanau qoppiyo wode, hegaa mala oyshaa banttana oychana koshshees. (Luqaasa 14:28) Ayyaanay denttettin xaafettida hegaa mala kaaletuwaa kaalliyoogee Xoossaa asay daro azzanttiyaabaappe naagettanaadaaninne so asaa deˈuwan ufayttanaadan maaddees.



^ (Lee. 24:1-34) Ta na7au, iita asatu mala gidarkkinaashsha gooppa; etaara dabbotanaukka amottoppa; 2 aissi giikko, eti ubbatoo makkalabaa maqettoosona; bantta inxxarssan genebaa haasayoosona. 3 Keettai aadhdhida eratettan keexettees; akeekankka minnees. 4 Erai de7ikko, qol77oi al77obaaninne lo77oban ubban kumees. 5 Wozannaama urau gita wolqqai de7ees; eranchcha asikka minotettaa gujjees. 6 Neeni olau kiyanaappe kasetada halchchuwaa halchchana koshshees; daro zoriyaageetu zoriyan xoonoi beettees. 7 Eeyyai aadhdhida eratettaa akeekanau danddayenna; au yaa7ankka odiyoobi aibinne baawa. 8 Iitaa oottanau halchchiya urai genanchcha geetettana. 9 Eeyyatettaa qofai nagara; asai qilliicciyaagaa ixxees. 10 Neeni metuwaa gallassi laafikko, ne wolqqai guutta giyoogaa. 11 Haiqqanau bessennan, haiquwau pirddidi efiyoogeeta ashsha; worana haniyo wode co77u gaada xeelloppa. 12 Neeni, “Nuuni hagaa eribookko” yaagikko, wozanaa eriyaagee i be7ennee? Ne de7uwaa naagiyaagee erennee? Asa ubbau a oosuwaa oosuwaadan zaarennee? 13 Ta na7au, eessaa ma; eessai lo77o. Eessaa ililoi manggaagan mal77ees. 14 Aadhdhida eratettaikka hegaa mala; i ne shemppuwau mal77o gidiyoogaa era. Neeni a demmiyaabaa gidikko, sinttaara yaana kehai neessa; neeni ekkana gaada ufaissan naagiyoobaikka xayenna. 15 Xilluwaa keettaanne aquwaa bonqqanau qoppiya iita asadan hanoppa. 16 Xillo asi laapputoo kunddikkokka denddees; shin iitati metuwan xayana. 17 Ne morkkee kunddiyo wode ufaittoppa; i xubettiyo wodekka, “Hashshu!” gooppa. 18 Neeni ufaittikko, GODAI hegaa be7idi ufaittenna; a hanqqettiyoogaakka aggiigana. 19 Iitaa oottiyaageetu gishshau hirggoppa; eta mala gidarkkinaashsha gooppa. 20 Aissi giikko, iita urau sinttaara yaana kehi baawa; iitatu xomppeekka to7ana. 21 Ta na7au, GODAAYYOONNE kawuwaayyo yayya; etayyo makkaliyaageetuurakka zuppetoppa. 22 Aissi giikko, hegaa mala asata qoppenna metoi gakkees; kawuwappenne GODAAPPE yaana metuwaa oonee eriyai? 23 Aadhdhida eranchchati gujjidikka hagaadan yaagidosona: Pirddidi maaddiyoogee lo77o gidenna. 24 Mooranchchaa, “Neeni moorabaakka” yaagiya daannaa asai qanggana; kawotettatikka a ixxana. 25 Mooranchchaa qaxxayiyaageeti keehi nashettananne anjjettana. 26 Suure zaaruwaa zaariyoogee dabbotau malaata mala. 27 Kasetada ne gadiyaa ootta; kattaakka zera; hegaappe guyyiyan, ne keettaa keexxa. 28 Ne shooruwaa bolli gaasoi bainnan markkattoppa; ne doonankka cimmoppa. 29 “I tau oottidoogaadan, taani au oottana; taani au a oosuwaa kushiyaa zaarana” yaagoppa. 30 Taani issi gallassi, issi azallanne akeekai paccido bitaniyaa gaden de7iya woiniyaa turaa giddoora kanttaas. 31 Kanttiyo wode, agunttainne sharafai goozi wottiis; yuushuwan de7iya shuchchaa gimbbeekka qolettiichchiis. 32 Taani a be7ido wode, qoppaas; taani be7idoogaappe timirttiyaa tamaaraas. 33 Neeni guuttaa liphphi ga; guuttaa xiskka; ne kushiyaakka shiishshada guuttaa shemppa ekka. 34 Hegaappe guyyiyan, hiyyeesatettai panggadan yaana; pacaikka ola miishshaa oiqqida asadan puttu gaana.



^ (1 Xim. 5:8) SHin baageetuyyo qassi ubbaappe aattidi, ba so asaayyo qoppenna urai oonanne gidikko, he aawi ba ammanuwaa kaddidaagaa. Ammanenna asaappekka aadhdhida iitaa.



^ (Zaa. 6:6-8) Hachchi taani nena azaziyo ha azazota ne wozanan wotta. 7 Eta neeni ne naata tamaarissa; neeni ne son uttiyo wode, ogiyan hemettiyo wode, zin77iyo wodenne denddiyo wode etabaa haasaya. 8 Malaata oottada ne kushiyan eta qachcha; qassi ne som77uwankka malaatadan wotta.



^ (Efi. 6:4) Aawatoo, intte intte naata Godaa seeraaninne zoriyan dichchiteppe attin, eta hanqqetissoppite.



^ (Lee. 24:27) Kasetada ne gadiyaa ootta; kattaakka zera; hegaappe guyyiyan, ne keettaa keexxa.



^ (Luq. 14:28) “Intteppe issi urai shuchcha keettaa keexxanau koyikko, keettaa polanau woqqu miishshaa koshshiyaakko, koiroora uttidi qoodennai oonee?









^ ***lv sin. 179-181 Ne Daafuran Ufaytta***

18. Yihoowa ufayssiya ogiyan ubbatoo deˈanaagee metiyaaba gidiyoy aybissee?

18 “Waissiya” ha ‘wurssetta gallassatun,’ ubbatoo Yihoowa ufayssiya kuushshaa kuuyanaagee metana danddayees. (2 Ximootiyoosa 3:1) Oosuwaa demmanaageenne a oyqqidi deˈanaagee keehippe metiyaaba gidana danddayees. Tumu Kiristtaaneta gidiyoogaadan, nuuni nu soo asaassi koshshiyaabaa kunttanau minnidi oottiyoogee keehippe koshshiyoogaa akeekoos. SHin nuuni akeekancha gidana xayikko, ooso sohuwan gakkiya sugettay woy asappe asa oyqqiya hargge mala gidida, alamee miishshaa siiqiyo hanotay ayyaanaban oottiyo oosuwaa xubbana danddayees. (1 Ximootiyoosa 6:9, 10) “Lo77⁠obai aibakko” shaakki eridi bessiyaagaadan deˈana danddayiyo ogiyaa ane tobboos.—Piliphphisiyuusa 1:10.

19. Kumetta hanotan ammanettiyoogee Yihoowassi bessiyaaba gididoy aybissee? Hegaadan ammanettiyoogee nuuni aybippe haakkanaadan maaddii?

19 Kumetta hanotan Yihoowan ammanetta. (Leemiso 3:5, 6) Hegaadan ammanettiyoogee ayyo bessiyaaba gidennee? I nuussi keehippe qoppees. (1 PHeexiroosa 5:7) I nuussi koshshiyaabaa nuugaappekka aaruwan erees; qassi a kushee qantta gidenna. (Mazamure 37:25) Yaatiyo gishshau, a Qaalay kaallidi deˈiyaagaadan zoriyoogaa siyana koshshees: “Miishsha siiqoppe inttena naagite; intteyyo de7⁠iyaagee intteyyo gido. Aissi giikko, Xoossai ba huuphen, ‘Taani nena mulekka yeggikke woikko aggikke’ yaagiis.” (Ibraawe 13:5) Xoossay deˈossi koshshiyaabaa kunttiyaagaa gidiyoogaa, kumetta wodiyaa haggaaziya daroti markkattana danddayoosona. Yihooway nuussi qoppiyoogaa kumetta hanotan ammanettiyaaba gidikko, nu soo asaassi koshshiyaabaa kunttanau keehippe hirggokko. (Maatiyoosa 6:25-32) Mishiraachuwaa sabbakiyoogaanne gubaaˈiyaa shiiqiyoogaa milatiya ayyaana oosota, nu oosoy diggennaadan naagettoos.—Maatiyoosa 24:14; Ibraawe 10:24, 25.



^ MENT. 18 (2 Xim. 3:1) SHin wurssetta gallassi waissiya wodee yaanaagaa akeeka.



^ MENT. 18 (1 Xim. 6:9, 10) SHin duretanau koyiyaageeti paaciyaaninne piriyan geloosona; qassi daro asaa bashshaunne xayuwau goochchi efiya daro eeyyanne qohiya amuwan kunddoosona. 10 Aissi giikko, miishsha siiqiyoogee iitatetta ubbau pultto. Issooti issooti hegaa amottiiddi, ammanuwaappe balettidi, daro metuwan banttana qohidosona.



^ MENT. 18 (Pili. 1:10) Qassi taani intteyyo Xoossaa woossiyoogee hagaa; lo77obai aibakko dooranau intte danddayanaadaaninne, qassi intte siiqoi tumu eratettaaranne akeeka ubbaara issippe gujji gujji diccanaadan, Xoossaa woossais; yaatidi Kiristtoosi simmiyo gallassan intte suurenne borettennaageeta gidana.



^ MENT. 19 (Lee. 3:5, 6) Ne polo wozanan GODAA ammanetta; ne akeekan zemppoppa. 6 Neeni oottiyo ooso ubban a sinttaya; i nena likke ogiyaa kaalettana.



^ MENT. 19 (1 PHe. 5:7) I intteyyo qoppiyo gishshau, inttena hirggissiya ubbabaa a bolli olite.



^ MENT. 19 (Maz. 37:25) Taani kase yelaga; ha77i simmi cimaas; shin xillo asi coo attin, woikko a naati miyoobaa woossin, taani mulekka be7a erikke.



^ MENT. 19 (Ibr. 13:5) Miishsha siiqoppe inttena naagite; intteyyo de7iyaagee intteyyo gido. Aissi giikko, Xoossai ba huuphen, “Taani nena mulekka yeggikke woikko aggikke” yaagiis.



^ MENT. 19 (Maa. 6:25-32) “Hegaa gishshau, taani intteyyo odais; intte paxa de7anau maanabaassinne uyanabaassi, woi intte bollau maayanabaassi hirggoppite; shemppoi qumappe aadhdhennee? Qassi bollai maayoppe aadhdhennee? 26 Paalliya kafota xeellite; eti zerokkona; cakkokkona; gootarankka qolokkona; shin saluwan de7iya intte Aawai eta mizees; intte etappe keehi aadhdhekketii? 27 Intte giddon keehi, qoppidi, ba geesaa bolli issi wara gujjanau danddayiyai oonee? 28 “Aissi maayossi hirggeetii? Dembban de7iya ciishshati waani dicciyaakko, akeeki xeellite; eti daafurokkona woi puutto suqqokkona. 29 SHin taani intteyyo odais; harai atto, Solomoni hegaakeena bonchchettidaagaa gidiiddi, he ciishshatuppe issuwaagaa malaa maayibeenna. 30 SHin laafa ammanoi de7iyoogeetoo, Xoossai, hachchi de7idi, wontto coociyaa taman eexxiya dembbaa maataa maizziyaagee, inttena etaagaappe aattidi waati maizzennee? 31 Simmi, ‘Nuuni ai maanee? Woi ai uyanee? Woi ai maayanee?’ yaagidi hirggoppite. 32 Aissi giikko, he ubbabaa Xoossaa ammanennaageeti darissidi koyoosona; he ubbai inttena koshshiyoogaa saluwan de7iya intte Aawai erees.



^ MENT. 19 (Maa. 24:14) Asa ubbau markka gidana mala, kawotettaa wonggeliyaa mishiraachchoi sa7a ubban odettana; hegaappe guyyiyan, wurssettai gakkana.



^ MENT. 19 (Ibr. 10:24, 25) Issoi issuwaara waani siiqettanaakkonne qassi lo77o oosuwaa waati oottanaakko, issoi issuwau qoppoos. 25 Issooti issooti shiiquwaa meeze oottidi shiiqiyoogaadan, nuunikka issippe shiiqiyoogaa aggokko; shin Godaa gallassai matattiyoogaa intte be7iyo gishshau, issoi issuwaa minttettoos.









^ ***sn mazamure 10 “Hekko, Tana Kiitta”***


Mazamure 10

“Hekko, Tana Kiitta”


(Isiyaasa 6:8)


1. Asay Xoossaa boncho sunttaa,

Daro ogiyan cayees, borees.

Xoossaa laafa woy iita gees.

Eeyya asi, “Xoossay baa” gees.

A sunttaa geeshshanay oonee?

A sabbi yexxanay oonee?

“Godau, hekko! Tana kiitta.

Ammanettada sabbana.

(AZMAACHIYAA)

Asay yayyenna Xoossaassi

Eesotenna gees; a cayees.



.2Bagga asay eeqau goynnees;

Bagga ’say Qeesaarau goynnees.

Yaana wurssetta olaabaa

Iita ’sau yootanay oonee?

“Godau, hekko tana kiitta!

Xalan ta akeekissana.

(AZMAACHIYAA)

Godau, hegaa mala bonchoy baa.

Hekko! Tana kiittikkii.”



3. Iitatettay haˈˈi dariis;

Ashkketi kayyottoosona.

Sarotettaa immiya tumaa

Suure asay keehi koyees.

Koyanaadan xillotettaa

Ashkketa maaddanay oonee?

“Godau, hekko tana kiitta!

Danddayan ta tamaar’ssana.

(AZMAACHIYAA)

Godau, hegaa mala bonchoy baa.

Hekko! Tana kiittikkii.”





(Maz. 10:4; Hiz. 9:4kka xeella.)





^ (Isi. 6:8) Hegaappe guyyiyan Godai, “Oona kiittoo? Nuuyyo oonee baanai?” yaagishin siyaas. Siyada, “Hekko, tana kiitta” yaagaas.



^ (Maz. 10:4) Iitai ba otoruwan Xoossaa koyenna, ba qofa ubbankka Xoossaa ainne wudenna.



^ (Hiz. 9:1-11) Hegaappe guyyiyan, taani siyishin, GODAI ba qaalaa xoqqu oottidi, hagaadan azaziis?; “Inttenoo, katamaa asaa woriyaageetoo, ubbaikka intte woriya ola miishshaa intte kushiyan kushiyan oiqqidi, haa shiiqite” yaagiis. 2 Yaagin huuphessi xeelliya qommo bagga penggiyaara woriya ola miishshaa oiqqidi, yiya usuppun asata be7aas. Etaara issippe liinuwaappe dadettida maayuwaa maayidi, ba miyyiyan xaafiyoobaa korjjuwan oiqqida issi bitanee de7ees. Eti giddo gelidi, nahaasiyaappe oosettida yarshshiyoosaa lanqqen eqqidosona. 3 Israa7eela Xoossaa bonchchoi kase ba de7iyo kiruubetuppe denddidi, Beeta Maqidasiyaa pengge biis. Hegan GODAI ayyo liinuwaa maayidi, ba miyyiyan xaafiyoobaa korjjuwan oiqqida bitaniyaa xeesiis. 4 Xeesidi a hagaadan yaagiis; “Yerusalaame katamaa gidduwaa kanttada baidda, yan oosettiya tunatettaa gishshau, ooliiddinne kayyottiiddi de7iya asaa som77uwan malaataa wotta” yaagiis. 5 Taani siyishin, i haratakka hagaadan yaagiis; “A geedo kaallidi, katamaa gidduwaa kanttiiddi worite! Issuwaanne ashshoppite; oossinne qarettoppite. 6 Cimata, wodallatanne geela7ota, maccaasatanne naata ubbaakka worite; shin som77uwan malaatai de7iyo asa oonanne bochchoppite. Woruwaa ta Beeta Maqidasiyan doommite” yaagiis. Yaagin eti woruwaa Beeta Maqidasiyaa sinttan eqqida cimatun doommidosona. 7 Hegaappe guyyiyan, i eta hagaadan yaagiis; “Beeta Maqidasiyaa tunissite; dabaabaakka ahan kunttite; kiyite” yaagiis. Yaagin eti kiyidi, katama giddon ubban woruwaa doommidosona. 8 Eti woriiddi de7ishin, taani tarkka attada, ta som77uwaa biittaa gatta gufannada, ta qaalaa xoqqu oottada, “Abeet Ubbaa Haariya GODAU, ha neeni Yerusalaame bollan gussiyo ne hanqquwan, Israa7eelappe attida muliyaakka wurssuuteeyye?” yaagaas. 9 I zaaridi, taayyo hagaadan yaagiis; “Israa7eelanne Yihudaa nagarai keehi dariis; biitta ubban suuttaa gussiyaageeti kumidosona; qassi katama ubban tumu pirddaa geellayiyaageeti kumidosona. Aissi giikko, asai, ‘GODAI ha biittaa aggiis; GODAI be7enna’ yaagoosona. 10 Hegaa gishshau, taani etayyo qarettikkenne etappe issuwaanne ashshikke. Taani etayyo eta oosuwaadan oottana” yaagiis. 11 Hegaappe guyyiyan, liinuwaa maayidi, ba miyyiyan xaafiyoobaa korjjuwan oiqqida bitanee guyye simmidi, “Neeni tana azazidoogaadan oottaas” yaagiis.









^ ***kr sin. 32-35 Yihooway Ba Halchuwaa Qonccissiis***


1, 2. Yihooway asaa naatussi ba halchuwaa waati qonccissidee?

BANTTA naatussi qoppiyaageeti so asaabaa tobbiyo wode naati bantta qofaa yootanaadan oottoosona. Gidikkokka, eti naatussi darobaa yootennaadan naagettoosona. Eti bantta naati akeekana danddayoosona giidi qoppiyooba xallaa yootoosona.

2 Hegaadan, Yihooway asaa naatussi ba halchuwaa loddan loddan qonccissiis. SHin i qonccissidoy bessiya wode xallaana. Yihooway ubba wode ba asawu Kawotettaabaa tumaa waatidi qonccissidaakko ane qanttan beˈa.

Xoossaa Kawotettay Koshshiyoy Aybissee?

3, 4. Yihooway asaa naati hananabaa kasetidi kuuyidee? Qonccissa.

3 Mase Kawotettay Yihooway koyro halchidobaa gidenna. Ayssi giikko, Yihooway asaa naati sinttappe waananaakko kasetidi kuuyibeenna; qassi i asaa naati koyidobaa dooranaadan oottidi medhiis. Yaatiyo gishshawu, i asaa naatussi halchidobaa Addaameyyoonne Hewaaniyyo yootiis; i, “Yelettite; corattite; ha sa7aa kumitenne haarite” yaagiis. (Doo. 1:28) Yihooway loˈˈobaanne iitabaa xeelliyaagan ba kessido maaraa eti naaganaadankka koyees. (Doo. 2:16, 17) Addaameenne Hewaana ammanettidaageeta gididi deˈanawu doorana danddayoosona shin. Etinne eta naati hegaadan oottidaba gidiyaakko, Xoossaa halchuwaa polanawu Kiristtoosi haariyo Kawotettay koshshenna. Ha wodiyan, kumetta saˈay Yihoowayyo goynniya wottiyoobi baynna asan kumana shin.

4 Addaamee, Hewaananne Seexaanay makkalidoogee, Yihooway ha saˈaa wottiyoobi baynna asay kumanaadan halchido halchuwaa aggibayanaadan oottibeenna. Yihooway ba halchuwaa poliyo ogiyaa laammiis. A halchoy, biyoosaa gakkanawu ba oge xallan biya, qassi harabay ogiyaappe deshanaadan oottikko baana danddayenna baabure mala gidenna. Yihooway ba halchuwaa issitoo yootikko, hegee polettennaadan teqqana danddayiyaabi aybinne baawa. (Isiyaasa 55:11 nabbaba.) Yihooway ba halchuwaa polanawu goˈettiyo ogiyaa teqqiyaabay merettikko, hara ogiyaa goˈettees.* (Kes. 3:14, 15) Bessiyaaba gidikko, i ba halchuwaa polanawu goˈettiyo ooratta ogiyaa ammanettida ba ashkkaratuyyo qonccissees.

 5. Yihooway Edenen makkalay doommido wode waatidee?

5 Edenen doommida makkalay Yihooway Kawotettaa essanawu halchanaadan oottiis. (Maa. 25:34) Asaa naatuyyo hidooti baynnaba milatiyo he wodiyan, Yihooway asaa naata zaarettidi wottiyoobi baynnaageeta oottanawunne Seexaanay haaranawu oottidobaa gaasuwan moorettidabaa giigissanawu goˈettiyoobaa qonccissiis. (Doo. 3:14-19) Gidikkokka, Yihooway Kawotettaabaa ubbabaa issi kutti yootibeenna.

Yihooway Kawotettaabaa Tumaa Qonccissiyoogaa Doommiis

 6. Yihooway ay oottanawu qaalaa gelidee, shin i qonccissibeennabay aybee?

6 Yihooway koyro yootido hiraagan, issi ‘zerettay’ shooshshaa qoxxanaagaa odiis. (Doomettaabaa 3:15 nabbaba.) SHin he zerettaynne shooshshaa zerettay oonakko he wode qonccibeenna. Yihooway 2,000 gidiya layttawu he allaalliyaa keehi qonccissibeenna.*

 7. Abrahaami doorettidoy aybissee, qassi nuuni hegaappe maaddiyaabaa ay tamaariyoo?

7 Guyyeppe, Yihooway zerettay a baggaara yaanaadan Abrahaama dooriis. Abrahaami Yihoowayyo “azazettido gishshau” doorettiis. (Doo. 22:18) Nuuni hegaappe keehi goˈˈiyaabaa tamaaroos; hegeekka, Yihooway ba halchuwaa qonccissiyoy baayyo yayyiyaageetu xallaassa.—Mazamure 25:14 nabbaba.

8, 9. Yihooway yaana geetettida zerettaabaa Abrahaamawunne Yaaqoobawu ay yootidee?

8 Qaalaa gelido zerettay asa gididi yaanaagaa Yihooway koyro qonccissidoy issi kiitanchaa baggaara ba dabbuwaa Abrahaama haasayissido wode. (Doo. 22:15-17; Yaaq. 2:23) SHin he zerettay shooshshaa waatidi qoxxanee? SHooshshay oonee? Hegaappe simmin odettiyaaban he oyshatu zaaroy qonccana.

9 Yaana geetettida zerettay Abrahaama naˈaa naˈaa, Xoossaa mintti ammaniya Yaaqooba baggaara yaanaagaa Yihooway yootiis. (Doo. 28:13-22) He Zerettay Yaaqooba naˈaa Yihudaa gulbbataappe yelettanaagaa Yihooway Yaaqooba bagaara qonccissiis. Yaaqoobi Yihudaa baggaara yiya he zerettay ‘kawotaa xamˈˈaa’ ekkanaagaanne ‘dere asay ayyo azazettanaagaa’ kasetidi yootiis. (Doo. 49:1, 10) Yihooway Yaana Giido Zerettay kawo gididi haaranaagaa hegaadan giidi qonccissiis.

10, 11. Yihooway ba halchuwaabaa Daawitawunne Daaneelawu qonccissidoy aybissee?

10 Yihudaa wodiyaappe 650 gidiya layttay aadhi simmin, Yihudaa zeretta gidida Daawitayyo Yihooway ba halchuwaabaa harabaa yootiis. Yihooway Daawita ‘ta wozanaadan oottiya asa’ yaagiis. (1 Sam. 13:14; 17:12; Oos. 13:22) Daawiti Xoossaayyo yayyiyo gishshawu, Yihooway a zerettaappe issoy merinawu haarana giidi aara maachaa maacettiis.—2 Sam. 7:8, 12-16.

11 Yihooway 500 gidiya layttaappe guyyiyan, Ayyaanan Tiyettidaagee woy Masee saˈaa yaana layttaa hananabaa yootiya Daaneelawu qonccissiis. (Dane. 9:25) Yihooway Daaneela ‘keehi dosiyoogaa’ yootiis. Ayssi giikko, Daaneeli Yihoowa keehippe bonchiyaanne ubbatoo ayyo oottiya asa.—Dane. 6:16; 9:22, 23.

12. Daaneeli ay oottanaadan odettidee, qassi hegee odettidoy aybissee?

12 Yihooway Daaneela mala ammanettida haratikka yaana geetettida he zerettaa, Masiyaabaa darobaa xaafanaadan oottikkokka, i ba ayyaanaa kaaletuwan eta xaafissidobaa a ashkkarati loytti akeekanaadan Yihooway koyiyo wodee gakkibeenna. Leemisuwawu, Xoossaa Kawotettay eqqiyoogaabaa Daaneeli ajjuutan beˈi simmin, keerido wodee gakkanaashin maxaafan xaafido hiraagaa gorddidi maatafaa wottanaadan Yihooway ayyo yootiis. Sinttappe he wodiyan tumu ‘eray darana.’—Dane. 12:4.





^ MENT. 4 (Isi. 55:11) ta doonaappe kiyiya qaalaikka hegaa mala. I taani halchchidoogaa polana; qassi kiittidoogaa oottanaappe attin, taakko coo simmenna.



^ MENT. 4 (Kes. 3:14, 15) Xoossai Muusa, “Taani tanattennee; neeni Israa7eelatuyyo, ‘Tanattennee inttekko tana kiittiis’ yaaga” yaagiis. 15 Xoossai Muusa qassi, “Neeni Israa7eelata, ‘GODAI intte aawatu Xoossai, Abrahaama Xoossai, Yisaaqa Xoossai, Yaaqooba Xoossai, i tana inttekko kiittiis’ yaaga; hagee yeletaappe yeletaa gakkanau taani hassayettanau merinau ta suntta.



^ MENT. 5 (Maa. 25:34) “Hegaappe guyyiyan, taani kawoi taappe ushachcha baggaara de7iyaageeta hagaadan yaagana; ‘Ta Aawai anjjidoogeetoo, haa yiidi sa7ai merettoosappe hachchi gakkanaashin, intteyyo giigida kawotettaa laattite.



^ MENT. 6 (watchtower Doo. 3:15) Taani nenanne maccaasiyo, ne zerettaanne i zerettaa morkke kessana; i ne huuphiyaa qoxxana; neenikka a qirbbiyaa dukkana” yaagiis.



^ MENT. 7 (Maz. 25:14) GODAI baayyo yayyiyaageetau ba xuuraa shaakkiyaagaa; i etau ba maachchaakka minttees.



^ MENT. 8 (Yaaq. 2:23) Xoossaa maxaafai “Abrahaami Xoossaa ammaniis. Xoossaikka hegaa ayyo xillotettan qoodiis” giidoogee polettiis; qassi Xoossaa dabbo geetettidi i xeesettiis.



^ MENT. 10 (1 Sam. 13:14) Simmi ha77i ne kawotettai gam77enna; neeni GODAA azazuwaa naagabeenna gishshau, GODAI ba wozanaadan oottiya asa koyiis; koyidi a ba asaa haaranaadan sunttiis” yaagiis.



^ MENT. 10 (1 Sam. 17:12) Daawiti Yihudaa biittan Beetaliheemen de7iya Efiraataa Isseya na7aa. Isseyayyo hosppun attuma naati de7oosona; Saa7ooli kawo gididi de7iyo wode, Isseyi keehippe cimidanne daro de7ida asa.



^ MENT. 10 (Oos. 13:22) Xoossai Saa7oola shaaridoogaappe guyyiyan, eta bolli Daawiti kawotana mala, a denttiis; Daawitabaa markkattiiddi, ‘Taani koyiyo ubbabaa ta wozanadan oottiya Isseyi na7aa Daawita demmaas’ yaagiis.



^ MENT. 10 (2 Sam. 7:8) “Hegaa gishshau, ha77ikka ta ashkkaraa Daawitassi oda; ‘Ubbaappe Wolqqaama GODAI nena hagaadan yaagees; “Taani nena hentta gadeppe, dorssaa heemmiyoosaappe denttada, ta asaa Israa7eela kaalettanaadan ekkaas.



^ MENT. 10 (2 Sam. 7:12-16) Ne baree wurin haiqqada, ne maizza aawatun gaittiyo wode, ne gulbbataappe yelettida na7aa taani denttana; denttada a kawotettaa minttana. 13 Ta sunttaayyo keettaa keexxanai a; taani a kawotaa araataa merinau mintta essana. 14 Taani ayyo aawa gidana; ikka taayyo na7a gidana. I baliyo wode, taani a asaa xam77an, asai shociyo lissuwan a seerana. 15 SHin taani ne sinttaappe diggido Saa7oolappe ta siiqoi ekettidoogaadan, appe mulekka ekettenna. 16 Ne zaretinne ne kawotettai ta sinttan merinau gam77ana; ne kawotaa araataikka merinau minni eqqana” yaagees’ yaaga” yaagiis.



^ MENT. 11 (Dane. 9:25) “Hegaa gishshau, hagaa eranne akeeka. Yerusalaame katamai bottokonettanaunne keexettanau azazoi kiyido gallassaappe biidi Halaqai Masee yaana gakkanaashin, laapputoo laappunainne usuppun tammanne naa77utoo laappun laittai aadhdhana; Hegan Yerusalaame katamai bottokonettana; ogetikka yuushuwaa gimbbetikka oosettana. SHin gimbbettiyo wodee meto wode gidana.



^ MENT. 11 (Dane. 6:16) Hegaa gishshau, kawoi azazin, Daaneela ehiidi, gaammotu ollan olidosona. Olishin kawoi Daaneela, “Neeni ubbaton goinniyo Xoossai nena ashsho” yaagiis.



^ MENT. 11 (Dane. 9:22, 23) I hagaadan yaagidi, taayyo yootiis; “Daaneelaa, taani eraanne akeekaa neeyyo immanau ha77i yaas. 23 Neeni biron woosaa doommaanne ne woosaa zaaroi imettiis; taanikka hegaa neeyyo yootanau yaas. Aissi giikko, Xoossai nena keehi dosees. Hegaa gishshau, taani odiyoogaa qoppa; ajjuutaakka akeeka.



^ MENT. 12 (Dane. 12:4) “SHin nenoo Daaneelaa, neeni wurssettaa wodee gakkanaashin, ha maxaafaa qaalaa gorddada, maatafaa wotta. Daroti yaanne haanne bichchaarana; eraikka darana” yaagiis.







^ MENT. 4 Xoossaa sunttay Ibraawetto qaalan “haniyoogaa” giya birshshettay deˈiyo peesho qaalaappe yiis. Yihoowa sunttay i qaalaa gelidobaa Poliyaagaa gidiyoogaa bessees. “Xoossaa Sunttaa Birshshettaa” giya, sinttaa 43n deˈiya saaxiniyaa xeella.


^ MENT. 6 Hegaa keena wodee ha wodiyan keehi daro milatana danddayikkokka, beni wode asaa baree ha wodiyaagaappe keehi adussa gidiyoogaa nuuni hassayana bessees; Addaameppe Abrahaama gakkanaassi deˈiya wodee oyddu asatu xallaa bariyaa keena. Addaamee Nohe aaway Laameeki yeletti simmin amarida layttaa deˈiis. Laameeki Nohe naˈay Seemi yeletti simmin amarida layttaa deˈiis. Seemi qassi Abrahaami yeletti simmin amarida layttaa deˈiis.—Doo. 5:5, 31; 9:29; 11:10, 11; 25:7.









^ ***kr sin. 30-31 Kawotettaa Tumaa—Ayyaanaabaa Qumaa Immiyoogaa***


SHAAHUWAA 1

Kawotettaa Tumaa—Ayyaanaabaa Qumaa Immiyoogaa



GEESHSHA MAXAAFAA tamaaree neeni aara issippe nabbabido xiqisiyaa birshshettaa akeekidi keehippe ufayttiyoogaa beˈaasa. Qassi i, “Nuuni ha saˈan Gannatiyan merinawu deˈana danddayiyoogaa Geeshsha Maxaafay tamaarissees yaagay?” yaagees. Nenaara haggaaziya uri pashkki giidi, “Geeshsha Maxaafaappe ay akeekadii?” yaagees. Xinaatee maalaalettidi, “Hagaa taani hagaappe kase tamaarabeennaagee garamiyaaba!” yaagees. Amarida saaminttaappe kase Xoossaa sunttay Yihoowa gidiyoogaa i erido wode hegaa malabaa giidoogaa neeni hassayaasa.

Neeni hegaadan giida ura xannaˈissa eray? Xoossaa asaappe daroti hegaadan giida ura xannaˈissidosona. Nuuyyo imettida tumaa eraa imotay alˈˈoba gidiyoogaa akeekanaadan oottiya hegaa malabay daro gidenna. Ane issitoo qoppa, he imotaa neeni waata demmadii? Ha shaahuwan ha oyshaa pilggana. Xoossaa asay demmido ayyaanaabaa eray gujji gujji biido ogee Xoossaa Kawotettay beettiyaagaa keena qoncce gidiyoogaa bessiya naqaasha. Xeetu layttawu, he Kawotettaa Kawoy, Yesuus Kiristtoosi Xoossaa asay tumaa tamaaranaadan oottiis.














^ (Lee. 22:1-26:28) Lo77o sunttai daro duretettaappe aadhdhees; sabettiyoogeekka biraappenne worqqaappe aadhdhees. 2 Duriyaanne manqquwaa ubbaakka GODAI medhdhiis; hegan eti naa77aikka lagge. 3 Cincca asi iitaa be7idi, qosetti aattees; shin akeeki paccido asi metuwan gelidi qohettees. 4 Neeni ashkke gidikkonne GODAASSI yayyikko, duretettaa, bonchchuwaanne de7uwaa demmana. 5 Iita uraa ogiyan agunttainne piree de7ees; shin bana naagiya asi etappe haakkees. 6 Na7i waanidi de7ana bessiyaakko tamaarissa; yaatikko, i cimidikka hegaa aggenna. 7 Duree hiyyeesaa haarees; tal77i ekkidaagee tal77iyau immidaagau aille gidees. 8 Nagaraa zeriya urai waayiyaa cakkees; harata i tuggayiyo tuggaikka attees. 9 Keha asi ba qumaappe hiyyeesau coo immiyo gishshau anjjettana. 10 Qilliicciya asa diggarggikko, palamai, ooshshainne cashshai kichchana. 11 Neeni wozanaa geeshshatettaanne keha haasayaa dosikko, kawoi nenaara dabbotees. 12 GODAI tumaa naagees; shin worddanchchatu qaalaa i aatti yeggees. 13 Azalia asi, “Taani kare kiyikko, gaammoi tana maana; tana ogiyan asi worana” yaagees. 14 SHaaramuxa maccaasee doonai ciimma ollaa mala; GODAI hanqqettido uri a giddon kunddees. 15 Na7a wozanaa azallatettai baqqi oiqqees; shin qaixaariyan qaxxayiyoogee appe haassees. 16 Baayyo aquwaa gujjana giidi, hiyyeesaa naaqqiyaageenne duriyaassi imuwaa immiyaagee naa77aikka hiyyeesana. 17 Ne haittaa haa yeggada, aadhdhida eranchchai odiyoobaa siya; ne wozanaakka ta eraakko zaara. 18 Aissi giikko, eta ne wozanan wottikkonne ne doonankka eta ubbaa hassayikko, neeni ufaittana. 19 Ne ammanoi GODAN gidana mala, taani nena - ee nena - hachchi tamaarissaas. 20 Taani neessi zoreenne eratettai de7iyo hasttamu leemisota xaafoohoo! 21 Nena kiittidaagaayyo neeni likke zawaa zaarana mala, taani nena tumatettaa tamaarissaas. 22 Hiyyeesatussi aibinne bainna gishshau, etabaa bonqqoppa; shilootankka metootanchchatu maataa xaissoppa. 23 Aissi giikko, GODAI eta gishshaa mootettana; eta bonqqidaageetakka i bonqqana. 24 Hanqqettiya uraara laggetoppa; hanqqettanau eesotiya uraarakka zuppetoppa. 25 Neeni a hanuwaa meezetikko, guyyeppe agganau danddayakka. 26 Asassi aco ta qanxxana gaada waase geloppa. 27 Neeni qanxxiyoobi xayikko, ne zin77iyo hiixai attennan, neessi de7iyaabai ubbai ekettana. 28 Ne maizza aawati tokkido beni zawaa shoddoppa. 29 Ba oosuwaa cinccatettan oottiya asa be7adii? kawotussi ootteesippe attin, coo asatussi oottenna. 
23 Neeni deriyaa haariyaagaara qumaa maanau uttido wode, ne sinttan de7iyaagaa loittada akeeka. 2 Neeni daro yora asa gidikko, naagetta. 3 I nena paaccanau danddayiyo gishshau, aadhdhida mal77o qumau yiiqetoppa. 4 Duretanau daafuroppa; hegaa mala keesiyaa agganau cincca gida. 5 Hegaa mala duretettai neeni xeellishin xayana; qefiyaa kessidi argganttaagaadan, saluwaa paallana. 6 Uuziyaa qumaa mooppa; a mal77o qumaakka maanau amottoppa. 7 Milatissanau i nena, “Ma; uya” yaageesippe attin, a wozanai nenaara de7enna. 8 Neeni miido qiiba qumaa cooyana; ne galataikka hada gidana. 9 Eeyyaassi payyabaa haasayoppa; aissi giikko, ne aadhdhida era haasayaa i karana. 10 Beni zawaa shoddoppa; qassi aawi bainna naatu gadiyaa zawaa sugoppa; 11 aissi giikko, eta ashshiya GODAI mino; i eta gishshaa nenaara mootettana. 12 Ne asttamaaree neessi odiyoogaa ezgga; ne haittaakka eraa qaalaakko yegga. 13 Na7a seerennan aggoppa; neeni a qaixaariyan wadhdhikko, i haiqqenna. 14 Neeni a qaixaariyan wadhdhikko, a shemppuwaa haiquwaappe ashshaasa. 15 Ta na7au, neeni aadhdhida eranchcha gidikko, ta wozanaikka ufaittana; 16 ne inxxarssai suurebaa haasayiyo wode, ta wozanai ufaittees. 17 Nagaranchchata qanaatoppa; shin ubbatoo GODAASSI yayyiyoogaa aggoppa. 18 Yaanikko neeyyo sinttanau sa7i kehana; sinttappe yaana kehikka neeyyo xayenna. 19 Ta na7au, siya; wozannaama gida; ne wozanaa suure ogiyan wotta. 20 Daro woine eessaa uyiyaageetuuranne ashuwaa muussau yaaretiyaageetuura zuppetoppa; 21 aissi giikko, mattottiyaageetinne yoranchchati manqqana; xiskkuwaa daroi asaa wurida curqqaa maizissees. 22 Nena yelida ne aawai odiyoobaa siya; ne aayyiyaakka ceeggido wode karoppa. 23 Tumaa, aadhdhida eratettaa, timirttiyaanne akeekaa shammappe attin, mulekka baizzoppa. 24 Xillo na7aa aawai keehippe ufaittana; wozannaama na7aa yelida urikka an poccu gaana. 25 Ne aawainne ne aayyiyaa ufaittona; nena yelidaarakka poccu gu. 26 Ta na7au, ta zoriyaa ezgga; taani haniyoogaadan hana. 27 Aissi giikko, shaaramuxiya maccaasiyaa ciimma ollaa mala; laggettuwaa oiqqiya machchiyaakka un77o ollaa mala. 28 A panggadan zuggada naagausu; ammanettenna attumaasaa asaa giddon darissausu. 29 “Woo!” giyo waasoi oossee? Azzanoi oossee? Ooshshi oossee? Zuuzuntti oossee? Gaasoi bainnan masunxxiyai oonee? Aifee zo77iyoi oossee? 30 Woine eessaa uyiiddi gam77iyaageetussa gidennee? Walahettida woine eessaa uyi uyi be7iyaageetussa gidennee? 31 Woine eessai zo77ido wode, a merai birilliyaa giddon phooliyo wode, uyishin yalalattiiddi geliyo wode, a xeelloppa. 32 Wurssettan i shooshshadan dukkees; mulumuqqe shooshshadankka ba yiishshaa yiishshees. 33 Ne aifee be7i erennabaa be7ana; ne wozanaikka suure qoppanaunne haasayanau danddayenna. 34 Neeni abbaa giddon dambbalai qaattiyo markkabiyaa xeeran zin77ida uraa mala gidana. 35 Neeni, “Eti tana dechchidosona; shin taani qohettabeikke. Eti tana wadhdhidosona; shin tau erettibeenna. Hara ushshaa uyanau taani aude denddanddinaashsha?” yaagana. 
24 Ta na7au, iita asatu mala gidarkkinaashsha gooppa; etaara dabbotanaukka amottoppa; 2 aissi giikko, eti ubbatoo makkalabaa maqettoosona; bantta inxxarssan genebaa haasayoosona. 3 Keettai aadhdhida eratettan keexettees; akeekankka minnees. 4 Erai de7ikko, qol77oi al77obaaninne lo77oban ubban kumees. 5 Wozannaama urau gita wolqqai de7ees; eranchcha asikka minotettaa gujjees. 6 Neeni olau kiyanaappe kasetada halchchuwaa halchchana koshshees; daro zoriyaageetu zoriyan xoonoi beettees. 7 Eeyyai aadhdhida eratettaa akeekanau danddayenna; au yaa7ankka odiyoobi aibinne baawa. 8 Iitaa oottanau halchchiya urai genanchcha geetettana. 9 Eeyyatettaa qofai nagara; asai qilliicciyaagaa ixxees. 10 Neeni metuwaa gallassi laafikko, ne wolqqai guutta giyoogaa. 11 Haiqqanau bessennan, haiquwau pirddidi efiyoogeeta ashsha; worana haniyo wode co77u gaada xeelloppa. 12 Neeni, “Nuuni hagaa eribookko” yaagikko, wozanaa eriyaagee i be7ennee? Ne de7uwaa naagiyaagee erennee? Asa ubbau a oosuwaa oosuwaadan zaarennee? 13 Ta na7au, eessaa ma; eessai lo77o. Eessaa ililoi manggaagan mal77ees. 14 Aadhdhida eratettaikka hegaa mala; i ne shemppuwau mal77o gidiyoogaa era. Neeni a demmiyaabaa gidikko, sinttaara yaana kehai neessa; neeni ekkana gaada ufaissan naagiyoobaikka xayenna. 15 Xilluwaa keettaanne aquwaa bonqqanau qoppiya iita asadan hanoppa. 16 Xillo asi laapputoo kunddikkokka denddees; shin iitati metuwan xayana. 17 Ne morkkee kunddiyo wode ufaittoppa; i xubettiyo wodekka, “Hashshu!” gooppa. 18 Neeni ufaittikko, GODAI hegaa be7idi ufaittenna; a hanqqettiyoogaakka aggiigana. 19 Iitaa oottiyaageetu gishshau hirggoppa; eta mala gidarkkinaashsha gooppa. 20 Aissi giikko, iita urau sinttaara yaana kehi baawa; iitatu xomppeekka to7ana. 21 Ta na7au, GODAAYYOONNE kawuwaayyo yayya; etayyo makkaliyaageetuurakka zuppetoppa. 22 Aissi giikko, hegaa mala asata qoppenna metoi gakkees; kawuwappenne GODAAPPE yaana metuwaa oonee eriyai? 23 Aadhdhida eranchchati gujjidikka hagaadan yaagidosona: Pirddidi maaddiyoogee lo77o gidenna. 24 Mooranchchaa, “Neeni moorabaakka” yaagiya daannaa asai qanggana; kawotettatikka a ixxana. 25 Mooranchchaa qaxxayiyaageeti keehi nashettananne anjjettana. 26 Suure zaaruwaa zaariyoogee dabbotau malaata mala. 27 Kasetada ne gadiyaa ootta; kattaakka zera; hegaappe guyyiyan, ne keettaa keexxa. 28 Ne shooruwaa bolli gaasoi bainnan markkattoppa; ne doonankka cimmoppa. 29 “I tau oottidoogaadan, taani au oottana; taani au a oosuwaa kushiyaa zaarana” yaagoppa. 30 Taani issi gallassi, issi azallanne akeekai paccido bitaniyaa gaden de7iya woiniyaa turaa giddoora kanttaas. 31 Kanttiyo wode, agunttainne sharafai goozi wottiis; yuushuwan de7iya shuchchaa gimbbeekka qolettiichchiis. 32 Taani a be7ido wode, qoppaas; taani be7idoogaappe timirttiyaa tamaaraas. 33 Neeni guuttaa liphphi ga; guuttaa xiskka; ne kushiyaakka shiishshada guuttaa shemppa ekka. 34 Hegaappe guyyiyan, hiyyeesatettai panggadan yaana; pacaikka ola miishshaa oiqqida asadan puttu gaana. 
25 Hageetikka qassi, Yihudaa Kawuwaa Hizqqiyaasa asati duuqqidi xaafido Solomona leemisota. 2 Xuuraa genttiyoogee Xoossaayyo bonchcho; xuuraa pilggidi kessiyoogee qassi kawotuyyo bonchcho. 3 Salotu xoqqatettaanne sa7aa ciimmatettaa asi gakkennaagaadan, kawotu qofaakka asi eranau danddayenna. 4 Biraappe shiyaa diggargga; hegaappe guyyiyan wogaacee qoxxidi lo77obaa kessana. 5 Kawuwaa sinttappe iitata diggargga; yaatikko, a kawotaa araatai xillotettan minni eqqana. 6 Kawuwaa sintti aadhdhiyo wode ceeqettoppa; gita asatuppe gidduwan soho koyoppa. 7 Neeppe gitatiya asassi sohuwaa immanau halaqai nena denttin kauyyiyoogaappe, halaqai nena, “Hagaakko xoqqu ga” giyoogee neeyyo keha. 8 Ne aifiyan be7idobaa markkattanau dabaabaa baanau eesotoppa; aissi giikko, neeni markkatta simmin, hara asi ne markkatettai bala gidiyoogaa qonccissikko, neeni yeellatana. 9 Neeppenne ne shooruwaappe gidduwan palami merettikko, aara haasayada ne palamaa wurssa. Hara asa xuuraa qonccissoppa. 10 Hegee xayikko, neeni odiyoogaa siyida asi nena kaushshana; hegan ne sunttai naa77antto simmennaadan moorettana. 11 Koshshiyo wodiyan haasayettida likke qaalai biraa bolli tigido worqqaa alleequwaa mala. 12 Ezggiya uraa eranchcha asi zoriyo zoree haittan wottido worqqaa woikko geeshsha worqqaappe oottido alleequwaa mala. 13 Kattaa cakkiyo boniyan irxxa haattai uyin aliyoogaadan, kiittin ammanettiya asi bana kiittiyaageeta ufaissees. 14 Immennabaa “Immana” yaagiiddi ceeqettiya asi iri bainna shaaraanne carkkuwaa mala. 15 Danddayanchcha asi deriyaa haariyaagau odidi maizzees; liiqo qaalai meqettaa kanttidi gelees. 16 Eessaa demmikko, kallana gakkanaashin ma; shin darissikko, neeni cooyana. 17 Nena uufidi ixxennaadan, ne shooruwaa soo ubbaton booppa. 18 Ba shooruwaa bolli wordduwan markkattiya asi dullai, bisoinne qara zubbee asa qohiyoogaa keenaa qohees. 19 Metuwaa wode ammanettenna uran zemppiyoogee qaaxxiya achchan coommiyoogaanne silida tohuwan hemettiyoogaa mala. 20 Azzani uttida asassi yettaa yexxiyoogee meego gallassi maayuwaa qaariyoogaanne masunttaa bolli caalabaa tigiyoobaa mala. 21 Ne morkkee namisettikko, miza; saamettikko, ushsha. 22 Aissi giikko, neeni hegaa oottiyoogee a huuphiyan tamaa bonqquwaa kaashidi qoliyoogaa mala. GODAIKKA neeyyo woitana. 23 Huuphessa bagga carkkoi iraa ehiyoogaadan, zigirssai hanqquwaa ehees. 24 Ooyettiya maccaaseera issi keettan de7anaappe son shakkuwaa huuphiyan de7iyoogee keha. 25 Daafurida uri irxxa haattaa uyidi aliyoogaadan, haaho biittaappe yiya lo77o odoi ufaissees. 26 Iita uraa eeshshaa tamaariya xillo asi bulqqotida pulttuwaanne moorettida olla haattaa mala. 27 Daro eessaa miyoogee lo77o gidenna; hegaadankka, ba bonchcho koyiyoogee bonchchissenna. 28 Ba huuphiyaa naagenna asi dirssai meqqido katamaa mala. 
26 Boniyan shachchai, kattaa cakkiyo wodiyankka irai koshshennaagaadan, eeyyau bonchchoi koshshenna. 2 Kafoti yaanne haanne paallidi, asa qohennaagaadan, gaasoi bainnan qanggiyo qanggetti asa gakkenna. 3 Parau lissuwaa, hariyau poxooruwaa koshshiyoogaadan, azallaa zokkuwau waraa koshshees. 4 Eeyya urau a eeyyatettaadan zaaroppa; zaarikko neenikka a mala gidana. 5 Eeyya urau a eyyatettaadan zaara; hinna xayikko, i bana eranchchadan qoodana. 6 Eeyya asa bolli kiitaa kiittiyoogee ba tohuwaa qanxxiyoogaanne woriyaabaa uyiyoogaa mala. 7 Eeyya uraa leemisoi wobbe uraa tohuwaa mala maaddenna. 8 Eeyya uraa bonchchiya asi shuchchaa yambbarshshaa bolli qachchi wottidi yambbariya asa mala. 9 Eeyya uraa leemisoi mattottida asi ba kushiyaa caddida agunttaa kessanau baaxetiyoogaa mala. 10 Eeyya asa woikko bau ogiyaara kanttiya asa oosossi qaxariya asi demmido asa ubbaa coo dukkiya wonddafiyaasa mala. 11 Kanai ba cooshshaa guyye simmidi miyoogaadan, eeyyai ba eeyyatettaa oosuwaa zaari zaari oottees. 12 Barkka bana, “Taani aadhdhida eranchchaa” giya asa be7adii? Appe eeyya urau sinttanaa lo77o qaadai de7ees. 13 Azallai, “Ogiyan gaammoi de7ees; yashshiya gaammoi aaho ogiyan yuuyees” yaagees. 14 Penggee ba maaxafiyan yaanne haanne qaaxxiyoogaadan, azallaikka ba hiixan yaanne haanne aadhdhi wodhdhees. 15 Issi issi asati daro azalla; eti harai attin, woxiyan tushkkido buddeenaakka pude baaranau daafuroosona. 16 Azalla asi markkaara odiya laappun eranchchatuppekka bana aadhdhida eranchcha giidi qoppees. 17 Bana gattiyaabi bainnasan palamau aadhdhiya asi ogiyaara biya kanaa haittaa oiqqiya asa mala. 18  19 Ba shooruwaa cimmidi, “Taani kaassau oottaas” yaagiya asi, gooyidi tamaa xiifaa oliya, woikko woriya zubbiyaa dukkiya asa mala. 20 Mittai wurikko, tamai to7ees; zigiriyaabi xayikko, ooshshai attees. 21 Xiixinttai bonqquwaa darissiyoogaadaaninne mittai tamaa darissiyoogaadan, amalanchcha asi ooshshaa darissees. 22 Zigirssanchchaa qaalai mal77o qumaa mala; ufaissiiddi duge ganjjiyaa gakkees. 23 Wozanan iitabai de7ishin, ba inxxarssan cimo qaalaa haasayiya asi biran sheeshshido urqqa miishshaa mala. 24 Lo77o milatiya iita asi ba Wozanan de7iya iitatettaa ba nasho haasayan genttees. 25 A wozanan laappun tunatettai kumi uttido gishshau, i lo77o qaalaa haasayikkokka a ammanoppa. 26 Ba morkketettaa i genttikkokka, i oottiyo iitatettai yaa7an qonccana. 27 Haratussi ollaa bookkiya uri he ollan bau kunddana; haratu bolli shuchchaa gonddorssiya uraa bolli he shuchchai simmidi gonddorettana. 28 Worddotiya inxxarssai ba qohido asata ixxees; sheleeshsho haasayai bashshaa ehaanaappe attin, harabaa eheenna.

